
ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

  

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓯᑎᐱᕆ 29, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, 

ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, 

ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. 

ᐅᓪᓛᒃᑯᑦ. ᑐᒃᓯᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᓪᓛᕌᖕᓄᒃᑯᑦ ᓄᓇᕗᒻᒥᐅᑕᐃᑦ, ᓄᓇᖅᑲᑎᒃᑲᓗ 

ᐃᒡᓗᓕᖕᒥ, ᒪᓕᒐᓕᐅᖅᑏᑦ ᑕᒪᕐᒥᒃ. ᖁᔭᓐᓇᒦᒃ. 

ᑲᔪᓯᒋᐊᓚᐅᖅᑳᖅᑎᓐᓇᑕ ᑖᒃᑯᐊ 

ᑲᑎᒪᔾᔪᑎᒋᓂᐊᖅᑕᕗᑦ ᐅᖃᐅᓯᒃᓴᖄᕐᔪᒃᑲᒪ.  

 

ᐅᖃᖅᑎᐅᑉ ᐅᖃᐅᓯᒃᓴᖓ  

 

ᑖᓐᓇ ᒪᓕᒃᖢᒍ ᓈᓴᐅᑎᓕᒃ 58.3 ᒪᓕᒐᓕᐅᕐᕕᐅᑉ 

ᐊᒻᒪᓗ ᑖᒃᑯᐊ ᓯᕗᓕᐅᖅᑏᑦ ᒪᓕᒐᖁᑎᖓᑦ 

ᒪᓕᒐᖓᑦ, ᖃᐅᔨᒪᑎᑦᑎᔪᒪᕗᖓ ᐃᓕᔅᓯᖕᓄᑦ 

ᑕᕝᕗᖓ ᐃᒡᓗᕐᔪᐊᑦᑎᓐᓄᑦ, ᑖᓐᓇ ᐊᖓᔪᖅᑳᖅ 

ᐃᖅᑲᖅᑐᐃᔨ ᓄᓇᕗᒻᒥ ᐃᖅᑲᖅᑐᐃᔨᓕᕆᔨᒃᑯᑦ 

ᖁᑦᓯᖕᓂᖅᐹᖓᑦ ᑕᐃᒪ ᑖᒃᑯᐊ ᒪᓕᒐᒃᓴᐃᑦ 

ᓈᓴᐅᑎᓖᑦ 44, 45, 46, 47, 48, 49 ᐊᒻᒪᓗ 50 

ᑖᒃᑯᐊ ᒪᓕᒐᓐᖑᖅᑎᓚᐅᖅᑕᖏᑦ ᐊᑎᓕᐅᖅᖢᓂᒋᑦ. 

 

ᑲᔪᓯᓗᑕ. ᒥᓂᔅᑕᐃ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) 

ᓯᕗᓕᖅᑎ ᓴᕕᑲᑖᖅ.  

 

 

 

 

 

 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 463 - 5(2): 

ᐊᐅᐸᔮᖅᑐᓂᑦ ᐅᕕᓂᕈᕐᒧᑦ ᐅᓪᓗᖓ 2020 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓂ ᐱᕕᖃᕐᓂᕐᓂ 

ᐅᖃᐅᓯᖃᕈᒪᒐᒪ ᐱᒻᒪᕆᐅᔪᒥᒃ ᖃᐅᒃᐸᑦ 

ᐊᑐᕐᓂᐊᖅᑐᒥᒃ ᐊᐅᐸᕈᔪᒃᑐᒥᒃ ᐅᕕᓂᕈᕐᓂᒃ, 

ᖃᐅᔨᒪᒐᑦᑕ ᑕᐃᒪ ᐊᐅᐸᕈᔪᒃᑐᒥᒃ ᐊᕐᕌᒍᒫᑦ ᓯᑏᕝᕙ 

30-ᒥ ᐊᑐᖅᑕᐅᖃᑦᑕᕐᒪᑦ. 

 

ᐅᖃᖅᑏ, ᖃᐅᒃᐸᑦ ᑲᓇᑕᒥᐅᓕᒫᑦ 

ᑐᑭᓯᓇᓱᒃᑲᔭᓐᖑᐊᕋᓗᐊᖅᐳᑦ ᑖᒃᑯᐊ ᑭᖑᕚᕇᓄᑦ 

ᓯᕗᓕᕇᓄᑦ ᐊᒃᑐᖅᓯᓂᖏᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᔪᑦ ᐱᖃᓐᓇᕆᔭᖏᑦ 

ᐃᓚᔮᖏᓪᓗ. ᓄᓇᕗᓕᒫᒥ ᐊᒃᑐᖅᓯᓯᒪᔪᓂᒃ 

ᑕᑯᖃᑦᑕᕋᑦᑕ ᓄᓇᓕᖁᑎᑦᑎᓐᓂ. ᐊᔭᐅᖅᑐᖅᐸᒃᑲ 

ᐱᕕᖃᕈᒪᓪᓗᑎᒃ ᐅᖃᐅᓯᕆᓗᒍᓗ ᑖᓐᓇ ᐅᓂᒃᑳᖓᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᔪᕕᓃᑦ ᐊᒻᒪᓗ 

ᐊᔭᐅᖅᑐᕈᑎᒋᓗᒋᑦ ᐋᖅᑭᖃᑎᒌᒐᓱᒃᑲᓐᓂᕐᒥᒃ. 

ᐳᐃᒍᖅᑐᖃᕆᐊᖃᓐᖏᒻᒪᑦ ᖃᓄᖅ ᓱᕈᓰᑦ 

ᐊᖅᓵᖅᑕᐅᖃᑦᑕᓚᐅᕐᒪᑕ ᐊᖓᔪᖅᑳᖏᓐᓂᒃ 

ᐃᓕᓐᓂᐊᕆᐊᖅᑎᑕᐅᓪᓗᑎᒡᓗ ᑲᓇᑕᓕᒫᒥ 

ᐱᖅᑯᓯᖏᓐᓂᒃ ᐲᔭᖅᑕᐅᓪᓗᑎᒃ, ᐅᖃᐅᓯᕐᓂᒃ, 

ᐃᓚᔮᕇᖕᓂᓪᓗ. ᑕᕝᕙᓂ ᓯᕗᓕᖅᑏᑦ ᐅᕙᓃᑦᑐᓕᒫᑦ 

ᓄᓇᓕᖕᓂ ᐃᑲᔪᖅᓯᕆᐊᖃᕐᒪᑕ ᑐᑭᓯᓇᓱᒡᓗᑎᒃ 

ᐃᓕᓐᓂᐊᖅᑎᓄᑦ ᐊᒃᑐᖅᓯᓂᖓᓄᑦ ᐋᖅᑭᒍᑎᓗᒋᑦ.  

 

ᓇᓗᓇᓐᖏᒻᒪᑦ ᓄᓇᖃᖅᑳᖅᓯᒪᔪᑦ ᑲᓇᑕᓕᒫᒥ 

ᐊᔾᔨᒌᓐᖏᓐᓂᕐᒥᒃ ᐊᑐᓗᐊᖃᑦᑕᕐᒪᑕ 

ᐊᒃᓱᕈᓗᐊᖅᐸᒃᖢᑎᒡᓗ. ᒪᓕᒐᕐᔪᐊᖅᑎᒍᑦ 

ᐱᔪᓐᓇᐅᑎᑎᒍᑦ ᐊᐅᐸᕈᔪᒃᑐᒥᒃ ᐅᕕᓂᕈᖃᕐᓂᖅ 

ᐅᓪᓗᖓ ᑕᒪᒃᑯᐊ ᓈᒻᒪᓐᖏᑦᑐᐃᑦ 

ᑕᐃᔅᓱᒪᓂᕐᓂᓴᐅᓐᖏᒻᒪᑕ ᐊᒻᒪᓗ 

ᐊᕕᒃᓯᒪᔾᔪᑎᒋᒻᒪᕆᒃᑲᑦᑎᒍᑦ.  

 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᐅᐸᔮᖅᑐᒥᒃ ᐅᕕᓂᕈᖃᕐᓂᖅ 

ᐃᑲᔪᖅᓱᐃᖃᑦᑕᕐᒪᑦ ᐋᖅᑭᖃᑎᒌᖕᓂᕐᒥᒃ ᖃᐅᔨᓗᑎᒃ 

ᐊᒻᒪᓗ ᐱᔭᕆᐊᓖᑦ ᐱᓕᕆᔭᐅᓗᑎᒃ. ᑖᒃᑯᐊ 

ᐃᓕᓐᓂᐊᕐᕕᖕᓃᓐᓂᑯᐃᑦ ᐃᓄᑐᐃᓐᓇᐃᑦ ᓄᓇᕗᑦ 

ᒐᕙᒪᒃᑯᖏᑦ ᑕᒪᒃᑯᐊ ᐊᑐᖅᓯᒪᔭᖏᑦ 

ᐳᐃᒍᖅᑕᐅᖁᓇᒋᑦ ᖁᔭᓈᖅᑕᐅᖁᓇᒋᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᑉ ᐅᖃᐅᓯᖓ 464 - 5(2): 

ᐃᒡᓗᓕᕆᓂᕐᒧᑦ ᐅᓂᒃᑳᑉ ᖃᓄᐃᓕᖓᓂᖓ 

(ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐅᑉᓛᑦᓯᐊᖅ, 

(ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᓴᓪᓕᕐᒥᐅᓪᓗ ᓇᐅᔮᕐᒥᐅᓪᓗ ᐅᑉᓛᒃᑰᖅᐸᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᓴᖅᑭᑦᑎᓂᐊᕋᒪ 

ᓯᕗᓪᓕᖅᐹᒥᒃ ᐃᒡᓗᓕᕆᓂᐅᑉ 

ᖃᓄᐃᑦᑑᓕᕐᓂᖓᓂᒃ. ᐅᓂᒃᑳᖓᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐱᕙᒌᔭᖅᑕᐅᓯᒪᕗᖅ. ᑕᐃᒪ 

ᐱᕙᓪᓕᐊᓂᕗᑦ ᑕᑯᖁᓪᓗᒋᑦ ᐊᒃᓱᕈᕐᓇᕐᓂᖏᓐᓂᒡᓗ 

ᒪᓕᒐᓕᐅᖅᑎᖃᑎᓐᓄᑦ ᒪᑐᐃᖓᑦᑎᐊᖅᑐᒥᒃ 

ᐅᖃᖃᑎᒌᒍᑎᓇᓱᒡᓗᒍ ᐆᒃᑐᕆᐊᒃᓴᖅ 

ᖃᓄᐃᓕᐅᕋᓱᖕᓂᑦᑎᓐᓂᒃ ᑖᓐᓇ ᐃᒡᓗᑭᒃᓴᕐᓂᕐᒧᑦ. 

 

ᓄᓇᕗᒻᒥᐅᖃᑎᕗᑦ ᕿᓂᕐᒪᑕ ᓱᓕ ᐊᖏᕐᕋᒃᓴᒥᖕᓂᒃ. 

ᓄᓇᕗᒻᒥ ᒐᕙᒪᒃᑯᑦ ᐊᒃᓱᕈᖃᑦᑕᕐᒪᑕ 

ᐊᖑᒻᒪᑎᓐᓇᓱᒃᖢᑎᒃ ᐃᒡᓗᖃᕆᐊᖃᕐᓂᖏᓐᓂᒃ. 

ᑖᒃᑯᐊ ᐱᔪᓐᓇᕐᓂᕗᑦ ᖄᖏᖅᑐᒍ, ᑐᑭᓯᐅᒪᒐᒪ 

ᑖᓐᓇ ᐊᒃᑐᖅᓯᓯᒪᖕᒪᑦ ᐃᓐᓇᖁᑎᑦᑎᓐᓂᒃ, 

ᕿᑐᕐᖓᑦᑎᓐᓂᒃ, ᓄᓇᓕᑦᑎᓐᓂᓪᓗ. 

 

2012-ᒥ ᒐᕙᒪᕗᑦ ᐃᓕᓴᖅᓯᒪᖕᒪᑕ ᑖᓐᓇ 

ᐱᓕᕆᐊᕆᓇᓱᒡᓗᒍ ᐃᒡᓗᑭᒃᓴᕐᓂᖅ 

ᐱᓕᕆᖃᑎᒌᒃᑐᐃᓐᓇᐅᔭᕆᐊᖃᕋᑦᑕ. ᐅᓪᓗᒥ 

ᐃᒡᓗᓕᕆᓂᐅᑉ ᖃᓄᐃᓕᖓᓕᕐᓂᖓᑦ ᐅᓂᒃᑳᖏᑦ 

ᑖᓐᓇ ᐱᓕᕆᐅᖕᒪᑦ ᐱᓕᕆᔪᒪᓂᖏᓐᓂᒃ 

ᐃᒡᓗᓕᕆᓂᕐᒧᑦ ᐸᕐᓇᐅᑎᖓᓂᒃ 

ᓴᖅᑭᑕᐅᓚᐅᖅᓯᒪᔪᖅ ᒪᕐᕉᓪᓗᓂ ᒪᕐᕉᖕᓂᒃ 

ᐃᓕᓐᓂᐊᓯᓐᓈᑦ ᑲᑎᒪᔾᔪᑕᐅᓪᓗᓂ 

ᐳᖅᑐᔫᑕᐅᓂᖅᓴᓄᑦ ᓄᓇᕗᑦ ᒐᕙᒪᒃᑯᓐᓂ 

ᓯᕗᓕᖅᑎᖏᓐᓂᒃ. 

 

ᐃᒡᓗᓕᕆᓂᐅᑉ ᖃᓄᐃᓕᖓᓂᖓᑦ ᓇᐃᓈᖅᓯᓯᒪᔪᖅ 

ᐱᔭᕇᓐᖑᓱᒻᒥᔪᖅ ᐊᕐᕌᒎᓗᐊᖅᑐᐃᑦ ᐊᒻᒪᓗ 

ᓯᕗᓪᓕᐅᑎᓯᒪᔭᖓᑦ ᖃᓄᐃᓕᐅᖅᑕᑦᑎᓐᓂᓪᓗ 

ᑕᕝᕙᓂ ᐸᕐᓇᐅᑎᒥᒃ. ᐊᒃᓱᕈᕐᓇᕐᓂᖏᑦ ᑖᒃᑯᐊ 

ᖄᖏᕋᓱᒋᐊᖃᖅᑐᑦ ᐊᒻᒪᓗ 

ᖃᓄᐃᓕᐅᒃᑲᓐᓂᕆᐊᖃᕐᓂᕗᑦ. ᑖᓐᓇ ᐅᓂᒃᑳᖅ 

ᑲᔪᓯᑦᑎᐊᖅᓯᒪᔪᖅ ᐅᓂᒃᑳᕐᒥᒃ ᖃᓄᖅ 

ᐱᓕᕆᖃᑎᒌᖕᓂᒃᑯᑦ ᐃᑲᔪᕈᑎᒧᑦ ᑖᓐᓇ 

ᐃᒡᓗᑭᒃᓴᕐᓂᕐᒧᑦ ᐋᖅᑭᒍᑎᒋᓇᓱᓪᓗᒍ.  

 

ᐊᒻᒪᓗ ᓇᐃᓈᖅᓯᓯᒪᒻᒥᔪᖅ ᐸᕐᓇᐅᑎᑦᑎᓐᓂᒃ 

ᖃᓄᐃᓕᐅᕐᓂᐊᕐᓂᕐᒧᑦ ᐱᐅᓯᕙᓪᓕᐊᑎᓐᓇᓱᓪᓗᒍ 

ᐃᒡᓗᓕᕆᓂᖅ ᓄᓇᕗᒻᒥ. ᓯᕗᓪᓕᐅᑎᔭᖅ 

ᐱᖃᓯᐅᔾᔭᖅ ᓄᓇᕗᒻᒥ ᐃᒡᓗᑖᖅᐸᓪᓕᐊᓂᖏᑦ. 

ᐱᓕᕆᖃᑎᒌᖕᓂᖅ ᐱᐅᓯᕚᓪᓕᖅᑐᕐᓗ 

ᐃᒡᓗᓕᕆᔨᐅᖃᑎᑦᑎᓐᓄᑦ. ᑖᒃᑯᓄᖓ 

ᐃᒡᓗᖃᕆᐊᓕᖕᓂᒃ ᐊᔭᐅᖅᑎᒋᓗᒍᓗ ᓇᖕᒥᓂᖅ 

ᐸᖅᑭᔪᓐᓇᕆᐊᖃᕐᒪᑕ. 

 

ᐅᖃᖅᑏ, ᑲᔪᓰᓐᓇᕆᐊᖃᕋᑦᑕ 

ᐱᓕᕆᖃᑎᖃᖅᑎᑦᑎᓐᓂᑦ ᒐᕙᒪᓪᓗ 

ᐱᓕᕆᖃᑎᑦᑎᓐᓂ ᑖᒃᑯᐊ ᐋᖅᑭᒍᑎᒋᓇᓱᓪᓗᒋᑦ 

ᐊᒃᓱᕈᕐᓇᕐᒪᑦ ᐊᒻᒪᓗ ᐱᕙᓪᓕᐊᓇᓱᓐᓂᖅ ᓴᓐᖏᔪᒥᒃ 

ᑎᒥᒧᑦ ᐊᑲᐅᑦᓯᐊᖅᑐᒥᒃ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ. 

 

 

 

 

 

 

 

 

 

 

 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᖅᑯᑎᓕᕆᔨᒃᑯᑦ ᐸᐃᑉᐹᒍᓐᖏᑦᑐᓂᑦ 

ᐊᑭᓕᒐᒃᓴᓕᐅᖅᑎᑦᑎᔪᓐᓇᖅᓯᓂᖓᑦ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᓪᓛᒃᑯᑦ, ᒪᓕᒐᓕᐅᖅᑏᑦ, 

ᓄᓇᕗᒻᒥᐅᓕᒫᓪᓗ. 

 

ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐸᐃᑉᐹᖑᓐᖏᑦᑐᒃᑯᑦ 

ᐊᑭᓕᒐᒃᓴᒥᒃ ᓇᓖᕌᕈᑎᖏᑦ ᑖᒃᑯᐊ ᓱᑲᓐᓂᖅᓴᒥᒃ 

ᐊᑐᖃᑦᑕᓕᖅᑐᑦ. ᑕᖅᑭᑕᒫᑦ ᐊᑭᓕᒐᒃᓴᖅᑖᖅᑕᐅᓲᑦ 

ᖃᕋᓴᐅᔭᖅᑎᒍᑦ ᑎᑎᖅᑲᓂᐊᕐᕕᒃᑰᓐᖏᑦᑐᖅ. 

 

ᐸᐃᑉᐹᖃᓐᖏᑦᑐᒥᒃ ᐊᑭᓕᒐᒃᓴᓂᒃ ᑲᔪᓯᑦᑎᐊᕐᓗᓂ 

ᐊᑲᐅᓂᖅᓴᐅᖕᒪᑦ ᐊᑐᖃᑦᑕᖅᑐᑦ ᑕᐃᒪ 

ᓂᕈᐊᕆᓪᓗᒍ ᑖᓐᓇ ᓂᐅᕕᖃᑦᑕᕐᓂᖅ ᑕᖅᑭᑕᒫᑦ 

ᐊᑭᓕᒐᒃᓴᓂᒃ ᖃᕋᓴᐅᔭᒃᑯᑦ ᓄᕖᕝᕙᒥ ᐱᒋᐊᕐᓗᓂ. 

ᐊᑕᐅᑦᑎᒃᑯᓪᓗ ᐸᐃᑉᐹᖃᓐᖏᑦᑐᒥᒃ ᐊᑭᓕᒐᒃᓴᓂᒃ 

ᑖᓐᓇ ᐊᕙᑎᒧᑦ ᐊᒃᑐᖅᓯᓂᖓᑦ ᒥᒃᖠᕚᓪᓕᖅᖢᑎᒃ 

ᑎᑎᕋᖅᑕᐅᓂᖏᓪᓗ ᐊᑭᖓᓗ ᐊᑉᐸᕆᐊᖅᖢᓂ 

ᑯᐊᐳᕇᓴᓐ ᑮᓇᐅᔭᓕᕆᔾᔪᓯᖏᓐᓂᒃ. 

 

ᐅᖃᖅᑏ, ᑖᒃᑯᐊ ᐊᔭᐅᖅᑐᖅᑕᕗᑦ 

ᐊᑭᓕᒐᒃᓴᖅᑖᖃᑦᑕᖅᑐᑦ ᖃᕋᐅᓴᔭᖅᑎᒍᑦ 

ᐊᐅᓪᓚᖅᑎᑐᐃᓐᓇᕐᓗᑎᒃ ᑖᒃᑯᓄᖓ 

ᓂᐅᕕᖅᑕᖅᑐᓕᕆᔨᒃᑯᑦ. ᓄᓇᕗᒻᒥᐅᓄᑦ ᑖᒃᑯᓄᖓ 

ᑎᑎᖅᑲᕐᓂᐊᕐᕕᒃᑯᑦ ᐊᑭᓕᒐᒃᓴᖅᑖᕈᒪᖃᑦᑕᖅᑐᓄᑦ 

ᐊᓯᔾᔨᖅᑐᖃᔾᔮᓐᖏᑦᑐᖅ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖁᔭᓕᕗᑦ ᑕᒪᒃᑯᓂᖓ 

ᐊᑭᓖᖃᑦᑕᖅᑐᓂᒃ ᐊᑭᓕᖅᓱᖅᑕᐅᓐᖏᑦᑐᑎᒃ 

ᐆᒃᑐᕋᕈᒪᓚᐅᖅᑐᑦ ᑖᓐᓇ ᐆᒃᑐᕋᖅᑕᐅᑎᓪᓗᒍ 

ᐊᒻᒪᓗ ᑭᐅᖁᔭᐅᓚᐅᕐᒪᑕ. ᑭᐅᖁᔭᐅᓪᓗᑎᒡᓗ ᑖᓐᓇ 

ᓴᖅᑭᐸᓪᓕᐊᓇᓱᖕᓂᖓᓂᒃ ᐱᒋᐊᖅᑕᐅᔪᖅ. 

 

ᐅᖃᖅᑏᑦ, ᐅᓇ ᐸᐃᑉᐹᖃᓐᖏᑦᑐᒃᑯᑦ ᐊᑭᓕᒐᒃᓴᑦ 

ᓇᓖᕌᕋᒃᓴᑦ ᑐᑭᓕᐅᕈᑎᐅᖕᒪᑦ ᖃᓄᖅ ᑯᐊᐳᕇᓴᓐ 

ᓯᕗᓪᓕᐅᑎᓐᓂᕐᒥᒃ ᐱᔨᑦᑎᕋᕐᓂᕐᒥᒃ ᐊᒻᒪᓗ 

ᓇᓂᓯᕙᓪᓕᐊᖏᓐᓇᕋᓱᐊᓲᑦ 

ᑮᓇᐅᔭᖅᑐᓐᖏᓐᓂᖅᓴᓂᒃ ᖃᓄᐃᓕᐅᕐᓂᐅᔪᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

ᐱᑦᓯᐅᓛᖅ ᖃᖓᑕᓲᓕᕆᓂᕐᒧᑦ 

ᐃᓕᓴᕆᔭᐅᔾᔪᑎᒃ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓛᒃᑯᑦ, 

ᐅᓪᓛᒃᑰᖅᐸᒃᑲ ᖁᑦᑎᑦᑐᒥᐅᑕᐃᑦ. 

 

ᐅᖃᖅᑎᑦᑎᔩ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐱᒻᒪᕆᐅᑎᑦᑏᓐᓇᖅᐳᑦ ᐊᒻᒪᓗ 

ᐱᕚᓪᓕᕈᑎᔅᓴᓂᒃ ᕿᓂᖃᑦᑕᖅᐳᒍᑦ 

ᐃᖏᕐᕋᔾᔪᑎᕈᔪᓐᓄᑦ ᐃᖅᑲᓇᐃᔮᒃᓴᓂᒃ. ᑖᒃᑯᐊᓗ 

ᖁᕝᕙᕆᐊᕈᒪᑦᑎᐊᖅᑐᑎᒍ ᐃᓄᖁᑎᕗᑦ 

ᖃᖓᑕᓲᖅᑎᓐᖑᖁᓪᓗᑎᒍ ᑕᕝᕙᓂ 

ᐱᕙᓪᓕᐊᔪᓕᕆᔨᒃᑯᑦ ᐱᓕᕆᖃᑦᑕᖅᑕᖅᐳᑦ 

ᑖᒃᑯᓂᖓ ᖃᖓᑕᓲᒧᑦ ᑐᕌᖓᔪᓂᒃ 

ᖃᖓᑕᓲᓕᕆᔨᓐᖑᕋᓱᒃᑐᓄᑦ. ᑖᓐᓇ 

ᐃᑲᔪᖅᑐᕋᓱᖃᑦᑕᕋᑦᑎᒍᑦ ᑕᐃᒪᓐᓇᐃᑎᓪᓗᒍ ᑖᒃᑯᐊ 

ᐱᓕᕆᕕᒋᔭᒃᑲ ᑕᕝᕙᓂ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᖃᑦᑕᖅᐳᑦ ᓄᓇᕘᑦ 

ᐃᓕᓐᓂᐊᖅᑐᖁᑎᖏᓐᓂᒃ ᒪᑯᓂᖓ 

ᖃᖓᑕᓲᓕᕆᓂᕐᒧᑦ ᐱᓇᓱᖃᑦᑕᖅᑐᓂᒃ. 

 

ᐅᖃᖅᑎᑦᑎᔩ, ᖁᕕᐊᑦᑎᐊᖅᐳᖓ ᑖᓐᓇᓗ ᐊᑦᑎᖓ 

ᐊᓯᔾᔨᖅᓱᑎᒍ ᒫᓐᓇᐅᔪᖅ ᓴᐃᒪᑕᖅ ᐱᑦᓯᐅᓛᖅ 

ᖃᖓᑕᓲᓕᕆᓂᕐᒧᑦ ᑮᓇᐅᔭᓂᒃ 

ᐊᑐᐃᓐᓇᕈᖅᑎᑦᑎᓂᕐᒧᑦ ᓴᖅᑭᑎᒃᑲᑦᑎᒍ. ᑖᓇ 

ᐃᖅᑲᐅᒪᓪᓗᑎᒍ ᓴᐃᒪᑕᖅ ᐱᑦᓯᐅᓛᖅ ᑭᒻᒥᕈᒻᒥ 

ᐃᓅᔪᓐᓃᑲᓪᓚᓚᐅᖅᓯᒪᔪᖅ ᖃᖓᑕᓲᕋᓛᖓ 

ᑲᑕᑦᑎᓪᓗᒍ ᐊᕙᑎᓐᖑᓕᕇᓚᐅᕐᒪᑕ ᐊᐅᔭᐅᔪᖅ.  

 

ᓴᐃᒪᑕᖅ ᐱᑦᓯᐅᓛᖅ ᖁᕕᐊᓱᑦᑎᐊᓚᐅᖅᓯᒪᕗᖅ 

ᖃᖓᑕᖃᑦᑕᖅᓱᓂ ᐊᒻᒪᓗ ᐊᔾᔨᒌᓐᖏᑦᑐᓂᒃ 

ᓴᖅᑭᑎᑦᑎᖃᑦᑕᖅᓱᓂ ᐱᓕᕇᓐᓇᖅᓱᓂᓗ. 

ᖃᖓᑕᓲᖅᑎᑐᐃᓐᓇᐅᓚᐅᓐᖏᒻᒪᑦ ᓈᒻᒥᓂᖅ ᑖᓐᓇ 

ᖃᖓᑕᓲᕋᓛᖓ ᓴᓇᓪᓗᓂᐅᒃ ᐊᒻᒪᓗ 

ᐃᖅᑲᓇᐃᔭᖅᓱᓂ ᑭᒻᒥᕈᒻᒥ ᒥᕝᕕᖓᓂᒃ ᐊᒥᓱᓂᑦ 

ᐊᕐᕌᒍᓂᑦ ᓯᓚᓐᓂᖓᖅᑎᐅᓪᓗᓂ ᕿᑲᖅᑎᐅᓪᓗᓂᓗ 

ᐊᒻᒪᓗ ᓴᓇᐅᒐᖅᑎᐅᓪᓗᓂ. 

 

ᐅᖃᖅᑎᑦᑎᔩ,  ᑕᕝᕙᓂᓗ 

ᐅᖃᕆᐊᕌᕐᔪᒃᑲᓐᓂᕈᒪᓪᓗᖓ ᑖᓐᓇ ᓴᐃᒪᑕᖅ 

ᐱᑦᓯᐅᓛᖅ ᓴᓇᐅᒐᖅᑎᐅᖃᑦᑕᓚᐅᕐᒪᑦ 

ᑖᔅᓱᒥᖓ ᐃᖅᓱᒐᕐᒥᒃ ᑕᕝᕙᓂ 

ᐃᓪᓗᕐᔪᐊᒦᖃᑦᑕᖅᑐᖅ ᑕᒫᓃᒐᐃᒐᑦᑕ.  

 

ᑖᓐᓇ ᐅᐱᒋᕙᕋ ᓴᐃᒪᑕᖅ ᖃᖓᑕᓲᖅᑎᐅᓂᕐᒧᑦ 

ᐃᓕᓐᓂᐊᓕᕆᔾᔪᓯᖅ ᑲᔪᓰᓐᓇᕐᓂᐊᖅᑐᖅ ᒪᒃᑯᒃᑐᓂᒃ 

ᐃᓄᓐᓂᒃ ᐃᑲᔪᕐᓗᓂ ᓄᓇᕘᓕᒥ ᑖᒃᑯᓂᖓ 

ᖃᖓᑕᓲᓕᕆᓂᕐᒧᑦ ᐱᓇᓱᒃᑐᓂᒃ. 

 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓂ ᐊᕐᕌᒍᒥ 

ᑐᓂᓯᓯᒪᕗᒍᑦ ᐃᓕᓐᓂᐊᓕᕆᔾᔪᓯᕐᓂᒃ ᐅᑯᓄᖓ 

ᐃᓕᓐᓂᐊᖅᑎᓄᑦ: ᑐᐊᕆᑦ ᐊᐃᐱᓕ, ᑲᑉᓕᐅᓗ 

ᒧᑮᓇ, ᒪᒥᐊᓇᖅ ᐊᑏᑦ ᐅᖃᑦᑎᐊᖏᓐᓇᒃᑯ, ᑖᑦ 

ᐅᕋᐃᐊᓐ ᐃᖃᓗᒻᒥᐅᖅ, ᔫᓯᑉ ᐋᑯᓗᔾᔪᒃ 

ᐸᓐᓂᖅᑑᒥᐅᑕᖅ, ᑕᐃᓗ ᐊᕿᐊᕈᖅ ᖁᕐᓗᖅᑑᒥᐅᖅ 

ᐊᒻᒪᓗ ᑲᓕ ᐊᐅᓚᔾᔪᒃ ᐊᕐᕕᐊᓂ. ᑖᒃᑯᐊ 

ᑐᓐᓂᕆᔭᐅᔪᓕᒫᑦ ᖃᖓᑕᓲᖅᑎᓐᖑᕋᓱᓐᓂᕐᒧᑦ 

ᐃᓕᓐᓂᐊᖅᑐᐃᑦ ᐊᔾᔨᒌᓐᖏᑦᑐᑎᒍᑦ 

ᓯᓚᑦᑐᖅᓴᕐᕕᓂᓪᓗ ᐋᓐᑎᐅᕆᐅᒥ, ᒫᓂᑑᐸᒥ ᐊᒻᒪᓗ 

ᔫᑳᓂᒥ. 

 

ᒪᓕᒐᓕᐅᖅᑎᐅᖃᑎᓐᓄᑦ ᐃᓚᒋᔭᐅᔪᒪᕗᖓ ᑖᒃᑯᐊ 

ᐱᒃᑯᒋᔭᐅᖁᓪᓗᒋᑦ ᑕᕝᕙᓂ ᐊᕐᕌᒍᒥ 

ᑐᓐᓂᕆᔭᐅᔪᐃᑦ ᐊᒻᒪᓗ ᑲᔪᓰᓐᓇᑦᑎᐊᖁᓪᓗᑎᒍ 

ᐃᓕᓐᓂᐊᓂᕐᒥᓂᒃ ᐊᒻᒪᓗ 

ᖃᖓᑕᓲᖅᑎᓐᖑᕋᓱᓐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᐅᐱᒋᑦᑎᐊᖅᐸᕗᑦ ᒪᒃᑯᒃᑐᐃᑦ 

ᐱᓕᕆᓇᓱᖃᑦᑕᕐᓕᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒥ 

ᓯᓚᑦᑐᖅᓴᕐᕕᖏᓐᓂᖅ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᑉ ᐅᖃᐅᓯᖓ 467 - 5(2): 

ᐊᕐᓇᐅᕗᒍᑦ: ᓯᓐᓇᑦᑑᓴᓂᐅᕐᒥᔪᑦ 

ᑕᐅᑦᑏᖃᑎᒌᓐᓂᕐᒧᑦ ᐱᓇᓱᐊᕈᓯᖅ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᖅᑭᐅᓚᐅᖅᑐᒥ ᑲᖏᖅᖠᓂᕐᒦᓚᐅᕐᒪᑕ 

ᑕᒪᒃᑯᐊ ᓂᕕᐊᖅᓯᐊᑯᓗᐃᑦ 29-ᖑᓪᓗᑎᒃ 14-ᓂᒃ 

ᓄᓇᕗᒻᒥᐅᑕᓂᒃ ᑲᖏᖅᖠᓂᕐᒧᑦ ᑲᑎᑎᑕᐅᓚᐅᕐᒪᑕ 

ᐃᓕᓐᓂᐊᖅᑎᑕᐅᔭᖅᑐᖅᑐᑎᒃ  ᓴᓇᓯᓐᓈᑦ 

ᐃᓕᓐᓂᐊᖅᓯᓐᓈ ᒪᑯᓂᖓ ᕿᔪᓕᕆᓂᕐᒧᑦ 

ᓴᕕᒐᐅᔭᓕᕆᓂᕐᒧᑦ ᐅᖅᑰᖅᓴᐅᓯᕆᓂᕐᒧᑦ 

ᓱᓪᓗᓕᕆᓂᕐᒧᑦ ᐊᒻᒪ ᐅᖁᒪᐃᑦᑐᓂᒃ ᓄᓇᓯᐅᑎᓂᒃ 

ᐊᖁᕆᐅᖅᓴᕐᓂᕐᒧᑦ ᑕᐃᑯᖓ 

ᑲᑎᑎᑕᐅᓚᐅᖅᓯᒪᒻᒪᑕ. ᐅᖃᖅᑏ, 

ᑕᐃᑲᓃᑦᓱᓐᓇᓚᐅᕋᒪ ᖁᔭᓕᓚᐅᖅᐳᖓ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐊᕐᓇᐃᑦ ᒪᒃᑯᒃᑐᑦ 

ᐱᓕᕆᖃᑎᖃᓚᐅᖅᐳᑦ ᒪᓕᑦᑎᒥᓂᓪᓗ ᑖᒃᑯᐊ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᑖᒃᑯᓄᖓ 

ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᐅᖄᓚᐅᑎᕋᓛᒃᑯᒥᓂ 

ᐱᔭᕆᐊᖃᓲᖑᒐᑦᑕ ᖃᒥᔾᔪᑎᓂᑦ 

ᓯᕙᓂᖅᑎᕈᑎᓂᓪᓗ ᐊᒻᒪᓗ 

ᐱᓕᒻᒪᖅᑐᒻᒪᕆᐅᓚᐅᖅᑐᑎᑦ ᐅᖁᒪᐃᑦᑐᓕᕆᓂᕐᒧᑦ 

ᐊᖁᕆᐅᖅᓴᓂᕐᒧᑦ.  

 

ᐅᐸᒍᓐᓇᓚᐅᕋᒃᑭᑦ ᐃᓚᖏᑦ ᐅᐱᒋᔭᒻᒪᕆᒋᓪᓗᒋᓪᓗ 

ᐱᔪᒪᓂᖃᑦᑎᐊᕐᓂᖏᑦ ᐊᒻᒪᓗ ᐃᓕᓐᓂᐊᑦᑎᐊᓂᕐᒥᒃ 

ᑖᒃᑯᓂᖓ ᐱᓕᕆᔭᒥᓄᑦ. 

 

ᐅᖃᖅᑏ, ᑖᓐᓇ ᓄᕙᔾᔪᐊᕐᓇᖅ 19 ᐱᑎᓪᓗᒍ 

ᐃᓕᓐᓂᐊᕐᓂᖃᓚᐅᖅᐳᑦ. ᐃᓕᓐᓂᐊᖃᑕᐅᔪᐃᑦ 

ᐊᕕᑦᑐᖅᑕᐅᓯᓚᐅᖅᐳᑦ ᐊᑐᓂ ᐊᓪᓕᒪᐅᕙᒃᑐᑎᑦ 

ᖃᓂᒌᓗᐊᖅᑕᐃᓕᒪᖁᓪᓗᒋᑦ. ᑖᒃᑯᐊ ᐊᕕᑦᑐᖅᓯᒪᔪᑦ 

ᓇᓪᓕᑭᑕᖃᑦᑕᓚᐅᖅᐳᑦ ᐃᓕᓐᓂᐊᖅᑕᐅᔪᓂᑦ 

ᐃᓕᓐᓂᐊᖃᑎᒌᑦᑎᐊᖁᓪᓗᒋᑦ. 

ᐃᒃᓯᕚᕐᕕᖃᖅᑎᑕᐅᓚᐅᕆᕗᑦ. 

ᐃᓕᓐᓂᐊᖃᑦᑕᓚᐅᖅᐳᑦ ᐊᒥᓱᑎᒍᑦ ᓯᓚᒥ, 

ᕿᓂᖅᑎᑕᐅᕙᒃᑐᑎᑦ ᓄᓂᕙᕆᐊᖅᑎᑕᐅᕙᒃᑐᑎᓪᓗ. 

ᖃᐅᔨᑎᑕᐅᓪᓗᑎᓪᓗ ᑲᖏᖅᖠᓂᐅᑉ 

ᐃᓂᖁᓇᕐᓂᖓᓂᒃ ᑐᓐᖓᓴᐃᕕᑦᑎᐊᕙᐅᓂᖓᓂᓪᓗ. 

 

ᐅᖃᖅᑏ, ᐊᒥᓲᕗᑦ ᑎᒥᐅᔪᐃᑦ 

ᑲᔪᓯᑎᑦᑎᒍᓐᓇᓚᐅᖅᑐᑦ ᑕᒪᒃᑯᓂᖓ, 

ᖁᔭᓐᓇᒦᖅᑐᒋᓪᓗ Skills Canada ᐊᒻᒪ ᓄᓇᕗᑦ, 

ᐃᓄᓕᕆᔨᒃᑯᑦ, ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖅᑎᑦᑎᕙᑦᑐᑦ ᐊᒻᒪᓗ ᓯᓚᑦᑐᖅᓴᕐᕕᐅᑉ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ 

ᓯᓚᑦᑐᖅᓴᕐᕕᖓᑕ ᐃᒃᓯᕙᐅᑕᖓ ᐱᖃᑕᐅᓚᐅᕐᒥᔪᖅ 

ᓲ ᓘᐹᓪ ᐊᒻᒪ ᐅᓂᒃᑳᕐᕕᒋᓪᓗᓂᒋᑦ 

ᐃᓕᓐᓂᐊᓯᓐᓈᖅᑐᐃᑦ. Arctic Heating ᐊᒻᒪᓗ 

ᑕᒪᐃᓐᓂᒃ ᑳᓐᑐᕌᒃᑏᑦ, ᑲᖏᖅᖠᓂᕐᒥ 

ᓄᓇᓯᐅᓯᕆᔩᑦ, ᐊᕐᕕᐊᓂ ᕿᔪᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᕙᓚᐅᖅᐳᑦ ᓵᓚᒃᓴᐅᓯᐊᕈᑎᓂᓪᓗ. 

ᑭᒃᑯᓕᒫᑦ ᑲᑎᖃᑎᒌᓚᐅᖅᐳᑦ 

ᐋᖅᑭᓱᑦᑎᐊᖅᓯᒪᓪᓗᑎᓪᓗ ᑐᑭᓕᐊᑦᑎᐊᕆᓪᓗᑎᓪᓗ 

ᖃᓂᒪᑦᑕᐃᓕᓂᕐᒧᑦ ᓄᑖᖑᓕᖅᑐᓂᑦ.  

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ 

ᓂᕕᐊᖅᓯᐊᑯᓗᐃᑦ ᑲᖏᖅᖠᓂᕐᒨᕈᓐᓇᓚᐅᖅᑐᑦ 

ᖁᔭᓕᕙᒃᑲ ᐊᒻᒪ ᐱᔫᒥᓴᖅᐸᒃᑲ 

ᑕᐃᑲᓃᓐᓂᕆᓚᐅᖅᑕᖓᑦ 

ᐃᓕᓐᓂᐊᕐᓂᕆᓚᐅᖅᑕᖓ ᐱᑯᐊᓚᑐᐃᓐᓇᕐᓗᓂᔾᔪᒃ 

ᐊᔪᕈᓐᓃᕈᒫᕐᒪᑕ ᑕᒪᒃᑯᐊ, ᐅᖃᖅᑏ, 

ᐱᓕᕆᑦᑎᐊᕐᒪᑕ ᑕᒪᑐᒥᖓ ᐱᓕᕆᔾᔪᐊᖃᑦᑕᕐᒪᑕ 

ᖁᔭᓐᓇᒦᕆᕙᒃᑲ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 468 - 5(2): 

ᐊᔪᓕᕈᑕᐅᔪᓂᑦ ᐅᔾᔨᕈᓱᓐᓂᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ  (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑐᕌᖅᑕᕗᑦ ᐃᓅᓯᕗᑦ 

ᐊᖏᕈᑎᒋᕙᕗᑦ ᒪᑭᒪᑦᑎᐊᕈᓐᓇᕐᓂᐊᕐᒪᑕ 

ᐃᓄᖁᑎᕗᑦ ᓄᓇᓕᖁᑎᕗᓪᓗ.  

 

ᑕᒫᓂ ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᐅᔨᒃᑲᐃᑎᑦᑎᓇᓱᑉᐳᑦ ᖃᓄᑎᒋ 

ᐊᑦᑐᐃᓂᖃᖃᑦᑕᕐᒪᖔᑕ ᑎᒥ ᐅᐃᕆᓯᒪᑎᓪᓗᒍ 

ᐊᑐᐃᓂᕐᓗᖃᑦᑕᕐᓂᖓᓗ ᑕᒪᒃᑯᐊ 

ᐊᑐᖅᑕᐅᑎᓪᓗᒋᑦ. 

 

ᐃᒥᐊᓗᒃ ᓱᕐᕋᕐᓇᖅᑐᓪᓗ ᐃᓱᒪᒥᒃ 

ᐊᓯᔾᔨᖅᓯᔪᓐᓇᖅᐳᑦ ᐋᓐᓂᖅᓯᔪᓐᓇᖅᑐᑎᓪᓗ ᑎᒥᒥᒃ 

ᐊᑦᑐᐃᔪᓐᓇᖅᑐᓂᓗ ᐃᓚᒌᓂᒃ ᐃᓕᔨᐊᕇᓐᓂᓪᓗ. 

ᑕᐃᒪ ᐃᑲᔪᖅᑕᐅᔪᒪᓂᖅ ᑕᒪᓐᓇ 

ᐱᔭᕐᓂᕐᓂᖅᓴᐅᒋᐊᖅᑎᒃᑲᓐᓂᕋᓱᒃᑕᕗᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᓕᓐᓄᑦ 

ᐊᕕᑦᑐᖅᓯᒪᔪᓂ ᐃᑲᔪᖃᑦᑕᖅᐳᑦ ᐊᒻᒪᓗ ᓄᓇᕗᑦ 

ᓯᓚᑖᓂ ᐱᔨᑦᑎᕈᑎᓂᑦ ᐊᑐᐃᓐᓇᕈᐃᓪᓗᑎᑦ 

ᐅᐃᕆᓯᒪᔪᓄᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓱᒪᓕᕆᔨᒃᑯᑦ 

ᑕᒪᒃᑯᐊ ᐊᑐᐃᓐᓇᐅᕗᑦ ᐋᓐᓂᐊᕕᑦᑎᓐᓂ 

ᐊᒻᒪᓘᓐᓃᑦ ᑕᑎᒋᔪᓐᓇᖅᑕᕐᓄᑦ ᐃᓚᓐᓄᑦ 

ᐃᓐᓇᕐᓄᓪᓘᓐᓃᑦ ᐃᑲᔪᖅᑕᐅᔪᒪᔪᓐᓇᖅᑐᑎᑦ. 1-

867-979-3333-ᒧᑦ ᑲᒪᑦᑎᐊᖅ ᑲᒪᑦᑎᐊᖅᑐᒃᑯᓐᓄᑦ 

ᐅᖃᓗᒍᓐᓇᖅᑐᑎᑦ ᐊᑭᖃᓐᖏᑦᑐᕐᓘᓐᓃᑦ 1-800-

265-3333. 

 

ᓱᕋᐃᓲᖑᕗᖅ ᐃᓚᒌᓂᒃ ᐃᓅᓯᑦᑎᓐᓂᑦ 

ᓄᓇᓕᖁᑎᓂᓪᓗ ᐊᒻᒪᓗ ᑕᒪᓐᓇ 

ᓄᖅᑲᖅᑎᓇᓱᒍᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ. ᓇᓴᐅᑎᓕᒃ ᐱᖓᓱᑦ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᒥᑦᑐᕐᒧᑦ. 

ᒪᓕᒐᓕᐅᖅᑎ ᖃᒪᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 696 - 5(2): 

ᖁᕕᐊᓲᑕᐅᓂᖓ ᓴᐃᒪᓐ ᒥᖅᑯᓵᖅ 

(ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 

ᑐᓄᓂᕐᒥᐅᑦ ᒪᓕᒐᓕᐅᖅᑎᐅᖃᑎᒃᑲᓗ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓇᖏᖅᓯᕗᖓ ᐃᖅᑲᐅᒪᔪᒪᓪᓗᒍ ᓴᐃᒪᓐ 

ᒥᖅᑯᓵᖑᓚᐅᖅᓯᒪᔪᖅ.  

 

ᐅᖃᖅᑏ, ᓴᐃᒨᓂ ᒥᖅᑯᓵᖅ ᐃᓅᔪᓐᓃᓚᐅᖅᓯᒪᔪᖅ 

ᑕᒪᑐᒥ ᔫᓂᐅᓚᐅᖅᑐᒥ. ᐊᑯᓂᐊᓗᒃ 

ᐋᓐᓂᐊᓚᐅᖅᖢᓂ.  

 

ᕿᒪᐃᕗᖅ ᓄᓕᐊᒥᓂᒃ ᔩᑎᑕ ᒥᖅᑯᓵᖅ ᒪᕐᕉᒃ 

ᐸᓂᖏᒃ ᑳᓂ ᐊᒻᒪᓗ ᔨᐊᓇ. ᐊᒻᒪᓗ ᑎᓴᒪᑦ 

ᐃᕐᓂᖏᑦ ᑖᓂᐅᓪ. ᐆᓂᔅᑦ, ᔨᒥ ᐊᒻᒪᓗ ᓴᔅᑎᓐ. 

 

ᐅᖃᖅᑏ, ᐅᐱᑉᐳᖓ ᖃᐅᔨᒪᓚᐅᕋᒃᑯ ᓴᐃᒨᓂ 

ᒥᖅᑯᓵᖅ ᐊᕐᕌᒍᒐᓵᓗᖕᓄᑦ. ᑖᓐᓇ 

ᐱᓕᕆᑦᑎᐊᕈᒪᖃᑦᑕᖅᓯᒪᔪᖅ 

ᕼᐊᑭᖅᑎᐅᖃᑦᑕᖅᓯᒪᓪᓗᓂᓗ, ᕚᔅᑭᕝᕚ, ᐊᒻᒪᓗ 

ᕚᓕᕚᖃᑦᑕᖅᓯᒪᔪᖅ.  

 

ᓴᐃᒪᓐ ᒥᖅᑯᓵᖅ ᓴᓇᔨᐅᓚᐅᖅᓯᒪᕗᖅ. ᑖᓐᓇ 

ᓴᐃᒨᓂ ᑲᒻᐸᓂᒥᒃ ᓴᖅᑭᑦᑎᓚᐅᖅᓯᒪᔪᖅ. ᑖᓐᓇᓗ 

ᐊᖅᑯᑎᒋᔭᐅᓪᓗᓂ ᐃᖅᑲᓇᐃᔮᓂᒃ ᓄᐃᑦᑎᓚᐅᖅᑐᖅ 

ᐱᕚᓪᓕᐅᑎᒃᓴᓂᓪᓗ. ᕿᑐᕐᖓᒥᓂᒃ ᐱᕈᐃᓚᐅᖅᐳᑦ 

ᐊᒻᒪᓗ ᓄᓇᓖᑦ ᐱᕈᖅᑎᓚᐅᖅᖢᒋᑦ 

ᓯᕗᒃᑲᖅᑕᐅᓂᐅᓂᓂ ᐊᑐᖅᖢᓂᐅᒃ. 

 

ᐅᖃᖅᑏ, ᖃᓪᓗᓈᓅᓚᐅᖅᓯᒪᔪᖅ 1960-ᖏᖕᓂ 

ᐃᓕᓐᓂᐊᕆᐊᖅᖢᓂ ᑕᐃᑲᓐᖔᕋᒥ ᓄᓇᑦᑎᓐᓄᑦ 

ᒥᑦᑎᒪᑕᓕᖕᒧᑦ ᐅᑎᓚᐅᖅᓯᒪᔪᖅ 

ᓇᒻᒥᓂᖅᑖᖅᐸᓪᓕᐊᓂᐊᓕᖅᖢᓂ. ᓴᐃᒨᓂ 

ᑎᑎᕋᖅᑎᒋᔭᐅᓚᐅᖅᑐᖅ ᓄᓇᑦᑎᓐᓂ 

ᕿᓚᒥᕈᓘᔭᖓᓗᐊᖅ.  

 

ᓴᐃᒨᓂᑦᑕᐅᖅ ᐅᑉᐱᕆᔭᖃᓚᐅᖅᑐᖅ 

ᐃᓕᓐᓂᐊᕐᓂᕐᒥᒃ ᐊᒻᒪᓗ ᐊᒃᓱᕈᕐᓗᓂ 

ᐃᖅᑲᓇᐃᔭᕐᓗᓂ. 

 

ᓴᐃᒨᓂ ᐅᑉᐱᕆᔭᖃᓚᐅᕐᒥᔪᖅ ᓄᓇᓕᖕᓄᑦ 

ᓄᓇᕗᒻᒪᓪᓗ ᑐᓂᓯᖃᑦᑕᕐᓂᕐᒥᒃ.  

 

ᐸᖅᓴᐃᔨᓄᑦ ᑖᓐᓇ ᑲᑎᒪᔨᐅᖃᑦᑕᖅᓯᒪᔪᖅ 

ᐊᑕᐅᓯᐅᓐᖏᑦᑐᓄᓪᓗ ᐊᓯᖏᖕᓄᑦ. 

ᐃᑲᔪᑦᑎᐊᓚᐅᖅᖢᓂᓗ ᑕᐃᒃᑯᐊᓗ ᐅᐱᒋᔭᐅᓪᓗᓂ. 

 

ᐅᖃᖅᑏ, ᒥᑦᑎᒪᑕᓕᖕᒥᐅᑦ ᕿᒃᓵᓚᐅᖅᐳᑦ 

ᐃᓅᔪᓐᓃᕐᒪᑦ ᐊᒻᒪᓗ ᐃᖅᑲᐅᒪᓂᐊᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. 

ᑭᖑᓪᓕᐅᓂᐊᖅᖢᓂ, ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᒪᓕᒐᓕᐅᖅᑎ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 697 - 5(2): 

ᐃᖅᑲᓇᐃᔮᒃᓴᐃᑦ ᒪᒃᑯᒃᑐᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᐱᓗᐊᖅᑐᒥᒃ 

ᐊᒥᑦᑐᕐᒥᐅᑕᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥᓕ ᓂᑯᕕᔾᔪᑎᖃᖅᐳᖓ 

ᑕᒪᒃᑯᐊ ᒪᒃᑯᒃᑐᕗᑦ ᐱᔾᔪᑎᒋᓪᓗᒋᑦ. ᒪᓐᓇ 

ᐃᖅᑲᓇᐃᔭᖅᑐᓕᕆᓂᖅ ᓴᓇᓇᓱᖃᑦᑕᕐᓂᖅ, 

ᐃᖅᑲᓇᐃᔭᕋᓱᖃᑦᑕᕐᓂᖅ ᑕᐅᑐᒻᒥᒐᒃᑯ 

ᑭᒡᒐᖅᑐᐃᕝᕕᒋᔭᓐᓂ. ᑕᒪᓐᓇ ᑕᐃᒪ 

ᐱᕚᓪᓕᖅᑎᑦᑎᔪᓐᓇᑦᑎᐊᖃᑦᑕᕐᒪᑦ ᓄᓇᑦᑎᓐᓄᑦ. 

ᐊᔪᕈᓐᓂᖅᑎᑦᑎᕙᓪᓕᐊᓂᒃᑯᑦ, ᐱᓕᒻᒪᒃᓴᐃᓂᒃᑯᑦ 

ᑕᒪᓐᓇ ᐅᖃᐅᓯᐅᖃᑦᑕᖅᑐᖅ.  

 

ᐅᓇᑦᑕᐅᖅ, ᐅᖃᖅᑎᑦᑎᔩ, ᐅᖃᕈᒪᖕᒥᔭᕋ ᑕᒪᒃᑯᐊ 

ᒐᕙᒪᒃᑯᓐᓄᑦ ᓯᐊᒻᒪᑦᑎᕐᕕᐅᓯᒪᔪᐃᑦ ᑕᐃᒪ ᒐᕙᒪᓄᑦ 

ᐃᖅᑲᓇᐃᔮᖅᑖᕈᒪᓐᓂᕈᑎᒃ ᑕᒪᓐᓇᑦᑕᐅᖅ 

ᐃᑉᐱᒋᔭᐅᒃᑲᓐᓂᕆᐊᕐᓕ. 

 

ᐊᒻᒪᓗ ᓱᓕ ᐅᓇ, ᐅᖃᖅᑎᑦᑎᔩ, 

ᐃᒃᐱᒋᔭᐅᒃᑲᓐᓂᕆᐊᖃᕐᒥᔪᖅ ᑕᒪᒃᑯᐊ ᓄᓇᓖᑦ 

ᒐᕙᒪᓄᑦ ᓯᐊᒻᒪᑦᑎᕝᕕᐅᓯᒪᓐᖏᑦᑐᐃᑦᑕᐅᖅ 

ᐃᒃᐱᒋᔭᐅᔭᕆᐊᖃᕐᒥᔪᐃᑦ ᐱᔾᔪᑎᒋᓪᓗᒍ 

ᐃᖅᑲᓇᐃᔮᒃᓴᑦ ᒐᕙᒪᒃᑯᓐᓄᑦ 

ᐊᔪᕐᓇᕐᓂᖅᓴᐅᓲᖑᖕᒪᑦ. ᐃᒻᒪᖄᖃᐃ ᑭᓯᐊᓂ 

ᕼᐊᒻᓚᒃᑯᓐᓄᑦ ᐃᖅᑲᓇᐃᔭᕋᓱᓐᓂᖅᓴᐅᖃᑦᑕᕐᒥᖕᒪᑕ.  

 

ᐊᒻᒪ ᓱᓕ ᑕᐃᒪ ᐅᓇ ᒪᒃᑯᒃᑐᐃᒡᒎᖅ ᒪᒃᑯᒃᑐᕗᑦ 

ᓄᖅᑲᖃᑦᑕᕐᒪᑕ ᐃᓕᓐᓂᐊᕋᓱᓚᐅᕋᓗᐊᖅᖢᑎᑦ 

ᓄᖅᑲᑐᐃᓐᓇᖅᖢᑎᑦ ᑕᒪᓐᓇ 

ᐃᓕᓴᕆᔭᐅᔾᔪᑎᖃᓐᖏᒃᑲᓗᐊᓕᖅᑎᓪᓗᒋᑦᑕᐅᖅ 

ᐱᓕᕆᔪᓐᓇᕐᓂᖓᑦ ᑕᐅᑐᒃᑕᐅᔭᕆᐊᖃᖅᑐᖅ. 

ᐃᒪᓐᓇ ᐅᖃᖅᐳᖓ ᐱᓕᕆᔪᓐᓇᕐᓂᖓᑦ ᐅᖃᖅᐸᕋ.  

 

ᐃᓕᓐᓂᐊᑦᑎᐊᖅᓯᒪᓐᖏᒃᑲᓗᐊᕈᑎᒃ 

ᐋᖅᑭᒃᓯᔪᓐᓇᑦᑎᐊᖃᑦᑕᕐᒪᑕ ᓯᑭᑑᕐᓂᑦ, ᕼᐊᓐᑕᓂᒃ, 

ᕿᔪᓕᕆᔪᓐᓇᖅᐸᓵᖅᐸᑦᑐᐃᓪᓘᓐᓃᑦ. ᐊᒥᓱᓂᑦ 

ᒪᒃᑯᒃᑐᓂᑦ ᑭᒡᒐᖅᑐᐃᕝᕕᒋᓯᒪᔭᓐᓂᒃ ᑕᑯᓯᒪᔪᖓ 

ᑕᐃᒪᓐᓇ. ᐱᔪᓐᓇᕐᓂᖃᑦᑎᐊᖅᑐᐃᑦ ᐃᓄᐃᑦ 

ᖃᐅᔨᒪᓂᖓ ᒪᓕᖦᖢᒍ. 

 

ᐅᖃᖅᑎᑦᑎᔩ, ᑕᒪᓐᓇᓕ ᑕᐃᒪ 

ᐃᓕᓴᕆᔭᐅᒃᑲᓐᓂᖁᓂᐊᖅᐸᕋ ᒐᕙᒪᓕᒫᓄᑦ ᑖᒃᑯᐊ 

ᐃᓄᐃᑦ ᐱᔪᓐᓇᕐᓂᖃᑦᑎᐊᓐᖏᑦᑑᒐᓗᐊᑦ ᓴᓇᓂᕐᒧᑦ 

ᐃᒃᐱᒋᔭᐅᒋᐊᒃᑲᓐᓂᕐᓗᑎᒃ. ᐃᖅᑲᓇᐃᔮᒃᓴᖅ 

ᐊᔪᕐᓇᖃᑦᑕᖅᑎᓪᓗᓂ ᓄᓇᓕᕋᓛᖑᔪᓂᑦ. ᑕᒪᓐᓇᓗ 

ᐃᒻᒪᖄ ᓂᖃᐃᓱᖃᑦᑕᕐᓂᕐᒧᑦ 

ᐊᖅᐸᒃᐹᓪᓕᑎᑦᑎᔪᓐᓇᖅᑐᖅ. ᒪᑭᑕᓇᓱᓐᓂᕐᒧᑦ 

ᐃᒻᒥᓂᒃ ᑎᒍᒥᐊᓕᕈᑎᑦ ᐅᐱᒍᓱᓐᓂᖅᓴᐅᓂᐊᕐᒪᑕ. 

 

ᐅᖃᖅᑎᑦᑎᔩ, ᐅᓇᑦᑕᐅᖅ 

ᐊᐃᑦᑖᖑᒋᖃᑦᑕᕋᓗᐊᕐᒥᔭᕋ. ᐅᖃᐅᓯᒃᓴᕋ 

ᐱᐊᓂᓐᖏᓐᓇᒃᑯ ᐃᓚᒋᐊᕈᑎᒃᓴᒥᒃ 

ᐊᖏᖅᑕᐅᔪᒪᒐᓗᐊᖅᐳᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᖅᑎ ᑐᒃᓯᕋᕐᒪᑦ 

ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᖓᑦ. 

ᐋᒃᑳᖅᑕᐅᕙ? ᑐᓴᓐᖏᓐᓇᒪ ᑲᔪᓯᔪᓐᓇᖅᐳᑎᑦ, ᒥᔅᑐ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᖃᕆᐊᕋᑖᖅᐳᖓ 

ᐊᐃᑦᑖᖑᕙᒃᑑᒐᓗᐊᖅ ᑕᒪᐅᓇ ᐊᑭᑐᔫᑎᑎᒍᑦ 

ᐱᑕᖃᓗᐊᕈᓐᓇᖃᑦᑕᓐᖏᒻᒪᑦ ᑭᒡᒐᖅᑐᕋᓱᒃᑕᓐᓄᑦ. 

ᑭᓯᐊᓂᓕ, ᑖᒃᑯᐊ ᐃᑲᔪᖅᓱᖅᑕᒃᑲ ᑭᒡᒐᖅᑐᖅᖢᒋᑦ 

ᒪᒃᑯᒃᑐᕗᑦ ᓴᓇᓂᕐᒧᑦ ᐃᒻᒪᖄ ᐃᒡᓗᓕᐅᕐᓂᕐᒧᑦ 

ᐃᒡᓗᕐᔪᐊᓕᐅᕐᓂᕐᒧᑦ ᓴᓇᓇᓱᒃᑐᐃᑦ. ᐊᒻᒪᓗ ᐅᓇ 

ᐊᐃᑦᑖᖑᒐᓗᐊᖑᖕᒥᖕᒪᑦ, ᐅᓇ ᓇᐃᓴᐅᑎ ᑕᑯᓪᓗᒍ 

ᒪᑯᐊ 1,500 ᐃᒡᓗᕐᔪᐊᓕᐅᖔᖅᑐᐃᑦ ᑕᐅᓇᓐᖓᑦ 

ᖃᓪᓗᓈᓃᓐᖔᖃᑦᑕᕐᒪᑕ.  

 

ᐅᓇ ᐅᖃᓵᖅᐳᖓ ᕿᔪᓕᕆᔪᓐᓇᑦᑎᐊᖅᑐᐃᑦ 

ᑕᑯᔭᐅᖃᑦᑕᕆᐊᖃᕋᓗᐊᕐᒥᖕᒪᑕ ᑕᑯᓪᓗᒍ ᐃᒻᒪᖄ 

14,000 ᐅᖓᑖᓂ ᓂᖃᐃᓱᖅᑐᐃᑦ. 

ᐱᔪᓐᓇᑦᑎᐊᖅᑐᐃᑦ ᒪᑯᐊ ᐃᖅᑲᓇᐃᔭᕐᓂᕐᒧᑦ. 

ᐅᖃᖅᑲᐅᕗᖓ ᕿᔪᓕᕆᓂᖅ, ᑭᐊᒃᓴᐅᓯᕆᓂᖅ 

ᒪᑯᐊ. ᑕᑯᔭᐅᑦᑎᐊᒃᑲᓐᓂᖁᒐᓗᐊᖅᖢᒋᑦ 

ᐱᔾᔪᑎᒋᓪᓗᒍ ᑕᒪᓐᓇ ᓂᖃᐃᓱᕐᓂᕐᖏᓛᒃ ᑕᖅᑭᑕᒫᑦ 

ᐅᑕᖅᑭᑐᐃᓐᓇᖅᑐᐃᑦ ᐱᖃᑦᑕᕐᒪᑕ, 

ᐃᓕᓴᕆᔭᐅᓪᓚᑦᑖᖁᒐᓗᐊᖅᐸᕋ 

ᐃᒃᐱᒋᔭᐅᒃᑲᓐᓂᖁᓪᓕᖅᖢᒍᓗ ᑕᒪᓐᓇ 

ᐃᖅᑲᓇᐃᔭᖅᑎᑦᑎᓂᕐᒧᑦ ᓴᖅᑭᔮᒃᑲᓐᓂᖁᓕᖅᖢᒍ. 

 

ᐅᖃᖅᑎᑦᑎᔩ, ᑕᐃᒪ ᐊᐱᖅᓱᕐᓂᖃᓕᕈᑦᑕ 

ᓇᓪᓕᖅᐸᑦ, ᐃᓄᓕᕆᔨᒃᑯᑦ ᒥᓂᔅᑕᒋᓚᐅᑲᒃᑕᖓᓄᑦ 

ᐅᖃᓪᓚᖕᓂᐊᖅᐳᖓ ᐊᐱᖅᓱᕐᓂᐊᖅᐳᖓ. 

ᖁᔭᓐᓇᒦᒡᓗ, ᐱᕕᖃᖅᑎᖅᑲᐅᒐᔅᓯᓐᖓ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ 

ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 698 - 5(2): 

ᖁᔭᓕᓂᖅ ᓄᕙᕐᔪᐊᕐᓇᖅ-19 

ᐱᓕᕆᐊᖑᓂᖓᓄᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓇᐃᑦᑐᓐᓄᐊᖦᖢᖕᒥᒃ ᐅᖃᐅᓯᒃᓴᖃᖅᑐᖓ 

ᐅᑉᓛᖑᔪᖅ.  

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᖁᔭᓕᔪᒪᓪᓗᖓ ᓄᓇᕗᒻᒥᐅᑦ ᐃᓚᔮᕇᖕᓄᑦ 

ᓯᕗᒃᑲᖅᑕᖅᑎᕗᑦ. ᑖᒃᑯᐊ ᐋᖅᑭᒃᓱᐃᓯᒪᖕᒪᑕ 

ᐱᔭᕐᓂᓐᖏᑦᑑᑎᓪᓗᒍ ᑕᒪᓐᓇ ᓄᕙᖕᓇᕐᔪᐊᖅ 

ᑕᒫᓃᑎᓪᓗᒍ. 

 

ᐊᒻᒪᓗ ᖁᔭᓕᔪᒪᖕᒥᕙᒃᑲ ᓯᕗᒃᑲᖅᑕᖅᑎᕗᑦ ᑕᕝᕙᓂ 

ᒪᓕᒐᓕᐅᕐᕕᖕᒥ ᐃᒃᓯᕚᖃᑕᐅᔪᑦ 

ᐋᓐᓂᐊᖅᑖᖅᑕᐃᓕᒪᑎᑦᑎᖕᒪᑕ. ᐊᒻᒪᓗ ᐅᕙᒍᑦ 

ᓄᓇᕗᒻᒥᐅᑕᐅᔪᒍᑦ ᑲᒪᒋᔭᐅᑦᑎᐊᖅᐳᒍᑦ.  

 

ᐊᒻᒪᓗ ᖁᔭᓐᓇᒦᕈᒪᖕᒥᔭᒃᑲ ᐃᓅᓕᓴᐃᔨᓂᒃ 

ᑕᐃᒃᑯᐊ ᐱᔭᕐᓂᓐᖏᑦᑐᐊᓘᒐᓗᐊᖅᑎᓪᓗᒍ 

ᓄᕙᖕᓇᕐᔪᐊᖅ ᑎᑭᓯᒪᑎᓪᓗᒍ 

ᐃᖅᑲᓇᐃᔭᐃᓐᓇᖅᑐᑦ, ᓄᓇᕗᒻᒥᐅᑕᐃᑦ 

ᓄᕙᒡᔪᐊᕐᓇᕐᒧᑦ ᑎᑭᑕᐅᖁᓇᒋᑦ, ᓄᓇᕗᒻᒥᐅᑕᐅᔪᒍᑦ 

ᒫᓐᓇ ᐊᑐᖅᑕᕗᑦ. 

 

ᐊᒻᒪᓗ ᖁᔭᓕᔪᒪᖕᒥᕙᒃᑲ ᑕᐃᒃᑯᐊ ᑕᖃᓱᐃᑦᑐᑦ 

ᐃᖅᑲᓇᐃᔭᖃᑦᑕᖅᑐᑦ ᐃᓅᓯᑦᑎᓐᓂᒃ 

ᐱᔭᕐᓂᕐᓂᖅᓴᐅᓕᖅᑎᑦᑎᔪᑦ ᒪᓕᒐᓕᐅᖅᑎᑎᒍᑦ. 

ᐊᒻᒪᓗ ᐃᓅᓯᕆᔭᕗᑦ ᒫᓐᓇ ᐊᑐᖅᑕᕗᑦ 

ᐊᐅᓪᓚᖅᑎᓯᒪᑎᓪᓗᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ. ᑭᖑᓪᓕᐅᓂᐊᖅᖢᓂ 

ᑕᓯᐅᔭᕐᔪᐊᕐᒧᑦ. ᒪᓕᒐᓕᐅᖅᑎ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 699 - 5(2): 

ᓄᓇᕗᒻᒥ ᓂᕈᐊᖅᑐᓕᕆᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ. 

ᐊᓪᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ ᐅᑉᓛᑦᓯᐊᒃᑰᖅᐸᑉᓯ. 

ᐅᖃᖅᑎᑦᓯᔩ, ᐅᓇ ᐅᖃᓕᒫᖅᖢᒍ ᐅᓐᓄᐊᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐅᓂᒃᑳᓕᐊᕆᓚᐅᖅᑕᖓᑦ 2017-ᒥ 

ᓂᕈᐊᕐᓇᐅᓚᐅᖅᑑᑉ ᒥᒃᓵᓄᑦ.  

 

ᐅᐱᒍᓱᒋᐊᖃᖅᐳᒍᑦ ᑕᒪᑉᑕ ᒪᓕᒐᓕᐅᖅᑎᒍᑦ 

ᓂᕈᐊᕐᓂᒃᑯᑦ ᒐᕙᒪᑖᓱᕋᑉᑕ ᑲᓇᑕᒥ ᐊᒻᒪ ᓄᓇᕘᑉ 

ᐃᓗᐊᓂ, ᖃᑉᓗᓈᑐᑦ ᓂᕈᐊᖅᑕᐅᓪᓗᑎᑦ 

ᒐᕙᒪᖃᕐᓂᖅ. ᐳᐃᒍᖅᑕᐅᔭᕆᐊᖃᓐᖏ’ᒪ ᐃᒻᒪᖄ 

ᐃᓚᖓᒍᑦ ᑕᑯᕋᓐᓃᑕᖅᑑᒐᓗᐊᖅ ᑕᒪᓐᓇ 

ᒐᕙᒪᒋᔭᕗᑦ ᐃᓕᖅᑯᓯᕆᔭᕗᑦ ᑕᕝᕙᓂ ᐃᒡᓘᑉ 

ᐃᓗᐊᓂ.  

 

ᐊᖏᖃᑎᒌᓐᖏᓐᓇᐃᓐᓇᖅᑕᓐᖏᓐᓇᑉᑕ ᑕᒡᕙᓂ 

ᐃᒡᓘᑉ ᐃᓗᐊᓂ, ᐃᓛ’ᓂᑯᓪᓗ ᐊᑭᕋᕇᖕᓂᕐᒧᑦ 

ᑎᑭᑦᑕᕋᓗᐊᖅᖢᑕ ᑭᓯᐊᓂ ᐊᓯᖓᓂᒃ ᐊᓯᐊᓂᒃ 

ᒐᕙᒪᕈᑕᐅᓇᔭᖅᑐᒥᒃ ᐱᐅᓂᖅᓴᕐᓂᒃᒥ 

ᓇᓂᓯᔪᖃᖅᓯᒪᖅᑰᓐᖏ’ᒪᑦ ᓱᓕ ᓄᓇᕐᔪᐊᕐᒥ. ᑕᕝᕙ 

ᐱᐅᓂᖅᐹᖅ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᒪᐃᓐ: ᐅᖃᖅᑎᑦᓯᔨ, ᐅᓇ ᐅᖃᓕᒫᖅᖢᒍ ᒪᕐᕉᖕᓂᒃ 

ᐃᓱᒫᓘᑎᒃᓴᖃᓕᕋᒪᓕ ᓇᖕᒥᓂᖅ. (ᑐᓵᔨᑎᒍᑦ) 

ᐃᓱᒪᖅᓱᕐᓂᖅ ᑐᓐᖓᕕᒋᓪᓗᒍ ᒪᕐᕈᐃᓂᒃ 

ᓴᖅᑭᑦᑎᔪᒪᔪᖓ ᐃᓱᒫᓘᑎᒋᔭᓐᓂᒃ. 

ᓂᕈᐊᕆᐊᖅᑐᖅᓯᒪᔪᑦ ᐅᓄᓐᖏᓗᐊᖃᑦᑕᕐᓂᖏᑦ 

ᐊᑦᑎᒃᓯᕙᓪᓕᐊᑐᐃᓐᓇᓕᕐᒪᑕ ᑕᐃᒃᑯᐊ 

ᓂᕈᐊᕆᐊᖅᑐᖅᐸᒃᑐᑦ ᓄᓇᕗᑦ ᓴᖅᑭᓚᐅᖅᑎᓪᓗᒍ. 

ᐅᑯᐊ ᐅᓂᒃᑳᑦ ᐅᖃᓕᒫᖅᖢᒋᑦ 100-ᖏᓐᓃᑦᑐᑦ 

1,000-ᖏᖕᓃᑦᑐᓪᓘᓐᓃᑦ ᐱᓗᐊᕐᓗᒋᑦ 40-

ᓐᖑᖅᓯᒪᓐᖏᑦᑐᑦ ᐊᑎᓕᐅᖅᑕᐅᓯᒪᓐᖏᑦᑐᓪᓘᓐᓃᑦ 

ᓂᕈᐊᕆᐊᖅᑐᖅᓯᒪᓐᖏᑦᑐᑦ. ᑐᑭᓯᔭᕆᐊᖃᖅᑐᒍᑦ 

ᖃᓄᐃᒻᒪᑦ ᓂᕈᐊᕆᐊᖅᑐᓐᖏᓗᐊᖃᑦᑕᕐᒪᖔᖏᑦ.  

 

ᐊᒻᒪᓗ ᓂᓪᓕᐅᑎᒋᒃᑲᓐᓂᕈᒪᖅᑲᐅᖕᒥᔭᕋ ᑕᐃᒃᑯᐊ 

ᐱᕙᓪᓕᐊᔪᒃᓴᑦ ᑕᒻᒪᖅᓴᐃᓪᓗᑎᒃ 

ᐱᕙᓪᓕᐊᔪᒃᑰᖅᑎᑦᑎᖃᑦᑕᕐᓂᖏᑦ. ᑕᒪᓐᓇ 

ᐅᓗᕆᐊᓇᖅᑑᖕᒪᑦ ᑕᒫᓂ ᓄᓇᕗᑐᐃᓐᓇᐃᓐᖏᑦᑐᒥ, 

ᓇᒥᓕᒫᖅ. ᓲᕐᓗ ᑕᒪᓐᓇ ᐆᒃᑑᑎᒋᓗᒍ 

ᓄᕙᒡᔪᐊᕐᓇᖅ. ᑐᓴᕐᓂᕐᓗᒃᑎᑕᐅᖃᑦᑕᕋᑦᑕ, 

ᓯᓚᐃᕐᕆᓯᕗᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐃᓄᐊᖅᑎᔪᓐᓇᖅᖢᑎᒡᓘᓐᓃᑦ ᑎᑎᕋᖅᑕᐅᓯᒪᔪᑦ 

ᒪᓕᒡᓗᒋᑦ. 

 

ᑕᒪᒃᑯᐊ ᓇᓗᓇᐃᕈᒪᖅᑲᐅᔭᒃᑲ ᐃᓱᒪᖅᓱᕐᓂᖅ 

ᑐᓐᖓᕕᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. 

ᒪᓕᒐᓕᐅᖅᑎ ᕋᒻᐴᑦ. 

ᓴᓂᑭᓗᐊᕐᒥ ᖁᑦᑎᓂᖅᓴᓄᑦ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᓴᓂᑭᓗᐊᕐᒥᐅᑦ ᐅᓪᓛᒃᑰᖅᐸᒃᑲ.  

 

ᐅᖃᖅᑏ, ᐅᐱᑦᑐᕐᔪᐊᕌᓘᖃᑦᑕᖅᑐᖓ 

ᓇᖏᖅᓯᒋᐊᒃᓴᖅ ᖁᔭᓕᔪᒪᓪᓗᒋᓪᓗ 

ᖁᕕᐊᓲᑎᔪᒪᓪᓗᒋᓪᓗ ᐃᓕᓐᓂᐊᕐᕕᐊᓗᖕᒥ 

ᐃᓱᓕᑦᑎᔪᑦ. ᐸᐃᑉᐹᖅᑖᕐᓂᐊᖅᑐᓪᓗ ᑕᒪᑐᒪᓂ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕋᒻᐴᑦ (ᑐᓵᔨᑎᒍᑦ): ᐅᖃᖅᑏ, 

ᐳᐃᒍᔾᔭᐃᖅᓯᒪᔭᕆᐊᖃᖅᑐᒍᑦ 

ᐃᑲᔪᖅᓱᖅᑕᐅᖃᑦᑕᖏᓐᓂᖏᓐᓂᒃ 

ᐊᖓᔪᖅᑳᖏᓐᓄᑦ, ᐃᓚᖏᓐᓄᑦ, ᐃᓕᓴᐃᔨᓄᑦ, 

ᐊᓯᖏᓐᓄᓪᓗ ᐅᓪᓛᒃᑯᑦ ᒪᑭᖃᑦᑕᕈᓐᓇᕐᓂᐊᕐᒪᑕ 

ᐊᒃᓱᕉᑎᖃᕐᓗᑎᒡᓗ ᐃᓕᓐᓂᐊᖅᑕᒥᓂᒃ.   

 

ᐅᖃᖅᑏ, ᐅᑐᐱᕆ 23, 2020-ᒥ ᓴᓂᑭᓗᐊᕐᒥ 

ᐱᔭᕇᖅᓯᔪᑦ ᐃᓕᓴᕆᔭᐅᓂᐊᖅᑐᑦ 

ᐅᑯᐊᖑᕗᑦ ᒪᒃᑯᒃᑐᑦ: 

 

 ᕕᐊᑦᓯ ᐊᐸᖃᖅ 

 ᐊᓕᓯᐊ ᐊᔭᒍᑕᐃᓐᓇᖅ 

 ᐋᓕ ᑯᑭ 

 ᕇᑕ ᕋᐃᔪ-ᑯᕉ 

 ᐅᒃᐱᒃ ᐃᑉᐸᒃ; 

 ᕿᓐᓄᐊᔪᐊᖅ ᐃᖃᓗᖅ  

 ᓄᓐᖓᖅ ᕋᐃᓂ ᑯᓪᓗᐊᕈᖅ 

 

ᐅᖃᖅᑏ, ᐃᓱᓕᑦᑎᓕᖅᑐᖅ ᑕᒪᓐᓇ ᐱᕐᔪᐊᕌᓗᕗᑦ 

ᐊᒻᒪᓗ ᐃᓕᓐᓂᐊᒃᑲᓐᓂᕐᓂᕐᒧᑦ ᓯᕗᓂᒃᓴᒧᓪᓗ 

ᑲᔪᓯᑦᑎᐊᕐᓂᕐᒧᑦ ᑐᕌᖅᖢᓂ. 

  

ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓲᑎᖃᖁᕙᒃᑲ 

ᑖᒃᑯᓂᖓ ᒪᒃᑯᒃᑐᓂᒃ 

ᓯᕗᒃᑲᖅᑕᖅᑎᒋᔭᐅᔪᓐᓇᖅᓯᓂᐊᖅᑐᓂᒃ ᖃᐅᒃᐸᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦᑕᐅᖅ 

ᑕᕝᕙᓐᖓᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᓇᑲᓱᒃ. ᒪᓕᒐᓕᐅᖅᑎ ᓯᒪᐃᓚᒃ. 

ᖃᒪᓂᑦᑐᐊᕐᒥ ᖁᑦᑎᓂᖅᓴᓄᑦ 

ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐋᒡᒌᓯ 

ᓄᓐᖑᐊᓂ ᐃᓕᓐᓂᐊᕌᓂᒌᓚᐅᕐᒪᑕ ᐊᒻᒪᓗ 

ᐊᔾᔨᐅᓐᖏᑦᑑᓚᐅᖅᑐᓂᓗ ᑕᒪᓐᓇ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ ᐊᒻᒪᓗ ᒥᑭᑦᑑᓚᐅᖅᑐᓂ. ᑕᐃᒃᑯᐊ 

ᐅᐱᒋᕙᒃᑲ. 11-ᖑᓚᐅᖅᑐᑎᓪᓗ 

ᐃᓕᓐᓂᐊᕌᓂᒃᑐᐃᑦ.  

 

 ᐊᐃᒡᒐ ᐊᖑ 

 ᓯᓐᑎ ᐊᐅᐸᓗᒃᑐᖅ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᑖᐱᑎᐊ ᑯᒃ 

 ᓴᓇᐃᔭ ᕼᐊᑦᓯᓐᓴᓐ 

 ᐸᑎᖅ ᖃᑉᓗᑦᓯᐊᖅ 

 ᑎᐊᓚᓐ ᒪᓐᓂᒃ 

 ᓵᓕ ᐸᐅᖕᓇᖅ 

 ᕋᐃᓱᓪ ᑕᒍ’ᓈᖅ-ᑖᐸᑕᐃ 

 ᓴᓇᐃᔭ ᑐᑯᒻᒥᖅ 

 ᔭᐃᓕᓐ ᐅᒃᐸᑎᑯ 

 ᕋᒥ ᐅᒃᐸᑎᑯ 

 

ᐅᖃᖅᑏ, ᓇᓗᓇᓐᖏᑦᓯᐊᖅᑐᖅ 

ᐊᓂᒍᐃᒋᐊᖃᓚᐅᕐᒥᖕᒪᑕ ᐊᑦᓱᖅᓴᖅᓱᑎᑦ ᑖᓐᓇ 

ᐱᔭᕇᕋᓱᐊᖅᑎᓪᓗᒋᑦ ᐃᓕᓐᓂᐊᖅᑕᖏᓐᓂᒃ 

ᖁᑦᓯᓛᒧᑦ. ᐊᒻᒪᓗᑦᑕᐅᖅ, ᑖᒃᑯᐊ ᖁᕕᐊᒋᕙᒃᑲ 

ᐅᐱᒋᓪᓗᒋᑦ ᐱᔭᕇᕈᓐᓇᕐᖓᑕ. ᐅᖃᖅᑏ, 

ᐱᔭᕇᑦᓯᐊᕈᓐᓇᖁᓪᓗᒋᓪᓗ ᖃᐅᒃᐸᑦ 

ᓯᕗᓂᕆᓂᐊᖅᑕᖏᓐᓂᓪᓗ.  

 

ᐊᒻᒪᓗ ᐊᔪᓐᖏᓛᓚᕙᒃᑲ ᑖᒃᑯᐊ 

ᐱᔭᕇᑦᓯᐊᕐᓂᖏᓐᓂᒃ ᓄᑖᒥᒃ ᐃᓅᓯᖏᓐᓂᒃ 

ᐱᒋᐊᓕᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᔾᔨᖅᓱᖃᑦᑕᕐᓂᐊᖅᐳᒍᑦ 

ᑖᓐᓇ ᖃᐅᔨᓴᐅᑎᑯᓗᒃ ᒪᓕᒃᐸᒃᑕᕗᑦ 

ᐅᖃᓪᓚᓕᕌᖓᑦᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ 

ᐋᖁᐊᖅ. 

ᓄᓇᕗᒻᒥ ᐱᒃᑲᐅᔪᐃᑦ ᐅᖃᐅᓯᐅᓯᒪᓐᖏᑦᑐᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᑲᑎᒪᔨᐅᖃᑎᒃᑲ. ᑖᒃᑯᐊ ᓄᓇᖃᖅᑐᓪᓗ 

ᐅᖅᓱᖅᑑᕐᒥ.  

 

ᐅᓪᓗᒥ ᓇᖏᖅᐳᖓ ᐅᐱᒍᓱᒍᒪᒧᑦ ᓄᓇᕗᒻᒥ ᑖᒃᑯᐊ 

ᐱᒻᒪᕆᖁᑎᒋᔭᕗᑦ ᑕᐃᒃᑯᐊ ᑭᓇᑐᐃᓐᓇᖅ 

ᐃᑲᔪᓲᖅ. ᑕᐃᒃᑯᐊ ᐱᓗᐊᖅᑐᒥᒃ ᐃᑲᔪᓗᐊᓐᖑᐊᓲᑦ 

ᓄᓇᕗᒻᒥᐅᑕᐃᑦ ᐃᓱᒪᒋᓪᓗᒋᑦ. 

 

ᐅᖃᖅᑏ, ᑕᐃᒃᑯᐊ ᐃᑲᔪᖅᑐᐃᓲᑦ ᑕᐃᒃᑯᐊ ᐃᓄᐃᑦ, 

ᑕᒪᒃᑯᐊ ᐱᓂᕐᓗᒃᑐᖃᕌᖓᑦ ᐊᒻᒪᓗᓪᓘᓐᓃᑦ 

ᐱᓕᒻᒪᒃᓴᐃᓂᕆᔭᖏᑦ ᒪᓕᒃᓱᒋᑦ ᒪᑯᐊ 

ᖁᐊᓂᐅᔭᑲᓴᑦᑐᕕᓃᑦ ᖁᑭᖅᑕᐅᓂᑯᓪᓘᓐᓃᑦ 

ᐅᕝᕙᓘᓐᓃᑦ ᐃᐱᑲᓴᒃᑐᕕᓃᑦ ᑕᒪᒃᑯᐊ ᑕᒡᒐ 

ᐃᑲᔪᖅᑕᐅᖃᑦᑕᖅᑐᐃᑦ ᕿᓂᖅᑐᓕᕆᔩᑦ. ᑖᒃᑯᐊ 

ᐊᓯᐅᔭᐅᓯᒪᔪᐃᑦ ᓲᕐᓗ ᐊᓯᐅᔪᕕᓂᐅᒍᑎᑦ 

ᐅᕝᕙᓘᓐᓃᑦ ᐱᕐᕈᓗᐊᕿᓐᓂᕈᑎᒃ ᑖᒃᑯᐊ 

ᕿᓂᕆᐊᖅᑕᐅᖃᑦᑕᕐᖓᑕ. 

 

ᐅᖃᖅᑏ, ᓄᓇᕗᒻᒥ ᐅᕙᒍᑦ ᓄᓇᓕᒋᔭᑦᑎᓐᓂᒃ 

ᐊᓂᒑᖓᒥᒃ ᐱᓕᕆᖃᑦᑕᖅᑐᐃᑦ ᐊᓯᒥᓂᒃ 

ᕿᓂᕆᐊᕌᖓᒥᒃ. ᑖᒃᑯᐊ ᑕᒡᒐ ᐊᔪᓐᖏᑦᑐᐃᑦ 

ᐃᓄᐃᑦ. 

 

ᑖᒃᑯᐊᑦᑕᐅᖅ ᐊᓯᒋᔪᓐᓇᕐᒥᔭᖏᑦ ᐃᓄᐃᑦ ᐃᑲᔪᓲᑦ. 

ᐊᖏᕐᕋᖏᖕᓂᑦ ᒪᑐᐃᖅᓯᓲᑦ. ᑕᐃᒃᑯᓂᖓ ᕿᒫᔪᓂᒃ, 

ᓂᕆᒋᐊᖃᖅᑐᓂᓪᓗ. ᐅᖃᖅᑏ, ᑖᒃᑯᐊ ᐃᓛᓐᓂᒃᑯᑦ 

ᑕᐃᒃᑯᐊ ᐃᓕᑕᕆᔭᐅᔪᓐᓇᖃᑦᑕᓐᖏᒻᒪᑕ ᑕᐃᒫᒃ 

ᐃᑲᔪᕈᒪᑎᓪᓗᒋᑦ ᐃᓅᖃᑎᒥᓂᒃ 

ᐊᑦᓱᕈᖅᑐᕕᓂᐅᑎᓪᓗᒋᑦ ᑎᒥᒥᒍᑦ ᐃᓱᒪᒥᒍᓪᓘᓐᓃᑦ. 

ᑖᒃᑯᐊ ᑕᒡᒐ ᐊᔪᓐᖏᑦᑐᐃᑦ ᐃᓄᐃᑦ. ᑭᐅᓲᑦ 

ᐅᖄᓚᐅᑎᓂᒃ, ᐅᖄᓚᐅᑏᑦ ᐃᑲᔪᕈᑏᑦ 

ᐃᑲᔪᖅᑎᐅᓲᑦ ᐅᖄᓚᐅᑎᒃᑯᑦ ᑕᐃᒃᑯᐊ ᐃᑲᔪᕐᕖᑦ, 

ᐃᓐᓇᕐᓂᓪᓗ ᐃᑲᔪᓲᑦ, ᐊᒻᒪᓗ ᐊᑭᓕᖅᓱᖅᑕᐅᓇᑎᑦ 

ᐃᑲᔪᓲᑦ ᓄᓇᖅᑲᑎᒥᓂᒃ ᓄᓇᓕᒋᔭᕐᒥᓂᒃ. 

 

ᐅᖃᖅᑏ, ᐃᓛᓐᓂᒃᑯᑦ ᑖᒃᑯᐊ 

ᐃᓕᑕᕆᔭᐅᕙᓐᖏᒻᒪᑕ. ᑭᓯᐊᓂ ᐅᐱᓐᓇᕋᓂ 

ᐱᓕᕆᕗᐃᑦ ᐃᓕᑕᕆᔭᐅᒍᒪᓐᖏᒧᑦ. 

ᐅᔭᒥᑦᑖᕐᓂᐊᕐᓂᕐᒥᓂᒃ ᓂᕆᐅᓐᖏᑦᓱᑎᓪᓗ. ᑖᒃᑯᐊ 

ᑭᒃᑯᐃᑦ ᐃᑉᐱᒍᓱᓗᐊᒧᑦ ᐃᓅᖃᑎᒥᓂᒃ 

ᓇᒡᓕᒍᓱᓐᓂᕐᒥᒃ ᑎᒍᒥᐊᕋᒥᒃ 

ᓄᓇᕗᒻᒥᐅᑕᐅᖃᑎᒥᓂᑦ ᑕᒡᕙ ᑕᐃᒫᒃ ᐊᓯᒥᓂᒃ 

ᐃᓱᒫᓗᔾᔪᑎᖃᖃᑦᑕᕋᒥᒃ ᐃᑲᔪᖃᑦᑕᖅᐳᐃᑦ 

ᓴᓐᖏᓂᐊᓗᒻᒥᓄᑦ ᓇᒡᓕᒍᓱᓐᓂᕐᒥᓄᑦ. 

 

ᐅᖃᖅᑏ, ᐅᐱᒍᓱᒪᓪᓗᖓ ᐊᒻᒪᓗ ᖁᔭᓕᕗᖓ 

ᓄᓇᕗᒻᒥᐅᓂᒃ ᐊᑎᖏᑦ ᐅᖃᖅᑕᐅᓐᖏᒃᑲᓗᐊᕌᖓᑕ 

ᐊᑦᓱᕈᑦᓯᐊᖅᓯᒪᓂᖏᓐᓂᒃ ᐃᓕᑕᕆᔪᒪᒐᒃᑭᑦ 

ᐃᓕᑕᕆᒐᒃᑭᑦ ᐅᓪᓗᒥ. ᐅᖃᖅᑏ, ᑖᒃᑯᐊᑦᑕᐅᖅ 

ᑕᐃᒪᓐᓇ ᑖᒃᑯᐊ ᐃᒻᒥᒃᑯᑦ 

ᐃᓕᑕᕆᔭᐅᔾᔪᑎᑖᕈᒪᓂᕐᒧᑦ ᐱᓐᖏᑦᑑᒐᓗᐊᑦ, 

ᐊᒻᒪᓗ ᐅᕙᒍᑦ ᐅᐱᒋᒋᐊᖃᖅᑕᕗᑦ 

ᖁᔭᓐᓇᒦᕐᓗᑎᒍᓪᓗ.  



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᓪᓗᒥ ᐅᐱᒍᓱᑦᓯᐊᖅᑐᖓ. ᑖᒃᑯᐊ 

ᐃᓚᖓᑦ ᑕᐃᒫᒃ ᓇᖏᖃᑕᐅᕗᖓ 

ᑕᕝᕙᓃᖃᑕᐅᒻᒥᖕᒪᑦ ᒪᓕᒐᓕᐅᖅᑎᐅᖃᑎᒋᔭᕗᑦ 

ᐃᓕᑕᕆᔪᒪᓪᓗᒍ ᑕᐃᓐᓇ ᐱᖃᑎᒋᔭᕋ 

ᐱᖃᓐᓂᖅᑑᖁᑎᒋᔭᕋ, ᒥᔅᑕ ᕿᔪᒃᑖᖅ. 

ᑕᐃᒪᐃᑦᓱᒪᖕᒪᑦ ᐊᒻᒪᓗ ᐊᓯᖏᑦ ᐅᓪᓗᒥ 

ᐅᕙᓃᓐᖏᑦᑑᒐᓗᐊᑦ ᑖᓐᓇ ᑕᕝᕙᓂ ᓇᖏᖃᑕᐅᔪᖅ 

ᐊᓯᖏᓐᓂᒃ ᑕᐃᒪᓐᓇ ᐅᓪᓗᒥ ᒫᓃᒐᔭᓐᖏᒻᒪᑕ 

ᑕᕝᕙᓂ ᒪᓕᒐᓕᐅᕐᕕᖕᒥ.  

 

ᑕᐃᒪᓐᓇᑦᑕᐅᖅ ᐊᔭᐅᕆᕗᖓ ᐊᓯᒃᑲᓂᒃ 

ᐃᓕᓴᖅᓯᖃᑦᑕᖁᓪᓗᑕ ᐃᓛᒃ ᐃᓕᑕᖅᓯᖃᑦᑕᕈᑦᓯ 

ᑖᒃᑯᓂᖓ ᓂᐸᐃᑦᑑᒐᓗᐊᓂᒃ ᐃᓕᑕᕆᒋᐊᖃᕋᑦᑎᒍᑦ. 

ᐅᖃᖅᑎᑦᓯᔩ, ᓇᑯᕐᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦ ᑕᐃᒃᑯᐊ 

ᐃᑲᔪᖃᑦᑕᖅᑐᑦ ᓄᓇᕗᒻᒥᐅᑕᐅᖃᑎᑦᑎᓐᓂᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 703 - 5(2): 

ᐱᓕᕆᑎᑕᐅᓂᖏᑦ ᐃᓄᑐᖃᐃᑦ ᓴᓪᓕᓂ 

(ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᖏᐊᑯᓗᒐᖏᓐᓇ ᑕᕝᕙᓂ 

ᑲᑎᑎᑕᐅᓂᐊᓕᕐᒥᖕᒪᑦ ᓯᕙᑖᕐᕕᒻᒥ. ᓴᕆᒪᓱᒃᐳᒍᑦ 

ᓂᖓᐅᑖᕐᓂᐊᓕᕐᒥᒐᑦᑕ.  

 

ᑭᓯᐊᓂ ᑕᒪᓐᓇ ᐅᖃᐅᓯᕆᔪᒪᔭᕋ ᐅᖃᖅᑏ, 

ᐱᓇᓱᐊᕈᓯᐅᖅᑲᐅᔪᒥᒃ ᑕᐃᒃᑯᐊ ᕼᐋᒻᓚᒃᑯᕗᑦ 

ᓴᓪᓕᒥ ᐃᓐᓇᕐᓂᒃ 15-ᓂᒃ ᑕᒃᐸᐅᖓ 

ᐃᓲᕋᓕᐊᓛᖑᓂᕋᖅᑕᐅᔪᒧᑦ ᑭᐱᓐᖑᐃᔭᐃᓚᐅᕐᒪᑕ. 

ᑕᒪᒃᑯᐊ ᐃᓐᓇᕗᑦ ᐸᐃᕆᔭᐅᓪᓚᕆᖃᑦᑕᕐᒪᑕ 

ᕼᐊᒻᓚᒃᑯᑦᑎᓐᓄᑦ ᖁᔭᓕᕗᖓ. 

 

ᐊᒻᒪ ᑕᐃᓐᓇ ᓄᐊᑲᓪᓚᒃ ᒪᐃᔭᐅᑉ ᑐᖏᓕᕆᒻᒪᑎᒍᑦ 

ᑕᒪᔅᓱᒥᖓ ᐱᒋᐊᖅᑎᑦᑎᓚᐅᕐᒪᑦ ᑮᓇᐅᔭᓂᒃ 

ᓄᐊᑦᓯᓪᓗᓂ ᑐᒃᓯᕋᖅᓱᓂ 

ᑕᒃᐸᐅᓐᖓᐅᔾᔨᔪᓐᓇᓚᐅᕐᒪᑕ ᑕᐃᒃᑯᐊ ᐃᓚᖏᓐᓂᒃ 

ᓄᓇᒃᑰᕈᑎᒃᑯᑦ. ᑎᖕᒥᓲᒃᑰᕐᓂᐊᓚᐅᕋᓗᐊᖅᖢᑎᒃ ᓯᓚ 

ᐱᐅᓐᖏᓗᐊᕐᓂᑯᐊᓄᑦ ᓄᓇᓯᐅᑎᒃᑰᖔᓕᓚᐅᕐᒪᑕ. 

ᑖᓐᓇ ᐊᖅᑯᓪᓗ 189 kms-ᖑᓪᓗᓂ ᐅᓇ 

ᒪᓕᒐᓕᐅᖅᑎᐅᖃᑎᕗᑦ ᑕᐃᕕᑎ ᖃᐅᔨᒪᔪᖅ 

ᑲᔾᔮᕐᓇᕐᓂᖓᓂᒃ.  

 

ᑕᐃᒃᑯᐊ 15-ᖑᑎᓪᓗᑎᒃ ᐃᓐᓇᐃᑦ 

ᑭᐱᓐᖑᐃᔭᖅᑕᐅᓚᐅᕐᒪᑕ 

ᓄᓇᓕᖕᓃᓐᖏᑲᐃᓐᓇᖅᑎᑕᐅᓪᓗᑎᒃ. 

ᕿᑎᒃᑎᑕᐅᖃᑦᑕᖅᖢᑎᒡᓗ, 

ᐃᖃᓗᖕᓂᑭᓴᐅᑎᑕᐅᓐᖑᐊᖃᑦᑕᖅᖢᑎᒡᓗ, ᐊᒻᒪ 

ᑕᐃᒃᑯᐊ ᒪᒃᑯᒃᑐᐃᑦ ᐃᓚᒋᔭᐅᓐᓂᖅᓱᑎᒃ ᑕᒪᔅᓱᒥᖓ 

ᐃᓅᓯᕐᒥᒃ ᐅᖃᓪᓚᒡᕕᐅᓪᓗᑎᒃ ᐃᑲᔪᕐᓂᕐᒧᓪᓗ 

ᐃᓐᓇᕐᓂᒃ.  

 

ᑮᓇᐅᔭᕐᒥᒃ ᑮᓇᐅᔭᓂᒃ ᑕᐃᑲᓐᖓᑦ ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᑲᔪᖅᑕᐅᓚᐅᕐᒪᑕ 

ᐊᒃᓱᐊᓗᒃ ᖁᔭᓕᕗᖓ. ᑲᖏᖅᖠᓂᕐᒥᐅᑕᕐᒥᓪᓗ 

ᓴᓪᓕᒨᖅᑎᑦᑎᓚᐅᖅᓱᑎᒃ ᐃᓚᒋᔭᐅᖁᓪᓗᒍ 

ᓴᓪᓕᕐᒥᐅᑕᕕᓂᑐᖃᖅ. ᑕᒪᒃᑯᐊ ᐃᓐᓇᕗᑦ 

ᐸᐃᕆᔭᐅᖃᑦᑕᕐᒪᑕ, ᐸᐃᕆᖃᑦᑕᕋᔅᓯᐅᒃ ᖁᔭᓕᕗᒍᑦ 

ᐃᒡᓗᒦᓐᖏᑲᐃᓐᓇᖅᑎᑕᐅᓚᐅᕐᒪᑕ ᐊᒃᓱᐊᓗᒃ 

ᓇᓗᓇᓐᖏᑦᑐᖅ ᐱᕚᓪᓕᖅᓯᒪᖕᒪᑕ ᑎᒥᖏᓪᓗ 

ᐃᖃᐃᓕᖅᐹᓪᓕᖅᖢᑎᒃ, ᐃᓱᒪᓐᖏᓪᓗ 

ᓴᓚᐅᓱᔮᓕᖅᐹᓪᓕᖅᖢᑎᒃ ᓇᓗᓇᓐᖏᑦᑐᖅ. 

 

ᖁᔭᒋᕙᒋᑦ ᓄᐊᑲᓪᓛᒃ ᑕᒪᔅᓱᒥᖓ 

ᐱᒋᐊᖅᑎᑦᑎᓚᐅᖅᓯᒪᒐᕕᑦ. 

ᐊᔾᔨᖃᕈᓘᔭᖅᑲᐅᒐᓗᐊᖅᑐᖓ 

ᓴᖅᑭᑎᑦᑐᒪᖅᑲᐅᒐᓗᐊᖅᖢᒋᑦ ᑭᓯᐊᓂ 

ᐊᖏᔪᐊᓘᓕᖅᑲᐅᖕᒪᑕ ᓴᖅᑭᑎᓐᓂᖅ ᐊᔪᕐᓂᐊᕋᒃᑭᑦ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, 

ᒪᓕᒐᓕᐅᖅᑎ ᐊᕿᐊᕈᖅ. 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 704 - 5(2): 

ᖁᔭᓕᓂᐅᑉ ᐅᓪᓗᖓ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᒃᑑᕝᕙᓐᖑᕐᓂᐊᓕᕇᕐᒥᒻᒪᑦ ᖁᔭᓕᓂᕐᒧᑦ 

ᑎᑭᑕᐅᓂᐊᕐᒥᒐᑦᑕ. ᑕᐃᓐᓇ 

ᐅᓪᓗᖁᑎᒋᓂᐊᕐᒥᒐᑦᑎᒍᑦ. ᑕᒫᓂ ᐊᕐᕌᒎᔪᒥ 

ᖁᔭᓕᓇᕐᔪᐊᖅᑐᐊᓗᖕᒥᒃ ᑲᑉᐱᐊᓇᖅᑐᒦᑎᓪᓗᑕ 

ᑐᔅᓯᐊᕐᓂᒃᑯᑦ ᓴᐳᒻᒥᔭᐅᒐᑦᑕ. ᑕᐃᒃᑯᐊ 

ᑐᑦᓯᐊᖃᑦᑕᖅᑐᐃᑦ ᖁᔭᓐᓇᒦᑦᑎᐊᖅᐸᒃᑲ.  

 

ᐊᒻᒪᓗ ᑖᒃᑯᐊ ᓂᕐᔪᑏᑦ ᐊᑐᐃᓐᓇᕈᑦᑎᐊᖅᓯᒪᒻᒪᑕ 

ᑕᑉᐹᓂᓖᓛᒃ ᖁᑦᑎᒃᑐᒥ. ᕿᓚᓗᒐᐃᑦ ᒫᓐᓇ ᑕᒫᓂ 

ᐊᕐᕌᒍᔪᒥ ᐊᑐᐃᓐᓇᕈᑦᑎᐊᖅᓯᒪᒻᒪᑕ, 

ᓂᕆᑎᑦᑎᓯᒪᔪᐃᑦ ᐊᒥᓱᐊᓗᓐᓂᒃ, ᐊᒻᒪ 

ᓂᕆᓂᐊᖅᑕᕗᑦ ᐃᒍᓇᖅᑐᕐᓂᐊᖅᑕᕗᑦ 

ᐊᑯᓂᒍᓱᓐᓇᒻᒪᕆᒻᒪᑦ ᖁᔭᓕᓇᕐᓂᑯᓗᐊᐱᒻᒧᑦ.  

 

ᑕᒪᒃᑯᐊ ᓂᕆᑎᑦᑎᖃᑦᑕᖅᑐᐃᑦ ᐊᒻᒪᓗ ᓂᕐᔪᑎᑦ 

ᑖᓐᓇᓗ ᐃᒪᖁᑎᕗᑦ ᓄᓇᖁᑎᕗᓪᓗ 

ᖁᔭᓐᓇᒦᖃᓯᐅᑎᓚᕗᑦ. ᑕᐃᒪᓐᓇᐃᑎᓪᓗᒍ ᑖᒃᑯᐊ 

ᑲᑉᐱᐊᓇᖅᑐᒦᑎᓪᓗᑕ ᐊᑐᐃᓐᓇᕈᖅᓯᒪᔪᐊᓐᓅᒻᒪᑕ 

ᖃᓄᐃᑦᑐᖃᓗᐊᖅᓯᒪᓇᓂ ᓄᓇᓕᖁᑎᑦᑎᓐᓂ 

ᑕᐃᒪᓐᓇᐃᑎᓪᓗᒍ. 

 

ᑖᓐᓇᓗ ᐊᕐᕌᒍᓐᖑᓚᐅᖅᑐᖅ 100-ᓂᑦ, ᖄᐱᒃ, 

ᐆᒪᑎᓪᓗᒍ ᑕᒪᒃᑯᓂᖓ ᑕᐅᑐᒃᓯᒪᖕᒪᑦ ᐊᒻᒪᓗ 

ᑕᐅᑐᐃᓐᓇᕐᒪᑦ ᖁᔭᒋᖃᓯᐅᑎᕙᕋ. ᑕᑯᑕᒫᑦ 

ᖁᕕᐊᑦᑕᖃᑦᑕᕐᒪᑦ ᑕᒪᒃᑯᐊ 

ᐱᓕᕆᐊᕆᔭᐅᕈᔪᒃᑎᓪᓗᒋᑦ. ᑕᐃᒪᓐᓇᐃᑎᓪᓗᒍ 

ᖁᔭᓕᓇᖅᑐᐊᓘᖕᒪᑦ. 

ᐃᓚᑯᓗᒃᐳᑦ ᖁᔭᓕᖃᑦᑕᕐᓚᕗᑦ ᐊᒻᒪᓗ ᑖᒃᑯᐊ 

ᓂᕐᔪᑏᑦ ᐃᒻᒥᓂᒃ ᑐᓐᓂᖅᑯᑎᒋᖃᑦᑕᖅᑐᐃᑦ 

ᖁᔭᓕᖃᓯᐅᑎᖃᑦᑕᕐᓚᕗᑦ ᐅᕙᑦᑎᓐᓂᑦ 

ᓂᕆᑎᑦᑎᑦᑎᐊᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. 

(ᑐᓵᔨᑎᒍᑦ) ᑭᐅᔾᔪᑎᓄᑦ ᐊᐱᖅᑯᑎᐅᔪᕕᓂᕐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᓂᕆᐅᓇᖅᑑᒐᓗᐊᖅ ᑖᒃᑯᐊ 

ᐳᓛᖃᑦᑕᓚᐅᖅᑐᐊᐲᑦ ᐅᑎᓛᕐᓂᐊᕐᓂᖏᓐᓂᒃ 

ᖃᓄᐃᑦᑐᓐᓃᑦᑎᐊᕈᑦᑕ. 

 

6. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ 

ᓯᕗᓪᓕᐅᓗᓂ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᑐᓄᓂᕐᒧᑦ. ᒪᓕᒐᓕᐅᖅᑎ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 972 - 5(2): ᐃᖅᑲᓇᐃᔮᒃᓴᐃᑦ 

ᒪᒃᑯᒃᑐᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᐊᕕᓚᐅᑲᒃᑐᖓ ᐃᓱᒪᓐᓇᐃᒃᑯᓂ.  

 

>>ᐃᒡᓚᖅᑐᑦ 

 

ᐅᓪᓛᒃᑯᑦ. ᑕᐃᒪ ᐊᐱᖅᑯᑎᒋᓂᐊᖅᑲᐅᔭᕋ 

ᒥᓂᔅᑕᐅᓚᐅᑲᒃᑐᒧᓂᓛᒃ ᐃᓄᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᐅᖃᕋᑖᖅᐳᖓ ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᓐᓂᒃ ᑕᒪᒃᑯᐊ ᐊᔪᓐᖏᑦᑐᐃᑦ 

ᐃᓕᓐᓂᐊᕈᑎᖃᖅᓯᒪᓐᖏᒃᑲᓗᐊᖅᑎᓪᓗᒋᑦ 

ᐅᖃᐅᓯᕆᕋᑖᕋᒃᑭᑦ ᐊᒻᒪᓗ ᐱᕚᓪᓕᕈᓐᓇᕐᓂᖏᓐᓂᒃ. 

ᐅᖃᖅᑎᑦᑎᔩ, ᒥᓂᔅᑕ ᐃᓄᓕᕆᔨᒃᑯᓐᓄᖅᑲᐃ ᑖᒃᑯᐊ 

ᐃᓕᓴᕆᔭᐅᓯᒪᓐᖏᒃᑲᓗᐊᖅᑎᓪᓗᒋᑦ 

ᐃᓕᓐᓂᐊᕐᓂᕐᒥᒃ ᐃᓱᓕᑦᑎᓂᒃᑯᑦ, 

ᐸᐃᑉᐹᖁᑎᖃᓐᖏᑦᑐᐃᑦ ᖃᐅᒻᒪᖅᑯᓯᓕᕆᓂᕐᒧᑦ. 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓐᓇ ᐃᒃᐱᒋᔭᐅᑦᑎᐊᖃᑦᑕᕋᓗᐊᖅᐳᖅᑲᐃ ᑕᒪᒃᑯᐊ 

ᐃᓄᓕᕆᔨᒃᑯᓐᓂ ᑕᒪᐅᖓ ᓴᓇᓕᑦᑎᖅᑎᓇᓱᖕᓂᕐᒧᑦ 

ᐃᒡᓗᓕᐅᕐᓂᒃᑯᑦ, ᕼᐊᒻᓚᒃᑯᓐᓂ 

ᐃᖅᑲᓇᐃᔭᖃᑦᑕᕐᓂᒃᑯᑦ, ᒐᕙᒪᒃᑯᓐᓄᓪᓘᓐᓃᑦ 

ᑕᒪᓐᓇ ᐃᒃᐱᒋᔭᐅᑦᑎᐊᕋᓗᐊᕐᒪᖔᑦ ᒐᕙᒪᒃᑯᓐᓂ 

ᒪᒃᑯᒃᑐᕗᑦ ᐱᔾᔪᑎᒋᓪᓗᒋᑦ? ᐊᐱᖅᑯᑎᒋᕙᕋ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᑲᐃᓐᓇᖅᑐᖅ 

ᐃᓄᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓰᒻᒪᓗ ᓱᐳᓴᒨ ᐃᓯᖅᑐᐊᓗᒃ 

ᐃᒡᓗᕐᔪᐊᒧᑦ. ᓱᒃᑲᓴᖅᑐᒥᒃ ᑕᐅᑐᑲᐃᓐᓇᕋᑦᑕ.  

 

>>ᐃᒡᓚᖅᑐᑦ 

 

ᐃᓛᒃ, ᐄ, ᑖᒃᑯᐊ ᐃᑲᔫᓯᐊᖃᑦᑕᖅᑐᐃᑦ ᑕᒪᒃᑯᐊ 

ᖃᓄᖅᑑᕈᑎᔅᓴᓂᒃ ᓴᖅᑭᔮᖅᑎᑕᐅᖃᑦᑕᖅᑐᑦ, ᐊᒻᒪᓗ 

ᐃᓛᒃ ᒫᓐᓇᐅᓕᖅᑐᐃᓛᒃ ᐃᑲᔫᓯᐊᑐᐃᓐᓇᕐᒥᒃ 

ᑐᓂᓯᖃᑦᑕᕈᓐᓃᕐᒪᑕ ᑖᒃᑯᐊ ᐃᖅᑲᓇᐃᔭᖅᑎᕗᑦ. 

ᑎᒥᖏᓐᓂᒃ ᐊᔪᕈᑎᖃᓐᖏᑦᑐᓂᒃ ᖃᐅᔨᒪᒐᐃᒐᒥᒃ 

ᑕᒪᒃᑯᓂᖓ ᑭᓱᓂᑦ ᐱᔭᔅᓴᓂᒃ ᐊᑐᐃᓐᓇᖃᖅᑐᓂᒃ 

ᖃᐅᔨᒪᑎᑦᑎᕙᓪᓕᐊᓪᓗᑎᒃ ᐊᒻᒪᓗ ᑭᓱᐃᑦ 

ᐃᓕᓐᓂᐊᕈᑏᑦ ᐊᑐᐃᓐᓇᐅᒻᒪᑕᑭᐊᖅ. ᐊᒻᒪᓗ 

ᓈᒻᒪᔅᓯᒐᐃᒻᒪᑕ ᐃᓄᐃᑦ ᐃᓛᓐᓂᒃᑯᑦ 

ᐃᓕᓐᓂᐊᕈᑎᓂᒃ 

ᓴᖅᑭᑦᑎᕝᕕᐅᑦᑎᐊᒻᒪᕆᖃᑦᑕᖅᓱᑎᒃ ᓄᓇᓕᖕᓂ 

ᖃᓪᓗᓈᑎᑑᖅᑐᒥᒃ ᑕᐃᓐᓇ G.R.E.A.T ᐱᓕᕆᐊᖓ 

ᐊᒻᒪᓗ ᐊᓯᖏᓐᓂᒃ ᓴᖅᑭᔮᖅᑎᑦᑎᖃᑦᑕᕐᒪᑕ ᑖᒃᑯᐊ 

ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ 

ᐊᔭᐅᖅᑐᒃᑲᓐᓂᕈᒪᒐᓗᐊᖅᐸᕋ ᒥᓂᔅᑕᒧᑦ ᑕᒪᒃᑯᐊ 

ᐃᓕᓴᕆᔭᐅᔾᔪᑎᖃᓐᖏᑦᑐᐃᑦ. ᐃᓕᓐᓂᐊᕐᕕᖕᒥ 

ᐃᓱᓕᑦᑎᓯᒪᓐᖏᑦᑐᐃᑦ ᐃᒃᐱᒋᔭᐅᒋᐊᒃᑲᓐᓂᕐᓗᑎᒃ 

ᐱᔾᔪᑎᒋᓪᓗᒍ ᑖᓐᓇ ᐱᕕᒃᓴᑐᐊᕆᓕᖃᑦᑕᕐᒪᔾᔪᑎᑦ 

ᓂᖃᐃᓱᕐᓂᖅ. ᐄ, ᖁᔭᓇᖅᑑᒐᓗᐊᖅ ᑕᕝᕘᓇ 

ᒐᕙᒪᒃᑯᑦ ᑭᓯᐊᓂ ᓱᓕ 

ᐃᑲᔪᖅᑕᐅᒃᑲᓐᓂᖁᒐᓗᐊᖅᖢᒋᑦ ᐱᓗᐊᖅᑐᒥᒃ 

ᑭᒡᒐᖅᑐᐃᕝᕕᒋᔭᓐᓂᒃ ᐃᖅᑲᓇᐃᔮᒃᓴᖅ 

ᐊᔪᕐᓇᕈᔪᖃᑦᑕᖅᑎᓪᓗᒍ. 

 

ᒥᓂᔅᑕ ᓇᓗᓇᐃᒃᑲᓐᓂᕈᓐᓇᖅᐹ ᑕᒪᒃᑯᐊ ᖃᓄᖅ, 

ᐃᓕᓴᕆᔭᐅᒃᑲᓐᓂᕐᕈᓐᓇᕐᒪᖔᑕ 

ᐃᖅᑲᓇᐃᔮᖅᑖᕈᒪᓇᔭᕐᓂᕈᑎᒃ ᐅᔭᕋᓐᓂᐊᕐᕕᖕᒧᑦ. 

ᐃᒻᒪᖄ ᐊᖁᑎᑐᐃᓐᓇᐅᓐᖏᓪᓗᑎᑦ, 

ᑎᑎᕋᕐᕕᖕᒥᑦᑕᐅᖅ ᐊᐅᓚᑦᑎᔨᐅᖃᑕᐅᓗᑎᑦ 

ᐅᕝᕙᓘᓐᓃᑦ ᕼᐊᒻᓚᒃᑯᓐᓄᑦ ᐊᐅᓚᑦᑎᔨᓐᖑᕐᓗᑎᒃ. 

ᑖᒃᑯᐊ ᐅᖃᐅᓯᕆᑐᐃᓐᓇᖅᑕᒃᑲ. ᑕᒪᒃᑯᐊ 

ᐊᑐᐃᓐᓇᕈᖅᑎᒃᑲᓐᓂᕈᓐᓇᖅᐱᓯᐅᒃ ᐃᓄᓕᕆᔨᒃᑯᑦ 

ᑕᒪᒃᑯᖓ ᕿᓂᖃᑦᑕᖅᑐᐃᑦ ᐃᖅᑲᓇᐃᔮᒃᓴᓂᒃ ᐊᒻᒪ 

ᐃᑲᔪᖅᑕᐅᔭᕆᐊᖃᖅᐸᒃᖢᑎᒃ 

ᐃᖅᑲᓇᐃᔮᖅᑖᕋᓱᖕᓂᒃᑯᑦ, ᐃᓕᓐᓂᐊᖅᑎᑕᐅᓂᒃᑯᑦ? 

ᑕᕝᕘᓇ ᓄᓇᓕᕋᓛᕐᒦᓐᖔᖅᓯᒪᔪᑎᒍᑦ ᒐᕙᒪᒃᑯᓐᓄᑦ 

ᓯᐊᖕᒪᑦᑎᕝᕕᐅᓯᒪᓐᖏᑦᑐᒍᑦ 

ᐃᒃᐱᒋᔭᐅᒃᑲᓐᓂᕈᓐᓇᖅᐱᑖ ᓴᓇᓕᖅᑎᑦᑎᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᑲᒪᓚᐅᐱᓪᓚᒃᑐᖅ ᐃᓄᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ. 

ᖁᔭᓐᓇᒦᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎᐅᑉ 

ᓴᖅᑭᑎᒻᒪᐅᑦ. ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᑎᒥᓂ 

ᐊᔪᕈᑎᖃᓐᖏᑦᑎᐊᖅᑐᐃᑦ ᐊᔾᔨᒌᓐᖏᑦᑐᓂᑦ 

ᐃᖅᑲᓇᐃᔮᒃᓴᓂᒃ ᐊᑐᐃᓐᓇᖅᑕᖃᕐᒪᑦ. ᑕᕝᕙᓂᓗ 

ᖃᐅᔨᒪᓪᓗ ᓂᖃᐃᓱᖃᑦᑕᖅᑐᐃᑦ ᐊᒥᓲᓪᓗᑎᒃ, 

ᐊᒻᒪᓗ ᐃᖅᑲᓇᐃᔮᔅᓴᐃᑦ ᐊᑐᐃᓐᓇᐅᔪᐃᑦ 

ᓄᓇᕘᓕᒫᒥ ᐊᒥᓲᒋᓪᓗᑎᒃ, ᑭᓯᐊᓂ 

ᑲᑎᑦᑐᓐᓇᖅᑰᔨᖃᑦᑕᓐᖏᒻᒪᑕ ᐱᓗᐊᖅᑐᒥᒃ 

ᓄᓇᓕᕋᓛᖑᔪᓄᑦ. ᑕᐃᒪᓐᓇᐃᑎᓪᓗᒍ, 

ᓄᓇᓕᕋᓛᖑᓂᖅᓴᐅᔪᓄᑦ ᐊᔾᔨᒌᓐᖏᑦᑐᓂᒃ 

ᓴᖅᑭᔮᖅᑎᑦᑎᖃᑦᑕᖅᑐᐃᑦ ᐃᓄᓕᕆᔨᒃᑯᑦ. 

ᐃᓄᓕᕆᔨᒃᑯᑑᓐᖏᑦᑐᑦ, ᑕᒪᒃᑯᓂᖓ 

ᐃᓕᓐᓂᐊᕈᑎᒃᓴᒃᑲᓐᓂᕐᓂᒃ ᐅᕝᕙᓘᓐᓃᑦ 

ᐱᓕᕆᐊᕆᔭᐅᒃᑲᓐᓂᕈᓐᓇᖅᑐᓂᒃ ᐃᓐᓇᕐᓄᑦ 

ᐃᓕᓴᐅᑎᓄᑦ ᑕᐃᒃᑯᐊ.  

 

ᐃᑉᐸᔅᓴᖅ ᐱᖁᔨᕗᖔᖅᑎᓪᓗᒋᑦ 

ᓴᖅᑭᑦᑎᑕᐅᓚᐅᖅᑐᐃᑦ ᐅᓂᒃᑳᕆᓚᐅᖅᑕᒃᑲ 

ᐊᒥᓱᑲᓪᓛᕐᔫᓚᐅᕐᒪᑕ ᑕᐃᒪᓐᓇᐃᑎᓪᓗᒍ. 

ᑕᒪᒃᑯᓄᖓ ᐅᔭᕋᓐᓂᐊᕐᓂᕐᒧᑦ ᑐᕌᖓᔪᓂᑦ 

ᐱᓗᐊᖅᑐᒥᒃ ᑖᓐᓇ ᓄᓘᔮᓄᑦᑐᖅ ᑖᒃᑯᐊ 

ᓄᓘᔮᓃᑦᑐᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑲᑎᑦᓱᑎᑦ ᑖᒃᑯᓂᖓ ᖃᓪᓗᓈᑎᑐᑦ 

Q-STEP-ᒥᒃ ᓴᖅᑮᓚᐅᖅᓯᒪᒻᒪᑕ. 

ᐊᖁᑎᑐᐃᓐᓇᐅᓐᖏᑦᑐᓄᑦ, ᑭᓯᐊᓂ 

ᐊᔾᔨᒌᓐᖏᑦᑐᓄᑦ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔭᕋᓐᓂᐊᖅᑎᓄᑦ ᐃᓕᓐᓂᐊᕈᑎᔅᓴᓂᒃ 

ᐊᑐᐃᓐᓇᖃᕐᕕᐅᓕᖅᓱᑎᒃ ᑕᐃᒪᓐᓇᐃᔅᓯᒪᓪᓗᑎᒃ. 

ᐊᒻᒪᓗ, ᑖᒃᑯᐊ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕆᐊᒃᑲᓐᓂᕈᒪᔪᐃᑦ 

ᐊᑐᐃᓐᓇᐅᑎᑕᐅᖃᑦᑕᕐᒥᒻᒪᑕ ᑖᒃᑯᓄᖓ 

ᓂᖃᐃᓱᕐᕕᒻᒧᑦ ᐅᐸᒍᑎᔪᓄᑦ. ᑖᒃᑯᐊ 

ᓴᖅᑭᔮᖅᑎᑕᐅᖃᑦᑕᖅᑐᐃᑦ ᑭᓱᐃᑦ 

ᐊᑐᐃᓐᓇᐅᒻᒪᑕᑭᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᕆᓕᖅᑕᖓ ᐊᒻᒪᓗ 

ᑭᖑᓪᓕᖅᐹᕆᓕᕐᓗᓂᐅᒃ ᐊᐱᖅᑯᑎᕕᑦ ᐃᓚᒋᐊᕈᑖ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᓇᓗᓇᐃᔭᑦᑎᐊᕐᒪᑦ ᒥᓂᔅᑕ. ᐅᕙᓂ ᑕᐃᒪ 

ᐅᓂᒃᑳᓕᐊᕆᔭᐅᓯᒪᔪᒥᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ ᓴᖅᑭᓚᐅᖅᓯᒪᔮ 2017-2023-ᒧᑦ, ᐊᓐᓇ 

ᐃᓕᓐᓂᐊᖅᖢᑎᒡᓗ ᐃᖅᑲᓇᐃᔭᖅᖢᑎᒃ 

ᐱᕚᓪᓕᕈᑕᐅᖃᑦᑕᕐᒪᑦ. ᑕᐃᒪᓕ ᒥᓂᔅᑕ ᑕᒡᕗᖓ 

ᐃᒡᓗᕐᔪᐊᕐᒧᑦ ᐊᖏᖁᓕᕆᕙᕋ ᐅᕙᓂ 

ᓇᓗᓇᐃᖅᓯᓚᖓ ᑐᕌᖅᑕᕗᒻᒥ ᑕᑯᔪᒥᓇᖅᑐᓂᒃ 

ᓇᓗᓇᐃᖅᓯᓯᒪᔪᖅ, ᓇᓗᓇᐃᖅᓯᓚᖓ, ᓄᓇᓕᖕᓂ 

ᑐᓐᖓᕕᓕᐅᖁᓪᓗᒋᑦ ᓴᓐᖏᓂᕐᒥᖕᓂᒃ ᓇᒦᓐᓂᖅ 

ᒪᑭᑕᔪᓐᓇᖅᐹᓪᓕᖁᓪᓗᒋᑦ. ᑖᓐᓇ ᑐᕌᖅᑕᕗᑦ 

ᓄᓇᕘᒧᑦ ᐊᒃᑐᐃᓯᒪᖕᒪᑦ. ᑕᒪᓐᓇ ᒥᓂᔅᑕ 

ᐃᒡᓗᕐᔪᐊᕐᒧᑦ ᐊᖏᕈᓐᓇᑦᑎᐊᖅᐹ ᑖᓐᓇ 

ᐱᓐᖑᖅᑎᑎᑕᐅᒃᑲᓐᓂᕐᓗᒍ ᑐᕌᖅᑕᕗᑦ ᑖᒃᑯᐊ 

ᒐᕙᒪᒃᑯᓐᓄᑦ ᓯᐊᒻᒪᒃᑎᕝᕕᐅᓯᒪᓐᖏᑦᑐᓂᒃ 

ᐊᖏᖁᖦᖤᕋᓗᐊᖅᐸᕋ ᒥᓂᔅᑕ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᑲᒪᓚᐅᐱᓪᓚᒃᑐᖅ ᐃᓄᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑭᒡᒐᖅᑐᐃᒐᒪ 

ᑖᒃᑯᓂᖓ ᓄᓇᓕᓐᓂᑦ ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᓪᓚᕝᕕᖏᖕᓄᑦ 

ᐱᔭᐅᓯᒪᓐᖏᑦᑐᓄᑦ. ᑕᐃᒪᓐᓇᐃᑎᓪᓗᒍ ᑖᓐᓇ 

ᕿᒥᕐᕈᐊᖏᓐᓇᐅᔭᖅᑕᕗᑦ ᒥᓂᔅᑕᐃᑦ 

ᐊᐅᓚᑦᑎᔨᐅᓪᓗᑕ ᑲᑎᒪᔨᐅᓪᓗᑕ, ᒐᕙᒪᐅᓪᓗᑕ, 

ᐅᕙᒍᑦ ᑕᒫᓂᓗ ᐃᒡᓗᕐᔪᐊᕐᒥ. ᑕᐃᒪᓐᓇ 

ᐊᖏᖃᑎᒋᑦᑎᐊᕆᒃᑭᑦ ᑕᒪᒃᑯᐊ ᑭᓱᐃᑦ 

ᐱᕚᓪᓕᕈᑎᔅᓴᐃᑦ ᓴᖅᑭᒍᓐᓇᒃᑲᓐᓂᕈᓐᓇᕋᑦᑎᒍᑭᐊᖅ. 

ᑕᕝᕙᓂ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᕈᒪᒍᕕᑦ 

ᒥᓂᔅᑕᐅᖁᑎᕗᑦ 

ᐃᑉᐸᔅᓴᖅ ᐅᖓᓕᐊᓂᐅᖅᑰᖅᑐᖅ ᐅᓂᒃᑳᓚᐅᕆᕗᖅ 

ᖃᓄᖅ ᐃᓄᐃᑦ ᐱᕚᓪᓕᕈᑎᔅᓴᒃᑲᓐᓂᕐᓂᒃ 

ᐱᔪᓐᓇᕐᒪᑕᑭᐊᖅ.  

 

ᐊᒻᒪᓗ ᑕᐃᓐᓇ ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᑦ 

ᐅᖃᓪᓚᖃᑎᒋᑦᑎᐊᖃᑦᑕᖅᓱᒍ ᑕᐃᒪᓐᓇ ᖃᓄᖅ 

ᐱᕚᓪᓕᕈᑎᒃᑲᓐᓂᕐᓂᒃ ᓴᖅᑮᒍᓐᓇᖃᑦᑕᑭᐊᖅ. 

ᒐᕙᒪᒃᑯᑦ ᐃᖅᑲᓇᐃᔭᕐᕕᑐᐊᖓᓅᓐᖏᑦᑐᖅ ᑭᓯᐊᓂ 

ᓄᓇᕗᑉ ᐃᓗᐊᓂ ᑭᓱᓂᒃ ᐱᕚᓪᓕᕈᑎᒃᑲᕐᓂᕐᓂᒃ 

ᓲᕐᓗ ᐃᖃᓗᒐᓱᓐᓂᖅ, ᓇᑦᑎᕋᓱᕐᓂᑦ ᑕᒪᒃᑯᐊ 

ᐊᔾᔨᒌᓐᖏᑦᑐᓂᑦ ᐱᕚᓪᓕᕈᑎᔅᓴᖃᕈᓐᓇᑦᑎᐊᕋᑦᑕ. 

ᐃᓛᓐᓂᒃᑯᑦ ᓇᒻᒥᓂᖅ 

ᓄᖅᑲᖔᖅᑎᑐᐃᓐᓇᖅᑰᔨᖃᑦᑕᕋᑦᑕ. 

ᑕᐃᒪᓐᓇᐃᑦᑎᓪᓗᒍ ᐱᕚᓪᓕᕈᑎᓂᒃ.  

 

ᐊᖏᖃᑎᒋᑦᑎᐊᖅᐸᒋᑦ ᒪᓕᒐᓕᐅᖅᑎᐅᖃᑏᑦ 

ᑖᒃᑯᐊ ᑐᕌᖅᑕᕗᒻᒥ ᐱᓇᓱᑦᑕᕗᑦ 

ᐱᓇᓱᐃᓐᓇᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᑲᖏᖅᖠᓂᕐᒧᑦ-

ᐃᒡᓗᓕᒑᕐᔪᖕᒧᑦ. ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 973 - 5(2): ᐃᒥᐊᓗᓕᕆᓂᕐᒧᑦ 

ᐃᓕᓴᐃᓂᕐᒧᑦ ᑲᑎᒪᔨᕋᓛᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ 

ᐃᒥᕐᓗᓕᕆᔨᒃᑯᓐᓄᑦ ᓱᕐᕋᖕᓇᖅᑐᓕᕆᔨᒃᑯᓐᓄᓪᓗ 

ᑎᒥᐅᔪᖅ ᖃᓪᓗᓈᑎᑐᑦ ᑲᒥᓴᓐ.  

 

ᐅᖃᖅᑎᑦᑎᔩ, ᑕᐃᒪ ᒥᓂᔅᑕᐅᔪᖅ 

ᐃᖅᑲᐅᒪᔪᒃᓴᐅᔪᖅ ᐅᖃᓪᓚᓚᐅᖅᑕᓯᒪᖕᒪᑦ ᑕᒡᕙᓂ 

ᐃᒡᓗᕐᔪᐊᕐᒥ ᐅᑭᐅᖑᕋᑖᖅᑐᖅ ᑲᒪᓂᖃᖅᑎᓪᓗᑕ 

ᓇᓗᓇᖅᓯᓚᐅᕐᒪᑦ ᑖᔅᓱᒪᐅᑉ ᒥᓂᔅᑕᐅᕝᕕᒋᔭᖓᑦ 

ᐃᓕᓐᓂᐊᓯᓐᓈᑦ ᑲᑎᒪᓯᓐᓈᓪᓗ ᐱᓕᕆᑎᑦᑎᓚᐅᕐᒪᑦ 

ᐃᒥᕐᓗᓕᕆᔨᒃᑯᑦ ᑲᑎᒪᔨᖏᓐᓂᒃ 

ᓄᓇᓕᕋᓛᓃᓐᖔᖅᑐᓂᒃ ᐊᒻᒪ ᐱᖃᓯᐅᑎᓪᓗᒍ 

ᑖᓐᓇ ᒥᑦᑎᒪᑕᓕᒃ. 

 

ᑕᐃᒪ ᑲᑎᒪᔨᐅᖃᑕᐅᓚᐅᖅᓯᒪᓪᓗᖓ 

ᐃᒥᕐᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᐱᒋᑦᑎᐊᖅᑕᕋ 

ᒥᓂᔅᑕᐅᔪᖅ ᑖᔅᓱᒥᖓ ᐱᕕᒡᔪᐊᖑᔪᒥᒃ 

ᐃᓕᓴᖅᓯᓯᒪᖕᒪᑦ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓄᖓ ᓂᕈᐊᖅᑕᐅᖃᑦᑕᖅᑐᓄᑦ ᓄᓇᓕᖕᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ 

ᐃᓕᓐᓂᐊᖅᐸᓪᓕᐊᓯᓐᓈᕐᓂᐅᔪᖅ ᑲᔪᓯᓂᕆᔭᖓᑦ 

ᐃᑲᔪᖅᑐᐃᓂᕆᔭᖓ ᑖᒃᑯᓄᖓ ᐃᒥᕐᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑖᔅᓱᒪᐅᑉ ᒥᓂᔅᑕᐅᕝᕕᒋᔭᖓᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᔨᐅᔪᖅ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᑦ 

ᑲᑎᒪᔨᖏᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᑖᓐᓇ ᐱᒻᒪᕆᓪᓚᕆᐊᓘᔪᖅ 

ᐃᓚᒋᔭᐅᓪᓗᓂ ᐃᓛᒃ ᓄᓇᓕᓐᓂ 

ᐃᓕᓐᓂᐊᑎᑦᑎᒋᐊᖃᕐᓂᑦᑎᓐᓄᑦ 

ᐃᓕᓐᓂᐊᕈᑎᔅᓴᖃᖅᑎᑦᑎᒋᐊᖃᕐᓂᕗᑦ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖑᔪᓂᒃ. 

ᑲᑎᑎᕆᕙᓪᓕᐊᒻᒥᔪᒍᑦᑕᐅᖅ ᐱᓕᒻᒪᔅᓴᕈᑎᔅᓴᓂᒃ 

ᐃᒥᐊᓗᓕᕆᔨᒃᑯᓐᓄᑦ ᑲᑎᒪᔨᕋᓛᓄᑦ 

ᐊᐅᓪᓚᖅᑎᑕᐅᒐᔭᖅᑐᓂᒃ.  

 

ᒫᓐᓇ ᑭᓯᐊᓂ 

ᐊᐅᓪᓚᕋᔭᕋᓚᒋᐊᖃᓗᐊᓐᖏᑦᑐᐊᓘᒻᒪᑕ ᑕᒪᒃᑯᓂᖓ 

ᐊᒥᓱᑲᓪᓚᓐᓂᒃ ᓄᖅᑲᑎᑦᑎᓯᒪᔪᑦ 

ᐱᓕᒻᒪᔅᓴᐃᓂᐅᖃᑦᑕᓲᓂᒃ ᓄᓇᓕᓐᓂ. ᑭᓯᐊᓂ 

ᑲᔪᓯᓂᐊᖅᑐᒍᑦ ᐃᓕᓐᓂᐊᑎᑦᑎᖃᑦᑕᕐᓗᑕ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖑᔪᓂᒃ ᓄᓇᕘᓕᒫᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓᑕ ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒡᒎᖅ 

ᓯᕗᓪᓕᐅᑎᓐᓂᐊᖅᑕᖓ ᑕᕝᕙᓂ 2020-21 

ᑮᓇᐅᔭᓕᕆᔾᔪᑎ ᐊᕐᕌᒍᖓᓂ ᑕᒪᓐᓇᐅᒻᒪᑦ. 

ᐅᖃᓕᒫᕐᓗᒋᑦ “ᐱᒋᐊᕐᓗᑕ ᕿᒥᕐᕈᔭᐅᓂᖓᓂᒃ 

ᐃᒥᐊᓗᓕᕆᓂᕐᒧᑦ ᒪᓕᒐᓕᐅᑉ ᑕᕝᕙᓐᖓᑦ 

ᐃᓕᑦᑕᐅᓯᒪᔪᑦ ᐃᓱᒪᖃᕆᐊᕐᓗᑕ ᐃᖃᓗᓐᓂ ᕕᐊᒥ 

ᕙᐃᓂᑖᕐᕕᒻᒥ ᐆᑦᑐᕋᐅᑎᐅᔪᒥᒃ ᐊᒻᒪ 

ᐊᑐᓕᖅᑎᑕᐅᓂᖓᓂᒃ ᓱᕐᕋᓇᖅᑐᒧᑦ ᒪᓕᒐᐅᑉ.” 

ᖃᓄᓪᓚᑦᑖᖅ ᐊᓯᔾᔨᖅᑕᐅᒋᐊᖓ ᑖᒃᑯᐊ 

ᒪᓕᒐᐃᑦ ᐃᓱᒪᒃᓴᖅᓯᐅᕈᑎᒋᔭᐅᒻᒪᑕ ᑕᒪᒃᑯᐊ 

ᐱᓪᓗᒋᑦ ᑭᓱᓕᕆᔨᐅᓂᖏᑦ, ᐱᔪᓐᓇᐅᑎᖏᓪᓗ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑲᒪᔨᐅᔪᖅ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᐅᓂᖅᐹᕆᕙᓪᓚᐃᔭᖓᑦ 

ᓄᑖᓂᒃ ᒪᓕᒐᓕᐅᓕᕋᐃᒐᑦᑕ ᑕᖅᑲᐅᖓ 

ᖃᐅᔨᒋᐊᓲᖑᒐᑦᑕ ᑎᒍᒥᐊᖅᑎᐅᖃᑕᐅᔪᓄᑦ 

ᑎᒥᐅᖃᑕᐅᔪᓄᓪᓗ ᖃᓄᖅ ᐃᓱᒪᒋᔭᐅᒻᒪᖔᑕ 

ᖃᐅᔨᒐᓱᑦᑐᑕ. ᑕᐃᒪᓕ ᐃᔅᓯᕚᑦᑕᓕᕆᕗᒍᑦ 

ᕿᒥᕐᕈᓪᓗᑕ ᖃᓄᖅ ᐅᖃᐅᓯᐅᓂᒥᓂᕈᓘᔭᖏᓐᓂᒃ. 

ᐅᕗᖓᓗ ᒪᓕᒐᓕᐅᕐᕕᒻᒧᑦ ᐅᑎᖅᑎᑦᑎᑕᓕᕆᕙᕗᑦ 

ᐊᐱᕆᔭᐅᒍᓐᓇᕐᓂᐊᕋᑦᑕ 

ᐅᖃᐅᓯᔅᓴᖃᕐᕕᐅᒍᓐᓇᓂᐊᕐᖓᓪᓗ. ᑕᒪᓐᓇ 

ᐱᒋᐊᓕᑕᐃᓐᓇᕐᖓᑦ ᐊᒻᒪ ᓂᕆᐅᑦᑎᐊᖅᑐᖓ 

ᑕᒪᒃᑯᐊ ᒪᓕᒐᓕᐅᖅᑏᑦ ᑕᖅᑲᒃᑯᐊᓗ 

ᑭᒃᑯᑐᐃᓐᓇᐃᑦ ᑎᒥᐅᔪᐃᑦ ᖃᐃᑦᑎᖃᑦᑕᓂᐊᕐᖓᑕ 

ᑐᔅᓯᕋᓕᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᓪᓗ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑐ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖓᑦ. ᐅᖃᖅᑏ, 

ᑐᑭᓯᔪᖓ ᑕᒪᓐᓇ ᓱᕐᕈᓇᖅᑐᖅ ᒪᓕᒐᕐᓂᒃ ᓱᕋᐃᓇᓂ 

ᐊᑐᕋᔅᓴᐅᓕᕐᖓᑦ ᓄᓇᓕᓕᒫᑦᑎᓐᓂ. ᑭᓯᐊᓂ 

ᐱᒻᒪᕆᐅᔪᖅ ᓄᓇᕗᒻᒥᐅᑕᐃᑦ ᑐᑭᓯᓯᒪᑦᑎᐊᖅᑲᑕ 

ᐅᓗᕆᐊᓇᕐᓂᖓᓂᒃ ᑎᒥᒨᑦ ᓱᕐᕋᓇᖅᑐᑐᕐᓂᐅᑉ. 

ᑖᓐᓇ ᒥᓂᔅᑕᕆᔭᐅᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᖕᓄᑦ 

ᓇᓗᓇᐃᖅᓯᒍᓐᓇᖅᑳ ᑖᓐᓇ 

ᐅᖃᐅᓯᐅᓐᓂᕋᓗᐊᕐᒪᖔᖅ ᐱᓕᕆᕕᖓᑕ 

ᐃᓕᓐᓂᐊᑎᑦᑎᓂᕆᕋᑖᓚᐅᖅᑕᖏᓐᓂᒃ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ? ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑲᒪᔨᐅᔪᖅ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖕᓄᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᑲᔪᓯᔾᔪᑎᒋᓪᓗᑎᒍᑦ 

ᐱᒡᒐᓇᖅᑐᖅᓯᐅᑲᐃᓐᓇᔪᒐᑦᑕ ᖃᕋᓴᐅᔭᐃᑦ 

ᖁᐱᕐᕆᓯᒪᑎᓪᓗᒋᑦ ᐊᒻᒪ ᓄᕙᓐᓇᕐᔪᐊᖅ, ᐊᒻᒪ 

ᐊᕐᕌᒍ ᐊᓂᒍᓕᕐᖓᑦ ᖃᕋᓴᐅᔭᐃᑦ 

ᖁᐱᕐᕆᓯᒪᓚᐅᖅᑎᓪᓗᒋᑦ ᐱᓕᕆᓂᕗᑦ ᐃᓚᖏᑦ 

ᓄᖅᑲᑲᐃᓐᓇᕆᐊᖃᔪᒻᒪᑕ.  

 

ᑲᔪᓯᕙᓪᓕᐊᓕᕐᒥᔫᒐᓗᐊᑦ ᓄᓇᓕᓐᓄᑦ ᐱᓕᕆᓂᕗᑦ. 

ᖃᐅᔨᒪᑎᑦᑎᒐᓱᐊᕐᓂᕗᑦ ᑕᖅᑲᒃᑯᓇᓐᖓᑦ 

ᑕᒪᒃᑯᓂᖓ ᐃᒥᐊᓗᒻᒥᑦ ᐊᒻᒪ ᓱᕐᕋᓇᖅᑐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ-

ᐃᒡᓗᓕᒑᕐᔪᖕᒧᓪᓗ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒪᓕᒐᓕᐅᖅᑎ 

ᑕᐅᑐᓐᖏ. 

 

ᐊᐱᖅᑯᑦ 974 - 5(2): ᐃᓱᒪᓕᕆᓂᕐᒧᑦ ᐃᑲᔫᑎᑦ 

ᑕᕝᕚᑐᖅᑎᑕᐅᓪᓗᑎᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑉᓗᒃᑰᖅᐸᒃᑲ ᐃᒡᓗᓕᒑᕐᔪᖕᒥᐅᑕᐃᑦ 

ᑲᖏᖅᓯᓂᕐᒥᐅᑕᐃᑦ ᐊᒻᒪ ᐊᖓᔪᕐᖑᕋ ᑳᑐᕆᓐ 

ᐊᐃᕈᑦ, ᐅᐃᒪ ᖃᑕᓐᖑᑎᒋᓪᓚᑦᑖᓚᐅᕐᒪᒍ ᐃᕗ 

ᐊᐃᕈᑦ, ᖃᑕᓐᖑᑎᒌᑦ ᑕᒪᕐᒥᑦᑎᐊᖅ. 

 

ᐅᖃᖅᑎᑦᑎᔩ, ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ, ᐱᓇᓱᐊᕈᓯᐅᓚᐅᖅᑐᒥᒃ ᒥᓂᔅᑕᓗ 

ᐱᓕᕆᔨᖁᑎᖏᓪᓗ ᓇᓗᓇᐃᔭᐃᑦᑎᐊᓚᐅᕐᒪᑕ 

ᖃᓄᖅ ᐃᖏᕐᕋᖕᒪᖔᑕ ᐱᔨᑦᑎᖅᑕᐅᒻᒪᖔᑖ 

ᑕᐃᒃᑯᐊ ᐃᓄᑑᒃᑯᕝᕕᖕᒥᐅᑕᐅᔪᑦ ᓄᕙᒡᔪᐊᕐᓇᖅ 19 

ᐱᔾᔪᑕᐅᑉᓗᓂ. ᓯᕗᓪᓕᖅᐹᕐᒥᒃ ᖁᔭᓐᓇᒦᖅᑕᕋ 

ᓇᓗᓇᐃᔭᑦᑎᐊᓚᐅᕐᒪᑦ, ᑭᓯᐊᓂ ᐆᒥᖓ 

ᐊᐱᖅᑯᑎᖃᕈᒪᒐᒪ. 

 

ᑕᐃᒪᖃᐃ ᒥᓂᔅᑕ ᓇᓗᓇᐃᒍᓐᓇᖅᐳᖅ ᖃᓄᖅ 

ᐃᓱᒪᒥᒍᑦ ᐋᓐᓂᐊᖅᑐᓄᑦ 

ᑕᑉᐱᖅᑐᖅᑕᐅᑦᑎᐊᕐᒪᖔᖏᑦᑕ ᐃᓄᑑᑎᓪᓗᒋᑦ 

ᐃᓄᑑᒃᑯᕕᖕᒥ ᑖᒃᑯᓄᖓ ᐋᓐᓂᐊᖅᓱᑎᒃ 

ᐊᐅᓪᓚᖃᑦᑕᖅᑐᓄᑦ ᐊᖏᕐᕋᖅᑳᖅᑎᓐᓇᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐅᖃᖅᑏ, 

ᐃᓄᑐᐊᒃᑯᕕᖕᒧᐊᕌᖓᒥᒃ ᑕᐃᒪ 

ᖃᐅᔨᓴᖅᑕᐅᖃᑦᑕᕐᒪᑕ ᐋᓐᓂᐊᓯᐅᖅᑎᒧᑦ 

ᐊᐱᖅᓱᖅᑕᐅᓚᐅᓱᖓᖅᐸᒃᖢᑎᒡᓗ ᑕᐃᑲᓂ. 

ᑭᓯᐊᓂᓕ ᐃᓱᒪᓕᕆᓂᕐᒧᑦ ᑖᒃᑯᐊ ᖃᐅᔨᒋᐊᕆᐊᓖᑦ 

ᐱᒻᒪᕆᐅᖕᒪᑦ ᑕᐃᒪ ᐃᓱᓕᕆᔨᖃᖅᑐᒍᑦ 

ᐃᓂᒋᔭᐅᔪᓂᒃ ᐃᖅᑲᓇᐃᔭᕐᓇᐅᑎᓪᓗᒍ, ᐅᓪᓗᓕᒫᖅ 

ᐅᓐᓄᐊᓕᒫᖃᑦᑕᓐᖏᑦᑐᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᐃᓱᒪᓕᕆᔩᑦ, ᐃᓱᒪᓕᕆᔨᑐᐃᓐᓇᐃᓪᓗ. ᐅᖃᖅᑏ, 

ᑕᐃᒃᑯᐊ ᐊᑐᒐᒃᓴᖃᕈᓐᓇᖅᑰᕋᑦᑎᒍᑦ.  

 

ᑕᐃᒪ ᐊᐱᖅᓱᕐᓗᑎᓪᓗ ᑭᓇᐅᖕᒪᖔᕐᒥᒃ 

ᖃᐅᔨᔭᐅᓐᖏᓪᓗᑎᒃ ᑖᒃᑯᐊ ᐅᖄᓚᐅᑏᑦ 

ᑐᓂᖅᑲᐅᔭᒃᑲ ᐅᓪᓗᒥ ᐊᑐᕈᓐᓇᕐᒪᑕ. ᑕᐃᒃᑯᐊ 

ᐊᑐᖃᑦᑕᖅᓯᐅᒃ ᐅᖄᓚᐅᑏᑦ 

ᐃᑲᔪᖅᑕᐅᔭᕆᐊᖃᖅᑐᕆᒍᕕᑦ ᐅᕝᕙᓘᓐᓃᑦ 

ᖁᒃᓴᒡᓚᕈᔪᒃᑯᕕᑦ. ᐊᒥᓱᐊᖅᑎᖅᑐᖓ 

ᐅᖃᖃᑦᑕᖅᓯᒪᒐᒪ ᑕᖅᑲᒃᑯᓄᖓ 

ᐊᒥᓱᐊᖅᑎᕐᓂᖅᓴᓄᑦ ᑕᐃᒪ ᓯᕗᓪᓕᖅᐹᖅ 

ᐃᑲᔪᖅᑕᐅᓇᓱᒡᓗᓂ ᐃᑲᔪᖅᑕᐅᔪᒪᓗᑎᒃ 

ᐊᐱᕆᒍᕕᑦ. ᑕᐃᒪ ᐃᑲᔪᖅᑕᐅᓇᓱᖃᑦᑕᕐᓂᐊᖅᐳᓯ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᓪᓗᑐᐃᓐᓇᐅᑎᓪᓗᒍ ᒥᓂᔅᑕ ᐅᖃᓚᐅᕐᒪᑦ, 

ᐊᒃᑐᕝᕙ 15-ᒧᑦ ᑎᑭᑦᑐᒍ ᐊᑐᓂ ᐃᓄᑑᕝᕖᑦ 

ᐊᑕᐅᓯᕐᒥᒃ ᐃᓱᒪᓕᕆᔨᒥᒃ 

ᐋᓐᓂᐊᓯᐅᖅᑎᖃᕐᓂᐊᕐᒪᑕ 

ᐋᓐᓂᐊᓯᐅᖅᑎᑐᐃᓐᓇᕐᒥᒃ. ᐊᒻᒪᓗ ᐊᑕᐅᓯᕐᒥᒃ 

ᐃᓄᓕᕆᔨᒥᒃ. ᒥᓂᔅᑕ ᐅᖃᒃᑲᓐᓂᓚᐅᕐᒪᑦ, 

ᐱᕕᖃᕆᐊᖃᑦᑕᕐᒪᑎᒍᑦ ᑐᓴᖅᑎᑦᑎᓯᒪᓗᓂ 

ᐱᓕᒻᒪᒃᓴᐃᓇᓱᒡᓗᓂ ᐃᖅᑲᓇᐃᔭᖅᑐᓂᒃ 

ᐃᓄᑐᐊᒃᑯᕕᖕᓂᒃ.  

 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐹ ᑖᒃᑯᐊ 

ᐋᓐᓂᐊᓯᐅᖅᑏᑦ ᐃᓄᓕᕆᔩᑦ ᑖᒃᑯᓄᖓ 

ᐃᓄᑐᐊᒃᑯᕕᖕᓅᖅᑕᕐᓂᖓ 

ᐱᓕᒻᒪᒃᓯᒪᔪᒻᒪᕆᐅᓂᐊᕐᒪᑕ ᓄᓇᕗᒻᒥᓗ 

ᐃᖅᑲᓇᐃᔭᕐᓂᑰᓗᑎᒃ ᑐᑭᓯᐅᒪᓂᖃᓪᓚᑦᑖᕐᓗᑎᒡᓗ 

ᓄᓇᕗᒻᒥ ᐱᖅᑯᓯᖏᓐᓂᒃ, ᐃᓅᖃᑎᒌᖕᓂᖏᓐᓂᒡᓗ 

ᐅᕝᕙᓗ ᐃᖅᑲᓇᐃᔭᖅᑎᖅᑕᐅᓂᐊᕐᒪᖔᑕ ᖃᓪᓗᓈᑦ 

ᓄᓇᖓᓐᓂ ᐃᓕᓐᓂᐊᖅᑎᑕᐅᓗᑎᒃ 

ᖃᓄᐃᑦᑐᒥᑭᐊᖅ ᓄᓇᕗᒻᒥ ᓄᓇᕗᒻᒧᑦ 

ᐱᓕᒃᓴᔭᐅᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐅᖃᖅᑏ, 

ᑖᓐᓇ ᐱᔭᕆᑑᓂᖓᓂᒃ ᐃᓱᒪᓕᕆᔩᑦ ᓄᓇᕗᑦᑕᐅᖅ 

ᐃᓗᐊᓂ ᑕᐅᓄᖓ ᐃᖅᑲᓇᐃᔭᖅᑏᑦ ᓄᓇᕗᒻᒥ 

ᐊᐅᓪᓚᖅᑎᑦᑎᖃᑦᑕᖅᓯᒪᔪᑦ ᐃᓄᑐᐊᒃᑯᕕᖕᓄᑦ. 

ᑕᐃᒪ ᓂᕆᐅᒃᑐᖓ ᑖᒃᑯᐊ ᑲᑎᓐᖓᔫᖕᓂᒃ 

ᐊᔾᔨᒌᓐᖏᑦᑑᓂᖏᑦ ᓂᕆᐅᒃᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐊᒻᒪᓗ 

ᑭᖑᓪᓕᖅᐹᖓᓂᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. 

ᓇᓗᓐᖏᑦᑎᐊᖅᑐᒍᑦ ᒫᓐᓇ 

ᐱᔭᕆᐊᖃᓪᓚᑦᑖᖅᐸᒃᑲᑦᑕ ᐃᓄᒃᑎᑐᑦ 

ᐅᖃᕈᓐᓇᖅᑐᓂᒃ ᐊᔪᓐᖏᑦᑐᓂᒃ ᖃᐅᔨᒪᔪᕐᔪᐊᓂᒃ 

ᐋᓐᓂᐊᖅᑕᐃᓕᒪᑎᑦᑎᓂᐅᑉ ᐃᓗᐊᓂ, ᐃᓱᒪᒧᑦ 

ᐋᓐᓂᐊᖅᑐᓄᑦ ᐃᓗᐊᓄᑦ, ᐊᒻᒪ ᐊᓯᖏᓐᓂᒃ 

ᒪᓕᒐᑎᒍᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᓂᖅ. 

 

(ᑐᓵᔨᑎᒍᑦ) ᒥᓂᔅᑕ ᐅᖃᖅᓯᒪᔪᓐᓇᖅᐹ ᑕᒪᒃᑯᐊ 

ᐃᓄᑐᐊᒃᑯᕕᓕᒫᑦ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ 

ᐃᓱᒪᓕᕆᔨᖃᕋᓗᐊᕐᒪᖔᑕ ᑖᒃᑯᐊ ᐃᓄᒃᑎᑐᑦ 

ᐅᖃᓪᓚᒍᓐᓇᖅᑐᑦ ᐋᓐᓂᐊᕕᓕᐊᖅᓯᒪᔪᑦ 

ᐃᑲᔪᖅᓯᖅᑕᐅᔪᓐᓇᕐᓂᐊᕐᒪᑕ 

ᐅᖃᓪᓚᐅᔾᔭᐅᔪᓐᓇᕐᓗᑎᒃ ᓇᖕᒥᓂᖅ ᐅᖃᐅᓯᖏᓐᓂᒃ 

ᐊᑐᕐᓗᑎᒃ, ᐅᑕᖅᑭᑐᖃᐅᔭᖅᑎᓪᓗᒋᑦ ᐅᕝᕙᓘᓐᓃᑦ 

ᑐᓵᔨᖃᑦᑎᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓱᒪᒥᒃ ᖃᐅᔨᓴᕐᓂᖅ ᐱᖓᓱᓄᑦ 

ᐅᖃᐅᓯᕐᓂᒃ ᐊᑐᐃᓐᓇᐅᖕᒪᑦ ᐃᓄᒃᑎᑐᑦ, 

ᖃᓪᓗᓈᑎᑐᑦ, ᐅᐃᕖᑎᑐᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᑭᖑᓪᓕᐅᓂᐊᖅᖢᓂ ᒪᔅᑕ ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᕿᓐᖑᖅ. 

 

ᐊᐱᖅᑯᑦ 975 - 5(2): ᑐᑦᑐᓕᕆᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲ 

ᓄᓇᕗᒻᒥᐅᑕᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᑕᒃᑲ ᐊᕙᑎᓕᕆᓂᕐᒧᑦ ᒥᓂᔅᑕᒧᑦ. 

 

ᐅᖃᖅᑏ, ᐃᓄᐃᑦ ᑐᓐᖓᕕᖃᐃᓐᓇᐅᔭᕐᒪᑕ ᑐᒃᑐᓂᒃ 

ᓂᕿᒋᓪᓗᒋᑦ. ᐊᒻᒪᓗ ᐱᑕᖃᕆᐊᖃᖅᖢᓂᓗ ᑖᒃᑯᐊ 

ᓴᐳᒻᒥᔭᕆᐊᖃᕋᑦᑎᒍᑦ ᖃᓄᐃᓐᖏᓐᓂᖏᑦ.  

 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᐃᓗᓕᖓ 176 

ᑕᕝᕙᓂ ᓂᕐᔪᑎᓕᕆᓂᕐᒧᑦ ᒪᓕᒐᕐᒥᒃ 

ᐱᑕᖃᕆᐊᖃᖅᑎᑦᑎᖕᒪᑦ ᐊᖏᔪᒥᒃ ᐅᓂᒃᑳᕐᒥᒃ 

ᓴᖅᑭᑦᑎᖃᑦᑕᖁᓗᒋᑦ ᒪᓕᒐᓕᐅᕐᕕᖕᒧᑦ ᐊᕐᕌᒍᑦ 

ᑕᓪᓕᒪᑕᒫᑦ. ᑖᓐᓇ ᓄᑖᖑᓛᖅ ᐅᓂᒃᑳᖅ 

ᓴᖅᑭᑕᐅᓚᐅᖅᓯᒪᔪᖅ ᔫᓂ 5, 2019-ᒥ 

ᐅᖃᖅᓯᒪᖕᒪᑦ ᑖᒃᑯᐊ ᑐᒃᑐᐃᑦ ᐅᓄᕐᓂᖏᑦ ᕙᕗᓕ 

ᖃᔅᓰᓐᓇᕈᖅᐸᓪᓕᐊᖕᒪᑕᒎᖅ ᐊᒻᒪᓗ ᑐᒃᑐᖏᑦ 

ᐊᕼᐃᐊᕐᒥ ᓇᓗᓇᖅᑐᒦᖦᖢᓂ ᑕᒪᕐᒥᒃ ᑖᒃᑯᐊ 

ᑐᒃᑐᐃᑦ ᐃᓱᒫᓗᓇᕐᒪᑕ ᕿᑎᕐᒥᐅᓂ. 

 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐅᑯᐊ ᐅᖃᖅᓯᒪᔪᑦ ᐅᕙᓂ, 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑐᕌᖅᑎᑕᐅᓯᒪᔪᑦ, ᓄᓇᓕᖕᓄᑦ ᑖᑉᑯᐊ ᑐᒃᑐᑦ 

ᐊᑐᖅᑕᐅᕙᒃᑐᑦ ᐊᒥᓱᓄᑦ. ᐅᑯᓄᖓᓪᓗ ᓴᔅᑳᑦᓱᕙᓐ 

ᐅᐊᖕᓇᖓᓂ, ᓄᓇᑦᓯᐊᕐᒥᓗ.  

 

(ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᒫᓐᓇ 

ᐱᔭᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᑖᒃᑯᐊ 

ᓈᓴᖅᑕᐅᕋᑖᕐᓂᖏᑦ ᐱᔭᕇᖅᑕᐅᓕᕐᒪᑦ 2018-2019 

ᐊᕐᕌᒍᐊᓂ. ᑭᓯᐊᓂᓕ ᐅᖃᖅᓯᒪᒻᒥᖕᒪᑦ ᑖᒃᑯᐊ 

ᐊᕼᐃᐊᕐᒥ ᓈᓴᐃᓃᑦ ᓄᖅᑲᖅᑎᑕᐅᓚᐅᕐᒪᑦ 

ᓯᓚᕈᔫᓂᖓᓄᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᖓ 

ᓈᓴᐃᓂᒃᑲᓐᓂᐅᓛᖅᑐᖅ ᐊᑐᕐᓂᐊᕐᒪᖔᑦ 

ᐊᕼᐃᐊᕐᒥᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ. ᔫᓂ 

2020-ᐅᑎᓪᓗᒍ ᑖᒃᑯᐊ ᐊᕼᐃᐊᖅ ᑖᒃᑯᐊ ᕙᐃᔪᕐ 

ᕙᐃᒥᓗ ᓈᓴᐅᑎᖏᑦ ᑭᓯᐊᓂ ᓄᕙᖕᓇᕐᔪᐊᖅ-19-ᒥ 

ᓄᖅᑲᖓᔾᔪᑎᖃᓕᕋᑦᑕ 

ᐱᔭᕇᕈᓐᓇᓚᐅᓐᖏᓐᓇᑦᑎᒍᑦ ᓈᓴᐃᓂᖅ. 

ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ ᐸᕐᓇᒃᑕᐅᓯᒪᔪᑦ 

ᐊᕼᐃᐊᖅ ᐃᓚᒋᓪᓗᓂᐅᒃ ᔫᓂ 2021-ᒥ 

ᐊᑐᖅᑕᐅᓛᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒻᓇ ᒥᓂᔅᑕ 

ᐊᐱᖅᑯᑎᒋᓂᐊᖅᑕᒪ ᐃᓚᖓᑦ ᑭᐅ’ᒪᒍ 

ᑐᑭᓯᓐᓇᖅᓯᑦᓯᐊᕐᓂᐊᕐᒪᑦ ᐊᐱᖅᑯᑎᒋᖅᑳᕐᓂᐊᖅᐸᕋ. 

(ᑐᓵᔨᑎᒍᑦ) ᒥᓂᔅᑕ ᐅᖃᖁᓐᓇᖅᐹ ᖃᓄᖅ ᑖᓐᓇ 

ᓄᕙᒡᔪᐊᕐᓇᖅ-19 

ᐊᒃᑐᖅᓯᓯᒪᖕᒪᖔᑦ ᐱᓕᕆᕝᕕᖓᓂᒃ ᑐᒃᑐᓂᒃ 

ᓈᓴᐃᓂᕐᒧᑦ ᐱᓕᕆᐊᕆᖃᑦᑕᖅᑕᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ 

ᓄᕙᒡᔪᐊᕐᓇᖅ ᐊᒃᑐᖅᓯᓯᒪᖕᒪᑦ. ᓈᓴᐃᓂᓕᒫᓐᓂᒃ 

ᐸᕐᓇᒃᓯᒪᓚᐅᖅᑕᑦᑎᓐᓂ 2020-ᒧᑦ 

ᑐᒃᑐᓄᑑᓐᖏᑦᑐᖅ. ᐊᒃᑐᖅᓯᒪᖕᒥᖕᒪᑦ 

ᓈᓴᐃᓂᐅᔪᓕᒫᓂᒃ ᑲᔪᓯᓂᐊᓚᐅᖅᑑᒐᓗᐊᖅ 2020-

ᒧᑦ ᐊᒻᒪᓗ ᐃᓱᒪᒐᓗᐊᕋᑦᑕ 

ᐊᓐᖑᑎᔪᓐᓇᓕᕐᓂᑦᑎᓐᓂᒃ. ᓈᓴᐃᓂᕐᓗ ᑲᔪᓯᓗᒋᑦ 

ᐱᓚᐅᓐᖏᑕᕗᑦ ᑕᐃᒃᑯᐊ 

ᐊᕐᕌᒎᓂᐊᖅᑐᒨᕐᓂᐊᖅᑕᐅᓯᒪᔪᑦ 2021-ᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ 

ᑭᖑᓪᓕᖅᐹᕆᓕᕐᓗᒍᓗ ᐊᐱᖅᑯᑎᕕᑦ ᐃᓚᒋᐊᕈᑖ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒻᓇᑦᑕᐅᖅ 

ᑭᐅᕐᓚᒃᑕᕋᓗᐊᖓ ᑐᑭᓯᓐᓇᖅᓯᑦᑎᐊᕐᓂᐊᕐᒥ’ᒪ 

ᐊᐱᖅᑯᑎᒋᑉᖄᕐᓂᐊᖅᐸᕋ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑐᓂᔭᐅᓯᒪᔪᑦ 

ᐱᑕᖃᖅᐸᑦ ᐱᓕᕆᕝᕕᖓᑕ ᐸᕐᓇᒃᑕᖏᑦ ᑕᒫᓂ 

ᐊᕐᕌᒍᒧᓂᐊᖅᑐᒧᑦ ᓄᓇᕗᒻᒥ ᓂᕐᔪᑎᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑖᒃᑯᓄᖓ ᕙᕗᓕ ᐊᒻᒪ ᐊᕼᐃᐊᒃ 

ᑐᒃᑐᖏᓐᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓂᕐᔪᑎᓂᒃ 

ᓈᓴᐃᓂᖅᑕᖃᓚᐅᖅᑎᓪᓗᒍ ᖃᐃᔨᔭᕗᑦ ᓄᓇᓕᖕᓂ 

ᓇᓅᒃᐸᑕ, ᑐᒃᑑᒐᓗᐊᖅᐸᑕ ᒫᓐᓇᓕ ᑐᒃᑐᓅᖓᖕᒪᑦ. 

ᑕᐃᒪᓕ ᓈᓴᐃᔾᔪᑕᐅᓯᒪᔪᖅ ᐱᔭᕇᖅᓯᒪᓕᖅᐸᑕ 

ᑕᑯᓇᒃᑕᐅᓯᒪᓕᕐᓗᒋᑦ. ᓄᓇᓕᖕᓂ 

ᑐᓴᐅᒪᖃᑎᖃᕋᓱᖃᑦᑕᖅᑐᒍᑦ ᐃᓱᒫᓘᑎᖃᖅᑐᓄᑦ 

ᐊᒥᓲᓂᖏᓐᓄᑦ. ᑕᐃᒪᓕ ᑐᓂᓯᓕᖃᑦᑕᕆᕗᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᓄᑦ 

ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᑦ. ᒪᓕᒐᓕᐅᖅᑎ 

ᕿᔪᒃᑖᖅ. 

 

ᐊᐱᖅᑯᑦ 976 - 5(2): ᑐᓴᒐᒃᓴᖅ ᐃᓄᑐᖃᐃᑦ 

ᐃᒡᓗᖏᓐᓄᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᓴᒃᑰᖃᒃᑲ ᑲᖏᖅᑐᒑᐱᖕᒥᐅᑦ 

ᕿᑭᖅᑕᕐᔪᐊᕐᒥᐅᓪᓗ ᑕᐃᒃᑯᐊᓗ ᑕᑯᓐᓇᖅᑐᑦ 

ᑐᓵᔪᓪᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ 

ᑐᕌᖅᑎᒍᒪᓪᓗᒋᑦ ᐃᓪᓗᓕᕆᔨᒃᑯᑦ, 

ᐃᓪᓗᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ ᑕᐃᒪ ᐅᑭᐅᒃᑯᑦ ᑲᑎᒪᓂᖃᖅᑎᓪᓗᑕ 

ᑖᓐᓇ ᐊᐱᖅᓲᑎᒋᓚᐅᖅᓯᒪᒻᒥᒐᒃᑯ ᑭᒡᒐᑐᖅᑕᓐᓂᒃ 

ᑕᕝᕙᓐᖓᑦ ᐃᓱᒫᓘᑕᐅᓚᐅᖅᓯᒪᔪᖅ ᐱᓗᐊᖅᑐᒥᒃ 

ᑲᖏᖅᑐᒑᐱᖕᒥ. 

 

ᐅᖃᖅᑎᑦᑎᔩ, ᑕᒪᒃᑯᐊ ᐃᓐᓇᕐᓄᑦ ᓇᔪᒐᐅᕙᑦᑐᑦ 

ᓄᓇᓕᓐᓂ ᐃᓚᖓᒍᑦ ᐋᖅᑭᒋᐊᕆᐊᖃᓪᓚᕆᑦᑐᑦ 

ᖃᐅᔨᓯᒪᒐᑦᑎᒍᑦ. ᑖᓐᓇ ᑲᖏᖅᑐᒑᐱᒻᒥ ᐃᓐᓇᕐᓄᑦ 

ᓇᔪᒐᐅᔪᖅ ᐊᖏᕐᕋᕆᔭᐅᕙᑦᑐᖅ 

ᐋᖅᑭᒋᐊᕆᐊᖃᕐᓂᖓᓂᒃ ᐃᓱᒫᓘᑕᐅᓯᒪᒻᒪᑦ 

ᑕᕝᕙᓐᖓᑦ ᑕᕝᕙᓂ ᓇᔪᖅᑐᓄᑦ ᐃᓪᓗᖃᖅᑐᓄᑦ, 

ᐱᒡᒐᖅᑐᑦ ᐃᓐᓇᐃᑦ ᑲᑎᓐᖓᔪᒦᑦᑐᑦ. 

ᐱᓕᕆᔨᖃᑦᑎᐊᓐᖏᓐᓂᖏᓐᓄᑦ ᐊᒻᒪᓗ 

ᑲᒪᒋᔭᐅᑦᑎᐊᓐᖏᓗᐊᕐᓂᖏᖕᓄᑦ ᑕᒪᒃᑯᐊ 

ᐃᓐᓇᕐᓄᑦ ᓇᔪᒐᐅᔪᑦ ᐱᒡᒐᖅᑐᓄᑦ 

ᐱᒡᒐᓇᓗᐊᕐᓂᖏᑦ ᐱᔾᔪᑎᒋᓪᓗᒋᑦ. 

ᐅᑭᐅᒃᑯᑦ ᑕᐃᒪ, ᐅᖃᖅᑎᑦᑎᔩ, ᑲᑎᒪᓂᖃᖅᑎᓪᓗᑕ 

ᐊᐱᖅᓱᓚᐅᖅᓯᒪᒐᒃᑯ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑖᓐᓇ ᑲᖏᖅᑐᒑᐱᖕᒦᑦᑐᖅ ᐃᓐᓇᕐᓄᑦ ᓇᔪᒐᐅᔪᖅ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᓛᕐᒪᖔᖅ 

ᐸᕐᓇᑕᐅᒻᒪᖔᕐᓘᓐᓃᑦ. ᒥᓂᔅᑕ ᑭᐅᓚᐅᖅᓯᒪᒻᒪᑦ 

ᐊᖏᖅᑐᓂ ᑕᒪᓐᓇᒎᖅ ᐱᓕᕆᐊᖑᓛᖅᑐᖅ. 

ᐅᓪᓗᒥᑭᐊᕐᖓᐃ ᖃᓄᐃᓕᖓᓕᖅᑲ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᔭᓐᓇᒦᖅᑕᕋ ᑕᒪᔅᓱᒥᖓ 

ᓴᖅᑭᑎᑦᑎᖕᒪᑦ. ᑕᐃᒪᐃᓛᒃ ᑕᒪᒃᑯᐊ ᐃᓐᓇᐃᑦ 

ᐃᓐᓇᓄᑦ ᐃᒡᓗᖁᑎᕗᑦ ᓇᔪᒐᐅᔪᐃᑦ 

ᐋᖅᑭᐅᒪᑦᓯᐊᕆᐊᖃᒻᒪᕆᖕᒪᑕ ᑕᐃᓐᓇ ᓱᓕ 

ᐅᓂᒃᑳᕐᕕᐅᓚᐅᓐᖏᓐᓇᒪ ᐃᖅᑲᓇᐃᔭᖅᑎᓐᓄᑦ 

ᖃᓄᐃᓕᖓᓕᕐᒪᖔᑦ ᑐᑭᓯᒋᐊᓚᐅᕐᓗᒍ 

ᐅᑎᕐᕕᒋᔪᒫᖅᐸᕋ ᑕᒪᔅᓱᒥᖓ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ 

ᐃᓚᒋᐊᕈᑎ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᖕᒪᑦ. ᑭᓯᐊᓂ ᐅᖃᖅᑎᑦᑎᔩ, 

ᐊᐱᕆᓚᐅᖅᓯᒪᒐᒪ ᑕᒫᓂ ᐅᑭᐅᒃᑯᑦ 

ᑲᑎᒪᓂᖃᖅᑎᓪᓗᑕᐃᓛᒃ ᑖᓐᓇ ᑲᖏᖅᑐᒑᐱᖕᒦᑦᑐᖅ 

ᐃᓐᓇᕐᓄᑦ ᓇᔪᒐᐅᔪᖅ ᐊᑲᐅᓐᖏᓗᐊᓪᓚᕆᒻᒪᑦ 

ᑕᑯᓯᒪᓪᓗᒍᓗ ᐅᕙᖓ ᕿᒥᕐᕈᐊᖅᓯᒪᓪᓗᒍ, 

ᓇᔪᖅᓯᒪᓪᓗᒍᓗ ᑕᐃᑲᓂ ᑐᔪᕐᒥᖃᑦᑕᖅᓯᒪᒐᒪ 

ᐃᓚᒋᔭᖓᓂ ᑖᔅᓱᒪᑉ ᐃᓐᓇᕐᓄᑦ ᓇᔪᒐᐅᔫᑉ. 

ᐃᓐᓇᕐᓄᑦ ᐊᑲᐅᓐᖏᓗᐊᕐᖓᑕ ᑕᒪᒃᑯᐊ 

ᒪᔪᕋᐅᑎᖏᓪᓗ ᑕᑭᔪᐊᓘᓪᓗᑎᑦ ᐊᒻᒪᓗ 

ᓴᓗᒻᒪᓴᖅᑕᐅᖃᑦᑕᕋᑎᒃ ᑖᒃᑯᐊᓗ ᑕᕝᕙᓂ ᓇᔪᖅᑐᑦ 

ᐃᒻᒥᓂᒃ ᐱᓕᕆᕙᑦᑐᑎᑦ ᐱᓕᕆᔨᒃᓴᒥᓪᓘᓐᓃᑦ 

ᑐᓂᔭᐅᖃᑦᑕᖅᓯᒪᓐᖏᒻᒪᑕ. ᑕᒪᓐᓇ 

ᐱᓕᕆᐊᖑᓂᐊᕐᓂᕋᓚᐅᖅᓯᒪᒻᒪᒍ ᒥᓂᔅᑕᐅᑉ. 

ᖃᖓᒃᑯᒃᑭᐊᕐᖓᐃ ᓂᕆᐅᓇᕈᒫᖅᑲ ᑖᒃᑯᐊ 

ᐱᓕᕆᓂᐊᕐᓂᕋᖅᓯᒪᔭᖏᑦ ᑕᕝᕗᖓ ᐃᓐᓇᒃᑯᕕᓐᓄᑦ, 

ᖃᖓ 

ᑐᓴᖅᑎᑕᐅᔪᓐᓇᖅᓯᔪᒫᕐᒪᖔᑦᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᒪᒃᑯᐊ ᐃᒡᓗᖁᑎᕗᑦ ᑭᓱᑐᐃᓐᓇᕐᓄᑦ 

ᓇᔪᖅᑕᐅᔪᑦ ᓴᓇᔭᐅᔭᕆᐊᖃᕌᖓᑕ 

ᐃᓱᐊᖅᓯᒋᐊᖅᑕᐅᓪᓗᑎᑦ ᑕᒪᒃᑯᓄᖓ ᐃᓐᓇᓄᑦ 

ᐱᓗᐊᖅᑐᓂᑦ ᐱᓕᕆᐊᖑᑎᕙᑉᐸᕗᑦ. ᑭᓯᐊᓂ 

ᑕᒪᒃᑯᐊ ᓴᓗᒻᒪᖅᓴᐃᔨᐅᓂᐅᖃᑦᑕᖅᑐᑦ ᑕᒪᒃᑯᓄᖓ 

ᐋᓐᓂᐊᕐᓇᓐᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᓂᖅᓴᐅᒻᒪᑦ. 

ᑕᒪᔅᓱᒧᖓ ᑭᐅᔪᓐᓇᓐᖏᑦᑕᕋ. ᑭᓯᐊᓂ 

ᓴᓇᔭᐅᓂᖓᓄᑦ ᐋᖅᑭᒋᐊᖅᑕᐅᓂᖓᓄᑦ 

ᐋᖅᑭᒋᐊᖅᑕᐅᒋᐊᖃᖅᑐᐃᑦ ᖃᐅᔨᒍᒃᑭᑦ 

ᑐᓴᑐᐊᕌᖓᒪ ᑎᓕᖃᑦᑕᖅᑕᕋᓗᐊᕋ ᑐᒡᓕᕋ 

ᑖᒃᑯᓂᖓ ᑕᑯᒋᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᒪᒃᑯᐊᖏᓛᒃ ᐃᓐᓇᑯᓗᑉᐳᑦ ᓇᓪᓕᓇᓪᓚᕆᒻᒪᑕ 

ᑕᐃᒪᐃᑦᑐᒦᑎᓪᓗᒋᑦ. ᑖᓐᓇᓕ ᐃᓂᒋᔭᖓᑦ 

ᐱᐅᑦᑎᐊᖅᑑᒐᓗᐊᖅ ᑭᓯᐊᓂ ᐃᓐᓇᕐᓄᑦ 

ᓇᔪᕈᒥᓇᓗᐊᓐᖏᒻᒪᑕ ᑕᐃᒫᒃ ᓴᓇᔭᐅᓯᒪᑎᓪᓗᒋᑦ. 

ᐱᒡᒐᖅᑐᓄᑦ ᐱᓗᐊᖅᑐᒥᒃ. ᑖᓐᓇ ᒥᓂᔅᑕᖃᐃ 

ᓴᖅᑭᑎᑦᑎᒍᓐᓇᖅᐸ ᐅᕝᕙᓘᓐᓃᑦ 

ᖃᐅᔨᒃᑲᐃᔪᓐᓇᖅᐸ ᑖᔅᓱᒥᖓ ᐃᓱᒫᓘᑕᐅᓯᒪᔪᒥᒃ 

ᑲᖏᖅᑐᒑᐱᖕᒥ ᐃᓐᓇᒃᑯᕕᐅᔪᒥᒃ ᑖᓐᓇ ᐅᑭᐊᔅᓵᒃᑯᑦ 

ᑲᑎᒪᕐᔪᐊᕐᓂᕐᒧᑦ ᐱᒋᐊᓚᐅᓐᖏᓐᓂᖓᓂᒃ 

ᑖᔅᓱᒥᖓᖃᐃ ᓴᖅᑭᑎᑦᑎᕕᒋᔪᓐᓇᖅᐹᖓ 

ᖃᓄᐃᓕᐅᖅᑕᐅᓂᐊᕐᓂᖓᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪ ᑐᒡᓕᕋ ᑎᓕᓂᐊᖅᐸᕋ 

ᑕᐃᑯᖓ ᑲᖏᖅᑐᒑᐱᐅᑉ ᐃᒡᓗᓕᕆᔨᕋᓛᒃᑯᖏᓐᓄᑦ 

ᖃᐅᔨᒋᐊᖁᓗᒍ ᓱᓇ, ᑭᓱ ᐋᖅᑭᒋᐊᕆᐊᖃᕐᒪᖔᑦ 

ᐊᒻᒪ ᑎᓕᔭᐅᓂᐊᖅᐳᖅ ᓴᓇᔭᐅᖁᓗᒍ ᐃᓐᓇᒃᑯᕕᒃ 

ᑕᐃᓐᓇ ᑲᒪᒋᑦᑎᐊᕈᒪᓪᓚᕆᒃᑲᑦᑎᒍᑦ 

ᐃᒡᓗᓕᕆᔨᕐᔪᐊᒃᑯᑦ ᐅᖃᐃᓐᓇᖅᐸᒃᓱᑕᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᑦ. 

 

ᐊᐱᖅᑯᑦ 977 - 5(2): ᐊᑦᑐᐃᓂᖓ 

ᓄᕙᕐᔪᐊᕐᓇᖅ-19 ᐋᓐᓂᐊᖅᑐᓕᕆᓂᕐᒧᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐋ’ᓂᐊᖅᑕᐃᓕᑎᑦᓯᔨᒃᑯᑦ 

ᒥᓂᔅᑕᖓ ᐊᐱᖅᑯᕈᐊᖅᖢᒍ ᐅᖃᖅᑎᑦᓯᔩ 

ᓂᑯᕕᑦᑐᖓ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᓄᕙᒡᔪᐊᕐᓇᖅ 

ᑎᑭᓚᐅᖅᑎᓐᓇᒍ ᐅᓄᖅᑐᓂᒃ 

ᐃᓱᒫᓘᑎᒃᓴᖃᓚᐅᖅᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ. 

ᐃᖅᑲᓇᐃᔭᖅᑐᓕᕆᓂᖅ ᓲᕐᓗ ᐆᒃᑑᑎᒋᓗᒍ 

ᐊᑲᐅᓐᖏᑦᑐᓪᓚᕆᐅᖕᒪᑦ ᓂᕈᐊᕐᕕᓐᓂ. 

ᐆᒃᑐᑎᑐᐃᓐᓇᖅ.  

 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᐋᖅᑭᐅᒪᓂᖓᑦ 

ᑕᑯᓪᓗᒍ ᐃᓗᐃᒃᑲᐅᓗᓂ ᑕᑯᓪᓗᒍ, ᒥᓂᔅᑕ 

ᑕᐃᒪᐃᖃᑦᑕᖅᑐᒃᓴᐅᖕᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᖃᓄᖅ 

ᐊᒃᑐᐃᓂᖃᖅᐸ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᐊᐅᓚᑕᐅᔪᓂᒃ ᑕᐃᒪᓐᖓᓐᓂᑦ ᓄᕙᖕᓇᕐᔪᐊᖅ 

ᑎᑭᓚᐅᖅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑐ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᓕᒫᖅ ᑕᒪᓐᓇ 

ᐅᖃᐅᓯᕆᔪᓐᓇᖅᑕᒃᓴᕆᔭᕋ. ᐊᒃᓱᐊᓗᒃ 

ᐊᒃᑐᐃᓂᖃᕐᒪᑦ ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ 

ᐃᓗᐊᓂ ᐃᖅᑲᓇᐃᔭᖅᑐᓕᕆᓂᒃᑯᑦ ᐊᒻᒪᓗ 

ᐊᐅᓚᑕᒃᑯᑦ. ᒪᑯᐊᓗ ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᒃᑐᖅᑕᐅᓯᒪᒋᓪᓗᑎᒃ. ᐃᓚᖓᑦ ᐊᑐᓚᐅᖅᓯᒪᔭᕗᑦ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᑕᐃᒃᑯᓂᖓ ᐱᓕᕆᐊᒃᓴᑦ 

ᐋᖅᑭᒃᑕᐅᓯᒪᓂᖏᓐᓂᒃ 

ᐊᓯᔾᔨᖅᑕᖅᑎᑦᑎᒋᐊᖃᓚᐅᖅᑐᒍᑦ. ᐃᓚᐃᓐᓇᖏᑦ 

ᐅᖃᐅᓯᕆᓗᒋᑦ ᑖᒃᑯᐊ ᐱᓕᕆᕖᑦ, ᑕᐅᕗᖓᓕᒫᖅ 

ᐊᒃᑐᐃᓂᓕᒃ. ᐅᓄᖅᑐᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔮᕆᓯᒪᓐᖏᑕᕋᓗᐊᕐᒥᓂᒃ 

ᐃᖅᑲᓇᐃᔮᖅᑖᖅᑎᑕᐅᓚᐅᖅᑐᑦ ᐅᓪᓗᖅᓯᐅᑎᒥᓂᒃ 

ᐱᓕᕆᓪᓗᑎᑦ ᐊᒻᒪᓗ ᓄᕙᖕᓇᕐᔪᐊᕐᒥᒃ 

ᑲᒪᒋᔭᖃᖅᖢᑎᒃ. 

 

ᐊᒻᒪᓗ ᑕᐃᒃᑯᐊ ᐋᓐᓂᐊᕖᑦ ᐱᐅᓯᖏᑦ ᑕᒪᒃᑯᐊ 

ᐊᓯᔾᔨᖅᑕᐅᒋᓪᓗᑎᒃ ᓘᒃᑖᓕᐊᕆᐊᖃᖅᑐᓪᓗ 

ᑕᒪᒃᑯᐊ ᐅᐸᒃᑕᕐᕕᖏᑦ ᐋᖅᑭᒋᐊᖅᖢᑎᒃᑯᑦ. 

ᑕᐃᒃᑯᐊ ᑭᖑᕙᖅᓯᒪᔪᑦ ᐱᓕᕆᐊᕇᕐᓇᕐᓂᐊᖅᑕᕗᑦ 

ᑕᖅᑭᓂᒃ ᐊᒡᒋᖅᑐᓂᒃ ᐊᒻᒪᓗ ᒪᑯᐊ 

ᐅᖃᐅᓯᕆᔭᐅᓯᒪᔭᕗᑦ ᓲᕐᓗ ᐆᒃᑑᑎᒋᓗᒍ 

ᑕᒻᒫᖅᑕᕐᕕᒃ, ᐅᓄᖅᑐᕐᔪᐊᑦ ᑕᐃᑰᓈᖃᑦᑕᕐᒪᑕ 

ᐅᓄᕐᓂᖅᐹᓗᖑᓕᖅᑐᖅᑲᐃ ᑕᐃᑲᓃᑦᑐᑦ ᒫᓐᓇ. 

ᐊᒻᒪ, ᒪᑐᐃᖅᐸᓪᓕᐊᑎᓪᓗᒋᑦ ᐊᒃᓱᕈᕐᓇᖅᑐᓄᑦ 

ᑎᑭᑕᐅᖃᑦᑕᖅᑐᑦ ᓇᐅᒃᑯᓕᒫᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᓪᓗᒥᒧᑦ 

ᑎᑭᖦᖢᒍ, ᐅᓄᖅᑐᑦ ᓄᓇᕗᑦ ᐃᓗᐊᓂ 

ᐱᔭᕐᓂᓐᖏᑦᑐᓄᑦ ᑎᑭᑕᐅᓯᒪᖕᒪᑕ ᒪᑯᓄᖓ 

ᕿᑐᕐᖓᓕᖕᓄᑦ ᐃᖅᑲᓇᐃᔭᖅᑎᓄᑦ ᑭᒃᑯᓕᒫᓄᑦ 

ᐊᒻᒪᓗ ᓂᕆᐅᖕᓂᖃᖅᐳᒍᑦ ᑕᒪᓐᓇ 

ᐅᖁᒪᐃᓪᓕᒃᑲᓐᓂᕈᒥᓇᓐᖏᑦᑐᖅ ᑕᐃᒪᐃᑦᑐᒥᒃ 

ᓂᕆᐅᖕᓂᖃᕋᓗᐊᖅᐳᒍᑦ.  

 

ᑐᑭᓯᐅᒪᓂᕋ ᒪᓕᒃᖢᒍ ᐱᐅᔪᓂᒃ 

ᓴᖅᑭᑦᑐᖃᖅᓯᒪᖕᒥᔪᖅ 

ᓄᕙᖕᓇᕐᔪᐊᖅ ᐱᔾᔪᑕᐅᓪᓗᓂ 

ᐃᓯᖅᑕᐅᑦᑕᐃᓕᒪᓂᕐᓗ ᑕᒪᓐᓇᐅᓕᖅᑎᓪᓗᒍ 

ᐋᓐᓂᖃᕐᓇᓐᖏᑦᑐᓕᕆᓂᐅᑉ ᐃᓗᐊᓂ. 

ᐋᓐᓂᐊᓯᐅᖅᑏ ᐅᖃᓪᓚᖃᑎᒋᓯᒪᒐᒃᑭᑦ ᓄᓇᑦᑎᓐᓂ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᐅᓪᓗᒥᒧᑦ ᑎᑭᖦᖢᒍ ᑭᓱᓂᒃ ᐱᐅᔪᓂᒃ 

ᓴᖅᑭᑦᑐᖃᖅᓯᒪᓕᖅᐸ ᓄᕙᖕᓇᕐᔪᐊᖅ ᐱᓪᓗᒍ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᐱᐅᔪᓂᒃ ᓴᖅᑭᑦᑐᖃᖅᓯᒪᔪᖅ. 

ᐱᒋᐊᖅᑎᑦᑎᓯᒪᔪᒍᑦ ᓄᑖᓂᒃ ᐊᕐᕌᒍᒐᓴᖕᓄᑦ 

ᓴᖅᑭᓐᓇᓱᒃᓯᒪᔭᕗᑦ ᑭᓯᐊᓂ ᓄᕙᒡᔪᐊᕐᓇᖅ ᐱᓪᓗᒍ 

ᓱᒃᑲᓂᖅᓴᒃᑯᑦ ᓴᖅᑭᑦᑎᓯᒪᔪᒍᑦ. ᑲᓇᑕᐅᑉ 

ᒐᕙᒪᒃᑯᖏᓐᓂᓪᓗ ᑮᓇᐅᔭᖅᑖᖅᓯᒪᓪᓗᑕ 

ᑕᕐᕋᖅᑑᑎᓂᒃ ᐊᑐᐃᓐᓇᕈᑎᒃᓴᓂᒃ ᒪᑯᓂᖓᓗ 

ᑕᓚᕖᓴᒃᑯᑦ ᐃᓅᓕᓴᐃᓂᖅ.  

 

ᐅᓄᒃᑲᓐᓂᖅᑐᓂᒃ ᑕᒪᒃᑯᓂᖓ ᐊᑐᖅᑐᓂᒃ 

ᓴᖅᑭᑦᑎᓯᒪᓕᖅᑐᒍᑦ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐃᖅᑲᓇᐃᔭᖃᑎᒋᓪᓗᒋᑦ ᖃᕋᓴᐅᔭᒃᑯᑦ 

ᑲᑎᒪᔪᓐᓇᖅᓯᓯᒪᔪᒍᑦ. ᒪᑯᐊᓗ ᖃᕋᓴᐅᔭᐃᑦ 

ᐊᑐᖅᖢᒋᑦ ᐃᓂᒃᓴᓕᐅᕈᓐᓇᖅᓯᒪᔪᒍᑦ 

ᐊᖏᖅᑕᐅᒃᓰᒐᓱᑐᖃᖅᓯᒪᔭᕗᑦ ᐊᑯᓂ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑕᐃᒃᑯᐊ ᑮᓇᐅᔭᑦ 

ᓴᖅᑭᑲᓪᓚᓚᐅᖅᑐᑦ.  

 

ᑲᖏᖅᖠᓂᕐᒥᓗ ᒪᑯᐊ ᑮᓇᖏᓪᓘᓐᓃᑦ ᑭᓱᖏᑦ 

ᐋᖅᑭᒃᓱᖅᑕᐅᔭᕆᐊᓖᑦ ᑕᐃᑲᓂ ᐱᔪᓐᓇᖅᓯᔪᑦ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᒐᓴᖕᓄᑦ ᑕᒪᓐᓇ ᐱᓇᓱᒃᓯᒪᔭᕗᑦ 

ᓱᑲᓐᓂᖅᓴᒃᑯᑦ ᓴᖅᑭᑦᑐᓐᓇᖅᓯᓚᐅᖅᖢᓂ. 

 

ᐊᒻᒪᓗ ᐃᓚᖓᒍᑦ ᐅᓇ ᐅᖃᐅᓯᕆᖃᑦᑕᖅᓯᒪᔭᕋ. 

ᒪᑯᐊ ᑳᓐᓱᓖᑦ ᐊᖏᕐᕋᒥᓂᑦ ᐃᓛᒃ 

ᑲᒪᒋᔭᐅᔪᓐᓇᕐᓗᑎᑦ. ᐄ, ᐋᖅᑭᒃᓱᐃᕙᓪᓕᐊᔪᒍᑦ 

ᑕᒪᒃᑯᓂᖓ ᐆᒃᑑᑎᒋᓪᓗᑎᑦ ᐊᒻᒪᓗ ᑳᓐᓱᖃᖅᑐᑦ 

ᐃᕕᐊᖏᑦᑐᑦ ᐱᓇᓱᐊᕈᓯᑦ ᑕᖅᑭᑦ, ᐃᓛᒃ 

ᐱᓇᓱᐊᕈᓯᑦ ᑎᓴᒪᑦ 

ᐊᐅᓪᓚᖅᑕᐃᓐᓇᕆᐊᖃᖅᑐᕕᓂᐅᒐᓗᐊᑦ ᒫᓂ 

ᐃᖃᓗᖕᓂ ᑲᒪᒋᔭᐅᔪᓐᓇᖅᓯᔪᑦ.  

 

ᐊᓯᖏᖕᓂᑦᑕᐅᖅ ᐱᑕᖃᐅᖅᑐᖅ. 

ᐊᑯᓂᐅᓗᐊᕐᓂᐊᕋᒪ ᑕᕝᕗᖓ ᑎᑭᖦᖢᒍ. 

ᖁᕕᐊᓇᖅᑐᐊᓘᖕᒪᑕ ᑕᒪᒃᑯᐊ ᑕᑯᕙᓪᓕᐊᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᓪᓗ ᐊᒻᒪᓗ 

ᑭᖑᓪᓕᖅᐹᖑᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖕᓂᒃ 

ᐅᖃᐅᓯᖃᖅᑲᐅᒐᒪ ᖃᕋᓴᐅᔭᒃᑰᖅᑎᑕᐅᓯᒪᔪᑦ 

ᑕᒻᒪᖅᓴᐃᓪᓗᑎᒃ, ᓱᓕᓐᖏᑦᑐᓂᓪᓘᓐᓃᑦ 

ᓴᖅᑭᖅᑎᖃᑦᑕᕐᒪᑕ. ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐅᖃᐅᓯᕆᓪᓗᒍ 

ᓄᓇᕗᒻᒥᐅᑦ ᑭᓐᖒᒪᔭᖏᑦ ᓲᕐᓗ ᖃᕋᓴᐅᔭᒃᑯᓂᑯᐊ 

ᑯᕕᑦᑕᕐᕕᕈᓗᑐᐃᓐᓇᖅᑎᑐᑦ ᑕᒻᒪᖅᓯᒪᓗᐊᕐᓂᑯᒧᑦ 

ᑕᐃᒪᓐᓇ ᐃᓱᒪᒋᒐᒃᑭᑦ ᐊᒻᒪᓗ, ᓱᓕᓐᖏᖦᓗᑎᒃ. 

ᖃᓄᕐᓕᑭᐊᖅ ᒥᓂᔅᑕ ᑕᑯᓐᓇᖅᐸ ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᑕᒻᒪᖅᓴᐃᔪᑦ ᓱᓕᓐᖏᑦᑐᓪᓘᓐᓃᑦ 

ᐊᑦᑐᐃᓂᕐᓗᒍᓐᓇᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᓄᓇᕗᒻᒥᐅᓂᓪᓗ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᐅᖃᐅᓯᖏᑦᑎᒍᑦ ᐄ, 

ᑕᒪᒃᑯᐊᕈᓘᔭᐃᑦ ᐃᓱᒪᒋᖅᑲᐅᒐᒃᑭᑦ ᒪᑯᐊ 

ᐃᒪᐃᓐᓂᕋᐃᖑᔭᖅᖢᑎᒃ 

ᐅᖃᐅᓯᕆᓪᓚᕆᓐᖏᖦᖢᓂᒋᑦ 

ᑕᐃᒪᐃᖃᑦᑕᖅᓯᒪᖕᒪᑕ.  

 

ᐆᒃᑑᑎᒋᓗᒍ ᑕᐃᒃᑯᐊ ᓇᓖᕌᕈᑎᓂᒃ 

ᐊᑕᐅᓯᐅᓐᖏᑦᑐᓂᒃ ᕿᒥᕐᕈᓇᒃᓯᒪᒐᑦᑕ ᓲᕐᓗ 

ᐃᓄᑑᒃᑯᕕᒃᑕᖃᕐᓗᓂ ᒫᓂ, ᑕᖅᑲᐅᓐᖓᖅᑕᐅᖕᒪᑦ 

ᑖᓐᓇ ᑐᑭᖃᕈᓐᓃᑦᑎᐊᓚᐅᖅᓯᒪᔪᑦ ᐊᒻᒪᓗ 

ᑕᐃᒪᐃᑦᑐᖅᑕᖃᖅᑎᓪᓗᒍ ᐸᕐᓇᐃᒃᑎᐊᕐᓂᖅ 

ᐱᔭᕐᓂᓐᖏᒻᒪᑦ. 

ᑐᑭᓯᒃᑲᓐᓂᕈᒪᔪᓪᓗᐃᒃᑯᐊᖑᓕᕌᖓᓲᖑᖕᒪᑦ ᐊᒻᒪ 

ᑲᑦᑑᒻᒥᐅᑎᒋᔭᐅᖃᑦᑕᖅᖢᓂ ᑕᐃᒃᑯᓄᖓ 

ᐸᕐᓇᐃᓇᓱᒃᑐᑦ. ᓲᕐᓗ ᑐᓴᐅᒪᔾᔪᑎᓂᒃ 

ᖃᕋᓴᐅᔭᒃᑰᖅᑎᑦᑎᔭᕌᖓᑦᑕ ᐊᑭᕐᖓᒥᐅᑕᒃᓴᓂᒡᓗ 

ᓴᖅᑭᑦᑎᔭᕌᖓᑦᑕ ᑕᐃᒪ ᓱᓕᔪᑦ. 

ᐊᐱᖅᑯᑎᒃᓴᖃᕐᓂᕈᔅᓯ ᐃᓱᒫᓘᑎᖃᕐᓂᕈᔅᓯᓘᓐᓃᑦ 

ᑐᑭᓯᓇᓱᒍᓐᓇᖅᑐᑦ. 

  

ᐊᒻᒪᓗ ᖃᐅᔨᒪᓪᓗᖓ 

ᖃᕋᓴᐅᔭᖃᖅᑐᐃᓐᓇᐅᓐᖏᑦᑐᒍᑦ. ᑭᓯᐊᓂᑦᑕᐅᖅ, 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑏᓪᓗ 

ᑎᑎᕋᕐᕕᖃᐅᕐᒪᑕ ᓄᓇᔅᓯᖕᓂ ᐊᐱᕆᔭᐅᖁᔪᑦ.  

ᐊᒻᒪᓗ, ᑕᖅᑭᓄᑦ ᑭᖑᓂᑦᑎᓐᓂ ᐊᓂᒍᖅᓯᒪᔪᓂᒃ 

ᐊᐱᕆᔭᐅᖃᑦᑕᖅᓯᒪᒐᒪ ᒪᓕᒐᓕᐅᖅᑎᓄᑦ ᑕᐃᒃᑯᐊ 

ᕙᐃᔅᕗᒃᑐᕈᓗᐃᑦ, ᕙᐃᔅᓄᒃᑰᖅᑐᕈᓗᐃᑦ 

ᓱᓕᔪᐃᓐᓇᐅᖃᑦᑕᓐᖏᒻᒪᑕ. 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. 

ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 978 - 5(2): ᐸᓐᓂᖅᑑᒥ 

ᐃᒡᓗᓕᕆᔾᔪᑎᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. 

ᐸᓐᓂᖅᑑᕐᒥᐅᑕᐃᓪᓗ ᐅᓪᓗᒃᑰᖅᑎᐊᖅᑲᒃᑲ. ᐅᓪᓛᖅ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᑲᒪᒋᔭᖃᖅᑐᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᖅᑭᐅᔪᒥ ᑎᑎᖅᑲᒥᒃ 

ᑎᑎᕋᔪᒐᒪ ᒥᓂᔅᑕᒧᑦ ᓇᓗᓇᐃᔭᖅᓯᒪᔪᑦ 

ᐃᓱᒫᓘᑎᐅᖃᑦᑕᖅᓯᒪᔪᐃᑦ ᒐᕙᒪᒃᑯᑦ 

ᐃᓪᓗᖁᑎᖓᓂᒃ ᐊᑐᖅᑐᐊᖅᑏᑦ ᐸᓐᓂᖅᑑᒥ. 

 

ᑖᓐᓇ ᑎᑎᖅᑲᖅ ᐃᓛᒃ ᑎᑎᕋᓚᐅᖅᓯᒪᔭᕋ ᐋᒡᒌᓯ 

6-ᖑᑎᓪᓗᒍ, ᑖᔅᓱᒪᐅᑉ ᒥᔅᓵᓄᑦ 

ᑭᐅᔭᐅᓚᐅᖅᓯᒪᓐᖏᓐᓇᒪ 

ᖃᓄᐃᑉᐸᓪᓕᐊᓂᐊᕐᒪᖔᑕ ᖃᓄᐃᓕᖓᒻᒪᖔᑕᓗ. 

ᓯᕗᓪᓕᖅᐹᒥᒃ ᒥᓂᔅᑕ ᐊᐱᕆᒍᒪᔭᕋ ᑖᔅᓱᒪᑉ 

ᑎᑎᕋᖅᓯᒪᔭᓐᓄᑦ ᑭᐅᓛᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪ ᖁᔭᓐᓇᒦᖅᐸᒋᑦ. ᐃᖅᑲᐅᒪᔭᕋ ᑕᐃᓐᓇ 

ᑎᑎᖅᑲᖅ. ᑭᐅᓚᐅᖅᐸᓪᓚᐃᒐᓗᐊᖅᑐᖓ 

ᐃᖅᑲᐅᒪᑦᑎᐊᓐᖏᑦᑐᖓ ᑭᓯᐊᓂ. 

ᑭᐅᑲᐅᑎᒋᒋᐊᖅᐸᒃᑲᑦᑕ ᑎᑎᕋᕐᕕᐅᑐᐊᕌᖓᑦᑕ 

ᐅᐊᑦᑎᐊᑲᓪᓚᐅᓕᖅᓱᓂᓗ ᑖᔅᓱᒪᐅᑉ 

ᒪᓕᒐᓕᐅᖅᑎᐅᖃᑎᖕᒪ ᑎᑎᕋᓚᐅᖅᓯᒪᔭᖏᑦ 

ᐅᕙᓐᓄᑦ. ᐃᖅᑲᐅᒪᔭᕋᓗᐊᕋ ᑭᓯᐊᓂ 

ᑭᐅᓚᐅᖅᐸᓪᓚᐃᔭᕋᓗᐊᕋ. ᖃᐅᔨᒋᐊᑦᑎᐊᕐᓗᒍ 

ᐅᑎᕐᕕᒋᔪᓐᓇᖅᑕᕋ. ᑭᐅᓇᓱᒋᓪᓚᑦᑖᓚᐅᕋᓗᐊᖅᑐᖓ 

ᐃᒻᒪᖄ ᖃᓄᑭᐊᖅ ᑕᒻᒪᕐᓂᕐᒪᓪᓗᒃᑭᐊᖅ 

ᑭᐅᔾᔪᑎᒋᔭᕕᓂᕋ 

ᑕᕝᕗᓐᖓᑦᑕᐅᓐᓂᓐᖏᒻᒪᑦ. ᒪᒥᐊᓇᐅᒐᓗᐊᖅ 

ᑭᓯᐊᓂ ᑭᐅᓯᒪᓇᓱᒋᓪᓚᑦᑖᖅᑐᖓ 

ᐃᖅᑲᐅᒪᒐᓚᒃᑲᓗᐊᕋᒃᑯ ᑕᐃᓐᓇ 

ᑎᑎᖅᑲᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᖅᑕᐅᓯᒪᓕᖅᑐᖅ ᐊᒻᒪᓗ 

ᓴᓇᔭᐅᕙᓪᓕᐊᓕᖅᑐᖅ ᑕᐃᓐᓇ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓴᓇᔭᐅᕙᓪᓕᐊᔪᖅ 

ᑕᓪᓕᒪᐅᓪᓗᑎᒃ ᑕᐃᒃᑯᐊ ᐃᓪᓗᔅᓴᐃᑦ ᑲᑎᓐᖓᔪᑦ 

ᐸᓐᓂᖅᑑᒥ. 2021-2022 ᐊᕐᕌᒎᑉ ᐃᓗᐊᓂ 

ᐱᔭᕇᖅᑕᐅᓂᐊᖅᓯᒪᔪᖅ. ᑭᖑᓪᓕᕐᒥ, ᐊᐱᕆᒍᒪᔭᕋ 

ᒥᓂᔅᑕ ᑖᒃᑯᐊ ᖃᓄᖅ ᐃᓪᓗᓕᕆᔨᕐᔪᐊᒃᑯᑦ 

ᐋᖅᑭᓯᓐᓂᕐᒪᖔᑕ ᖃᓄᖅ ᑖᔅᓱᒥᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᑐᑭᓯᒍᒃᑯ ᖃᓄᖅ ᑖᒃᑯᐊ ᐸᖕᓂᖅᑑᑉ ᓄᓇᖓᓂ 

ᐃᖅᑲᓇᐃᔭᖅᑎᓂᒃ ᐃᒡᓗᒃᓴᓂᒃ 

ᓴᓇᔭᐅᒋᐊᕐᓂᕐᒪᖔᑕ ᐊᐱᕆᕙᓪᓚᐃᒻᒪᑦ. ᑕᒪᔅᓱᒥᖓ 

ᐊᐱᕆᕖᑦ? ᑐᑭᓯᓐᖏᓐᓇᒪ ᒪᒥᐊᓇᐅᒐᓗᐊᖅ 

ᐊᐱᕆᒃᑲᓐᓂᕈᓐᓇᖅᐸᑦ.  

 

ᐅᖃᖅᑎ: ᖁᔭᓐᓇᒦᒃ. 

ᑐᑭᓯᑎᒋᐊᒃᑲᓐᓂᖁᑐᐃᓐᓇᕐᓗᒍ 

ᑲᔪᓯᒃᑲᓐᓂᕈᓐᓇᖅᐳᑎᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒃᑯᐊ ᑐᓴᐅᒪᔾᔪᑏᑦ ᓴᖅᑭᑕᐅᓯᒪᔪᕕᓃᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᖃᖅᓯᒪᔪᑦ ᑕᓪᓕᒪᓂᒎᖅ 

ᓄᑖᓂᒃ ᐃᖅᑲᓇᐃᔭᖅᑎ ᐃᒡᓗᒃᓴᖏᖕᓂᑦ 

ᓴᓇᒋᐊᕐᓂᐊᕐᒪᑕ 2021-2022 ᐊᕐᕌᒎᐊᓂ. ᑖᓐᓇ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ 

ᑖᔅᓱᒥᖓ ᓈᓴᐅᖕᒥᒃ ᓇᓗᓇᐃᖅᓯᓚᐅᕐᒪᖔᕐᒥᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᓇᓗᓇᐃᕐᒪᒍ. ᐃᖅᑲᓇᐅᔭᖅᑐᓕᕆᔨᒃᑯᓐᓂ 

ᐃᖅᑲᓇᐃᔭᖃᑎᖃᖅᑐᒍᑦ. ᑖᒃᑯᐊᓗ 

ᐃᓱᒪᓕᐅᖅᑎᐅᓪᓗᑎᒃ ᓇᒧᓐᖓᕐᓂᐊᕐᒪᖔᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᐅᖃᐅᔾᔭᐅᔭᕌᖓᑕ 

ᑕᒪᒃᑯᓂᖓ ᐋᖅᑭᒃᓱᐃᕙᓪᓕᐊᓕᓲᖑᔪᒍᑦ 

ᐊᖅᑯᑎᒋᓪᓗᑎᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕕᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᖑᓕᕐᓗᓂ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. (ᑐᓵᔨᑎᒍᑦ) ᐱᓇᓱᐊᕈᓯᐅᓚᐅᖅᑐᒥ 

ᐱᖓᑦᓯᕐᒥ ᒪᓕᒐᓕᐅᕐᕖᑦ ᑲᑎᒪᑎᓪᓗᒋᑦ, ᒥᓂᔅᑕ 

ᓇᓗᓇᐃᕆᓚᐅᕐᒪᑦ ᐃᒻᒥᒃᑰᖓᔪᓂᒎᖅ 

ᖃᐅᔨᓴᕐᓂᐅᔪᓂᑦ ᖃᐅᔨᓴᖅᑐᖃᕐᒪᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑭᒃᑯᓕᒫᑦ ᐃᒡᓗᖁᑎᒋᔭᖏᑕ 

ᐊᑭᒃᓴᕆᔭᖏᑕ ᐊᒻᒪ ᓴᓇᔭᐅᔭᕆᐊᖃᕌᖓᑕ 

ᖃᐅᔨᓴᕈᑎᒋᔭᖓᑦ. ᒥᓂᔅᑕ ᓇᓗᓇᐃᕈᓐᓇᖅᐲᑦ 

ᕿᒥᕐᕈᓂᐅᔪᒥᒃ? ᑕᒪᒃᑯᐊᑦᑕᐅᖅ ᑭᒃᑯᓕᒫᓄᑦ 

ᓄᓇᓕᖕᓄᑦ ᖃᓄᖅ ᑐᓂᔭᐅᔪᓐᓇᕐᓂᕆᔭᖏᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ 

ᖃᓄᖅ ᐋᖅᑭᒃᑕᐅᓲᖒᖕᒪᖔᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᖅᑭᐅᓚᐅᖅᑐᒥᒃ ᑳᓐᑐᕌᒃᑦ-ᒥ 

ᑐᓂᓯᕋᑖᓚᐅᖅᑐᒍᑦ ᐊᒻᒪ ᑐᕌᖓᓚᖓᔪᖅ 

ᖃᐅᔨᓴᕐᓂᐅᔪᖅ ᐃᒡᓗᓕᕆᓂᕐᒧᑦ ᑭᒃᑯᓕᒫᓄᑦ. 

ᑕᐃᒃᑯᐊ ᐃᓚᒋᔭᐅᓐᖏᑦᑐᐃᑦ ᐃᒡᓗᕐᔪᐊᖁᑎᒋᔭᕗᑦ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧ, 

ᒪᓕᒐᓕᐅᖅᑎ ᐲᑐᓴᓐ. 

 

ᐊᐱᖅᑯᑦ 979 - 5(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᖁᑎᕐᔪᐊᓕᕆᔾᔪᑎᖏᑦ 

(ᐲᑐᓴᓐ) 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑐᑦ ᒥᓂᔅᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᓐᓄᑦ.  

 

ᐊᐃᐳᕈᓪ 9, 2019 ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐ-ᒃᑯᖏᑦ ᑐᒃᓯᕋᓚᐅᕐᒪᑕ ᑖᓐᓇ 

ᓇᓖᕌᕈᑕᐅᓂᐊᕐᓂᖓᓂᒃ ᓄᑖᖅ ᐃᑯᒪᓕᐅᕐᕕᒃ 

ᖁᕐᓗᖅᑑᕐᒥ. ᐃᓛᓐᓂᐅᓐᖏᑦᑐᖅ. ᑖᓐᓇ ᑳᓐᑐᕌᒃᑦ-

ᒃᑯᑎᒍᑦ ᑎᓯᐱᕆ 13, 2019 

ᖁᔭᓈᖅᑕᐅᑲᐃᓐᓇᑦᑕᖅᑯᖅ ᑖᒃᑯᐊ 

ᓯᓚᑖᓃᖓᒻᒪᑕᒎᖅ ᑮᓇᐅᔭᐃᑦ 

ᑐᒃᓯᕋᖅᑕᐅᔭᕆᐊᕈᑏᑦ ᒥᑦᓵᓄᑦ. ᐋᒡᒌᓯ 26-ᒥᑦᑕᐅᖅ 

ᓄᑖᒥᒃ ᓴᖅᑮᓚᐅᕐᒪᑦ.  

 

ᒥᓂᔅᑕ ᓇᓗᓇᐃᕈᓐᓇᓕᕆᕚ ᖃᓄᖅ 

ᐊᓯᔾᔩᓯᒪᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᑭᒡᒐᖅᑐᐃᔪᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, 

ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᓇᑯᕐᒦᒃ, ᐊᐱᖅᑯᑎᒋᒐᕕᐅᒃ. ᑖᓐᓇ ᐄ, 

ᓱᓕᔪᖅ. ᖁᕐᓗᖅᑑᖅ 1968-ᒥ ᓴᓇᔭᐅᓚᐅᕐᒪᑦ 

ᐊᒻᒪᓗ ᑖᓐᓇ ᐱᑐᖃᐅᓗᐊᓕᕐᒪᑦ. ᑖᓐᓇᑦᑕᐅᖅ 

ᒪᓕᒐᓕᐅᕐᕕᖕᒥ ᓱᓕᔪᖅ. ᓴᖅᑭᑕᐅᓚᐅᖅᑐᖅ 

ᐋᒡᒌᓯ 26-ᒥ ᑳᓐᑐᕌᒃᑦ ᓇᓖᕌᕈᑕᐅᒍᓐᓇᕐᓂᖓᓂᒃ. 

ᓂᕆᐅᒋᓚᐅᖅᑕᕗᑦᑑᒐᓗᐊᖅ ᓄᕖᕝᕙ 2020-ᒥ.  

 

ᓇᓪᓕᐊᒃ ᓇᓚᐅᑦᓵᖅᑎᑕᐅᓐᓂᕐᒪᖔᑦ ᑭᓯᐊᓂ 

ᐊᓯᔾᔨᖅᑕᐅᓐᖏᑦᑐᐃᑦ ᐃᓗᓕᖏᑕ ᑭᓯᐊᓂ 

ᐅᓪᓗᖓ. ᐊᒻᒪᓗ ᑕᐃᒫᒃ ᐅᖃᓚᐅᕋᒪ ᐋᒡᒌᓯ 26, 

2020 ᐊᒻᒪᓗ ᑐᓂᔭᐅᒍᓐᓇᕐᓂᐊᕐᓂᖓᓂᒃ ᓄᕖᕝᕙ 

2020-ᐅᖔᕐᓂᐊᓕᖅᑐᖅ. ᓴᓇᔭᐅᓂᖓ 

ᐱᔭᕇᖅᑕᐅᓗᓂ ᔫᓂ 2021. ᓴᓇᔭᐅᒋᐊᓕᕐᓗᓂ 

ᑖᓐᓇ ᐋᒡᒌᓯ 2021. ᓴᓇᔭᐅᕙᓪᓕᐊᒍᓐᓇᕐᓂᕐᒧᑦ 

ᐱᒋᐊᕐᓗᓂ ᑳᑐᓐᕌᒃᑦ-ᑕᐅᓂᖓ ᐋᒡᒌᓯ 2021. 

ᐱᔭᕇᖅᑕᐅᒍᒫᕐᓗᓂ ᒫᑦᓯ 2024. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕖᕝᕗᐊᕆ 7, 2019 ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐᑯᖏᑦ ᑐᒃᓯᕋᓚᐅᖅᑕᒥᓂᒃ 

ᓇᓖᕌᕈᑕᐅᓂᐊᕐᓂᖓᓂᒃ ᓴᓇᔭᐅᒋᐊᖃᕐᓂᖓᓂᒃ 

ᖃᒪᓂ’ᑐᐊᑉ ᐊᓪᓚᒡᕕᒃᓴᖓᑦ 

ᐊᖓᔪᖅᑳᖃᕐᕕᒃᓴᐅᓂᐊᕐᓂᖓᓄᑦ ᐄᐳᕈᓪ 16, 

2020, ᑕᒪᓐᓇ ᖁᔭᓈᖅᑕᐅᓚᐅᕐᒪᑦ ᓄᕙᖕᓇᕐᔪᐊᖅ 

ᐱᔾᔪᑎᒋᔭᐅᓪᓗᓂ. ᐊᒻᒪᓗ ᓄᑖᓂᒃ 

ᓴᖅᑮᒍᓐᓇᕐᓂᐊᕐᓂᕋᐃᓚᐅᕐᒪᑕ ᓯᑏᕝᕙ 14, ᐃᓛ 

ᓴᖅᑮᓚᐅᖅᑐᐃᑦ ᓯᑏᕝᕙ 14, 2020-ᒥ. 

ᒪᑐᕕᑦᓴᖃᖅᓱᓂ ᐊᒃᑑᕝᕙ 16. ᒥᓂᔅᑕ 

ᓇᓗᓇᐃᕆᒍᓐᓇᕆᕚ ᓱᒻᒪᑦ ᐊᓯᔾᔨᖅᑕᐅᒻᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᑭᒡᒐᖅᑐᐃᔪᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, 

ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᓇᑯᕐᒦᖅᑕᒋᑦ ᐊᐱᖅᑯᑎᒋᒐᕕᐅᒃ. 

ᑕᒪᓐᓇᐃᓛᒃ ᐅᓪᓗᖏᑦ 

ᐋᖅᑭᒃᑕᐅᓂᐊᕐᓂᓚᐅᖅᑑᒐᓗᐊᖅ ᐄᐳᕈᓪ 2, 2020. 

ᖃᓄᖅᑑᕐᓂᐊᕐᓂᑦᑎᓐᓂ 

ᐅᖓᕝᕙᕆᐊᕐᓂᐊᓚᐅᕋᑦᑎᒍᑦ ᑕᒪᓐᓇ 

ᐅᖓᑖᓄᓗᐊᖅ ᑮᓇᐅᔭᖅᑐᖁᑎᒋᔭᑦᑎᓐᓄᑦ ᐊᒻᒪᓗ 

ᑳᓐᑐᕌᒃᑦ-ᑏᑦ ᑕᑯᓐᓇᖅᑕᕗᑦ ᐃᓱᒫᓘᑎᒋᓚᐅᖅᑕᕗᑦ 

ᐱᖁᑏᑦ ᓴᓇᔭᐅᔾᔪᑎᒃᓴᖏᓐᓄᑦ ᖃᓄᖅ 

ᑎᑭᑕᐅᒍᓐᓇᕐᓂᐊᕋᔭᕆᐊᑦᓴᑦᑕ ᓄᕙᖕᓇᕐᔪᐊᖅ 

ᐱᔾᔪᑎᒋᓪᓗᒍ. ᑕᒪᓐᓇ ᑕᒡᕙ 

ᐅᖓᕝᕙᕆᐊᕈᑕᐅᓂᐊᕐᓂᖓᓂᒃ ᐅᓪᓛᒥ 

ᐱᔭᕇᖅᑕᐅᒍᒫᕐᓗᓂ 2022-ᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᖏᓕᐊ 

ᐊᐱᖅᑯᑎᖏᑦ ᐃᓚᒋᐊᕈᑦ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᑯᕐᒦᒃ  

ᒥᓂᔅᑕ ᑭᐅᒍᓐᓇᖃᑦᑕᕐᒪᑦ. ᔮᓐᓄᐊᕆ 16, 2020 

ᖁᓪᓕᖅ ᐃᑯᒻᒪᖅᑯᓕᕆᔨᒃᑯᑦ ᑐᑦᓯᕋᔪᖕᒪᑕ 

ᓇᓖᕌᕈᑎᔅᓴᐅᓂᐊᕐᓂᖓᓂᒃ ᓴᓇᔭᐅᔾᔪᑎᒃᓴᖓᓂᒃ 

ᓄᑖᒥᒃ ᐃᑯᒪᓕᐅᕐᕕᖕᒥ ᐃᒃᐱᐊᕐᔪᖕᒥ. ᑖᓐᓇ 

ᓴᖅᑭᑕᐅᔪᖅ ᑎᑎᖅᑲᖁᑎᒋᔭᖏᑦ ᓄᓇᕗᑦ 

ᒐᕙᒪᒃᑯᖏᑦ ᑖᓐᓇ ᐄᐳᕈᓪ 1, 2020 ᑐᓂᔭᐅᔪᒻᒪᑦ 

ᐊᖏᖃᑎᒌᒍᑎᐅᓂᖓᑦ ᖁᓪᓕᖅ 

ᓴᓇᔪᓕᕆᔨᒃᑯᓐᓄᑦ. ᒐᕙᒪᒃᑯᑦ 

ᓇᓗᓇᐃᕆᓚᐅᖅᑐᐃᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᑖᓐᓇ ᑎᑎᕋᖅᓯᒪᓂᖓᑦ 

ᐅᖃᐅᓯᕆᕙᕋ. ᑖᓐᓇ ᒐᕙᒪᑐᖃᒃᑯᑦ 

ᐅᑭᐅᖅᑕᖅᑐᓕᕆᓂᕐᒧᑦ ᐃᑯᒪᓕᐅᕈᑎᓂᕐᒧᑦ 

ᑮᓇᐅᔭᐃᑦ ᐃᑲᔪᕈᑏᑦ, ᑖᓐᓇ ᑕᕝᕙᖓᑦ ᑮᓇᐅᔭᐃᑦ 

ᐊᑐᖅᑕᐅᓂᐊᕐᓂᖏᓐᓂᑦ ᓴᓇᔭᐅᓂᐊᕐᓂᖏᓐᓄᑦ. 

ᐅᓪᓗᒥᒧᑦ ᖃᑦᓯᓂᒃ ᐊᑐᖅᓯᒪᕕᑕ, 

ᒐᕙᒪᑐᖃᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᐃᑉᐱᐊᕐᔪᒻᒧᑦ ᐃᑯᒻᒪᖅᑯᑎᓕᕆᔨᒃᑯᓐᓄᑦ 

ᐱᔾᔪᑎᒋᓪᓗᒍ, ᑖᓐᓇ ᐊᖏᖅᑕᐅᓂᐊᕐᓂᖓᓂᑦ 

ᓯᕗᓂᐊᓂ ᑐᓂᓯᓂᐊᕐᓂᖏᓐᓂᒃ ᖁᓪᓕᒃᑯᑦ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᐃᑉᐱᐊᕐᔪᒻᒥᓪᓕ 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ, 

ᑐᓂᓯᓂᐅᓚᐅᖅᑐᐃᑦ ᒫᑦᓯ 2020-ᒥᑦ ᓯᕗᓂᐊᓂ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6211 

ᑖᓐᓇ ᐊᖏᖅᑕᐅᓚᐅᖏᓐᓂᖏᓐᓂᑦ, ᑕᐃᒃᑯᐊ 

ᐊᖏᖅᑕᐅᖅᑳᓚᐅᖅᑎᓐᓇᑕ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᑕ ᐃᑲᔪᕕᑎᖏᑎᒍᑦ. ᐊᒻᒪᓗ ᑕᒪᓐᓇ 

ᐃᑲᔪᕈᑎᐅᔪᖅ ᐊᑐᖅᑕᐅᓂᐊᕐᒪᑦ ᑖᓐᓇ 

ᐃᑉᐱᐊᕐᔪᒻᒧᑦ ᐃᑯᒪᓕᐅᕈᑎᒋᔭᖓᓄᑦ. 

ᒪᒥᐊᓇᐅᒐᓗᐊᖅ, ᐅᖃᖅᑏ, 

ᐃᑦᓯᕙᐅᑕᐅᓂᕋᖅᑲᐅᒐᒃᑭᑦ ᐅᕙᑦᓯᐊᓵᖅ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑐᑎᔅᓴᖏᑦ. ᒪᓕᒐᓕᐅᖅᑏ ᐸᖕᓂᖅᑑᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕌᕐᔪᐊᒧᓪᓗ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 980 - 5(2): ᐱᓕᒻᒪᒃᓴᖅᑕᐅᓂᖏᑦ 

ᐅᐊᑦᓯᔩᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᐱᕆᓂᐊᕋᒪ 

ᒥᓂᔅᑐᖓᓄᑦ.  

 

ᑖᓐᓇ ᐃᖅᑲᓇᐃᔭᖅᑎᑦᓯᖃᑦᑕᕐᓂᐅᔪᖅ ᐅᐊᑦᓯᔨᓂᑦ 

ᐋᓐᓂᐊᕐᕕᕋᓛᓂᑦ, ᑖᒃᑯᐊᑦᑕᐅᖅ ᐱᒻᒪᕆᐅᑎᑕᐅᒻᒪᑕ 

ᐅᐊᑦᓯᔨᐅᔪᐃᑦ. ᑭᓯᐊᓂ ᑕᒪᒃᑯᐊ 

ᑐᑭᓯᓇᓗᐊᕋᑦᑕᖏᒻᒪᑦ ᑭᓱᓕᕆᔨᐅᓪᓚᕆᐅᒻᒪᖔᑕ 

ᐊᒻᒪᓗᑦᑕᐅᖅ ᖃᓄᖅ 

ᐱᓕᒻᒪᑦᓴᐃᑦᑕᐅᑦᓯᐊᕋᓗᐊᕐᒪᖔᑕ, ᑕᒪᓐᓇ 

ᐃᖅᑲᓇᐃᔮᖓᓄᑦ ᒪᓕᑦᓯᐊᕋᓗᐊᕐᒪᖔᑕ.  

 

ᒥᓂᔅᑖ ᓇᓗᓇᐃᕆᒍᓐᓇᖅᐹ, ᓱᓇᒥᑦ 

ᐱᓕᒻᒪᑦᓴᐃᓯᒪᒻᒪᖔᑕ ᑕᒪᓐᓇ 

ᐃᖅᑲᓇᐃᔭᖅᑎᐅᓂᐊᕐᓗᓂ ᐅᐊᑦᓯᔨᐅᓗᓂ. 

ᐊᒻᒪᓗᑦᑕᐅᖅ ᖃᓄᖅ ᐋᖅᑭᒍᑏᓱᖒᕙᑦ ᑖᒃᑯᐊ 

ᐅᐊᑦᓯᔨᐅᓂᐊᖅᑐᐃᑦ ᓄᓇᓕᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᓐᓂᐊᕕᕋᓛᖏᓐᓂᑦ, ᖃᓄᕐᓗ 

ᐃᓕᓐᓂᐊᑎᑦᓯᓲᖑᒻᒪᖔᑖ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᖁᕐᒦ, 

ᐅᖃᖅᑏ. ᐃᓗᓕᖏᑖ ᑖᒃᑯᐊ ᐅᐊᑦᓯᔨᐅᔪᐃᑦ, 

ᖃᓄᖅ ᐱᓕᒻᒪᑦᓴᐃᒋᐊᖃᕐᒪᖔᑕ ᑕᐃᒪᓐᓇ 

ᐱᐅᓯᖅᓱᕆᔭᖏᓐᓂᑦ, ᑖᓐᓇ ᐱᓯᒪᖏᑕᕋ. 

ᑖᒃᑯᐊᑦᑕᐅᖅ 

ᒫᓐᓇ ᐸᓖᓯᐅᔪᕕᓃᑦ ᐃᖅᑲᓇᐃᔭᖅᑎᑕᐅᓲᑦ, 

ᐱᑎᑕᐅᒃᑲᓐᓂᕆᐊᖃᕌᖓᑕ ᐅᐊᑦᓯᔨᒃᑲᓂᕐᓂᑦ 

ᑕᒪᒃᑯᐊᑦᑕᐅᖅ ᖃᓄᐃᖏᓐᓂᒦᖁᓪᓗᒋᑦ, 

ᖃᓄᐃᖏᑦᑐᒦᖁᓪᓗᒋᑦ ᐅᐊᑦᓯᔩᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᒥ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᕿᒥᕐᕈᐊᖅᓱᒍ 2017 ᑐᑦᓯᕋᐅᑏᑦ ᑳᓐᑐᕌᒃᑯᑎᒍᑦ 

ᐱᔨᑦᓯᖅᑕᐅᒋᐊᖃᖅᑎᓪᓗᒋᑦ ᐅᐊᑦᓯᔨᐅᔪᐃᑦ 

ᐋᓐᓂᐊᕐᕕᕋᓛᓗᑦ. ᑕᐃᑦᓱᒪᓂ ᑖᓐᓇ ᑳᓐᑐᕌᖑᔪᖅ, 

ᑕᒪᒃᑯᐊᒎᖅ ᐱᔭᕇᖅᓯᒪᒋᐊᖃᓚᐅᖅᑐᐃᑦ, 

ᐃᓕᓐᓂᐊᑦᓯᐊᖅᓯᒪᓗᑏᑦ ᐅᐊᑦᓯᔨᐅᓂᕐᒧᑦ. 

ᐊᒻᒪᓗᑦᑕᐅᖅ ᒪᑯᐊ ᓂᓐᖓᐅᒪᓲᑦ, ᖃᓄᖅ 

ᓴᐳᒻᒥᒋᐊᖃᕐᓂᕐᒥᓂᑦ ᓇᒻᒥᓂᖅ, ᑕᒪᒃᑯᓄᖓ 

ᐱᓕᒻᒪᑦᓴᖅᑕᐅᖅᓯᐊᕆᐊᓕᒃ.  

 

ᐱᓇᓱᐊᕈᓯᐅᓚᐅᖅᑐᒥ ᐊᐱᖅᑯᑎᒋᔭᕋᓄᑦ 

ᐅᖃᖅᑲᐅᒥᒻᒪᑦ ᒥᓂᔅᑕ 

ᐱᓕᒻᒪᑦᓴᖅᑕᐅᓂᐊᕐᓂᖏᓐᓂᑦ ᐅᐊᑦᓯᐊᕈ 

ᐊᐅᑦᓯᔨᐅᔪᐃᑦ. ᒥᓂᔅᑖ ᓇᓗᓇᐃᕆᒍᓐᓇᖅᐹ, 

ᑭᓱᓪᓚᑦᑖᒥᑦ ᐃᓕᓐᓂᐊᖅᑎᑕᐅᒍᓐᓇᕐᒪᖔᑕ 

ᓄᓇᕗᒻᒥᐅᑕᐃᑦ. ᐃᒻᒪᖄ, ᐱᓕᒻᒪᑦᓴᐃᒍᒪᒋᑦᓵᖅ 

ᐅᐊᑦᓯᔨᐅᒍᓐᓇᕐᓂᖏᓐᓂᑦ ᐊᒻᒪᓗ ᓇᒧᑦ 

ᐊᑎᓕᐅᕈᓐᓇᕋᑦᑕᓂᐊᕐᒪᖔᑕ ᐃᓕᓐᓂᐊᕈᒪᑉᐸᑕ.. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᒪᒥᐊᓇᐅᒐᓗᐊᖅ ᑕᕝᕙᓂ 

ᐃᓗᓕᖏᑦᑕ ᑖᑦᓱᒪᐅ ᐊᐱᖅᑯᑎᒋᔭᖓᓄᑦ 

ᐊᑐᐃᓐᓇᐅᑎᖏᓇᒃᑮᑦ. ᑳᓐᑐᕌᖅᑎᕋᑦᑕᕋᑦᑎᖒᑦ. 

ᑕᒪᒃᑯᐊᑦᑕᐅᖅ ᐅᐊᑦᓯᔨᐅᔪᐃᑦ, ᒐᕙᒪᒃᑯᓐᓄᑦ 

ᐊᑐᐊᔫᔮᖏᒻᒪᑕ. 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᔾᔪᑎᖃᕋᓗᐊᖅᑐᒍᑦ ᓱᓇᒥᑦ ᐃᓗᓕᖏᓐᓂᑦ 

ᒪᓕᒋᐊᖃᑦᑕᖏᓐᓂᑦ ᑕᒪᒃᑯᓄᖓ 

ᑳᓐᑐᕌᖅᕆᔭᖏᑎᒍᑦ. ᐊᒻᒪᓗ ᒪᓕᑦᑕᐅᔭᕆᐊᓖᑦ 

ᐊᑐᐊᒐᖏᓪᓗ ᐊᑐᐃᓐᓇᐅᑎᑦᓯᕗᑦ 

ᐊᑐᐃᓐᓇᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᓐᓄᑦ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑕᐃᒫᒃ ᐅᖃᕇᖅᑲᐅᒐᒪ ᓄᓇᓕᐅᔪᓂᖕ 

ᐃᖅᑲᓇᐃᔭᖅᑎᑕᐅᖃᑦᑕᕆᐊᖃᕋᓗᐊᕐᖓᑕ 

ᓄᓇᖃᖅᑐᐃᑦ ᐃᖅᑲᓇᐃᔮᖃᕈᒪᑉᐸᑕ 

ᓯᕗᓪᓕᐅᔾᔭᐅᖃᑦᑕᕋᔭᓐᖑᐊᖅᓱᑏᑦ, ᐊᒻᒪᓗ 

ᓄᓇᓕᒥᓂᓐ ᖃᐅᔨᒪᒃᓯᐊᕐᖓᑖ ᐊᒻᒪᓗ 

ᐃᓄᒋᐊᖅᑐᐃᑦ ᖃᓄᐃᑦᑑᓂᖏᓐᓂᑦ. ᖁᕕᐊᓱᑦᑐᖓ 

ᒥᓂᔅᑕ ᐊᖏᖃᑎᒌᒍᑎᒋᓚᐅᕐᒫᖓ ᑕᒪᑦᓱᒥᖓ, 

ᐱᓇᓱᐊᕈᓯᐅᓚᐅᖅᑐᒥ ᓇᓗᓇᐃᓚᐅᕋᒪ. 

ᖃᐅᔨᒪᑦᓯᐊᖅᑐᒍᑦ ᒐᕙᒪᐃᑦ ᑳᓐᑐᕌᖅᑕᐅᔪᐃᑦ, 

ᓴᓇᔪᓕᕆᓂᐅᑉ ᐃᓗᐊᓂ ᑕᒪᓐᓇ ᐃᓛᓐᓂᒃᑯᑦ 

ᐃᓄᐃᑦ ᐃᖅᑲᓇᐃᔭᖅᑎᑖᕆᐊᖃᕐᓂᖏᓐᓂᑦ 

ᐃᓕᓚᓕᐅᑎᒋᐊᖃᓲᖑᒻᒪᑕ. 

ᐱᒻᒪᕆᐅᑎᑕᐅᑎᒋᐊᖃᖅᑐᐃᑦᑕᐅᖅ ᑕᒪᒃᑭᓕᒫᓄᑦ, 

ᑖᒃᑯᓄᖓ ᐱᔨᑦᓯᖅᑕᐅᑉ ᑳᓐᑐᕌᓂᖏᑎᒍᑦᑕᐅᖅ. 

 

ᒥᓂᔅᑖ ᐱᓕᕆᖃᑎᖃᕈᓐᓇᓚᖓᕚ ᑕᒪᒃᑯᓂᖓ 

ᐱᔨᑦᓯᖅᑕᐅᓂᖏᑎᒍᑦ ᐅᐊᑦᓯᔨᐅᔪᐃᑦ ᑳᓐᑐᕌᖅᑏᑦ, 

ᑕᒪᒃᑯᐊ ᐱᕕᖃᖅᑎᑕᐅᒍᓐᓇᖁᓪᓗᒋᑦ 

ᓄᓇᖃᖅᑐᐃᑦ, ᓄᓇᓕᖏᓐᓂ ᐃᓄᐃᑦ 

ᐃᖅᑲᓇᐃᔭᖅᑎᑕᐅᖃᑦᑕᕈᓐᓇᖁᓪᓗᒋᑦ, ᓲᕐᓗ 

ᐱᓕᒻᒪᑦᓴᖅᑕᐅᖅᑳᕐᓗᑎᒃ, 

ᐅᐊᑦᓯᔨᒍᓐᓇᖃᖅᑕᕈᓐᓇᕐᓂᐊᕐᖓᑕ ᓄᓇᒋᔭᕐᒥᓐᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᖁᕐᒦᒃ, 

ᐅᖃᖅᑏ. ᑖᓐᓇ ᐄ. ᑕᒪᑐᒪᓂ 

ᐃᖅᑲᓇᐃᔭᖅᑎᖁᑎᒃᑲ, ᑖᒃᑯᐊ ᑳᓐᑐᕌᖅᑲᖅᑎᐅᔪᓄᑦ 

ᖃᐅᔨᒋᐊᖁᓚᖓᔭᒃᑲ ᑕᒪᑦᓱᒥᖓ 

ᐊᐅᕆᒍᓐᓇᖁᓪᓗᒋᑦ. 

ᐅᖃᕈᓐᓇᕐᒥᔪᖓᑦᑕᐅᖅ ᐃᒫᒃ, ᐊᔾᔨᒌᖏᑦᑐᓂᑦ 

ᐅᓪᓗᒥ ᐊᒻᒪᓗ ᐱᓇᓱᐊᕈᓯᐅᕋᑖᖅᓱᒥᑦ, 

ᑕᒪᒃᑯᐊᖅᑕᐅᖅ ᐱᖓᓱᐃᑦ ᐸᓐᓂᖅᑑᒥ 

ᐃᖅᑲᓇᐃᔭᖅᑎᑕᐅᓂᑰᔪᐃᑦ ᓄᓇᓕᐅᔪᓂ, 

ᐃᓛᓐᓂᒃᑯᑦ ᑖᒃᑯᐊ ᐊᓂᒍᐃᑦᓯᐊᖃᑦᑕᖏᒻᒪᑕ, 

ᖃᓄᐃᒻᒪᒃᑭᐊᖅ. ᓱᒻᒪᑦ ᑐᑭᓯᒋᐊᕈᓐᓇᕆᓪᓗᑕᓗ. 

 

ᐅᖃᖅᑏ, ᐅᐊᑦᓯᔨᐅᔪᓂᑦ ᐋᓐᓂᐊᕐᕕᕋᓛᓂᑦ, 

ᑕᒪᒃᑯᐊ ᐋᓐᓂᐊᓂᐅᖅᑎ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᒋᔭᖓ ᐋᓐᓂᐊᕐᕕᕋᓛᒥᑦ 

ᖃᓄᐃᖏᑦᑐᒦᖁᓪᓗᒍ ᑖᓐᓇ ᑕᕝᕙ 

ᓯᕗᓪᓕᐅᖅᑏᓐᓇᕋᑦᑎᒍ, ᐅᖃᖅᑎᑦᓯᔩ. ᐊᒻᒪᓗᑦᑕᐅᖅ 

ᑭᒃᑯᑐᐃᓐᓇᐃᑦ ᐅᐊᑦᓯᔨᐅᓂᐊᕌᖓᑕ ᐱᒻᒪᕆᐅᒻᒪᑕ 

ᑕᒪᓐᓇ ᐊᐅᓚᑦᓯᐊᕈᓐᓇᖁᓪᓗᒍ, 

ᖃᓄᐃᖏᓐᓂᕐᒦᖁᓪᓗᒋᑦ. ᐊᒻᒪᓗ ᒪᒥᐊᓇᐅᕋᓗᐊᖅ 

ᑕᕝᕙ ᑕᐃᒪᓐᓇᐃᑦᑐᒧᑦ ᑎᑭᐅᑎᖃᑦᑕᕋᑦᑕ.  

 

ᐃᓱᒪᓲᖑᒐᓗᐊᖅᑐᖓ ᑭᒃᑯᑐᐃᓐᓇᐃᑦ ᓄᓇᓕᖕᓂᑦ 

ᑕᐃᒪᓐᓇ ᐱᒋᐊᖅᓯᒍᒪᓂᐊᕐᓗᑎᒃ ᐅᕝᕙᓘᓐᓃᑦ 

ᖃᓄᐃᑦᑑᖁᔨᓪᓗᑎᑦ, ᐃᒫᒃ ᐃᓱᒪᓐᖏᑦᑑᒐᓗᐊᓪᓕ, 

ᐊᒥᓲᓂᖅᓴᖏᑦ.  ᑕᒪᓐᓇ ᐃᖅᑲᓇᐃᔭᖅᑎᓂᑦᑕᐅᖅ 

ᓄᓇᓕᑦᑎᓐᓂᑦ ᓱᓕ 

ᐱᑦᓯᐊᖅᑕᐅᓲᖑᖏᓐᓂᑯᖏᓐᓄᑦ ᑕᐃᒪᓐᓇ 

ᐊᓯᔾᔨᒋᐊᖃᓪᓚᕆᑦᑐᒎᒐᓗᐊᖅ ᓄᓇᓕᑦᑎᓐᓂ. 

ᐃᓅᖃᑎᒌᑦᓯᐊᕆᐊᖃᕐᓂᑎᓐᓂᑦ ᐅᕙᖑᑦ 

ᐅᔾᔨᕈᓱᖃᑦᑕᕐᓗᑕ, ᐃᓕᑕᖅᓯᓗᑕᓗ. ᖃᓄᖅ 

ᐊᖏᖃᑎᖐᓐᖏᒃᑲᓗᐊᕈᑦᑕ ᓱᓇᑐᐃᓐᓇᕐᒧᑦ ᑕᒪᓐᓇ 

ᐊᐅᑲᐅᔪᒥᑦ ᐱᓕᕆᑦᓯᐊᕐᓗᑕ, ᓴᕆᒪᓗᑕᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᐳᑦ ᑕᒪᓐᓇ 

ᐊᐱᖅᑯᓯᖃᖃᑦᑕᕐᓂᖅ ᐃᓱᓕᒻᒪᑦ. ᓈᓴᐅᑎᓕᒃ 7-ᒧᑦ 

ᑲᔪᓯᓂᐊᖅᐳᒍᑦ. 7. ᑎᑎᖅᑲᒃᑯᑦ ᐊᐱᖅᑯᑏᑦ. 8. 

(ᑐᓵᔨᑎᒍᑦ) ᑭᐅᔾᔪᑎᕕᓂᕐᓄᑦ ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓂᑦ. (ᑐᓵᔨᑎᒎᕈᓐᓃᖅᑐᖅ) 

ᓈᓴᐅᑎᓕᒃ 9. 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6213 

(ᑐᓵᔨᑎᒍᑦ) ᑭᐅᔾᔪᑏᑦ ᐱᒋᐊᓐᖓᐅᑏᑦ 

ᒪᑐᐃᕈᑎᕕᓂᕐᓄᑦ. ᖁᓖᑦ. ᐊᑎᓕᐅᖅᓯᒪᔪᐃᑦ. 

(ᑐᓵᔨᑎᒎᖏᑦᑐᖅ) ᒪᓕᒐᓕᐅᖅᑎ ᑭᓐᖓᕐᓄᑦ, 

ᒪᓕᒐᓕᐅᖅᑏ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 021 - 5(2): ᐊᑯᓂᐅᔪᒧᑦ 

ᐸᖅᑭᔭᐅᕕᒃ ᑭᓐᖓᕐᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒥᒃ, ᐅᖃᖅᑏ. 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᐅᓪᓗᖓ.  

 

ᐅᓪᓗᒥ ᓇᖏᖅᓯᔪᖓ ᑖᒃᑯᐊ ᑎᑎᖅᑲᑎᒍᑦ 

ᑎᑎᕋᖅᓯᒪᔪᐃᑦ ᐊᑎᓕᐅᖅᓯᒪᓪᓗᑎᒃ ᑐᑦᓯᕋᖅᑐᐃᑦ 

ᑭᓐᖓᕐᓂ, ᓯᕕᑐᔪᒧᑦ ᐃᓐᓇᕐᓄᑦ 

ᓇᔪᒐᕆᖃᑦᑕᕋᔭᕆᒐᖅᑕᖓᓂᒃ ᓂᕋᖅᓱᑎᒃ. 

ᐅᖃᖅᑏ, ᑖᓐᓇ ᐋᓐᓂᐊᕕᑐᖃᖅ ᐊᑐᖅᑕᐅᓪᓗᓂ, 

ᑖᑦᓱᒪᓐᖓᑦ ᓴᓇᒋᐊᖅᑕᐅᓗ ᐋᖅᑭᒋᐊᖅᑕᐅᓗᓂ 

ᐃᓐᓇᒃᑯᕕᓐᖑᖅᑎᑕᐅᖁᔭᐅᓯᒪᔪᖅ ᑭᓐᖓᕐᒥᐅᓄᑦ. 

ᑖᒃᑯᐊ 332-ᖑᓪᓗᑎᒃ ᐊᑎᓕᐅᖅᓯᒪᔪᑦ, ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᓴᖅᑭᖅᐸᕋ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦ. ᒪᒥᐊᓇᖅ, ᕿᑭᖅᑖᓘᑉ 

ᓂᒋᐊᓄᑦ ᒪᓕᒐᓕᐅᖅᑎᒧᑦ. 10. (ᑐᓵᔨᑎᒍᑦ) 

ᐊᑎᓕᐅᖅᓯᒪᔪᐃᑦ, ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

ᑭᐅᔾᔪᑏᑦ, ᐊᑎᓕᐅᖅᓯᒪᔪᓄᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

(ᑐᓵᔨᑎᒎᕈᓐᓃᖅᑐᖅ) 12. ᐅᓂᒃᑳᖅᑕᐅᓃᑦ 

ᑖᒃᑯᓇᓐᖓᑦ ᑲᑎᒪᔨᕋᓛᖑᔪᓂᒃ ᒪᓕᒐᓕᕆᓂᕐᒧᓪᓗ 

ᐊᒻᒪᓗ ᐊᓯᖏᓐᓄᑦ. 13. (ᑐᓵᔨᑎᒍᑦ) ᑎᑎᖅᑲᓂᒃ 

ᓴᖅᑮᓂᖅ. ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 292 - 5(2): ᐱᑦᑎᐊᕐᒧᑦ 

ᑲᒪᔨ ᓄᓇᕗᒻᒥ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ 2019-2020 ᐊᕐᕌᒍᑕᒫᑦ 

ᐅᓂᒃᑳᖓᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ 

ᓄᓇᕗᒻᒥᐅᑦ. (ᑐᓵᔨᑎᒍᑦ) ᐅᖃᖅᑏ, 

ᐱᓕᕆᑦᑎᐊᓂᕐᒧᑦ ᐱᓕᕆᔨᐅᑉ ᐅᓂᒃᑳᓕᐊᒥᓂᒃ 

2019-2020 

ᓴᖅᑭᖃᒃᑲ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᓂᑦ 

ᓴᖅᑭᖅᓯᓂᖅ. ᒥᓂᔅᑕ ᑲᒪᔨᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓇᑦᓯᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 293 - 5(2): ᓄᓇᕗᑦ 

ᒐᕙᒪᒃᑯᑦ ᐃᒡᓗᓕᕆᓂᕐᒧᑦ ᐅᓂᒃᑳᖑᑕ 

ᖃᓄᐃᓕᖓᓂᖓ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, (ᑐᓵᔨᑎᒍᑦ) ᖁᕕᐊᓱᑉᐳᖓ 

ᓴᖅᑭᖅᓯᒍᓐᓇᕋᒪ ᐊᖏᕐᕋᖃᑦᑎᐊᑎᑦᑎᓂᖅ 

ᐊᖏᕐᕋᑦᑎᐊᕙᔅᓯᐅᓂᕐᒥ ᐃᓪᓗᓕᕆᓂᕐᒧᑦ 

ᐅᓂᒃᑳᓕᐊᖑᓯᒪᔪᖅ 2020-ᒥ ᓄᓇᕗᑦ ᒐᕙᒪᒃᑯᖏᑕ 

ᐃᓪᓗᓕᕆᓂᕐᒧᑦ ᐅᓂᒃᑳᓕᐊᒥᓂᖓ 2020. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ) ᑎᑎᖅᑲᓂᒃ ᓴᖅᑭᖅᓯᓂᖅ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 294 - 5(2): 2020-

2021 ᑎᑎᖅᑲᐃᑦ ᓂᕆᐅᓐᓂᕐᒧᑦ (ᕼᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 295 - 5(2): 2020-

2021 ᑭᐅᔾᔪᑎᑦ ᑎᑎᖅᑲᓄᑦ ᓂᕆᐅᓐᓂᕐᒧᑦ 

(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᒃᐸᔅᓴᖅ ᐊᐱᖅᓱᖅᑕᐅᓚᐅᖅᑐᖓ 

ᖁᕕᐊᓱᕕᐅᑎᑉᐳᖓ ᒪᕐᕉᓐᓂᒃ ᓴᖅᑭᖅᓯᒍᓐᓇᕋᒪ 

2020-2021 ᖃᓄᖅ ᓂᕆᐅᑦᑐᖃᕐᒪᖔᖅ ᑎᑎᖅᑲᖅ 

ᐊᒻᒪᓗᑦᑕᐅᖅ 2020-2021 ᑭᐅᔾᔪᑏᑦ ᖃᓄᖅ 

ᓂᕆᐅᕝᕕᐅᒻᒪᖔᑕ ᐅᖃᖅᓯᒪᔪᒥ ᑎᑎᖅᑲᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᖅᓯᓂᖅ 

ᑎᑎᕋᖅᓯᒪᔪᓂᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ 

ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 296 - 5(2): 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᑎᓄᑦ ᐱᔨᑦᑎᕋᐅᑎᑦ 

ᐃᑦᑐᖅᓯᐅᑎᓕᕆᓂᕐᒧᓪᓗ ᐸᕐᓇᐅᑎᒧᑦ 

2018-ᒥ ᐊᕐᕌᒍᑕᒫᑦ ᐅᓂᒃᑳᖅ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 297 - 5(2): 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᑎᓄᑦ ᐱᔨᑦᑎᕋᐅᑎᑦ 

ᐃᑦᑐᖅᓯᐅᑎᓕᕆᓂᕐᒧᓪᓗ ᐸᕐᓇᐅᑎᒧᑦ 

2019-ᒥ ᐊᕐᕌᒍᑕᒫᑦ ᐅᓂᒃᑳᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᖁᕕᐊᓱᑉᐳᖓ ᒪᕐᕉᓐᓂᒃ ᓴᖅᑭᖅᓯᒍᓐᓇᕋᒪ. 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ 

ᐃᑦᑐᐊᕿᔅᓴᖏᓐᓄᓪᓗ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᒃ ᑎᓯᕝᕙ 31, 2018 ᐊᒻᒪᓗ ᐊᐃᑉᐹ 

ᐊᔾᔨᓴᐃᓐᓇᖓᓂᒃ ᐅᖃᐅᓯᖃᖅᑐᖅ ᑎᓯᕝᕙ 31, 

2019-ᒥ ᐃᓱᓕᕝᕕᓕᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᓂᒃ 

ᓴᖅᑭᖅᓯᓂᖅ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 14. 

(ᑐᓵᔨᑎᒍᑦ) ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ. 15. ᖃᐅᔾᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᔅᓴᖅᓯᐅᕈᑎᖃᖅᑐᑦ ᑲᑎᒪᑐᐃᓐᓇᓂᕐᒥ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᑎᑎᖅᑲᖅ 

ᓴᖅᑭᖅᑕᐅᓯᒪᔪᖅ ᓈᓴᐅᑎᓕᒃ 65-5(2). ᒥᔅᑕ 

ᐋᖁᐊᖅ ᐃᔅᓯᕙᐅᑕᐅᓗᓂ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, ᒫᓐᓇ 

ᖁᓛᓂ ᓂᕆᐅᓐᓇᐅᓂᖓᓄᑦ 

ᓄᖅᑲᑲᐃᓐᓇᓂᐊᖅᑐᒍᑦ ᐊᒻᒪ ᐱᒋᐊᓕᖅᑭᓗᑕ 

1:30-ᐸᑦ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 11:53ᒥ ᐱᒋᐊᒃᑲᓂᖅᑐᑎᓪᓗ 

13:30ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ: (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓐᓄᓴᒃᑯᑦ ᒪᓕᒐᓕᐅᖅᑏᑦ, ᓈᓚᒃᑐᓪᓗ. 

ᑲᑎᒪᑐᐃᓐᓇᕐᓂᖅ ᐱᒋᐊᖅᑎᓐᓂᐊᓕᕋᒃᑯ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ. 

ᑎᑎᖅᑲᑦ ᓴᖅᑭᑕᐅᓂᖏᑦ, 65 - 5(2). 

ᖃᓄᐃᓕᖓᔪᒪᕕᓰ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᔪᒪᔭᕗᑦ ᑎᑎᖅᑲᑦ ᓴᖅᑭᑕᐅᓂᖏᑦ 65 - 

5(2). ᓂᕈᐊᖅᑐᓕᕆᔨ ᓄᓇᕗᒻᒥ 

ᐅᓂᒃᑳᓕᐊᕕᓂᖏᑦ ᑕᓪᓕᒪᖓᓐᓂ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓕᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑲᒪᒋᓂᐊᖅᑕᕗᑦ ᑎᑎᖅᑲᑦ ᓴᖅᑭᑕᐅᓂᖏᑦ 65 - 

5(2). ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 065 - 5(2): ᐅᓂᒃᑳᖅ 

ᓂᕈᐊᖅᑐᓕᕆᔨᒻᒪᕆᒻᒥᒃ ᓄᓇᕗᒥ 

ᐱᓕᕆᐊᕆᔭᐅᓚᐅᕐᓂᖓ ᑕᓪᓕᒪᖓᓐᓂᒃ 

ᓄᓇᕘᒥ ᓂᕈᐊᕕᔾᔪᐊᕐᓂᐅᓚᐅᖅᑐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑖᓐᓇ ᓄᓇᕗᒻᒥ ᓂᕈᐊᖅᑐᓕᕆᔨ ᐊᒻᒪ 

ᒪᓕᒐᕐᓂᐊᖅᑎᖓᑦ ᓵᒃᓯᖕᓃᖁᓪᓗᒋᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᓯᒪᓂᐊᕐᒪᑦ ᑖᓐᓇ ᑭᓇᐅᒻᒪᖔᖅᐱᑦ 

ᓇᓗᓇᐃᒃᑲᐃᓐᓇᕆᑦ ᐊᒻᒪᓗ ᒪᓕᒐᕐᓂᐊᖅᑏᑦ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ, 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᔅᑎᓐ ᕗᕆᑦᓚᓐᖑᔪᖓ ᓄᓇᕗᒻᒥ 

ᓂᕈᐊᖅᑐᓕᕆᔨᐅᔪᖓ. ᓴᐅᒥᓐᓂ ᐅᖓᓯᑲᓪᓚᑦᑐᖅ 

ᒪᓕᒐᕐᓂᐊᖅᑎ ᓯᐊᔭ ᓰᐳᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᑦᓚᓐ, ᐊᑏ ᒪᑐᐃᖅᓯᔾᔪᑎᑎ ᐅᖃᓕᒫᑲᐃᓐᓇᒃᑭᑦ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ 

ᐱᕕᖃᖅᑎᑕᐅᓐᖑᐊᑕᖅᓯᓐᓇᕋᒪ ᐅᓪᓗᒥ ᐃᓕᔅᓯᖕᓂ 

ᑲᑎᒪᖃᑎᖃᕈᓐᓇᕐᓂᐊᖅᑐᖓ ᑕᓪᓕᒪᖓᖕᓂ 

ᓄᓇᕗᒻᒥ ᓂᕈᐊᕐᓂᖅ ᐅᓂᒃᑳᖅ 

ᕿᒥᕐᕈᓇᒃᑕᐅᑎᓪᓗᒍ. 

 

ᓯᕗᓪᓕᖅᐹᑦᑎᐊᕐᒥᒃ ᓵᒃᓯᖕᓃᓐᓇᒪ ᐃᓕᓴᖅᓯᔪᒪᔪᖓ 

ᓇᓗᓇᐃᕐᓗᒋᓪᓗ ᑕᐃᒃᑯᐊ ᒫᓐᓇ 

ᐃᖅᑲᓇᐃᔭᕐᕕᑦᑎᓐᓂ ᐃᖅᑲᓇᐃᔭᖅᑐᑦ ᐊᒻᒪᓗ 

ᑭᖑᕚᖏᑦ.  

 

ᐊᒻᒪᓗ ᑖᒃᑯᐊ ᐃᓗᓕᑯᓘᔭᓐᖏᓐᓅᔾᔮᓐᖏᑦᑑᒐᓗᐊᑦ 

ᑭᓯᐊᓂ ᑐᑭᓯᒃᑲᓐᓂᖁᕙᒋᑦ ᑕᖅᑲᒃᑯᐊᓗ ᖃᓄᖅ 

ᓂᕈᐊᕐᓃᑦ ᐊᐅᓚᑕᐅᖃᑦᑕᕐᒪᖔᖏᑦ ᐊᒻᒪᓗ 

ᑐᖏᓕᕇᑦᑐᑦ ᖃᓄᐃᑦᑐᑦ ᒪᓕᖃᑦᑕᕐᒪᖔᑦᑎᒃᑯᑦ. 

 

ᐅᓂᒃᑳᑦ ᐃᓗᓕᑯᓘᔭᖃᐅᖅᑐᖅ ᖃᓄᖅ 

ᐅᐸᓗᖓᐃᔭᖃᑦᑕᕐᒪᖔᑦᑕ ᐱᒋᐊᖅᑎᑦᑎᖃᑦᑕᕐᒪᖔᑦ 

ᐊᔾᔨᒌᓐᖏᑦᑐᑦ ᓂᕈᐊᕈᓰᑦ, ᓂᕈᐊᖅᑕᐅᕕᖕᓂ 

ᓂᕈᐊᕐᓃᑦ, ᐊᒻᒪᓗ ᐊᑐᓕᖁᔭᐃᑦ ᑕᒪᒃᑯᐊ 

ᐱᐅᓯᒃᑲᓐᓂᖁᓪᓗᒍ. ᐊᒻᒪᓗ, 

ᐋᖅᑭᒋᐊᕆᐊᖃᓚᐅᖅᑕᕋ ᑖᓐᓇ ᒪᓕᒐᕐᔪᐊᖅ 

ᓂᕆᐅᒋᓐᖏᑕᑦᑎᓐᓄᑦ ᑎᑭᑕᐅᑲᓪᓚᓚᐅᖅᓯᒪᒐᑦᑕ, 

ᓇᐃᓪᓕᑎᖅᓯᒪᔪᓪᓗ ᐅᖃᐱᓘᑏᑦ ᖃᐅᔨᓵᕐᓂᓪᓗ. 

 

ᒪᒃᑯᒃᑐᑦ ᐃᓚᒋᔭᐅᖃᑕᐅᓚᐅᖅᑐᑦ 

ᓯᕗᓪᓕᖅᐹᑦᑎᐊᕐᒥᒃ ᐃᖅᑲᓇᐃᔭᖅᑎᑦᑎᓚᐅᖅᑐᒍᑦ 

ᐃᓕᓐᓂᐊᕐᕕᐊᓗᖕᒥ ᐃᓕᓴᖅᑐᓂᑦ 23% ᒪᒃᑯᖦᖢᑎᑦ 

ᐆᒻᒪᕆᖦᖢᑎᑦ ᐊᖏᖅᓯᒪᑦᑎᐊᖅᖢᑎᓪᓗ ᐃᓕᓴᖅᑏᑦ 

ᐃᖅᑲᓇᐃᔭᑲᐃᓐᓇᓚᐅᖅᑐᖅ ᖃᓄᖅ 

ᐃᓱᒪᖅᓱᕐᓂᕐᒥᒃ ᑐᓐᖓᕕᖃᖅᖢᓂ 

ᐱᓕᕆᖃᑦᑕᕐᒪᖔᑦᑕ. 

 

CIVIX-ᑯᑦ ᑖᒃᑯᐊ ᐃᖅᑲᓇᐃᔭᖃᑎᒋᓚᐅᖅᑕᕗᑦ 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᑦ. ᐃᓕᓴᕐᕕᖕᓂ 

ᐃᓕᓴᖅᑐᓂᒃ ᐱᓕᒻᒪᒃᓴᐃᖃᑦᑕᖅᖢᑎᑦ.  

 

ᐊᒻᒪᓗ ᑐᓴᐅᒪᖃᑎᑦᑎᓂᖅ ᓵᓐᖓᓗᐊᓗᐊᖅᑑᑉ 

ᒪᒃᑯᒃᑐᓄᑦ ᓂᕈᐊᖅᑎᓄᑦ. ᑖᒃᑯᐊ 

ᐊᑎᓕᐅᕋᔪᓐᖏᒻᒪᑕ ᓂᕈᐊᕋᔪᓐᖏᖦᖢᑎᓪᓗ.  

 

ᐅᓪᓗᒥᐅᓕᖅᑐᖅ ᑕᒪᓐᓇ ᐃᑭᐊᖅᑭᕕᒃ 

ᐊᑐᖅᑕᐅᔪᓪᓚᕆᐅᓕᕐᒪᑦ ᑐᓴᐅᒪᔾᔪᑏᑦ 

ᐱᔾᔪᑕᐅᓪᓗᒋᑦ ᐊᒻᒪᓗ ᐃᓱᒪᖅᓱᕐᓂᖅ 

ᐅᖃᐅᓯᐅᑎᓪᓗᒍ. ᑎᑎᕋᕐᕕᕗᑦ ᐊᒻᒪᓗ ᑕᖅᑲᒃᑯᐊ 

ᐊᒃᓱᕈᒃᑲᓐᓂᖅᐳᑦ ᐱᓕᕆᖃᑎᖃᕐᓂᖅᓴᐅᓂᐊᕋᒥᒃ 

ᐃᓄᖕᓂᒃ ᓂᕈᐊᖅᑎᓂᓪᓗ. ᑕᒪᓐᓇ 

ᑐᓐᖓᕕᓪᓚᕆᓕᕈᓐᓇᕐᒪᑦ ᓄᓇᕗᒻᒥᐅᓄᑦ.  

 

ᓂᕈᐊᕐᓂᖅ ᐊᓂᒍᓚᐅᖅᑎᓪᓗᒍ 

ᓇᓗᓇᐃᖅᓯᓚᐅᖅᑐᒍᑦ ᓇᓕᐊᒃᑯᑦ 

ᐱᐅᓯᒃᑲᓐᓂᕈᓐᓇᕐᒪᖔᑦ. ᓂᕈᐊᖅᑏᑦ, ᓂᕈᐊᒐᒃᓴᐃᑦ, 

ᐊᒻᒪᓗ ᐃᓛᓯ ᐅᖃᓪᓚᖃᑎᒋᓪᓗᒋᑦ ᖃᓄᖅ ᑕᒪᓐᓇ 

ᓂᕈᐊᕐᓂᖅ ᐃᖏᕐᕋᑦᑎᐊᒃᑲᓐᓂᕈᓐᓇᕐᒪᖔᖓᓂᒃ. 

 

ᐊᓯᖏᓪᓗ ᐱᐅᓯᕚᓪᓕᕈᑏᑦ, ᒪᓕᒐᒃᓴᐃᑦ, ᐃᓛᒃ 

ᒪᓕᒐᕐᔪᐊᑦ ᐋᖅᑭᒋᐊᖅᑕᐅᓂᖏᑦ ᐊᒻᒪᓗ 

ᐊᑐᓕᖁᔭᓕᐅᖅᐳᖓ ᓇᐅᒃᑯᑦ 

ᐊᓯᔾᔨᖅᓯᒃᑲᓐᓂᕈᓐᓇᕐᒪᖔᑦ ᓂᕈᐊᕐᓂᖅ 

ᑲᔪᓯᑦᑎᐊᒃᑲᓐᓂᖁᓪᓗᒍ.  

 

ᐊᕐᕌᒍᓂᑦ ᐊᑕᐅᓯᐅᓐᖏᑦᑐᓂᑦ ᐱᔭᒃᓴᖅᑖᖅᓯᒪᕗᒍᑦ. 

ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᑖᒃᑯᐊ 

ᑐᑭᒧᐊᑦᑎᑦᑎᓚᐅᖅᓯᒪᔪᑦ ᓂᕈᐊᕐᓂᖅ ᐊᒻᒪᓗ 

ᕼᐋᒻᓚᒃᑯᓐᓂ ᓂᕈᐊᕐᓂᖅ ᖃᓄᖅ 

ᐃᓕᔭᐅᔪᓐᓇᕐᒪᖔᖅ ᖃᓄᖅ ᐃᓕᔭᐅᔪᓐᓇᕐᒪᖔᖅ 

ᒪᓕᒐᕐᔪᐊᖅᑎᒍᑦ. ᐊᒻᒪᓗ, ᐊᕐᕌᓂ ᑖᒃᑯᐊ 

ᕿᒥᕐᕈᓇᓚᐅᕋᑦᑎᒃᑯᑦ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑲᔪᖏᖅᓴᐃᕗᖓ 

ᑲᑐᔾᔨᖃᑎᒌᖕᓂᒃᑰᒃᑲᓐᓂᕐᓗᑎᑦ ᓄᓇᓖᑦ 

ᑎᑎᕋᕐᕕᒐᓗ.  

 

ᐊᒻᒪᓗ ᐱᐅᔪᓂᒃ ᑕᑯᕙᓪᓕᐊᔪᒪᕗᖓ 

ᐃᖅᑲᓇᐃᔭᖃᑎᒌᑦᑎᐊᕐᓂᐊᕋᑦᑕ ᓄᓇᓕᖕᓂ 

ᓂᖁᐊᕐᓂᖅ ᐱᓪᓗᒍ.  

 

ᐊᒥᓱᑦ ᓇᓗᓈᕿᓇᖅᑎᓪᓗᒍ ᐊᒥᓱᐊᓗᐃᑦ 

ᐊᓯᔾᔨᖅᓯᒪᔪᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᐊᐅᓚᑦᓰᓐᓇᕆᐊᖃᖅᑐᒍᑦ ᓂᕈᐊᕐᓂᕐᓂᒃ 

ᒪᐅᓇᑐᐃᓐᓇᕐᓗ ᓂᕈᐊᕐᓂᕐᓂ ᒪᑐᐃᖓᑦᑎᐊᕐᓗᑕ. 

ᓇᓖᕌᕐᕕᒃᓴᖃᑦᑎᑦᑏᓐᓇᕐᓂᐊᖅᑐᒍᑦ 

ᐋᖅᑭᒋᐊᑲᓪᓚᖃᑦᑕᕆᐊᖃᕈᑦᑕ 

ᐋᖅᑭᒃᐸᓪᓕᐊᓂᐊᕋᑦᑕ ᓴᖅᑭᑉᐸᓪᓕᐊᓂᖏᑦ 

ᒪᓕᓪᓗᒋᑦ.  

 

ᓂᕆᐅᑉᐳᖓ ᑕᒪᓐᓇ ᐅᖃᐅᓯᕆᔭᐅᓂᐊᕐᒪᑦ ᐅᓪᓗᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ 

ᑐᓵᔨᖃᕋᑦᑕ ᐃᓕᖕᓂᒃ ᐊᖑᒻᒪᑎᓐᓇᓱᒃᑐᓂᑦ. 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᓂᓪᓕᐅᑎᒃᓴᖃᖅᐱᓰ? 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓱᒫᓗᒋᖃᑕᐅᒐᒃᑯ ᖃᕆᑕᐅᒐᑎᒍᑦ 

ᓂᕈᐊᒐᒃᓴᐅᔪᓂᑦ ᐊᑐᖃᑦᑕᕐᒪᑕ 

ᓱᕈᖅᑎᕆᑦᑎᐊᖅᓱᑎᑦ ᐃᓚᖏᑦ. ᑖᓐᓇ ᖃᕆᑕᐅᔭᖅ 

ᐊᑐᖅᑕᐅᓕᖅᑎᓪᓗᒍ ᐊᒻᒪ ᑕᑯᖃᑦᑕᖅᓯᒪᒐᒪ 

ᓂᕈᐊᒐᒃᓴᓐᖑᖅᑐᑦ. ᐅᕙᖓ 

ᓂᕈᐊᒐᒃᓴᐅᖃᑕᐅᓯᒪᓪᓗᖓ ᑕᒪᕐᒥᑦᑎᐊᖅ ᐅᐃᖓᓗ, 

ᓄᑕᕋᖏᓪᓗ, ᐃᓚᖏᓪᓗ ᓱᕈᖅᑎᖅᑕᐅᓕᖅᑐᑦ.  

 

ᖃᓄᑭᐊᖅ ᖃᓄᖅᑑᕈᑎᒋᔭᕆᐊᖃᕐᓂᐊᖅᑕᕗᑦ 

ᑕᒪᒃᑯᐊ ᓂᕈᐊᒐᒃᓴᓐᖑᖃᑦᑕᖅᑐᑦ ᓯᕘᕋᓐᖏᓪᓗᑎᑦ 

ᐱᐅᓐᖏᑦᑐᐃᔭᑦᑎᐊᖃᑦᑕᕐᒪᑕ 

ᐅᕙᑦᑎᓐᓂᒃ ᑭᖑᓂᑦᑎᓐᓂᒃ, ᓯᕗᓂᑦᑎᓐᓂᑦ 

ᖃᕆᑕᐅᔭᑎᒍᑦ. ᖃᓄᑭᐊᖅ ᑕᐃᒃᑯᐊ 

ᓴᖅᑭᑎᑦᑎᔪᒪᔪᑦ ᐃᔨᖅᓯᒪᓐᖏᓪᓗᑎᑦ ᖃᕆᑕᐅᔭᐅᑉ 

ᑐᓄᐊᓂ, ᐊᑎᕐᒥᖕᓂᒃ ᓴᖅᑭᑎᑦᑎᖃᑦᑕᖅᐸᑕ 

ᓂᕈᐊᒐᒃᓴᐃᑦ ᐅᖃᐅᓯᕆᔭᐅᓂᐊᓕᕌᖓᑕ 

ᐃᓱᐊᕆᒐᔭᖅᓱᒍ. 

 

ᖃᑉᓗᓈᑎᑐᑦ ᓇᐃᑦᑐᒥᒃ ᐃᓛᓪᓚᓐᓂᐊᕋᒃᑯ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐃᓕᑕᕆᖅᑲᐅᒐᕕᓐᖓ. 

(ᑐᓵᔨᑎᒍᑦ) ᓇᐃᓈᕐᓗᒍ ᓂᕈᐊᒐᒃᓴᖅ ᐊᑎᕐᒥᓂᒃ 

ᓴᒡᕙᐃᒃᐸᑦ, ᑕᐃᒪᓐᖓᓕᒫᖅ ᑕᐃᓐᓇ 

ᐱᐅᓐᖏᓕᖅᑎᑕᐅᖃᑦᑕᕐᒪᑦ ᐊᑎᖓ ᐃᓚᐅᓪᓗᓂ, 

ᐊᐃᑉᐸᖓᓗ ᐊᒻᒪ ᑕᒪᓐᓇ ᐲᕆᐊᖃᖅᑕᕗᑦ. 

ᑕᐃᒪᓐᓇ ᐃᑭᐊᖅᑭᕕᒃᑯᑦ ᐱᑦᑎᐊᓐᖏᖦᖢᑎᑦ 

ᓴᖅᑭᑦᑎᓂᐊᕈᑎᑦ ᐊᑎᖓ ᑎᑎᕋᕐᓗᒍ 

ᑭᓯᐊᓂᐅᔪᓐᓇᖅᓯᓂᐊᕐᒪᑦ. ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐃᒻᒪᖄ ᑕᒪᑐᒥᖓ 

ᐅᖃᐅᓯᖃᖅᐸᓪᓕᐊᔪᓐᓇᖅᑐᖅ ᐊᒻᒪᓗ ᒪᓕᒐᖅᑎᒍᑦ 

ᑎᑎᕋᖅᑕᐅᓗᓂ. ᐃᓚᓕᐅᑎᓯᒪᔭᕆᐊᖃᓐᖏᒻᒪᑦ. 

ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᐅᖃᐅᓯᒃᓴᐃᑦ? ᐊᑎᖁᑎᖃᕈᓐᓃᕋᒪ. 

ᑕᐃᒪ ᒪᓕᒐᓕᐅᖅᑎ ᐊᐱᖅᓱᑲᑕᒍᓐᓇᖅᓯᕗᖅ. 

ᐊᑎᖁᑎᓐᓂ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᓪᓗᒃᑯᑦ, ᒥᔅᑕ 

ᕗᕆᑦᓚᓐ. ᑐᓐᖓᓱᒋᑦ.  

 

(ᑐᓵᔨᑎᒍᑦ) ᒪᒃᑯᒃᑐᑦ ᐅᖃᐅᓯᕆᓪᓗᑎᒃᑯᑦ 

ᐃᓚᐅᑎᑕᐅᓂᖅᓴᐅᔪᒪᓂᖏᓪᓗ ᓂᕈᐊᕐᓂᕐᓂ 

ᑕᒪᒃᑯᐊ ᐱᒋᐊᖅᑎᓯᒪᔭᑎᑦ ᐃᓕᓴᖅᑏᑦ ᓂᕈᐊᕐᓂᕐᒥᒃ 

ᖃᐅᔨᒪᓂᖅᓴᐅᖁᓪᓗᒋᑦ ᐃᖅᑲᓇᐃᔭᖅᑎᑦᑎᓂᕐᓗ 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᓂᒃ 

ᑕᒪᒃᑯᐊ ᐊᒃᓱᐊᓗᒃ ᐱᐅᔪᑦ 

ᐃᑲᔪᖅᓱᑦᑎᐊᖅᖢᒋᓪᓗᒍ.  

 

ᒪᒃᐱᖅᑐᒐᖅ 23 ᓂᐅᒃᑳᓃᑦᑐᖅ ᑕᑯᓪᓗᒍ, ᐅᓇ 

ᐊᐃᑉᐸᖓ ᑎᑎᕋᐅᔭᒐᖅ ᓇᓗᓇᐃᖅᓯᖕᒪᑦ 

ᐊᑎᓕᐅᖅᑕᐅᓯᒪᔪᑦ 40  ᑐᖔᓂ ᐊᕐᕌᒍᓖᑦ. ᐅᓇ 

ᐊᐱᖅᑯᑎᒐ ᓯᕗᓪᓕᖅᐹᖅ. ᐅᓄᕈᓘᔭᕐᒪᑕ 40 

ᑐᖔᓂ ᐊᕐᕌᒍᓖᑦ ᓂᕈᐊᖃᑦᑕᓐᖏᑦᑐᑦ. ᑭᓱᒥᒃᑭᐊᖅ 

ᑖᓐᓇᖃᐃ ᓂᕈᐊᖅᑐᓕᕆᔨ ᓇᓗᓇᐃᖅᓯᔪᓐᓇᖅᐸ 

ᖃᓄᐃᒻᒪᑦ ᐊᑎᖏᑦ 

ᑎᑎᕋᖅᑕᐅᖃᓯᐅᔾᔭᐅᓐᖏᒻᒪᖔᖏᑦ? ᖃᓄᖅ 

ᐱᕕᑐᓗᐊᕐᒫᑦ? ᖃᓄᐃᒻᒪᓄᑯᐊ ᐊᑎᖏᑦ 

ᑎᑎᕋᖅᑕᐅᓯᒪᓐᖏᓚᑦ ᐱᓗᐊᕐᓗᒋᑦ ᑕᐃᒃᑯᐊ 

ᒪᒃᑯᒃᑐᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᓪᓗᒍᓗ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᕐᒪᑦ. ᑕᐃᒪᓐᖓᓂᑦ 18-ᖑᓚᐅᖅᓯᒪᔪᖓ 

ᐃᒻᒪᑲᓪᓛᓗᒃ. ᐃᒪᐃᓕᔪᓐᓇᖅᖢᖓ, ᐅᓇ 

ᐊᔾᔨᐅᓐᖏᑦᑑᓐᖏᑦᑐᖅ. ᑕᐃᒃᑯᐊ ᐊᓯᑦᑎᓐᓂ 

ᐅᓂᒃᑳᓕᐊᕆᔭᐅᖃᑦᑕᖅᓯᒪᔪᑦ ᑕᑯᓪᓗᒋᑦ, ᒪᒃᑯᒃᑐᑦ 

ᐃᓱᒫᓘᑎᒋᔭᐅᔪᐃᓐᓇᐃᑦ ᓂᕈᐊᖅᑐᓕᕆᔨᓕᒫᓄᑦ 

ᑲᓇᑕᓕᒫᒥ. ᓯᕗᓪᓕᖅᐹᑦᑎᐊᕐᒥᒃ 

ᓇᓗᓇᐃᖅᓯᔪᓐᓇᖅᓯᓯᒪᔪᒍᑦ ᐆᒥᖓ 

ᒪᒃᑯᒃᑐᓅᖓᔪᓂᑦ.  

 

ᐱᑕᖃᑦᑎᐊᓐᖏᒻᒪᑦ ᐊᒻᒪᓗ ᓯᕗᒧᐊᒃᐸᓪᓕᐊᓪᓗᓂ 

ᑕᒪᓐᓇ ᐊᓯᔾᔨᕐᓂᐊᖅᑐᖅ. ᓵᓐᖓᓂᐊᖅᑕᕗᑦ 

ᓇᓗᓇᐃᖅᓯᓗᑕᓗ ᑭᓱᓂᑦ 

ᐱᓕᕆᒃᑲᓐᓂᕆᐊᖃᕐᒪᖔᑦ 18-ᓂᑦ ᐊᕐᕌᒍᓕᖕᓂ 

ᐱᒋᐊᕐᓗᒍ 33-ᒧᑦ ᐊᑎᓕᐅᖃᑕᐅᓯᒪᓐᖏᑦᑐᑦ, 

ᓂᕈᐊᖅᐸᓐᖏᑦᑐᓪᓗ. ᐊᑎᓕᐅᖅᓯᒪᓐᖏᒃᑯᑎᒃ 

ᓂᕈᐊᕋᔭᓐᖏᒻᒪᑕ.  

 

ᖃᓄᐃᒻᒪᑦ ᓂᕈᐊᖃᑕᐅᖃᑦᑕᓐᖏᒻᒪᖔᑦ 

ᐊᑎᖁᑎᒋᔭᐅᓐᖏᒻᒪᖔᓪᓗ 

ᒪᒃᑯᒃᑐᓪᓘᓐᓃᑦ ᐱᔭᕐᓂᓐᖏᑉᐱᒃᓯᖕᓇᖅᑐᑦ. ᐊᒻᒪᓗ 

ᑎᒥᑕᖃᐅᕐᒥᔪᖅ ᑲᓇᑕᒥ 

ᐃᓕᓐᓂᐊᖅᑎᑦᑎᑐᐃᓐᓇᑦᑎᐊᖅᑐᑦ ᒪᒃᑯᒃᑐᓂᑦ. 

ᖃᐅᔨᒪᔪᐃᓐᓇᐅᒐᑦᑕ ᑕᒪᓐᓇ 

ᐊᑲᐅᓐᖏᓕᐅᕈᑎᓪᓚᕆᐅᖕᒪᑦ. ᑭᐅᕗᖓᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᐅᓄᖅᑐᑲᓪᓚᐃᑦ ᐃᓄᐃᑦ 

ᐊᑎᓕᐅᖅᑕᐅᖃᑕᐅᓯᒪᓐᖏᑦᑎᐊᒻᒪᕆᒃᑐᑦ. ᑭᓯᐊᓂ 

ᐱᓕᕆᑎᑦᑎᓪᓗᓂ ᐃᓕᓐᓂᐊᕐᕕᐅᑉ ᐃᓗᐊᓂ. 

ᑐᓴᕈᒪᔪᐊᓗᑐᐃᓐᓇᐅᖃᑦᑕᕐᒪᑕ 

ᐃᓕᓐᓂᐊᕐᕕᖕᓄᐊᕌᖓᒪᓕ ᐊᕐᕕᐊᓂ 

ᑎᑭᕋᕐᔪᐊᕐᒥᓘᓐᓃᑦ ᖃᐃᖁᔭᐅᔭᕌᖓᒪ 

ᑐᓴᕈᒪᑦᑎᐊᖅᑑᖃᑦᑕᖅᑑᒐᓗᐊᓂᒃᑯᐊ 

ᒐᕙᒪᓕᕆᓂᕐᒥᒃ ᐊᒻᒪᓗ ᒪᓕᒐᓕᕆᓂᕐᒥᒃ. ᒪᒃᑯᒃᑐᑦ 

ᑐᑭᓯᔪᒪᑦᑎᐊᖅᑐᑦ.  

 

ᐅᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑎᑦᑎᓂᖅ, 

ᐃᓕᓐᓂᐊᖅᑎᑦᑎᔾᔪᑎᒋᔭᐅᔪᒪᓂᐊᖅᑐᓪᓗ. ᖃᓄᖅ 

ᐃᓕᓐᓂᐊᕐᕖᑦ ᑕᐃᒪᐃᑦᑐᓂᒃ ᑕᑯᖃᑦᑕᕈᒪᕚᑦ 

ᐃᓕᓴᖅᑏᓪᓗ ᐊᒻᒪᓗ ᐃᓕᓐᓂᐊᕐᕕᖕᓄᑦ 

ᐃᓕᓐᓂᐊᖅᑎᑦᑎᔭᖅᑐᖃᑦᑕᕐᓂᐊᖅᐱᓰ ᐊᕐᕌᒍᓂᑦ 

ᐊᒡᒋᖅᑐᓂᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ. ᐃᓕᓐᓂᐊᖅᑎᑦᑎᓂᖅ ᑕᒪᓐᓇ 

ᑐᓐᖓᕕᒋᔭᐅᓪᓚᕆᑉᐳᖅ ᐃᓱᒪᖅᓱᕐᓂᕐᒥᒃ 

ᑐᓐᖓᕕᖃᖅᑐᓄᑦ. ᒪᒃᑯᒃᑐᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᒍ ᑕᐃᒃᑯᐊᓘᓐᓃᑦ 

ᓂᕈᐊᕈᓐᓇᓐᖏᑦᑐᑦ ᐅᑭᐅᑭᓗᐊᕐᓂᕐᒧᑦ ᑕᐃᒃᑯᐊ 

ᐃᓚᓕᐅᑎᓪᓗᒋᑦ. 

 

ᓂᕈᐊᕐᓂᐅᓂᐊᖅᑐᒥᒃ 

ᓂᕈᐊᕈᓐᓇᓐᖑᐊᖅᑎᑦᑎᓂᐊᕋᑦᑕ ᒪᒃᑯᒃᑐᓂᑦ 

ᐊᒻᒪᓘᓐᓃᑦ 16-17-ᓂᑦ ᐊᕐᕌᒍᓕᖕᓂᑦ 

ᐊᑎᓕᐅᖃᑕᐅᓗᑎᑦ ᐃᓕᓛᕐᒪᑕ ᐊᕐᕌᒍᖏᑦ 

ᓈᒻᒪᒃᓯᑐᐊᖅᐸᑕ. ᑕᐃᒪᓐᓇ ᐊᑎᖁᑎᒋᕙᒌᕈᒪᔭᕗᑦ.  

 

ᐊᒻᒪᓗ ᐃᓕᓐᓂᐊᕐᕕᖏᑦ 

ᑐᓐᖓᓱᒃᑎᑕᐅᖏᓐᓇᐅᔭᖅᑐᒍᑦ ᓂᕈᐊᖅᑐᓕᕆᔩᑦ 

ᑕᐃᒪᓐᓇ ᓂᕈᐊᕐᓇᖅ ᑎᑭᓕᕌᖓᑦ 

ᐃᓕᓐᓂᐊᕐᕕᖕᓅᓐᖓᐅᒡᒍᔪᑦ ᐅᖃᓪᓚᒋᐊᖅᑐᖅᖢᑎᑦ 

ᐃᓕᓴᖅᑎᓄᑦ. ᐊᒻᒪᓗ ᐃᖅᑲᓇᐃᔭᖃᑎᖃᖅᖢᑎᑦ 

ᓲᕐᓗ ᓯᕕᒃᔅ-ᒃᑯᓐᓂᒃ. ᐃᓕᓐᓂᐊᕐᕕᖕᓄᐊᖅᓯᒪᔪᑦ 

ᐅᓄᖅᑐᐊᓗᖕᓂᑦ ᓂᕈᐊᖅᑎᑦᑎᓐᖑᐊᖅᖢᑎᓪᓗ. 

ᑕᐃᒪᓐᓇ ᐱᓕᒻᒪᒃᓴᖅᐸᓪᓕᐊᑎᑕᐅᖃᑦᑕᕐᒪᑕ, ᐊᒻᒪᓗ 

ᓂᕈᐊᕐᓂᖅ ᐱᕙᓪᓕᐊᔾᔪᓰᑦ ᒪᓕᖦᖢᒋᑦ ᐃᓕᓴᖅᑏᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓕᓛᕋᒥᒃ ᐊᕐᕌᒍᖏᑦ 

ᓈᒻᒪᒃᓯᑉᐸᑦ.  

 

ᐄ, ᖃᓄᖅᑐᕈᑎᒌᓐᓇᕐᓂᐊᖅᑕᕗᑦ ᑕᒪᓐᓇ ᒪᒃᑯᒃᑐᑦ 

ᐱᓪᓗᒋᑦ ᐊᒻᒪᓗ ᑕᐃᒃᑯᐊ ᓂᕈᐊᕈᓐᓇᖏᑦᑐᑦ ᓱᓕ 

ᐊᕐᕌᒍᑭᓐᓂᓂ ᐱᓪᓗᒍ ᐊᒻᒪᓗ ᑕᐃᒃᑯᐊ 

ᑭᑭᑕᕕᓂᖅᐳᑦ, ᑭᑭᑕᐅᒍᒻᒪᑕᐃᓛᒃ. ᑕᐃᒃᑯᐊ 18-ᒥ 

23-ᒧᑦ ᐊᕐᕌᒍᓖᑦ ᑭᑭᑕᐅᒡᒍᖅᑰᔨᒻᒪᑕ ᓇᒥᓕᒫᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑕᐅᓯᖅ 

ᑭᖑᓪᓕᖅᐹᖑᓗᒍ ᐊᓯᓐᓂᒃ 

ᐊᐱᕆᔪᖃᓚᐅᓐᖏᓐᓂᖓᓂᒃ.  

 

ᐊᑎᓕᐅᕆᓂᖅ ᐅᑎᕐᕕᒋᓗᒍ ᖃᓄᖅ 

ᐊᐳᖅᑕᐅᑎᑕᖃᐅᖅᐹ ᐊᑎᓕᐅᕐᓂᐊᕐᓗᓂ ᓲᕐᓗ 

ᑕᐃᑯᖓ ᐅᐸᒡᓗᓂ ᓂᕈᐊᖅᑎᓄᑦ 

ᐊᑎᓕᐅᑕᐅᓂᐊᕈᓂ ᐊᔾᔨᓐᖑᐊᖃᖅᑐᓂ 

ᓇᓗᓇᐃᒃᑯᑕᕆᐊᖃᖅᐹᑦ ᐅᕝᕙᓘᓐᓃᑦ ᐸᐃᑉᐹᑦ 

ᑕᑕᑎᖅᑕᐅᔭᕆᐊᓖᑦ ᐅᓄᖅᑐᑲᓪᓛᓘᖃᑦᑕᖅᐹᑦ? 

ᖃᓄᖅ ᑭᓱᒥᒃ ᐱᔾᔪᑎᒃᓴᑦ ᖃᓄᖅ 

ᐱᔭᕐᓂᕐᓂᖅᓴᐅᓕᕈᓐᓇᖅᐸᑦ 

ᐊᑎᓕᐅᕈᒪᔪᑦ ᐃᓱᒪᒋᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐊᐱᖅᑯᑎᑦᑎᐊᕚᓗᒃ ᕿᒥᕐᕈᓯᒪᔪᕗᑦ 

ᐃᓚᖓᓂᓛᒃ ᐊᐱᖅᑯᑎᑦᑎᐊᕚᓗᒃ. ᒫᓐᓇ ᒐᕙᒪᒃᑯᑦ 

ᐱᑎᑦᑎᖃᑦᑕᕐᖓᑕ ᓇᓗᓇᐃᖅᑐᕈᑎᓂᒃ 

ᑭᓇᐅᒻᒪᖔᑕ ᒪᒃᑯᑦᑐᓐᓄᑦ ᐃᓐᓇᑐᖃᕐᓄᓪᓗ 

ᐊᔾᔨᒌᓐᖏᕈᓘᔭᕐᓄᑦ ᐊᐅᓪᓚᕈᑎᔅᓴᓐᓄᑦ ᐊᒻᒪ 

ᐋᓐᓂᐊᕕᓕᐊᕈᑎᔅᓴᓄᑦ. ᑕᒪᒃᑯᐊ ᓈᒻᒪᒋᓲᕗᑦ, 

ᓇᒻᒪᒋᓲᕗᑦ ᐅᖄᓚᐅᑎᓯᐅᑏᑦ ᐊᑭᓕᔅᓴᐃᑦ, 

ᑯᐊᐸᒃᑯᓐᓂ ᐊᑭᓕᔅᓴᖃᕈᑎᓯ, ᖃᓄᐃᑦᑐᕈᓘᔮᓗᓐᓂᒃ 

ᐊᖏᖅᓯᔫᖑᔪᒍᑦ ᓇᓗᓇᐃᕈᑎᓂᒃ.  

 

ᐱᔭᕆᐊᑭᓐᓂᖅᓴᐅᓂᐊᕐᖓᑦ 

ᐃᓯᕋᔅᓴᐅᓂᖅᓴᐅᓂᐊᕐᖓᑦ, ᐱᒍᓐᓇᑎᑦᑎᒍᒪᒻᒥᔪᒍᑦ 

ᖃᕋᓴᐅᔭᒃᑯᑦ ᐊᑎᓕᐅᕈᓐᓇᕐᓗᑎᒃ, ᖃᕋᓴᐅᔭᒃᑯᑦ 

ᐊᑎᓕᐅᕈᓐᓇᕐᓗᑎᒃ ᐅᕙᒍᑦ ᐃᑭᐊᖅᓯᕕᖓᒍᑦ, 

ᓂᕈᐊᖅᑐᓕᕆᓂᕐᒧᑦ ᐊᑎᓕᐅᖃᑕᐅᓗᓯ. 

ᖃᕋᓴᐅᔭᒃᑯᑦ ᓴᖅᑭᕐᓗᒋᑦ ᑭᓇᐅᒻᒪᖔᖅᐱᑦ 

ᓇᓗᓇᐃᒃᑯᕈᑎᖏᑦ ᐊᒻᒪᑦᑕᐅᖅ 

ᐊᓪᓚᕝᕕᔅᓯᓐᓅᕐᓗᓯᓘᓐᓃᑦ. 

 

ᐊᓯᔾᔨᖅᑕᕈᓐᓇᕈᓘᔭᕕᐅᑎᑦᑐᐃᑦ ᑕᒪᒃᑯᐊ 

ᐊᖏᕈᓐᓇᖅᑕᕗᖏᓛᒃ ᑭᓇᐅᒻᒪᖔᖅᐱᑦ 

ᓇᓗᓇᐃᖅᑐᕈᑏᑦ. ᑭᒃᑯᓕᒫᓂᒃ 

ᖃᐅᔨᒪᖃᑦᑕᐅᑎᒐᑦᑕ ᓂᕈᐊᖅᑐᓕᕆᔨᕗᑦ 

ᖃᐅᔨᒪᔪᐃᑦ ᓄᓇᖅᑲᑎᒥᓂᒃ, ᐱᔭᕆᐊᑭᑦᑐᕈᓗᒃ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ ᐱᔭᕇᖅᑮᑦ? ᒪᑐᐃᖓᓕᖅᑯᖅ 

ᑭᓇᑐᐃᓐᓇ ᒪᓕᒐᓕᐅᖅᑎ ᐊᐱᕆᒍᒪᑉᐸᑦ. ᑭᖑᓪᓕᖅ 

ᐃᓴᔅᓯᒪᔪᖅ ᒥᔅ ᓇᑲᓱᒃ. 

 

ᓇᑲᓱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ. 

(ᑐᓵᔨᑎᒍᑦ) ᐅᖃᐅᓯᖃᕈᒪᒐᒪ 

ᑲᔪᖏᖅᓴᐃᓂᕐᒥᑦ ᐊᕐᓇᓂᑦ 

ᓂᕈᐊᕋᔅᓴᐅᓂᖅᓴᐅᖁᔨᓪᓗᖓ.  

 

ᒪᓕᒐᓕᐅᖅᑎᐅᓪᓗᖓᓕ ᐱᖃᑕᐅᖃᑦᑕᖅᓱᒪᒐᒪ 

ᑲᑎᒪᕐᔪᐊᕐᕕᓕᕆᓂᕐᒥᑦ 

ᑲᑎᒪᕐᔪᐊᖃᑕᐅᖃᑦᑕᖅᓯᒪᓪᓗᖓ, 

ᐅᓂᒃᑳᓕᐊᕆᓯᒪᔭᐃᑦ ᑕᑯᓯᒪᔭᕋ. 

ᓇᓗᓇᐃᖅᑐᐃᑎᐊᖅᑐᖅ ᐃᓗᓕᖃᖅᑐᓂᓗ 

ᖃᑦᑎᐅᒻᒪᖔᑕ ᖃᑦᑎᐅᒻᒪᖔᑕ ᖃᑦᑎᐅᓂᕐᒪᖔᑕ 

ᐊᖑᑏᑦ ᐊᕐᓇᐃᓪᓗ ᓂᕈᐊᕋᔅᓴᐃᑦ ᓄᓇᕘᒥ 

ᓂᕈᐊᕐᓇᐅᑎᓪᓗᒍ. 

 

ᖃᓄᐃᑦᑐᓂᒃ ᐃᓕᓐᓂᐊᑎᑦᑎᓂᕐᒥᒃ 

ᐱᓕᒻᒪᔅᓴᐃᓂᕐᓂ ᐸᕐᓇᐃᓯᒪᕕᓰᑦ 

ᑲᔪᖏᖅᓴᐃᒍᑎᔅᓴᓂᒃ ᐊᕐᓇᐃᑦ ᐊᒥᓲᓂᖅᓴᐃᑦ 

ᓂᕈᐊᕋᔅᓴᐅᒍᒪᓛᕐᖓ ᑭᖑᓪᓕᕐᒥ 

ᓂᕈᐊᕐᓇᐅᓕᕐᒥᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇᐃᓛᒃ ᑕᒪᓐᓇᐃᓛᒃ ᐅᓂᒃᑲᓕᐊᒥᓂᕐᒥᑦ 

ᓴᖅᑭᔮᕐᖓᑦ ᐅᕙᓐᓄᑦ ᐱᒻᒪᕆᐊᓘᔪᑦ ᐊᓪᓚᕕᓐᓄᓪᓗ 

ᓄᓇᕗᓕᒫᒧᓪᓗ. ᑭᒡᒐᑐᖅᑕᐅᓂᖏᑦ ᐃᓛᒃ, 

ᓂᕈᐊᕋᔅᓴᐅᖃᑦᑕᖅᑲᑕ ᐊᔾᔨᒌᓐᖏᑦᑐᕈᓘᔮᓗᐃᑦ 

ᐊᔾᔨᒌᓐᖏᑦᑎᑐᕈᓘᔮᓗᓐᓂᒃ ᐅᑭᐅᓖᑦ ᐊᒻᒪᓗ 

ᑕᐃᒃᑯᐊ ᓂᕈᐊᖅᑕᐅᕕᒻᒦᒐᔪᐊᐃᑦᑐᑦ ᐊᕐᓇᐃᑦ 

ᒪᒃᑯᑦᑐᐃᓪᓗ. ᑕᕝᕙ ᐅᓂᒃᑳᓕᐊᒥᓂᕐᒥᑦ 

ᐅᖃᖅᓯᒻᒪᒻᒪ ᖁᕕᐊᓱᑦᑐᖓ ᐅᖃᕆᐊᔅᓴᖏᓛᒃ 

ᐊᕐᓇᐃᑦ ᐊᒥᓲᓂᖅᓴᐅᓕᓚᐅᕐᖓᑕᐃᓛᒃ 

ᓂᕈᐊᖅᑕᐅᔪᓪᓗ ᒪᒃᑯᑦᑐᓪᓗ. ᐃᓅᓱᓐᓂᖅᓴᐅᔪᓪᓗ 

ᓂᕈᐊᖅᑕᐅᖃᑕᐅᓂᖅᓴᐅᖃᑦᑕᕐᓂᖅᓴᐅᓕᕐᖓᑕᓯᓚ

ᓕᖅᑐᓂ ᐊᕐᕌᒍᓂ ᐊᓂᒍᖅᑐᓂᒃ. 

 

ᐊᒻᒪᓕ ᓴᖅᑭᔮᖅᑎᑦᑎᓂᐊᕈᑦᑕ ᑐᕌᖓᓂᐊᖅᑐᓂᒃ 

ᐊᕐᓇᓄᑦ, ᐅᓪᓗᒥᒧᑦ ᐊᓪᓚᕕᒐ 

ᐱᓕᕆᓚᐅᖅᓯᒪᓐᖏᑦᑐᑦ ᑕᐃᒪᐃᑦᑐᒥᒃ,  

ᐅᖃᐅᓯᕆᓯᒪᔭᕋᓗᐊᕗᑦ ᐱᒻᒪᕆᐊᓘᓱᒋᓪᓗᑎᒍᓗ. 

ᐄ, ᑖᓐᓇ ᐱᒻᒪᕆᐊᓘᓱᒋᒐᑦᑎᒍ ᕿᓂᕐᓂᐊᖅᑯᒍᑦ 

ᖃᓄᖅ ᑕᖅᑲᐅᖓ ᑎᑭᐅᑎᒐᓱᐊᕈᓐᓇᕐᒪᖔᑦᑕ 

ᐊᕐᓇᓄᑦ, 

ᐃᓛᒃ ᐊᕐᓇᓄᑦ ᑐᕌᖓᓪᓚᕆᒃᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᒻᒪᒍ. ᐃᓱᒪᒋᖃᑦᑕᓲᕆᒻᒥᒐᒃᑯ ᐊᕐᓇᐃᑦ 

ᐱᓗᐊᖅᑐᒥ ᑲᑎᒪᓂᐅᑉ ᐃᓗᐊᓂ 

ᖃᑦᑏᓐᓇᐅᒐᔪᓐᓂᖅᐹᖑᖃᑕᐅᓲᖑᒻᒪᑕ, ᐱᓗᐊᖅᑐᒥ 

ᑕᕝᕙᓂ ᑲᑎᒪᓂᓪᓚᕆᒻᒥ ᐃᓛᒃ, 

ᒪᓕᒐᓕᐅᖅᑎᐅᓪᓗᓂ. ᑕᐃᒃᑯᐊᓗ ᐃᓅᓱᑦᑐᐃᑦ 

ᐊᕐᓇᓗᑲᐃᑦ ᐃᓅᓱᓐᖏᒃᑲᓗᐊᖅᑲᑕ, ᐊᒥᓲᒻᒥᒻᒪᑕ 

ᕿᑐᕐᖓᓖᑦ ᐃᓄᑑᔾᔨᓪᓗᑎᒃ.  

 

ᐊᒻᒪᓗ ᓂᕈᐊᕋᔅᓴᐅᒐᓱᐊᖅᑐᓂ ᑮᓇᐅᔭᓂᒃ 

ᐊᑐᐃᓐᓇᖅᑕᖃᓲᖑᒻᒪᑦ ᐃᒪᓐᓇᓂᒃ ᐊᑐᕈᓐᓇᖅᑐᑎᒃ 

ᓴᖅᑭᔮᕐᔪᑎᔅᓴᑲᓐᓂᕐᓂᑦ. ᖃᕿᖅᑯᐊᖑᑉᐸᑕ, 

ᐸᐃᑉᐹᖑᑉᐸᑕ ᐃᒪᓐᓇᓂᒃ ᑮᓇᐅᔭᓂᒃ 

ᐊᑐᕋᓐᓇᖅᑐᑦ, ᐃᓛᒃ ᐃᑲᔫᑎᔅᓴᑲᓐᓂᕐᓂ 

ᓂᕈᐊᕋᔅᓴᐅᓂᖏᓐᓄᑦ. ᐊᐱᕆᒐᓱᔅᓯᓐᓈᖅᑐᖓᓕ 

ᒪᑯᐊ ᐃᓅᓱᑦᑐᐃᑦ ᐅᕝᕙᓗ ᐃᓄᑑᔫᐃᑦ 

ᐃᓄᑑᓐᖏᑦᑑᒐᓗᐊᓪᓘᓐᓃᑦ 

ᓂᕈᐊᕋᔅᓴᐅᒐᓱᓐᓂᐊᖅᑎᓪᓗᒋᑦ ᐸᐃᕆᓂᒃᑯᑦ 

ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᐃᓱᒪᒋᔭᐅᓯᒪᕙᑦ? 

ᑕᒪᓐᓇ ᓄᓇᓕᓐᓄᑦ ᐊᔅᓱᐊᓗᒃ 

ᐊᐳᕈᑕᐅᒃᑲᓐᓂᖃᑦᑕᓲᖑᖏᒻᒪᑦ, ᑭᓱᒧᑦ 

ᐱᒐᓱᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐊᐱᕆᒻᒪᑦ ᑕᐃᒫᒃ ᒪᓕᒐᓕᐅᖅᑎ. 

ᐊᐱᖅᑯᑎᑦᑎᐊᕙᒃ ᑖᓐᓇ, ᐊᓪᓚᕝᕕᒐ ᐃᒻᒥᒃᑰᖓᒻᒪᑦ 

ᐊᒻᒪ ᐃᑲᔪᖅᓰᔨᐅᒐᓂ ᓇᓕᐊᓐᓂᑐᐃᓐᓇ. 

ᐱᖃᑕᐅᖃᑦᑕᖏᑦᑐᒍᑦ ᑮᓇᐅᔭᓂᒃ ᑐᓂᓯᒃᑯᒃ 

ᓂᕈᐊᕋᔅᓴᐅᔪᓂᑦ, ᓂᕈᐊᕋᔅᓴᐅᔪᓄᑦ ᐊᓯᖏᓐᓄᓪᓗ 

ᐱᖃᑕᐅᔪᓄᑦ ᓂᕈᐊᕋᔅᓴᐅᔪᖃᖅᑎᓪᓗᒍ. 

 

ᑖᓐᓇ ᒪᓕᒐᖅᐳᖅ ᐃᓕᓴᖅᓯᔫᒐᓗᐊᖅ ᑕᒪᓐᓇ 

ᐸᐃᕆᕕᖃᕆᐊᖃᕐᓂᖅ ᓯᓚᑖᒎᕐᖓᑦ 

ᐃᑲᔫᓯᐊᖑᔪᓐᓇᖅᑐᐃᑦ ᐊᑭᓕᖅᑕᐅᔪᓐᓇᖅᑐᐃᑦ 

ᓂᕈᐊᖅᑐᓕᕆᓂᕐᒥᒃ. ᐱᒍᓐᓇᖅᑎᑕᐅᓲᖑᔪᓯ 

$30,000-ᓂᑦ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᕋᔅᓴᐅᑎᓪᓗᓯ, ᐸᐃᕆᕕᒻᒧᑦ ᑐᕌᖓᔪᐃᑦ 

ᑕᕝᕗᖓ ᑕᐃᔭᐃᖃᑕᐅᓯᒪᓐᖏᒻᒪᑕ. 

ᑲᔪᖏᖅᓴᐅᒍᒪᒐᓗᐊᖅᑐᒍᓂᓛᒃ ᐃᓛᒃ, ᐸᐃᕆᕖᑦ 

ᐱᓯᒪᔭᐅᔾᔪᑏᑦ ᐅᑭᑐᔪᑦ, ᑕᒪᓐᓇ ᐱᒡᒐᓇᕐᓂᖓ 

ᐊᓕᓴᕆᓯᒪᔭᕗᑦ ᐊᒻᒪ ᐱᔪᓐᓇᕐᓂᓕᒫᑦᑎᒍᑦ 

ᑲᒪᒋᒐᓱᔅᓯᒪᔭᕋᓗᐊᕗᑦ.  

 

ᑮᓇᐅᔭᕐᓂ ᑐᔅᓯᕋᕐᕕᔅᓴᓂᒃ ᑎᒃᑯᐊᖅᓯᑐᐃᓐᓇᖅᑐᑕ 

ᐊᓪᓚᕕᑦᑎᓐᓄ ᐱᒍᓐᓇᖏᒻᒪᑦ, ᐱᔭᐅᔪᓐᓇᖏᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᔅᓱᐊᓗᒃ 

ᑲᔪᖏᖅᓴᒃᑲᓐᓂᖁᒥᓇᖅᑐᖅ ᐱᓗᐊᖅᑐᒥ ᐊᕐᓇᓂᑦ 

ᑕᕝᕙᓂ ᐃᓕᓯᒐᓱᐊᓂᒃᑯᑦ 

ᐃᑲᔪᖅᓱᖅᑕᐅᒃᑯᓐᓂᕐᓂᒃᑯᑦ 

ᐱᔭᐅᒃᑲᓐᓂᕆᐊᖃᖅᑐᒋᒻᒥᔭᕋ.  

 

ᐅᓇᓗ ᐅᓂᒃᑲᓕᐊᕆᓯᒪᔭᖓᓂᒃ ᐅᖃᖅᓯᒪᒻᒥᒻᒪᑕ 

(ᑐᓵᔨᑎᒍᑦ) ᒪᑉᐱᒐᖓᓂᒃ 26, 27 ᑕᑯᓯᒪᒐᔅᓯ 

ᖃᑦᑏᓐᓇᕈᖅᐹᓪᓕᖅᓯᒪᒻᒪᑕᒎᖅ ᓂᕈᐊᕆᐊᖅᑐᖅᑐᖅ 

ᓂᕈᐊᕆᐊᖅᑐᖃᑦᑕᖅᑐᑦ, ᑎᓴᒪᐃᕋᖅᑐᑎᒃ 

ᓂᕈᐊᕐᓇᐅᓯᒪᔪᓂ. ᑭᓱᑦ ᐱᔾᔪᑕᐅᓪᓗᑎ 

ᓇᓗᓇᐃᖅᑕᐅᓯᒪᕙᑦ 

ᖃᑦᑏᓐᓇᕈᖅᐹᕐᓕᖅᓯᒪᓂᖏᓐᓄᑦ 

ᓂᕈᐊᕆᐊᖅᑐᖃᑦᑕᖅᑐᐃᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᕝᕙ ᐊᐱᖅᑯᑦ ᓂᕈᐊᖅᑐᓕᕆᔨᒻᒪᕆᓐᓄᑦ 

ᐊᐱᖅᓱᕆᔭᐅᖃᑦᑕᖅᑐᑦ ᐅᕙᓐᓄᓪᓗ. 

ᓂᕈᐊᕐᓇᐅᑎᓪᓗᒍ ᓂᕈᐊᕆᐊᖅᑐᖅᑐᐃᑦ 

ᖃᑦᑎᐅᓂᖏᑦ. ᐅᕙᒍᑦᑕ ᓂᕈᐊᑦᑎᐊᓂᖅᑲᑕ 

ᓂᕈᐊᑦᑎᐊᓂᖏᑉᐸᑕᓘᓐᓃᑦ ᖃᐅᔨᔾᔪᑕᐅᓲᖅ.  

 

ᑖᓐᓇ ᐃᓚᑐᐃᓐᓇᖓ ᖃᐅᔨᒪᔾᔪᑎᐅᓲᑦ 

ᓂᕈᐊᑦᑎᐊᓂᕐᒪᖔᑕ ᖃᑦᑎᑦ ᓂᕈᐊᕆᐊᖅᑐᖅᑐᒦᓃᑦ. 

ᓱᓕᔪᖅ ᖃᑦᑏᓐᓇᕈᖅᐹᓪᓕᕙᓪᓕᐊᓯᒪᔪᐃᑦ 

ᓂᕈᐊᕐᓇᐅᓕᕋᐃᒻᒪᑦ ᒫᓐᓇᒃᑰᓯᒪᔪᖅ. ᓇᒥᓖᒫᖅ 

ᑕᐃᒪᐃᑦᑑᔮᖅᑐᖅ ᑲᓇᑕᒥ, 

ᐱᐅᓐᖏᓂᖅᐹᖑᓐᖏᑦᑐᒍᑦ ᑭᓯᐊᓂ 

ᐱᐅᓂᖅᐹᖑᒻᒥᓇᓂᓗ ᓂᕈᐊᖃᑦᑕᕐᓂᕗᑦ. 

ᐊᑕᐅᓯᕐᒥᒃ ᐱᔾᔪᑎᔅᓴᖅᑕᖃᖅᐸᓪᓚᐃᖏᑦᑐᖅ 

ᓂᕈᐊᖏᓐᓂᐅᖃᑦᑕᖅᑐᓄᑦ ᐃᓛᒃ, 

ᖃᑦᑏᓐᓇᐅᓂᕆᖃᑦᑕᖅᑕᖏᓐᓄᑦ. ᖁᔭᓈᖅᓯᒪᓃᑦ 

ᓂᕈᐊᖅᑏᑦ ᖁᔭᓈᑦᑎᐊᒻᒪᕆᔅᓯᒪᓃᑦ ᐊᒻᒪ 

ᓂᕈᐊᕆᐊᖅᑐᕈᒪᓐᖏᓐᓃᑦ ᐊᐅᓚᒍᓐᓇᖏᑦᑕᕗᑦ 

ᐊᒥᓱᐊᓘᒻᒪᑕ ᑕᐃᒪᐃᑦᑐᑦ.  

 

ᑕᕝᕙ ᐃᖅᑲᓇᐃᔮᕗᑦ ᑐᑭᓯᒃᑲᓐᓂᕈᑎᔅᓴᐃᑦ 

ᑕᖅᑲᐅᖓᖅᑎᖃᑦᑕᑦᑕᕈᑦᑎᒍ, ᖃᖓᒃᑯᓪᓗ 

ᓂᕈᐊᕐᓇᐅᓕᕋᐃᑉᐸ ᑭᒃᑯᓪᓗ ᓂᕈᐊᕋᔅᓴᐅᒻᒪᖔᑕ, 

ᖃᓄᖅ ᐊᑎᓕᐅᕈᓐᓇᕐᒪᖔᑕ ᓂᕈᐊᕈᓐᓇᖅᓯᓂᕐᒧᑦ. 

ᐱᔪᓐᓇᐅᑎᖃᓐᖏᓐᓇᒪ ᐊᔭᐅᕆᒍᓐᓇᖏᓐᓇᒪ 

ᖃᑦᑎᑦ ᓂᕈᐊᕆᐊᖅᑐᓛᕐᒪᖔᑕ, ᑭᓯᐊᓂᓕ 

ᓄᓇᕗᒻᒥᐅᑕᓕᒫᖑᓗᑕᖃᐃ ᑕᒪᕇᕐᖑᐊᕐᓗᑕ, 

ᐃᓱᒪᖅᓱᕐᓂᖅ ᑕᒪᓐᓇ ᐊᔭᐅᕆᐊᕈᑦᑎᒍᑦ.  

 

ᑕᑯᓚᐅᖅᑐᒍ ᑭᖑᓪᓕᖅᐹᒃ ᓂᕈᐊᕐᓇᒻᒪᕆᐅᑎᓪᓗᒍ. 

ᓂᕈᐊᕋᔅᓴᐅᓪᓗᓯ ᐅᖃᖃᑎᖃᖅᐸᑦᑐᓯ 

ᓂᕈᐊᖅᑎᒋᓛᖅᑕᔅᓯᓂᒃ ᐊᒻᒪ 

ᓂᕈᐊᓛᕋᓗᐊᕐᒪᖔᑕᓗ ᖃᐅᔨᒐᓱᑦᑐᓯ. 

ᐊᑕᐅᓯᓪᓚᕆᑯᓗᒻᒥᒃ ᑖᓐᓇ ᑭᐅᔾᔪᑎᔅᓴᖃᖏᑦᑐᖅ 

ᐊᐅᓚᑕᐃᓐᓇᕆᒐᔅᓴᐅᖏᒻᒪᑦ ᑕᒪᓐᓇᓕᒫᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᐱᒋᒍᒪᔭᕋᓕ ᒪᐃᔭᕗᑦ ᓂᕈᐊᖅᑕᐅᕋᑖᔪᒻᒪᑦ 

ᑭᓯᐊᓂᓕ 24.7 ᐳᓴᓐᑎᑐᐃᓐᓇᐃᑦ 

ᓂᕈᐊᕆᐊᖅᑐᔪᔪᐃᑦ ᑖᓐᓇ ᐊᑦᑎᓂᖅᐹᖑᕙᓪᓚᐃᔪᖅ 

ᓂᕈᐊᕐᓂᐅᓯᒪᔪᒫᓂᑦ. ᐅᖃᖅᑲᐅᒐᕕᑦ ᑕᐃᒪ 

ᖃᐅᔨᒐᓱᑦᑐᑎᑦ ᖃᑦᑏᓐᓇᑯᓗᐃᑦ 

ᓂᕈᐊᕆᐊᖅᑐᖃᑦᑕᓂᕐᒪᖔᑕ.  

 

ᖃᐅᔨᒪᓐᖏᑕᒃᑲ ᖃᓄᖅ ᐊᐅᓚᓲᖑᒻᒪᔅᓯ ᐊᒻᒪᓗ 

ᖃᖓᒃᑯᑦ ᖃᐅᔨᒪᓕᓲᖑᒻᒪᖔᔅᓯ 

ᓂᕈᐊᕐᓂᖅᑕᖃᕆᐊᖃᓛᓕᕐᒥᒻᒪᑦ 

ᓄᓇᓕᓐᓂ ᒪᐃᔭᒧᑦ, ᒪᓕᒐᓕᐅᖅᑎᒧᓪᓘᓐᓃᑦ. ᓄᑖᑦ 

ᒪᓕᒐᓕᐅᖅᑏᑦ ᓄᑖᖑᓛᖏᑦ ᒪᓕᒐᓕᐅᖅᑏᑦ 

ᖃᐅᔨᒪᒻᒪᑕ, ᖃᓄᖅ ᖃᐅᔨᒪᓱᓲᖑᕕᓯ 

ᓂᕈᐊᕐᓂᖅᑕᖃᕐᓂᐊᓕᕐᒥᒻᒪᑦ ᑕᐃᒪ ᐆᑦᑑᑎᒋᓗᒍ 

ᖃᒪᓂᑦᑐᐊᕐᒥ ᖁᓪᓗᖅᑑᒥᓗ. ᖃᓄᖅ ᐋᖅᑮᓲᖑᕕᓯ 

ᑭᓱᒥᒃ ᐅᓪᓗᒥ ᓂᕈᐊᕐᓂᖃᓛᕐᒪᖔᖅ. 

 

ᐅᕙᖓᓕ ᐃᓱᒪᒋᔭᖓᒍᑦ 

ᓂᕈᐊᕆᐊᖅᑐᑦᑎᐊᖃᑦᑕᓂᖏᑦᑐᐃᑦ ᐊᕐᕌᒎᑦ 

ᐊᑲᐅᓈᖏᓗᐊᕐᓂᕐᖔᑦ ᐊᓯᕙᖅᓯᒪᐅᖅᑐᐃᑦ, 

ᐊᐅᓪᓛᖅᓯᒪᐅᖅᑐᐃᑦ ᐊᒥᓲᓗᐊᔪᒻᒪᑕ 

ᓂᕈᐊᕐᓇᐅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᐊᔾᔨᒋᓐᖏᕕᐅᑎᖃᑦᑕᕐᖓᒍ ᓂᕈᐊᖅᑕᐅᒐᓱᐊᕐᓃᑦ 

ᖃᖓᒃᑯᑦ ᐊᐅᓚᓂᖏᑦ ᐅᕝᕙᓗ 

ᒪᑐᐃᖅᑕᐅᕙᓪᓕᐊᓂᐊᕐᓂᖏᑦ ᖃᓄᖅ 

ᐋᖅᑭᔅᓱᐃᓕᖅᐸᓪᓕᐊᕙᑉᐱᑦ ᐊᒻᒪ ᖃᖓᒃᑯᑦ 

ᓂᕈᐊᕋᔅᓴᐅᓛᖅᑐᓂ ᓇᓗᓇᐃᖅᓯᓲᖑᕙᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. 

ᐸᓐᓂᖅᑑᒥ ᓂᕈᐊᕐᓂᐅᓚᐅᖅᑐᐃᑦ ᑕᒪᐅᓇᑐᐃᓐᓇᖅ 

ᐋᖅᑭᒐᓱᓚᐅᖅᑕᕗᑦ ᐊᑕᐅᑦᑎᒃᑰᖃᑎᖃᖅᑎᒐᓱᑦᑐᒍ 

ᖁᓪᓗᖅᑑᒥ ᖃᒪᓂᑦᑐᐊᕐᒥᓗ ᒪᓕᒐᓕᐅᖅᑎᓂᒃ 

ᓂᕈᐊᖅᑎᓪᓗᒋᑦ. ᐊᓪᓚᕕᒻᒥ ᐱᓕᕆᔾᔪᑎᕗᑦ 

ᐊᑕᐅᓯᐅᖏᑦᑐᒥ ᓂᕈᐊᕐᓂᐅᔪᒥᒃ ᑲᒪᒐᓱᒋᐊᖓ 

ᐱᔭᕆᐊᑐᔅᓴᖓᑦ.  

 

ᑕᐃᒃᑯᐊᓕ ᐸᓐᓂᖅᑑᒥ ᓂᕈᐊᕐᓇᐅᓚᐅᖅᑐᐃᑦ 

ᐱᖃᑕᐅᕕᒋᓚᐅᓐᖏᑕᒃᑲ ᒪᓕᒐᓕᐅᖅᑏᑦ ᖃᖓᒃᑯᑦ 

ᓂᕈᐊᕋᔅᓴᐅᓛᕐᒪᖔᑕ ᒪᓕᒐᓕᐅᕐᕕᒻᒥ 

ᖃᐃᑦᑎᔭᐅᓲᖑᔪᖓ ᖃᖓ ᖃᐃᑦᑎᔭᐅᓚᐅᖅᑐᖓ 

ᖃᖓ ᓂᕈᐊᓂᖃᕆᐊᖃᓛᕐᒪᖔᑕ.  

 

ᐃᓛᒃ, ᓈᒻᒪᑦᑑᔮᓲᖑᖏᑦᑑᒐᓗᐊᖅ ᐅᑭᐅᔅᓵᒃᑯᑦ 

ᓂᕈᐊᖅᑎᑦᑎᒋᐊᔅᓴᖅ ᐊᐅᔭᒃᑯᓪᓗᑦ ᑭᓯᐊᓂ ᒫᓐᓇ 

ᐊᔾᔨᐅᖏᑦᑐᐊᓗᒃᑰᕋᑦᑕ ᐃᓛᓐᓂᒃᑯᑦ 

ᓴᖅᑭᖅᑐᖃᓚᐅᖃᑦᑕᓂᐊᕐᖓᑦ ᑕᐃᒪ 

ᖃᖓᒃᑰᖅᑕᕐᓂᖏᓂᓛᒃ ᑕᑯᓐᓈᖅᑐᒋᑦ, ᑭᓯᐊᓂ 

ᐊᒥᓱᓄᑦ ᐊᑦᑐᐊᔭᐅᒻᒪᑦ.  

 

ᐸᓐᓂᖅᑑᒥᓕ ᓂᕈᐊᕐᓂᐅᓚᐅᖅᑐᖅ 

ᐊᑭᑭᓐᓂᖅᓴᐅᖁᓪᓗᒍ ᑕᐃᒫᒃ ᐱᔭᐅᓚᐅᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕗᕆᑦᓚᓐ. ᐊᑎᕐᒥᒃ ᓱᓕ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ.  

 

ᒪᑉᐱᖅᑐᒐᖓᓂᒃ 6, ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᓴᒃᑲᐃᓲᖑᒐᑦᓯ 

ᓄᓇᕘᒥ ᐊᒻᒪᓗ ᕿᒪᕉᑎᔪᕕᓃᑦ 

ᐃᓅᒍᓐᓃᖅᑐᐃᓪᓘᓐᓃᑦ. ᖃᑦᓯᓪᓕ ᓄᓇᕗᒻᒥᐅᑕᐃᑦ 

ᒫᓐᓇ ᐊᑯᓂᐅᔪᒥᒃ ᓯᓚᑖᓃᑉᐸᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔫᑦ ᐃᓂᒋᔭᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑐᓴᓐ. 

(ᑐᓵᓕᑎᒍᑦ) ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ, ᐊᐱᕆᒐᕕᑦ. ᑐᑭᓯᐊᒍᒃᑰ, ᐊᐱᕆᒐᕕᑦ 

ᓂᕈᐊᕈᓐᓇᖅᑐᐃᑦ ᒫᓐᓇ ᓇᔪᖅᑐᐃᑦ 

ᐊᖏᕐᕋᕆᔭᐅᔪᓐᓃᓐ ᖃᓪᓗᓈᑦ ᓄᓇᖓᓃᑦᑐᐃᑦ. 

ᒫᓐᓇ ᖃᐅᔨᓴᕈᓐᓇᖏᑦᑐᒍᑦ. ᐊᒻᒪᓗ 

ᐊᖏᕐᕋᕆᔭᐅᔪᐃᑦ, ᐊᒋᕐᕋᕆᔭᐅᔪᐃᑦ ᐸᖅᑭᕕᐅᔪᐃᑦ 

ᐃᓐᓇᕐᓄᑦ ᐱᔭᕆᐊᑐᔫᖕᒪᑖ, ᐊᒻᒪᓗ 

ᐱᖃᑕᐅᒋᐊᖃᕐᖓᑖ. ᓂᕈᐊᕐᓇᐅᑎᓪᓗᒍ ᑭᓯᐊᓂ 

ᐊᐅᓪᓚᕈᓃ ᖁᓖᑦ ᑕᖅᑮᑦ ᐊᐅᓪᓚᖅᓯᒪᓕᕐᓂᕈᓂ, 

ᐅᑎᕐᓂᐊᕈᓐᓃᖅᐸᑦ ᑖᓐᓇ ᓄᓇᕘᒻᒥᐅᑕᐅᓂᕆᔭᖓ 

ᓴᖅᑯᒐᔭᕐᒪᑦ ᐊᖏᕐᕋᕐᒦᒐᓗᐊᕈᓂ, ᐋᒻ ᐸᖅᑭᕕᐅᔪᓃ 

ᐅᕝᕙᓗᓐᓃᑦ ᐊᖏᕐᕋᕐᒦᖏᒃᑲᓗᐊᕈᓂ.  

ᒪᑯᐊ ᐋᓐᓂᐊᕐᕕᓕᐊᖅᑐᐃᑦ ᕿᓚᒥᐅᔪᒥᑦ, ᑖᒃᑯᐊ 

ᖃᐅᔨᓇᓲᖑᔭᕗᑦ ᓂᕈᐊᕐᓇᐅᒑᖓᑦ, 

ᐃᑲᔪᕆᐊᖃᓲᕆᒻᒥᔭᕗᑦ ᓂᕈᐊᕐᓇᐅᑎᓪᓗᒍ. ᐊᒻᒪᓗ 

ᑖᒃᑯᐊᑦᑕᐅᖅ ᓂᕈᐊᕐᓂᐅᔪᑦ ᐊᔾᔨᐅᖏᑦᑐᒃᑯᑦ, 

ᖃᑦᓯᐅᔫᓐᓂᒃ ᓂᕈᐊᖅᑎᑦᓯᓚᐅᕆᐊᑦᓴᑦᑕ 

ᐃᓕᓐᓂᐊᕆᐊᖅᓯᒪᔪᓂᑦ ᓯᓚᑖᓂ 

ᐋᓐᓂᐊᕐᕕᖕᒦᑦᑐᓂᓪᓘᓐᓃᑦ ᑕᐅᓇᓂ ᖃᓪᓗᓈᓂ. 

ᑎᒍᔭᐅᒪᕕᒻᒦᑦᑐᓂᓪᓘᓐᓃᑦ, ᑕᒪᒃᑯᐊ ᑕᒡᒐ ᐅᕙᒍᑦ 

ᐃᓄᒋᐊᑦᑐᖁᑎᒋᔭᑦᑕ ᑭᑰᓂᖏᓐᓂᑦ 

ᓂᕈᐊᕆᐊᖃᕐᓂᖏᓐᓂᑦ ᐃᑲᔪᓲᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓇᑯᕐᒦᒃ, ᑭᐅᒐᕕᑦ ᒪᕐᕉᓐᓂᒃ, ᐲᖅᑐᖅ 

ᐊᐱᕆᓂᐊᖅᑲᐅᔭᕋ.  

 

ᖃᓄᕐᓖ ᑕᕝᕙ ᓄᓇᕗᑦ ᓂᕈᐊᖅᑐᓕᕆᔨᒃᑯᑦ 

ᐋᖅᑭᒋᐊᕈᓐᓇᖅᑲᕗᑦ, ᓄᓇᕗᒻᒥᐅᑦ ᑖᒃᑯᐊ 

ᑎᒍᔭᐅᒪᕕᒻᒦᑎᓪᓗᒋᑦ ᑖᓐᓇ ᓂᕈᐊᕐᓂᕆᔭᖓ 

ᓂᕈᐊᕋᑕᐅᒍᓐᓇᕆᐊᑦᓴᖅ ᓄᓇᕗᒻᒥᑦ ᓱᓕ 

ᐊᑕᖁᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑐᓴᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑯᕐᒦᒃ, ᐊᐱᕆᒐᕕᑦ. ᑕᐃᒪ ᐅᖃᖅᑲᐅᒐᒪ, 

ᑎᒍᔭᐅᒪᔪᐃᑦ ᓄᓇᕘᑦ ᓯᓚᑖᓃᑦᑐᐃᑦ ᓱᓕ 

ᓄᓇᕗᒻᒥᐅᑕᐅᓂᕋᕋᑦᑕ, ᓄᓇᕗᒻᒥᐅᑕᓂᕋᕋᑦᑎᒍᑦ 

ᖃᓄᑎᒋᐅᒐᓗᐊᕈᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐊᑎᕐᒥᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓗᐊᓱᐃᑦᑑᔪᖓ 

ᑕᕝᕙᓂ ᑲᑎᒪᕝᕕᐅᑉ ᐃᓗᐊᓂ. 

ᑐᓐᖓᓱᒋᑦ. ᐊᒻᒪ ᐊᕐᕌᒍᐃᑦ ᕿᒪᑦᑕᑎᓐᓂᑦ, 

ᐱᕙᓪᓕᐊᔪᓕᕆᓕᐅᑎᓪᓗᖓ ᓈᓚᐅᑎᖃᕐᕕᐅᔫᑉ 

ᓰᐲᓰᒃᑯᓐᓄᑦ 1970, 1980-ᖏᓐᓂᕈᔪᖅ 1990-

ᒧᓄᑦ, ᐱᖃᑕᐅᒍᓐᓇᖃᑦᑕᖅᓯᒪᓂᑰᒐᒪ ᓄᓇᓕᐅᔪᐃᑦ 

ᕼᐊᒻᒪᓚᒃᑯᑎᒍᑦ ᓂᕈᐊᕐᓇᔪᑎᑦ.  

 

ᐊᒻᒪᓗᑦᑕᐅᖅ ᑖᒃᑯᐊ ᒐᕙᒪᖃᕐᕕᐅᑉ ᓄᓇᕘᑦ 

ᓂᕈᐊᕐᓇᖓᓂᑦ, ᒪᕐᕈᐊᑎᑦᑕᐅᖅ 

ᓂᕈᐊᖅᑕᐅᓂᑰᓪᓗᖓ, ᐊᒻᒪ ᐊᑕᐅᓯᐊ 

ᓵᓚᐅᓯᒪᓂᑰᓪᓗᖓ ᐊᒻᒪ ᐊᔾᔨᒌᑦᓯᐊᒥᒃ 

ᓂᕈᐊᕈᑎᖃᓚᐅᖅᓯᒪᓪᓗᑕ ᐃᓚᖓᓐᓂ. ᑕᒪᒃᑯᐊ 

ᑕᐃᒪᐃᑦᑐᖃᕌᖓᑦ ᐊᒻᒪᓗ ᐱᓕᕆᓯᒪᓪᓗᖓᑦᑕᐅᖅ 

ᒐᕙᒪᑐᖃᐃᑦ ᓂᕈᐊᕐᓂᖏᓐᓂ ᐊᒻᒪ ᓄᓇᓕᐊᓛᑦ 

ᐃᓗᐊᓂ, ᐱᒻᒪᕆᐅᓲᖑᒻᒪᑦ. ᑕᒪᓐᓇᑦᑕᐅᖅ 

ᐅᖃᐅᓯᐅᓯᒪᒻᒪᑦ ᑕᒪᒃᑯᐊ ᐱᒻᒪᕆᐅᒻᒪᑦ ᓂᕈᐊᖅᑏᑦ 

ᖃᐅᔨᒃᑲᖅᓱᒋᑦ ᓂᕈᐊᕆᐊᖅᑐᖁᒥᓇᕋᑦᑕᕐᒪᑦ. 

ᑭᓯᐊᓂ ᓂᕈᐊᕆᐊᖅᑐᖃᑦᑕᖏᒻᒪᑕ ᐅᓄᖅᑐᐃᑦ, 

ᓂᕈᐊᕆᐊᖅᑐᕆᐊᖃᕋᓗᐊᑎᓪᓗᒋᑦ.  

 

ᑐᓵᓯᒪᓪᓗᖓ ᑕᑯᓯᒪᓪᓗᖓᓗ ᓂᕈᐊᓐᓇᖅ ᑕᒪᓐᓇ. 

ᖃᓄᑎᒋ, ᖃᓄᕈᓘᔮᓗᒃ ᓂᕈᐊᕈᓐᓇᕐᒪᑦ ᐃᓄᒃ, 

ᐅᐸᓪᓗᓂ, ᓯᕗᓂᐊᒍᑦ ᓂᕈᐊᕈᓐᓇᖅᑐᖅ, 

ᓂᕈᐊᖅᑎᑦᓯᓗᓂ, ᐅᕝᕙᓘᓐᓃᑦ ᐅᖄᓚᐅᑎᒃᑯᑦ 

ᐅᕝᕙᓘᓐᓃᑦ ᐅᐸᑦᑕᐅᖔᕐᓗᓂ ᓂᕈᐊᕈᓐᓇᖅᑐᐃᑦ. 

ᑕᒪᒃᑯᐊ ᑕᒡᒐ ᐊᑕᖏᖅᑐᐃᑦ ᑖᒃᑯᐊ. ᑭᓯᐊᓂ 

ᑕᒪᒃᑯᐊ ᓯᕗᓂᐊᓂ ᐊᒻᒪᓗᑦᑕᐅᖅ 

ᓂᕈᐊᕆᐊᖃᕐᓂᖏᓐᓂ ᐱᔭᕆᐊᑐᔫᖏᒥᒻᒪᑦ, 

ᐃᓛᓐᓂᒃᑯᑦ ᓂᓐᖓᓇᓲᖑᒻᒪᑦ, ᐱᓗᐊᖅᑐᒥ 

ᐊᔾᔨᒌᑎᑦᓯᔪᖃᕌᖓᑦ.  

 

ᐊᒻᒪᓗᑦᑕᐅᖅ ᑕᐃᒃᑐᑯᐊ ᐊᓪᓛᑦ ᓯᕗᓂᐊᒎᑦ 

ᓂᕈᐊᕋᓱᐊᖅᑎᓪᓗᒋᑦ ᐊᑕᐅᓯᕐᒥᑦ 

ᐱᔾᔪᑎᖄᕐᔪᑦᑎᓪᓗᒋᑦ ᓂᕈᐊᕈᓐᓇᕐᓂᖏᑦ 

ᐲᖅᑎᑕᐅᓕᓲᖑᒻᒥᒻᒪᑕ  ᓯᕗᓂᑐᖃᖓᒍᑦ 

ᓂᕈᐊᕋᓱᑦᑐᕕᓂᐅᒐᓗᐊᑦ, ᑭᓯᐊᓂ 

ᓈᒻᒪᓈᕐᓂᖏᒃᑳᖓᑦ ᓯᕗᓂᐊᓂ 

ᖃᐅᔨᒃᑲᑦᑕᐅᒋᐊᖃᓲᖑᓂᖏᓐᓂᑦ.  

 

ᐋᓪᓛᑦ ᐃᑲᕐᕋᐃ ᐱᖓᓱᓂᑦ 

ᓂᕈᐊᖅᑎᑦᓯᒐᓱᐊᓚᐅᖅᓯᒪᒻᒥᔪᖓ. ᑕᒪᓐᓇᑦᑕᐅᖅ 

ᓱᑲᔪᒃᑯᑦ ᑐᓴᐅᒪᑎᑦᓯᒋᐊᖃᕐᓂᒃᑯᑦ ᐃᓛᓐᓂᒃᑯᑦ 

ᐱᔭᕆᐊᖅᑐᕈᑕᐅᓲᖑᒻᒥᒪᑦ. ᐊᒻᒪᓗ ᐃᓚᖏᑦ 

ᐋᓐᓂᐊᕐᕕᒻᒦᑦᑐᐃᑦ, ᐃᓪᓕᕐᒦᖏᓐᓇᓲᑦ ᑕᒪᒃᑯᐊ 

ᐊᑐᐃᓐᓇᖃᖏᒻᒪᑖ ᐅᖄᓚᐅᑎᓂᑦ, ᓱᑲᔪᒃᑯᓪᓗ 

ᑖᒃᑯᐊ ᑐᔪᐃᒍᑎᑦᓴᓂᓐ. 

 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᑐᖅ ᑕᒪᓐᓇ ᓂᕈᐊᕐᓂᐅᓂᐊᖅᑐᖅ 

ᓯᕗᓂᑦᑎᓐᓂ, ᐊᓪᓚᕕᒋᔭᑦᓯᓐᓂᑦ ᑕᒪᓐᓇᑦᑕᐅᖅ 

ᓂᕈᐊᕆᐊᖅᑐᕆᐊᖃᕐᓂᖏᓐᓂᑦ ᓂᕈᐊᖏᖔᕐᓗᑎᒃ, 

ᐃᒪᓐᓇ ᑕᒡᒐ ᐅᔾᔨᕈᓱᒋᐊᖃᖅᑐᑎᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑯᕐᒥᒃ, ᐊᐱᕆᕋᕕᑦ. ᑖᓐᓇ ᐃᖅᑲᐅᒪᔭᕋ 

ᐅᖃᐅᓯᕆᓚᐅᖅᓯᒪᔭᕋ. ᑕᒪᓐᓇᑦᑕᐅᖅ ᓂᓐᖓᓂᕐᒧᑦ 

ᑎᑭᑎᓇᕐᖓᑦ, ᑕᐃᒪᓐᓇ ᑕᒪᒃᑯᐊ ᓯᕗᓂᐊᒍᑦ 

ᓂᕈᐊᖅᑎᑦᓯᒋᐊᖃᕐᓂᖅ ᐅᕝᕙᓘᓐᓃᑦ 

ᓂᕈᐊᖅᑎᑦᓯᓗᓂ ᐊᓯᒥᓂᑦ, ᑕᒪᓐᓇᑦᑕᐅᖅ ᐃᓚᖓᓂ 

ᐅᓪᓗᖃᖅᑎᑕᐅᑐᐃᓐᓇᓲᖑᒻᒥᒪᑦ ᑭᒡᓕᖃᖅᓱᓂ.  

 

ᐅᕙᖓ ᐊᑐᓕᖁᓯᒪᔭᖏᓐᓂᓐ, 

ᐊᑐᓕᖁᔨᒐᔭᖅᑐᖓᓗ ᑖᒃᑯᐊ ᐲᖅᑕᐅᒍᓐᓇᖁᓪᓗᒋᑦ 

ᓂᕈᐊᖅᑎᑦᓯᒍᓐᓇᕐᓗᓂ ᐊᒻᒪ ᑐᐊᕕᕐᓇᖔᒃᑯᑦ 

ᓂᕈᐊᖅᑎᑦᓯᒍᓐᓇᕐᓂᖅ. ᑕᒪᓐᓇ ᑕᕝᕙ, ᑕᐃᒫᒃ 

ᐱᔭᕆᐊᑐᔫᓂᖓᓂᒃ ᐅᓂᒃᑳᒻᒪ ᐃᓗᐊᓂ 

ᑕᑯᒐᔭᖅᑐᑎᑦ ᐱᔭᕆᐊᕆᐊᑐᔫᓂᖓᓂᑦ. ᑖᓐᓇ 

ᑕᐃᒻᒫᖅᓯᒪᔪᐃᑦ ᑖᓐᓇ ᐱᔭᕆᐊᑐᔫᓂᖓᓂᓐ 

ᓂᕈᐊᖅᑎᑦᓯᓚᖓᔪᒥᑦ ᐊᒻᒪᓗ ᑖᓐᓇ 2017-

ᖑᑎᓪᓗᒍ 10,500 ᐊᒻᒪ ᐊᕝᕙᖏᑦ 

ᓂᕈᐊᖅᑎᓪᓗᒋᑦ, ᖃᑦᓰᓐᓇᐅᓚᐅᖅᑐᐃᑦ. ᑭᓯᐊᓂ 

ᐅᕙᒍᑦ ᐊᓪᓚᕝᕕᖏᓐᓂᑦ ᐅᕙᖑᑦ 

ᐱᔭᕆᐊᑐᔪᐊᓘᒻᒥᑦ ᐊᑐᓚᐅᖅᓯᒪᔪᒍᑦ. 

ᓂᕈᐊᖅᑎᑦᓯᔪᕕᓂᓐᓄᑦ 

ᖃᐅᔨᓴᖅᑕᐅᒋᐊᖃᖅᑎᓪᓗᒋᑦ. 

 

ᐊᑐᓕᖁᒐᔭᖅᑕᕋ ᑕᒪᓐᓇ ᐲᖅᑕᐅᓗᓂ. ᐅᕙᒍᑦ 

ᑭᖑᓪᓕᖅᐹᖑᔪᒍᑦ ᑲᓇᑕᒥ, ᒐᕙᒪᑐᖃᒃᑯᑎᒍᓪᓗ 

ᓄᓇᓕᐊᓛᑎᒍᓪᓗ ᑕᒪᓐᓇ ᐊᑐᖅᑕᐅᑎᓪᓗᒍ. ᐊᒻᒪᓗ 

ᐊᓯᖏᑦ ᐊᕕᑦᑐᖅᓯᒪᕕᐅᔪᐃᑦ ᒐᕙᒪᖃᕐᕖᑦ ᑖᒃᑯᐊ 

ᐱᔭᕆᐊᑐᓗᐊᕆᔭᖓᓂᑦ ᖃᐅᔨᓯᒪᓕᕐᖓᑕ. 

ᐊᓯᖏᓐᓂᑦ ᒐᕙᒪᖃᕐᕕᐅᔪᐃᑦ ᑕᐃᒪᓐᓇ 

ᐲᖅᑎᑦᓯᓯᒪᓕᖅᑐᑦ. ᐅᕙᒍᖔᖅ ᑐᐊᕕᕐᓇᒃᑰᑦ 

ᐅᖄᓚᐅᑎᓂᖔᖅ ᐊᑐᖅᑎᑦᓯᖃᑦᑕᖔᓕᕐᓗᑕ. 

ᕿᓚᒥᐊᓗᒃ ᐊᐅᓪᓚᕆᐊᖃᓕᕐᓂᕈᑎᑦ ᑐᐊᕕᕐᓗᑎᑦ, 

ᑕᒪᓐᓇᑦᑕᐅᖅ ᐱᕕᖃᕈᓐᓇᖁᓪᓗᒋᑦ ᐅᖄᓚᐅᑎᒃᑯᑦ 

ᓂᕈᐊᖃᑦᑕᖁᖔᕐᓗᒋᑦ. ᑕᐃᒪᓐᓇᖔᖅ 

ᐋᖅᑭᓰᒍᒪᒐᓗᐊᖅᑐᒍᑦ ᐊᑐᓕᖁᔭᐅᓪᓗᒋᑦ. 

 

ᐃᓱᒫᓘᑎᒋᔭᕐᓃᕕᑦ ᑕᒪᓐᓇ ᑭᐅᔪᒃᓴᐅᕗᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑐᓴᕈᒥᓇᕆᔭᕋ ᑖᓐᓇ. ᐊᒻᒪᓗᑦᑕᐅᖅ ᑖᓐᓇ 

ᓯᕗᒧᑉᐸᓪᓕᐊᒐᕕᑦ ᓄᑖᓂ ᕿᓂᖅᓱᓯ. 

ᖃᓄᑎᒋᓕᑭᐊ ᑕᒪᓐᓇ, ᖃᓄᕐᓕ ᐸᕐᓇᒃᓯᒪᓂᕆᔭᓯ, 

ᖃᓄᑎᒋᓕᐅᓕᖅᐹᑦ ᕿᒥᕐᕈᐊᕐᓗᓯ 

ᐅᖃᐅᓯᕆᑎᓪᓗᑎᐅᑦ ᑕᒪᓐᓇ ᐅᖄᓚᐅᑎᑎᒍᑦ 

ᓂᕈᐊᕈᓐᓇᕐᓂᖏᓐᓂᑦ ᑕᒪᓐᓇ, ᐊᒻᒪᓗ, ᐊᓪᓛᑦ 

ᑕᕐᕆᔭᒃᑰᑦ ᑕᐃᒫᒃ ᓂᕈᐊᕈᓐᓇᕋᔭᕆᕙᑦ? 

ᐅᖄᓚᐅᑎᒃᑰᒐᓗᐊᖅ ᑭᓯᐊᓂ ᖃᕋᓴᐅᕙᒃᑯᑦ 

ᑕᑯᑦᓴᐅᓗᓂ, ᑕᐃᓐᓇ ᐊᑎᖓ ᐅᖃᕈᓐᓇᖏᓐᓇᒃᑯ. 

ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ, ᐄ. ᑖᒃᑯᐊ ᑐᓴᐅᒪᑎᑦᓯᓕᕆᓂᒃᑯᑦ 

ᑕᑯᑦᓴᐅᕋᑦᑕᐅᑎᓗᑎᒃ ᑕᒪᓐᓇ ᐆᑦᑐᕈᓐᓇᕋᔭᖅᑕᕗᑦ, 

ᐄ. ᑕᐃᓐᓇ ᓯᑲᐃᑉᑯᑎᒍᑦ ᑕᕐᕆᔭᕋᖅᑕᐅᑎᓪᓗᑎᒃ 

ᐊᓯᖏᑦ ᐊᓯᖏᑎᒍᓪᓘᓪᓃᑦ ᐊᖅᑯᑎᒋᔭᐅᓲᑦ 

ᐃᑭᐊᖅᑭᕕᒃᑯᑦ ᑕᒪᓐᓇᑦᑕᐅᖅ, ᑕᒪᓐᓇᖅᑕᐅᖅ 

ᐊᑐᓚᐅᕐᒥᔭᕗᑦᑕᐅᖅ ᑭᖑᓪᓕᕐᒥᓐ. ᐊᓪᓛᑦ ᑲᓇᑕᐅᑉ 

ᓯᓚᑖᓃᑦᑐᓄᑦ ᐱᕕᖃᖅᑎᑦᓯᓚᐅᖅᑐᒍᑦ 

ᐅᖄᓚᕆᐊᖃᕐᖓᑕ ᓂᕈᐊᕈᒪᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᖑᓪᓕᖅᐹᒥᑦ 

ᐊᐱᕆᒍᒪᔭᕋ, ᐃᑦᓯᕙᐅᑖᖅ. ᐃᑉᐱᑎᒍᑦ, 

ᑐᓴᖅᑎᑦᓯᒍᓐᓇᕈᕕᑦ ᖃᖓᑭᐊᖅ 

ᐊᐅᓚᔾᔭᐃᒐᔭᓕᕆᕕᑦ ᐸᕐᓇᐸᓪᓕᐊᓕᕐᓂᐊᕈᕕᑦ 

ᓂᕈᐊᕐᓇᐅᓛᖅᑐᒧᑦ? ᐃᒃᓯᕙᐅᑖᖅ, ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᑯᓱᒐᖅ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᕆᒐᕕᖓ, ᖁᔭᓐᓇᒦᒃ. ᑕᒪᓐᓇᑦᑕᐅᖅ ᐅᕙᒍᑦ 

ᐊᓪᓚᕝᕕᑦᑎᓄᑦ ᐊᓪᓛᑦ ᐊᐅᓚᔾᔭᑉᐸᓪᓕᐊᒐᓱᐊᕋᑦᑕ 

ᐊᒻᒪ ᐸᕐᓇᑉᐸᓪᓕᐊᕆᐊᖃᕆᐊᖃᓲᖑᒐᑦᑕ 

ᑕᒪᐅᓇᑐᐃᓐᓇ ᓂᕈᐊᕆᖃᖅᑐᖃᓕᕌᖓᑦ, 

ᓂᕈᐊᓐᓇᒥ ᐋᖅᑭᑦᓱᐃᒋᐊᖃᓕᓲᖑᒐᑦᑕ. 

 

ᐱᖓᓲᔪᖅᑐᐃᑦ ᓂᕈᐊᕐᓂᐅᑐᐃᓐᓇᕐᓂᐊᖅᑐᑦ 

ᐊᕐᕌᒍᒍᔾᔭᐅᒍᑦᑕ. ᐊᒻᒪᓗ ᐊᐅᓚᔾᔭᓛᖅᑕᕗᑦ ᑕᒪᓐᓇ 

ᐱᒋᐊᕐᓗᒍ ᓄᕕᐱᕆ ᓄᓐᖑᐊᓂ. ᐊᒻᒪᓗ 

ᐊᐅᓚᔾᔭᑉᐸᓪᓕᐊᓕᖅᑕᕗᑦ. ᑕᒪᒃᑯᐊ 

ᐃᖅᑲᓇᐃᔭᖅᑎᑦᑎᓐᓂᑦ ᑎᒍᓯᕙᓪᓕᐊᕈᓐᓇᕆᐊᑦᓴᖅ 

ᐅᑭᐅᖅ. ᑕᒪᓐᓇ ᐸᕐᓇᐸᓪᓕᐊᓚᖓᔪᒍᑦ ᓱᓕ 

ᑕᒪᒃᑯᓂᖓ ᐊᑐᕆᐊᖃᕋᔭᖅᑕᑦᑎᓐᓂ ᐊᓪᓚᕝᕕᑎᒍᑦ, 

ᐱᓕᒻᒪᑦᓴᐃᒋᐊᖃᖅᓱᑕᓗ. 

ᐊᒻᒪᓗ ᐊᐅᔭᐅᔪᒥᓐ, ᑕᒪᓐᓇ ᑲᔪᑎᓪᓚᕆᓕᕐᓗᑎᒍᑦ, 

ᐱᓕᒻᒪᑦᓴᐃᓕᕐᓗᑎᒍᑦ ᑕᐃᒃᑯᐊ. ᐊᒻᒪᓗ ᑮᓇᐅᔭᐃᑦ 

ᐊᑐᓪᓚᕆᓕᕐᓗᑎᒃ ᑎᑭᑎᑦᓯᖃᑦᑕᕋᔭᓛᕋᑦᑕ 

ᑕᐃᑲᐅᓕᖅᑲᑦ ᐊᐅᔭᖅ.  

 

ᑕᒪᓐᓇ ᑭᐅᔪᑦᓴᐅᒐᓗᐊᖅᑕᒋᑦ, ᑭᓯᐊᓂ ᑕᒪᑐᒪᓂ 

ᑕᐃᒪᐃᑦᑑᕗᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐊᑎᕐᒥᑦ ᓱᓕ. ᒥᔅᑕ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑕᓖᒃ. 

ᑖᓐᓇ ᐊᐱᖅᓱᕆᐊᖅᑐᑦᓯᒪᔭᖅᑯᑦ ᑐᓐᖓᓱᓪᓕ.   

 

ᐅᕙᓂ ᑎᑎᕋᖅᓯᒪᔮᓐᓂᑕ ᐃᓗᐊᓂ, ᒪᑉᐱᖅᑐᕌᓂ 

22, ᑖᑉᑯᐊ ᐅᕙᑦᑎᐊᖅ ᒪᓕᒐᓕᐅᖅᑎᐅᖃᑎᒪ 

ᐅᖃᓯᕆᔮᑕ ᐃᓚᕝᕕᐊᒐᓗᐊᖓ. ᐅᑯᐊᑦ 

ᓂᕈᐊᕈᓐᓇᖅᑐᒡᓗ ᓂᕈᐊᕈᓐᓇᖏᑦᑐᓪᓗ 

ᐅᓐᓂᖅᑐᖅᓯᒪᒻᒪᑕ. ᐅᑭᐅᖏᑦ 1997-ᒥ ᐱᒋᐊᖅᖢᒍ 

ᑕᕝᕗᖓ 2017-ᒧᑦ ᑭᒡᓕᖃᕐᒪᑕ. ᓂᕈᐊᖅᑐᕕᓃᒡᓗ 

ᖃᓄᖅ ᐊᒥᕐᕋᓪᑎᒋᒻᒪᑕ ᐅᓂᖅᑐᓯᒪᒡᓗᑎᑦ 

ᑖᕙᖓᑦ ᓂᕈᐊᖃᑦᑕᓕᐊᓵᖅᓯᒪᓕᕋᒥᑦ. ᑖᑉᓱᒪ 50 

ᐳᓴᓐᑎ ᐅᖓᑖᓃᑉᐸᐅᒻᒥᖅᑐᑦ. ᐅᑉᓗᒥᓕ 

ᐃᑭᒡᓕᔫᒥᒻᒪᑕ ᑖᑉᑯᐊ ᓂᕈᐊᖃᑦᑕᖅᑐᑦ ᓄᓇᓕᑉᑕ 

ᐃᓗᐊᓂ.  

 

ᐅᓇ ᐃᓱᒪᒋᑉᓗᒍ, ᑕᐃᑉᓱᒥᓐᖓ 

ᖃᕝᕙᕆᐊᖅᐹᓪᓕᕈᑎᒃᓵᓂᒃ ᖃᓄᖅᑑᕈᑎᒃᓵᓂᒃ 

ᐃᓱᒪᓐᓇᖅᑐᖃᖅᐸ, ᑕᐅᑐᖅᑰᕐᓇᖅᑐᖃᖅᑰᖅᐸ 

ᓂᕈᐊᖃᑦᑕᕐᓂᐅᑉ ᐃᓗᐊᓂ? ᐃᒃᓯᕙᐅᑕᓖ, 

ᑐᑭᓯᓐᓇᕐᓂᖅᐸᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᑭᓐᖑᖅ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓇᑯᕐᒦᒃ ᐊᐱᕆᒐᕕᑦ. ᐊᒻᒪ ᐅᕙᖓ 

ᑐᓐᖓᕕᒋᔭᑦᑎᓐᓂᑦ ᑖᒃᑯᐊ ᑐᓴᖅᑎᑦᓯᒋᐊᖃᕋᑦᑕ 

ᓂᕈᐊᖅᑎᐅᔪᓄᑦ. ᐊᒻᒪᓗ ᖃᕋᓴᐅᔭᒃᑰᑦ, 

ᖃᕋᓴᐅᔭᐃᑦ ᐊᒻᒪᓗ ᐱᕙᓪᓕᐊᔪᑦ 

ᑐᓴᐅᒪᑎᑦᓯᓕᕆᔨᐅᓂᒃᑯᑦ ᑖᒃᑯᐊᑦᑕᐅᖅ 

ᐊᑐᕋᓱᐊᕆᐊᖃᓲᕆᒐᑦᑎᒍ ᕿᓂᕐᓗᑖ 

ᑐᓴᐅᒪᑎᑦᓯᑦᓯᐊᕋᓱᐊᕐᓗᑕ ᑕᑦᑲᓃᑦᑐᓄᑦ.  

 

ᐊᒻᒪᓗ ᑖᒃᑯᐊ ᐊᓪᓛᑦ ᑕᕐᕆᔭᕈᒪᓲᑦ ᑕᓪᓚᕖᓴᒃᑯᑦ, 

ᑕᐃᑰᓇ ᐊᑐᐃᓐᓇᑎᑦᓯᓲᖑᔪᒍᑦ. ᓈᓚᐅᑏᑦ 

ᓄᓇᓕᐊᓛᑎᒍᑦ ᓈᓚᐅᑎᖃᕐᕕᖏᑎᒍᑦ ᐊᑐᓲᖑᕗᑦ, 

ᑖᒃᑯᐊᑦᑕᐅᖅ ᑐᓴᐅᒪᑎᑦᓯᒐᓱᐊᖅᓱᑎᒍᑦ. 

ᐅᕙᒍᑦᑕᐅᖅ ᐱᕕᒋᔭᕗᑦ ᑲᕆᓴᐅᔭᐃᑦ 

ᐃᑭᐊᖅᑭᕕᖏᑎᒍᑦ ᐱᖃᓐᓂᕇᑦᑐᐃᑦ, ᑕᐃᒃᑯᑎᒎᓇ 

Facebook-ᑯᑦ ᐊᒻᒪᓗ Twitter-ᑯᑦ 

ᓴᖅᑭᐅᒪᑎᑦᓯᕙᓪᓕᐊᒋᕗᒍᑦᑕᐅᖅ. ᐃᒻᒪᖄ 

ᑐᓴᖅᑎᑦᓯᖃᑦᑕᕐᓂᕗᑦ 

ᑐᓴᐅᒪᑎᑦᓯᑦᓯᐊᓕᕋᓗᐊᖅᑐᒍᑦ.  

 

ᑭᓯᐊᓂ ᖁᔭᓈᖅᓯᒪᓂᖏᑦ ᑕᕝᕙ ᑖᓐᓇᐅᒻᒪᑦ, 

ᖃᓄᕐᓕ ᐊᓂᒍᐃᒍᓐᓇᖅᑎᑕᕗᑦ, 

ᐱᕕᖃᖏᓂᖅᓴᐅᖁᓗᒋᑦ ᐱᑕᓕᐅᒐᓗᐊᖅ. ᑭᓯᐊᓂ 

ᑖᓐᓇᑦᑕᐅᖅ ᐊᐱᖅᑯᑎᒋᓯᒪᒻᒥᔭᕗᑦ ᐊᒥᓱᐊᓗᐃᑦ 

ᒐᕙᒪᖃᕐᕕᐅᔪᐃᑦ ᐊᓯᕗᑦᑕᐅᖅ ᑕᒪᑦᓱᒥᖓᑦᑕᐅᖅ. 

ᖃᓄᕐᓕ ᑲᑦᓱᖓᐃᖅᑎᑲᓐᓂᕈᓐᓇᕆᕙᕗᑦ 

ᓂᕈᐊᕆᐊᖅᑐᓪᓚᑦᑖᕐᓗᑎᑦ. ᑕᒪᓐᓇ ᑕᒡᒐ 

ᐊᐱᖅᑯᑎᐅᖏᓐᓇᕐᒪᑦ ᐊᒻᒪᓗ 

ᓂᕈᐊᖅᑐᓕᕆᔨᐅᔪᑦ, ᒪᓕᒐᓕᐅᕐᕕᖕᒥ ᐊᒻᒪ 

ᓂᕈᐊᕋᑦᓴᐅᔪᐃᑦ, ᐅᕙᖑᑦ ᐃᓘᓐᓇᑕᖃᐃ ᑲᑐᔾᔨᓗᑕ 

ᑕᒪᓐᓇᐃᓐᓂᑦ ᑕᐃᒪᓐᓇ ᐱᓕᕆᒐᓱᐊᑦᓯᐊᕈᑦᑕ, 

ᓱᒃᑲᐃᑦᑐᒥᐅᒐᓗᐊᖅ. ᐃᓱᒪᖅᓱᕐᓂᖅ ᑕᒪᓐᓇ 

ᐊᓯᐅᓂᐊᖏᒻᒪᑦ, ᐅᕙᖑᑦ  

ᑭᒡᒐᖅᑐᖅᑐᐃᓐᓇᐅᒐᑦᑕ ᑕᐱᕇᓐᓂᑎᒍᑦ.  

 

ᐊᒻᒪᓗ ᐃᓱᒪᓕᐊᕆᔭᒃᓴᓂᒃ ᖃᓄᖅ 

ᑎᑭᐅᑎᒍᓐᓇᕆᕙᕗᑦ ᑖᒃᑯᐊ ᓄᓇᓕᐅᔪᐃᑦ 

ᐊᑑᑎᖃᑦᓯᐊᕈᓐᓇᖁᓪᓗᑕ 

ᑐᓴᖅᑕᐅᔮᓪᓕᕈᓐᓇᕐᓂᑦᑎᓐᓂᒃ. 

ᓂᕈᐊᕐᓇᐅᓛᓕᖅᑐᒥᒃ ᓂᕈᐊᕋᑦᓴᐅᔪᐃᑦ 

ᐃᓱᒪᑦᓴᒃᓯᐅᕈᑎᖃᑦᓯᐊᕈᑦᓯ ᐅᕙᑦᑎᓐᓄᑦ 

ᐃᓱᒻᒥᖅᑕᐅᕚᓪᓕᕈᓐᓇᕋᔭᕆᐊᑦᓴᑦᑕ, 

ᑐᓴᕈᒪᑐᐃᓐᓇᖅᐳᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 

ᓄᓇᖃᑎᒋ’ᓗᒋᑦ ᐊᖏᔫᑎ’ᓗᒍ ᓂᕈᐊᕈᑕᐅᔪᒃᓴᖅ 

ᐃᑲᔪᖅᑐᕐᓇᕐᒪᑦ. ᐊᑐᕆᐊᖃᖅᖢᓂᓗ ᑕᐅᕗᖓ, 

ᑕᐅᕗᖓ, ᑕᐅᕗᖓ. ᑖᒻᓇᓕ 

ᐃᓱᒪᒋᔭᐅᓯᒪᓐᖏᑦᑖᒃᓵᓂᑦ, 

ᐃᓱᒪᒋᔭᐅᓯᒪᓐᖏᒃᑲᓗᐊᖅᐸ ᐅᕝᕙᓘᓐᓃᑦ 

ᐃᓱᒪᒋᔭᐅᓯᒪᒐᓗᐊᖅᐸ ᓂᕈᐊᓪᕕᐅᑉ ᐃᓗᐊ.  

 

ᐅᑭᐊᒃᓵᒃᑯᑦ ᓂᕈᐊᖃᑦᑕ’ᒪᑕ ᑕᒫᓂ ᓯᑏᕝᕙ 

ᓄᖑᓕᖅᑎᓪᓗᒍ, ᐊᒃᑑᕝᕙ ᐱᒋᐊᖅᑎᓪᓗᒍ. ᓄᓇᓖᑦ 

ᐅᑭᐊᑉᑯᓂᖓ ᒪᓕᒐᓕᐅᖅᑎᓂᒃ 

ᕼᐊᒻᓚᒃᑯᓐᓄᓪᓘᓐᓃᑦ ᑖᑉᑯᐊ ᐃᓄᐃᑦ ᓄᓇᓖᑦ 

ᐊᑐᕈᒪᔭᒥᓂᒃ ᓲᖃᐃᒻᒪᑦ ᐊᑐᖃᑦᑕᕐᒪᑕ 

ᐅᓂᑦᑎᓐᓂᖅ ᐊᔪᕐᓇᖅᖢᑎᑦ. 

 

ᖃᓄᕐᓕᑭᐊᖅ ᐃᓱᒪᒋᔭᐅᓯᒪᓐᖏᒃᑲᓗᐊᕆᐊᒃᓴᖅ 

ᐊᖏᓪᕋᐅᒪᓂᖅᓴᐅᖃᑦᑕᖅᑎᓪᓗᒋᑦ ᐅᑭᐅᒃᑯᑦ 

ᐆ’ᓇᐃᑦᑑᑎᓪᓗᒍ ᑐᑭᓯᔪᒪᓪᓗᖓ ᐊᐱᕆᕗᖓ 

ᐃᒃᓯᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᑎᖅᐅᑉ ᐊᐱᖅᑯᑎᖓᓄᑦ. 

ᑖᒃᑯᐊ ᐅᓪᓗᒥ ᐋᖅᑭᒃᓯᒪᓪᓚᑦᑖᖅᑐᐃᑦ 

ᓇᓗᓇᐃᖅᓯᓯᒪᖕᒪᑕ ᐅᓪᓗᖓᓂᑦ 

ᓂᕈᐊᕐᕕᐅᖃᑦᑕᕐᓂᖓᓂᒃ. ᑎᓴᒪᖓᓐᓂ ᓇᒡᒐᔾᔭᐅᒥ 

ᐊᒃᑑᕝᕙᒥ ᐊᕐᕌᒍᑦ ᑎᓴᒪᑦ ᐊᓂᒍᕋᐃᒻᒪᑕ ᑖᓐᓇ 

ᓂᕈᐊᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥ 

ᑕᐃᔅᓱᒪᓂᐅᑎᓪᓗᒍ. ᓂᕈᐊᖅᑕᐅᓚᐅᖅᓯᒪᒻᒪᑦ 

ᓲᖃᐃᒻᒪᑦ ᐃᓱᒪᒋᔭᐅᓪᓗᓂ ᓯᓚ, 

ᐊᖑᓇᓱᕝᕕᒃᓴᐅᓂᖓ, ᐃᓕᓐᓂᐊᖅᑏᓪᓗ 

ᐃᓕᓐᓂᐊᕐᕕᖕᒦᓕᖅᑎᓪᓗᒋᑦ ᐊᓯᖏᓪᓗ. 

 

ᓈᒻᒪᒃᑎᐊᖅᑐᑯᓗᒃᑕᖃᑦᑕᓐᖏᒻᒪᑦ ᓄᓇᕗᒻᒥ 

ᓂᕈᐊᕐᓇᕐᓄᑦ. ᑭᓯᐊᓂ ᐃᓚᖏᑦ 

ᐱᐅᓐᖏᓐᓂᖅᓴᖏᑦ ᓲᕐᓗ ᖁᕕᐊᓱᒡᕕᐅᑎᓪᓗᒍ 

ᓂᕈᐊᖃᑦᑕᕈᒪᓐᖏᓐᓇᑦᑕ. ᐅᓇ ᒪᓕᒐᕐᓃᑦᑐᖅ 

ᖃᐅᔨᒪᒐᑦᑕ ᒪᓕᒐᐃᑦ ᐊᓯᔾᔨᕈᓐᓇᕐᒪᑕ. ᑕᐃᒪᓕ 

ᖃᖓᒃᑰᕐᓂᖓᓄᑦ ᓂᕈᐊᕐᓂᕐᒧᑦ 

ᓈᒻᒪᒃᑐᕆᓐᖏᒃᑯᔅᓯᐅᒃ ᓄᓇᓕᔅᓯᖕᓄᑦ 

ᐅᖃᖃᑎᒋᒍᑎᒋᒃᑲᓐᓂᑦᑎᐊᒻᒪᕆᒍᓐᓇᖅᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ ᖃᐃᔪᓐᓇᕋᕕᑦ ᐅᓐᓄᓴ 

ᐃᖅᑲᓇᐃᔭᖃᑎᖏᖕᓄᑦ. ᑕᐃᒪ ᐅᐱᒋᔪᒪᓪᓗᓯ 

ᓯᕗᓪᓕᖅᐹᒥ ᐃᖅᑲᓇᐃᔭᖅᑏᓪᓗ. ᑖᒃᑯᐊ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕈᑕᐅᖃᑦᑕᖅᑐᑦ 

ᓂᕈᐊᕐᓂᐅᑉ ᒥᒃᓵᓄᑦ ᑖᒃᑯᐊ ᓯᕗᓂᒃᓴᒥ 

ᓯᕗᓕᖅᑎᒃᓴᕆᒐᑦᑎᒍᑦ ᐃᑉᐱᒋᑦᑎᐊᖅᖢᒋᓪᓗ 

ᐱᓕᕆᐊᕆᓯᒪᔭᓯ. 

 

ᒫᓂᑑᕙᒥ ᒪᓕᒐᓕᐅᖅᑎᖏᑦ ᐊᖏᖅᓯᕋᑖᓚᐅᕐᒪᑕ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖓᓂᒃ, ᓂᕈᐊᒐᒃᓴᐃᑦ 

ᑕᐃᑲᓂ ᐊᕕᑦᑐᖅᓯᒪᔪᒥ ᐃᒪᓐᓇ 

ᐸᓯᔭᒃᓴᐅᑎᑕᐅᓚᐅᖅᓯᒪᓐᓂᖁᑎᑦ ᐊᒻᒪᓗ 

ᐱᕋᔭᖕᓂᕐᒧᑦ ᑖᒃᑯᐊ ᐊᑐᓕᖅᑎᑕᐅᓚᐅᕐᒪᑕ 

ᐊᕕᑦᑐᖅᓯᒪᔪᑦ 2019 ᓂᕈᐊᕐᓇᐅᑎᓪᓗᒍ. 

ᑕᐃᒪᓕ ᒪᓕᒐᓕᐅᕐᕕᑉᐳᑦ ᓴᖅᑭᑦᑎᓐᓂᖅᐸᑕ 

ᐊᔾᔨᑲᓴᖓᓂᒃ, ᑭᓱᓂᑭᐊᖅ ᐃᓱᒪᒋᔭᖃᕋᔭᖅᐸ 

ᐊᓪᓚᒡᕕᒃᓯ ᑖᓐᓇ ᐊᐅᓚᓇᓱᓪᓗᒍ ᐱᖁᔨᓂᖓᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᑉ ᐊᐱᖅᑯᑎᖓᓄᑦ. 

ᐊᓪᓚᒡᕕᑉᐳᑦ ᑕᑯᓐᓈᑦᑎᐊᕋᓱᖃᑦᑕᖅᓯᒪᖕᒪᑕ 

ᒫᓂᑑᕙᒥ ᓂᕈᐊᖅᑐᓕᕆᓂᕐᒧᑦ 

ᐱᓕᕆᐊᖑᓚᐅᖅᑐᒥᒃ. ᑖᔅᓱᒪᑉ ᑲᔪᓯᒋᐊᖅᑐᒋᑦ 

ᒪᓕᒋᐊᓕᒃ, ᒫᓐᓇ ᐱᓕᕆᖃᑎᒋᑦᑎᐊᖅᑕᕗᑦ 

ᑕᒪᒃᑯᐊ ᓂᕈᐊᖅᑐᓕᕆᔩᑦ ᑲᓇᑕᓕᒫᓂ, 

ᓂᕈᐊᖅᑐᓕᕆᔩᑦ ᒫᓂᑑᕙᒥ ᐃᓚᒋᓪᓗᒍ.  

 

ᓂᕈᐊᖅᑐᓕᕆᔨᐅᖃᑎᒐ ᕕᓂᐱᒡᒥ 

ᐅᖃᖃᑎᒋᔪᓐᓇᖅᓯᓚᐅᕋᒃᑯ ᐊᓪᓚᒡᕕᖓ 

ᓇᓗᓇᐃᖅᓯᓚᐅᖅᑐᖅ ᐊᐅᓚᓐᓇᓱᓪᓗᒍ 

ᐊᔪᕐᓇᓚᐅᓐᖏᑦᑐᖅ ᑲᒪᒋᓇᓱᖦᖢᒍ. ᐃᒪᓐᓇ 

ᐃᓱᒪᒥᓂᒃ ᑐᓴᖅᑎᑦᑎᔨᐅᖕᒪᑦ ᐱᕋᔭᖃᑦᑕᖅᓯᒪᔪᑦ 

ᖃᐅᔨᒋᐊᕐᓂᐅᓐᖏᑦᑐᖅ ᐃᖅᑲᖅᑐᖅᑕᐅᖃᑦᑕᖅᓯᒪᔪᑦ 

ᓄᓇᓕᕋᓛᓂ ᐊᑯᓂᐊᓗᒃ ᐱᓇᓱᓲᕆᒐᑦᑎᒍᑦ. 

ᐃᒪᓐᓇ ᐱᓕᒻᒪᒃᑎᑐᐊᒐᖅ ᐊᑕᐅᓯᖅ ᑖᓐᓇ 

ᓂᕈᐊᒐᒃᓴᐅᒻᒥᔪᖅ ᓇᓗᓇᐃᖅᓯᒋᐊᓕᒃ 

ᐃᖅᑲᖅᑐᒐᒃᓴᕈᖅᑎᑕᐅᓚᐅᖅᓯᒪᒐᓂ ᒪᓕᒐᖅᑎᒍᑦ 

ᐅᕝᕙᓘᓐᓃᑦ ᐋᒃᑲ. ᐊᐅᓚᓇᓱᓪᓗ ᐊᓪᓚᒡᕕᑦᑎᓐᓂ 

ᐊᔪᕐᓇᕋᔭᓐᖏᑦᑐᖅ ᐊᐅᓚᓇᓱᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑐᓴᖅᑎᒃᑲᕕᓐᖓ. ᑕᐃᓐᓇ ᐊᕕᑦᑐᖅᓯᒪᔪᑦ ᐊᓯᖏᑦ 

ᑕᐃᒪ ᐊᔾᔨᑲᓴᖏᖕᓂᒃ ᒪᓕᒋᐊᓕᖁᑎᖃᕆᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᒫᓂᑑᕙᑐᐊᖑᖅᑰᖅᑐᖅ ᑲᓇᑕᐅᑉ ᐃᓗᐊᓂ 

ᑕᐃᒫᒃ ᓂᕈᐊᕋᒃᓴᓂᑦ ᑕᐃᒪᐃᓕᐅᖃᑦᑕᖁᔨᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 

ᔭᔅᑎᓐ ᐊᒻᒪ ᓯᐊᕋ.  

 

ᑕᒡᕙᓂ ᒪᒃᐱᖅᑐᒐᕐᒥ 12-ᒥ, 92-ᒥ ᐅᖃᖅᓯᒪᖕᒪᑦ 

ᓂᕈᐊᖅᑎᑕᐅᓂᕐᒧᑦ ᐲᖅᑕᐅᔪᒪᔪᖅ 

ᓂᕈᐊᖅᑎᐅᔪᓐᓇᕐᓂᖅ ᐲᖅᑕᐅᔪᒪᓂᖓᓂᒃ 

ᓇᓗᓇᐃᖅᓯᒪᖕᒪᑦ. ᐅᖃᓪᓚᕋᑖᖅᖢᑎᓪᓗ ᑕᓚᐴᒃᑯᑦ 

ᖃᕋᓴᐅᔭᒃᑯᓪᓘᓐᓃᑦ ᓂᕈᐊᕈᓐᓇᕐᓂᕋᖅᖢᒋᑦ. 

ᑕᐃᒃᑯᐊᓕ ᖃᕋᓴᐅᔭᖃᓐᖏᑦᑐᑦ ᑕᓚᐴᖃᓐᖏᑦᑐᓪᓗ 

ᓂᕈᐊᕈᓐᓇᐃᓪᓕᒐᔭᕐᒪᑕ 

ᓂᕈᐊᕈᔾᔭᐅᔪᓐᓇᓚᐅᕈᓗᐊᖅᖢᑎᑦ 

ᑭᒡᒐᖅᑐᐃᔨᖃᕐᓗᑎᑦ. 

 

ᑕᐃᒪᓕᖃᐃ ᑖᒃᑯᐊ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐊᑭᖃᓐᖏᑦᑐᒥᒃ ᑕᓚᐴᒥᒃ 

ᐋᖅᑭᒃᓱᐃᖃᑦᑕᕐᓂᐊᖅᐹᑦ? ᑕᒪᒃᑯᐊ 

ᑕᓚᐴᖃᓐᖏᑦᑐᑦ ᖃᕋᓴᐅᔭᖃᓐᖏᑦᑐᓪᓗ 

ᓂᕈᐊᕈᓐᓇᖁᓪᓗᒋᑦ. ᐅᕝᕙᓘᓐᓃᑦ 

ᑲᓚᒃᑳᕈᓐᓇᕋᔭᖅᐸᑦ ᓂᕈᐊᕐᕕᖕᒧᑦ ᓄᓇᓕᖕᓄᑦ 

ᓇᓪᓕᐊᖕᓄᑐᐃᓐᓇᖅ ᓄᓇᒋᔭᖓᓄᑦ ᑐᕌᖓᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᑉ ᐊᐱᖅᑯᑎᖓᓄᑦ. 

ᑕᒪᓐᓇ ᖃᐅᔨᒪᑦᑎᐊᖅᑐᒍᑦ ᓄᓇᖃᖅᑐᖁᑎᕗᑦ 

ᐊᑐᐃᓐᓇᖃᓐᖏᓐᓂᖏᖕᓂ ᖃᕋᓴᐅᔭᕐᓄᑦ 

ᐅᕝᕙᓘᓐᓃᑦ ᐅᖄᓚᐅᑎᓄᑦ ᓇᒃᓴᒐᕐᓄᑦ 

ᐅᕝᕙᓘᓐᓃᑦ ᐃᒡᓗᖏᖕᓂ. 

ᑕᒪᒃᑯᐊ ᑐᓴᐅᒪᖃᑦᑕᐅᑎᔾᔪᑏᑦ ᐱᖃᓯᐅᔾᔨᖕᒪᑕ 

ᐆᕚᓂᒃ ᓰᕖᓂᒃ ᐊᒻᒪᓗ ᐱᖃᓯᐅᔾᔨᒋᓪᓗᑎᑦ 

ᐊᔾᔨᒌᓐᖏᑦᑐᓂᑦ ᑐᓴᖃᑦᑕᐅᑎᔾᔪᑎᓂᑦ. 

ᐊᔾᔨᒌᓐᖏᑦᑐᓂᑦᑕᐅᖅ ᐊᒥᓱᓂᑦ ᓂᕈᐊᕈᓐᓇᖅᑐᓂᑦ. 

ᐅᓇᓕ ᑕᕝᕙ ᒥᑭᑦᑐᑯᓘᖕᒪᑦ ᐊᖏᕐᕋᕆᔭᐅᔪᓄᑦ 

ᐅᐸᒍᑎᖃᑦᑕᕆᐅᖅᑐᑦ ᑎᑎᖅᑲᓂᐊᕐᕕᒃᑯᑦ ᑭᒃᑯᓕᒫᑦ 

ᑎᑎᖅᑲᓂᐊᕐᕕᒃᑰᕈᓐᓇᕐᒪᑕ. ᑕᐃᒫᒃ 

ᑎᑎᕋᒃᑯᕕᖃᓐᖏᒃᑲᓗᐊᕈᑎᑦ ᓂᕈᐊᕈᓐᓇᖅᑐᑦ 

ᓂᕈᐊᕐᕕᖕᒨᕐᓗᑎᑦ ᓂᕈᐊᕐᓇᐅᑉ ᐅᓪᓗᖓᓂ, 

ᐅᕝᕙᓘᓐᓃᑦ ᓯᕗᓂᖓᒍᑦ ᓂᕈᐊᖅᐸᒌᖅᓯᒪᓗᑎᑦ. 

 

ᐅᖄᓚᐅᑎᒃᑯᑦ ᐃᒪᓐᓇ ᖃᓄᐃᑦᑐᖃᕐᓂᖅᐸᑦ 

ᑭᓯᐊᓂ ᐊᐅᓪᓚᕆᐊᖃᖅᑐᖃᓕᕐᓂᖅᐸᑦ 

ᑕᕝᕙᓐᖓᑦᑕᐃᓐᓇᖅ ᐊᐅᓪᓚᕆᐊᖃᓕᕐᓂᖅᐸᑦ 

ᓂᕈᐊᕈᒪᓗᑎᓪᓗ ᐅᕝᕙᓘᓐᓃᑦ ᐊᓯᐊᒍᑦ 

ᓂᕈᐊᕈᓐᓇᓐᖏᓪᓗᑎᑦ ᑐᑭᓕᐅᑎᓗᒋᑦ. 

ᑭᖑᒃᐸᖕᓂᐊᕐᕕᒻᒥ ᑎᑎᖅᑲᓂᐊᕐᕕᒃᑯᑦ 

ᑎᑭᐅᑎᔪᓐᓇᓐᖏᑦᑐᑦ, ᑕᐃᒪ ᑕᕝᕙ 

ᓂᕈᐊᕈᓐᓇᕋᔭᖅᐳᑦ. ᑎᑎᕋᕐᕕᒃᑯᑦ ᐊᑭᖃᓐᖏᑦᑐᒥᒃ 

ᐅᖄᓚᐅᑎᖓ ᑕᐃᒪᓕ ᐃᓄᐃᑦ ᐅᖄᓚᐅᑎᒃᑯᑦ 

ᐅᖄᓚᓐᓂᕈᑎᑦ, ᑖᓐᓇ ᐊᑭᖃᓐᖏᑦᑐᖅ 1-800-

ᖑᓗᓂ ᑕᐃᒫᒃ ᐅᖄᓚᒐᔭᖅᑐᑦ ᖃᓄᖅ 

ᓂᕈᐊᕆᔭᒥᓂᒃ ᖃᓄᑐᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᑦᓚᓐ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᐅᓖᒃ. 

ᐅᓇ ᒪᑉᐱᖅᑐᕋᒥ 95. ᑖᒃᑯᐊ 

ᓂᕈᐊᕋᔅᓴᓐᖑᕐᓂᐊᖅᑐᑦ ᑮᓇᐅᔭᒃᑯᕕᒻᒥᑦ 

ᒪᑐᐃᖅᓯᖃᑦᑕᕆᐊᖃᕐᓂᕆᔭᖓ ᑖᒃᓇ ᐱᔾᔪᑎᒋᓪᓗᒍ. 

ᑕᐃᒪ ᐃᓚᖏᑦ ᓄᓇᓖᑦ ᑮᓇᐅᔭᒃᑯᕕᖃᖏᒻᒪᑕ 

ᓄᓇᓕᓐᓂ. ᑯᐊᐸᖃᖅᖢᑎᒡᓗ ᐃᓚᖏᑦ, ᐃᓚᖏᒡᓗ 

ᓂᐅᕕᖅᑎᑯᑐᐊᓂᑦ, ᓂᕕᕐᕕᒻᒥᑐᐊᖅ Northern-

ᖑᓂᕋᖅᑕᐅᔪᒥᑦ ᓂᐅᕕᕐᕕᖃᖅᖢᑎᒃ. ᑖᒃᑯᐊᖃᐃ, 

ᐃᓛᒃ ᖃᐅᔨᒪᓪᓗᖓ ᑯᐊᐸᒃᑯᓐᓂᑦ 

ᐊᔪᓐᖏᑎᑕᐅᓯᒪᔪᒍᑦ ᓄᓇᑦᑎᓐᓂᓕ ᒥᑦᓯᒪᑕᓕᒻᒥ. 

ᑖᒃᑯᐊᖃᐃᑦ Northern-ᒥᑦ ᓂᐅᕕᕐᕕᓖᑦ 

ᒪᑉᐱᖅᓯᓐᓇᖏᑦᑎᐊᒻᒪᕆᒻᒪᑕᐃᑦ, 

ᒪᑉᐱᖅᓯᒋᐊᓚᐅᖅᓯᒪᒐᓗᐊᕋᒪ ᐊᔪᕐᓂᕋᖅᑕᐅᓚᐅᕋᒪ. 

ᑖᓐᓇ ᓇᓗᓇᐃᑦᑎᐊᕈᓐᓇᕈᕕᐅᒃ, ᑐᑭᓯᓐᓇᖅᓯᓗᓂ. 

ᖁᔭᓐᓇᒦᒃ, ᐃᑦᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐃᖅᑲᒪᔪᖓ ᑐᓄᓂᕐᒥᑦ ᑕᒪᐅᓇᑐᐃᓐᓇᖅ 

ᓂᕈᐊᕐᓇᐅᑎᓪᓗᒍ ᑯᐊᐸᒃᑯᑦ, ᓂᐅᕕᖅᑎᒃᑯᓪᓗ 

ᓯᑭᓂᑦ ᑲᒪᔪᓐᓇᓚᐅᖏᒻᒪᑕ. ᑕᐃᒪ 

ᑎᓕᓯᔾᔪᑎᖃᓚᐅᖅᐳᖓ, ᑮᓇᐅᔭᓪᓚᑖᒥᒃ 

ᐊᑭᓖᔪᓐᓇᖅᓯᓪᓗᖓ. ᑐᑭᓯᐅᒪᒐᑦᑕ ᓄᓇᓕᑦ 

ᐃᓚᖏᑦ ᐊᑐᐃᓐᓇᖃᖏᑦᑐᐃᑦ 

ᑮᓇᐅᔭᒃᑯᕕᓪᓚᑦᑖᓄᑦ. ᓄᓇᓖᑦ ᐅᓄᖅᑐᑦ 

ᓂᐅᕕᖅᑎᒃᑯᓐᓄᑦ ᑯᐊᐸᒃᑯᓐᓂᒡᓗ ᐊᑐᐃᓐᓇᖃᕐᒪᑕ. 

ᑭᓯᐊᓂ, ᓯᒃᑭᓂᓪᓕ ᐱᔪᓐᓇᖏᑉᐸᑕ ᑎᑎᕋᕐᕕᑉᐳᑦ 

ᐃᓱᒪᖅᓲᑎᖓᑦ. 

 

ᐅᓇᓕ ᑖᓐᓇ ᓂᕈᐊᕋᑦᓴᐅᔪᒪᔫᒐᓗᐊᖅ, 

ᑯᐊᐸᒃᑯᓪᓘᓐᓃᑦ ᓂᐅᕕᖅᑎᒃᑯᓪᓘᓐᓃᑦ ᓯᒃᑭᓂᑦ 

ᐱᔪᓐᓇᖏᑎᓪᓗᒋᑦ, ᑎᑎᖅᑲᕐᓂᐊᕐᕕᒻᒥᓘᓐᓃᑦ. 

ᑎᑎᖅᑲᕐᓂᐊᕐᕖᑦ ᑐᓂᓯᔪᓐᓇᕐᒥᒻᒪᑕ ᑮᓇᐅᔭᓂᑦ 

ᓇᑦᓯᐅᔾᔨᔾᔪᑎᓂᑦ. ᑖᓐᓇ ᐊᑐᓕᖁᔨᔾᔪᑎ, ᑖᒃᑯᐊ 

ᑮᓇᐅᔭᒃᑯᕖᑦ ᐊᔪᕐᓇᖏᑉᐸᑦ ᓄᓇᓕᖕᓂ 

ᒪᑐᐃᖅᓯᒪᓕᕆᐊᖃᕋᔭᕐᒪᑕ ᐅᓪᓗᒥ ᐅᕙᓂ. ᑕᐃᒪ 

ᓂᕈᐊᒐᑦᓴᐅᒍᕕᑦ. ᐃᒻᒪᓐᓇ ᐋᖅᑭᑦᓯᒪᓂᖓ 

ᒪᓕᓪᓗᒍ. ᑲᖓᒃᑰᔭᕆᐊᖃᕐᒪᖔᑦ ᐅᖃᖅᓯᒪᖏᒻᒪᑦ 

ᓂᕈᐊᕋᑦᓴᐅᑎᓪᓗᒍ. ᓇᓂᑭᐊ ᑕᕝᕙᓂ 

ᓂᕈᐊᕐᓇᐅᑎᓪᓗᒍ ᐃᓗᐊᓂ 

ᒪᑐᐃᖅᓯᔭᕆᐊᖃᖅᑐᑎᑦ ᑮᓇᐅᔭᒃᑯᕕᒻᒥᒃ.  

 

ᑕᐃᒪᓕ ᑕᒪᖅᓯᒪᔪᖅᓯᐅᖅᑎᓄᑦ ᐅᓂᒃᑳᖏᓐᓂ, 

ᓂᕈᐊᕋᑦᓴᐃᑦ ᐊᒥᓱᑦ ᒪᑐᐃᖅᓯᔪᒪᓚᐅᕐᒪᑕ 

ᑮᓇᐅᔭᒃᑯᕕᒻᒥᑦ, ᓈᒻᒪᓈᖅᑐᒥᑦ ᐊᒻᒪᓗ 

ᓇᓗᓇᖅᓯᔾᔪᑎᒋᓚᐅᕐᒪᑦ ᑭᖑᓂᖓᒍᑦ. ᑕᐃᒪ 

ᑮᓇᐅᔭᒃᑯᕕᓪᓚᑦᑖᖃᕆᖃᕋᕕᑦ. 

ᑕᑯᑦᓴᐅᑎᓐᓂᐊᕋᕕᒋᑦ ᑮᓇᐅᔭᐃᑦ ᐃᑎᖅᐸᓪᓕᐊᔪᑦ 

ᐊᓂᕙᓪᓕᐊᔪᑦ. ᑕᐃᒪᒃ ᑕᕝᕙ ᑭᐅᔪᓐᓇᕈᓐᓇᓲᖑᒐᑦᑕ 

ᓂᕈᐊᖅᑎᓄᑦ. ᑕᒪᒃᑯᐊ, ᑕᑯᑦᓴᐅᒋᐊᖃᕐᒪᑕ ᓇᑭᑦ 

ᑮᓇᐅᔭᖅᑖᓚᐅᕋᕕᑦ ᓂᕈᐊᕋᑦᓴᐅᓪᓗᑎᑦ. ᑕᐃᒪ 

ᑮᓇᐅᔭᒃᑯᕕᒻᒥ ᐅᕝᕙᓘᓐᓂᑦ ᑯᐊᐸᒃᑯᓂᑦ, 

ᓂᐅᕕᖅᑎᒃᑯᓂᓪᓘᓐᓂᑦ ᐊᖅᑯᑎᖃᕈᕕᑦ 

ᑕᑯᔪᑎᒋᔪᓐᓇᕋᖅᑎᒍ ᑮᓇᐅᔭᐃᑦ 

ᐃᖏᕐᕋᓂᓕᒫᕕᓂᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᖃᒪᓂᖅ. 

 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂᖅ: ᑭᐅᔪᓐᓇᕐᒪᖓ. ᑕᕝᕙᓂ ᒪᑉᐱᖅᑐᕋᒥ 6-

ᒥ, ᐅᓂᒃᑳᓕᐊᕆᓯᒪᔭᕐᓂᑦ ᓇᓗᓇᐃᖅᓯᓯᒪᒻᒪᑕ., 

ᐳᑭᖅᑕᓕᒃᑯᑦ ᓂᕈᐊᕐᓇᐅᓚᐅᖏᑎᒡᓗᒍ 

ᑲᑎᒪᑎᑦᓯᓚᐅᖅᓯᒪᒻᒪᑕᒎᖅ ᓄᓇᕘᒥᑦ 

ᓂᕈᐊᖅᑐᓕᕆᔨᒃᑯᑦ ᐊᒻᒪ ᑖᒃᑯᐊ 

ᑎᒍᔭᐅᑎᑦᑎᓇᓱᐊᖅᑎᒃᑯᑦ ᑲᓇᑕᒥ 

ᕿᒥᕐᕈᔭᐅᒃᑲᓐᓂᖅᑐᓂᑦ ᑕᒪᓐᓇ. 

ᖃᐅᔨᓴᖃᑦᑕᕐᓂᐅᔪᖅ ᓂᕈᐊᕐᓇᐅᑎᓪᓗᒍ. 

(ᑐᓵᔨᑎᒍᑦ) ᐊᐱᖅᑯᑎᒋᔭᕋ, ᖃᓄᕐᓕ 

ᓈᒻᒪᖏᓕᐅᕈᑎᓄᑦ ᕿᐳᓯᒪᕙ ᑎᑎᕋᕐᕕᑦᓴᐃᑦ 

ᒪᓕᑦᑕᐅᑎᑦᑎᓂᕐᒧᑦ ᒪᓕᒐᖏᓐᓂᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᖅᑯᑎᓄᑦ. ᑖᒃᑯᐊ 

ᒪᓕᑦᑕᐅᑎᑦᑎᓂᖅ ᐊᖏᖃᑎᒌᒍᑕᐅᔪᖅ 

ᐸᓖᓯᒃᑯᓐᓂᑦ ᐅᐱᖅᓇᖅᑐᓂᑦ, ᓱᓕᔪᕐᓇᖅᑐᓂᑦ, 

ᐅᑉᐱᕐᓇᖅᑐᓂᑦ ᑖᒃᑯᐊ ᑎᒍᔭᐅᑎᑦᑎᓇᓱᑦᑐᑦ ᐊᒻᒪᓗ 

ᐊᒡᓚᕝᕕᑦᑎᓂᑦ. ᑕᐃᒪ ᐊᑐᓂ ᐱᔭᒃᓴᖃᕐᕕᒋᔭᒃᑕ 

ᖃᐅᔨᓴᓂᕐᒥᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᑦ 

ᓱᕋᐃᓂᕐᒧᑦ, ᑲᓱᖅᓯᒪᔪᐃᓐᓇᐅᒻᒪᑕ ᑕᕝᕙᓂ.  

 

ᐊᒃᓱᕈᓐᓇᕐᓂᓖᑦ ᑕᑯᒐᔭᒐᔭᖅᕗᑦ ᐃᒪᐃᒃᑑᕗᑦ 

ᐊᕐᕌᒍᑦ ᑕᐃᔅᓱᒪ ᐊᓐᓄᕌᖓᑕ ᐅᓪᓗᒥ ᐊᑕᐅᓯᕐᒧᑦ 

ᐸᓖᓯᒃᑯᑦ ᖃᐅᔨᒃᑲᖅᑕᐅᖃᑦᑕᐅᖃᑦᑕᕐᒪᑕ 

ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒧᑦ 

ᓱᕋᐃᔪᖃᑐᐃᓐᓇᕆᐊᖃᕐᒪ ᓄᓇᓕᖏᓐᓂ. ᐃᒪᓐᓇ 

ᐃᓱᓕᓐᓂᐊᑦᑎᐊᓕᖅᑎᓪᓕᓗᒍ ᐃᒪᓐᓇ 

ᑐᓂᐅᖅᑲᐃᓂᕐᒥ ᑐᓴᐅᒪᔾᔪᑎᓂ ᑲᖏᖅᖠᓂᕐᒥᑦ 

ᐊᐅᓱᐃᑦᑐᒧᑦ , ᑲᖏᖅᓯᓂᕐᒥᑦ ᑰᒑᕐᔫᒻᒧᓪᓘᓐᓃᑦ.  

 

ᑕᒪᓐᓇ ᐱᐅᓯᕚᓪᓕᖅᑎᓐᓇᓱᒃᑕᕋᓗᐊᕗᑦ 

ᑐᓴᐅᒪᖃᑦᑕᐅᑎᓂᖅ ᐱᓕᕆᖃᑕᐅᔪᓕᒫᑦ ᑕᕝᕙᓂ 

ᐊᖏᖃᑎᒌᒍᑎᐅᑉ ᐃᓗᐊᓂ. ᑕᐃᒪ 

ᐱᓕᕆᖃᑎᒌᑦᑎᐊᖃᑦᑕᖅᑰᖅᑐᒍᓪᓕ ᑕᕝᕙᓂ 

ᐅᓂᒃᑳᕐᒥ ᑕᑯᔭᐅᓐᓂᕋᕕ ᑲᔪᓯᑦᑎᐊᓚᐅ 

ᖃᐅᔨᓴᖅᑕᐅ ᖃᐅᔨᓴᑦᑎᐊᓚᐅᕐᓗᒍ ᐊᒻᒪᓗ 

ᑐᓴᐅᒪᑎᓪᓗᒍ ᐅᕙᑦᑎᓐᓂᒃ 

ᖃᓄᐃᓕᒃᑲᓐᓂᕐᓂᐊᓕᕐᒪᖔᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑭᖑᓪᓕᖅᐹᒥᒃ 

ᐊᐱᖅᑯᑎᒋᓂᐊᖅᑕᕋ ᐊᓯᒃᑲᑦᑕᐅᖅ 

ᐊᐱᖅᓱᕈᒪᓂᐊᖅᑐᒃᓴᐅᒥᖕᒪᑕ.  

 

(ᑐᓵᔨᑎᒍᑦ) ᐅᓪᓗᒥᐅᓕᖅᑐᖅ ᐱᔭᕇᖅᑕᐅᓯᒪᖏᑦᑐᖅ 

ᐱᑕᖃᖅᐹ ᓴᖅᑭᓚᐅᖅᓯᒪᔪᓂᒃ ᑭᖑᓪᓕᕐᒥᒃ 

ᓂᕈᐊᕐᓂᖅᑕᖃᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖕᓂ. ᐃᓘᓐᓇᖏᑦ 

ᑕᐃᒃᑯᐊ ᐃᖢᐊᖏᔾᔪᑕᐅᓚᐅᖅᑐᑦ 

ᐋᖅᑭᒃᑕᐅᓯᒪᓕᖅᑐᖅ ᐊᖅᑯᑎᒋᔭᐅᓪᓗᓂ 

ᓱᓕᑦᑎᐊᕐᓂᕐᒧᑦ ᑲᒥᓯᓇ. ᐊᒻᒪᓗ 

ᐅᓂᒃᑲᓕᐊᕕᓂᖏᓐᓂᑦ ᑕᐃᒪ 

ᓇᓗᓇᐃᔭᖅᑕᐅᓯᒪᓂᐊᕐᒥᔪᖅ. ᑎᑎᕋᕐᕕᑦᑎᓐᓂ 

ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᔨᐅᔪᖓ ᐊᒻᒪᓗ 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᑲᒪᒋᔭᕆᐊᖃᕈᓂᐅᒃ 

ᑲᒪᒋᓇᔭᖅᑕᖓ ᐊᑲᐅᓐᖏᓕᐅᕈᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂᒃ. ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᑦᑎᐊᕆᑦ ᐊᒻᒪᓗ 

ᐊᓕᐊᓇᐃᑦ ᑕᑯᒃᑲᓐᓂᕋᒃᑭᑦ ᑕᕝᕙᓂ.  

 

ᐅᖃᕆᐊᕌᕐᔪᒍᒪᓪᓗᖓ ᑕᐃᒃᑯᐊ 

ᐃᓕᓐᓂᐊᖅᑐᑯᓗᐃᑦ ᓂᕈᐊᖅᑎᑕᐅᓚᐅᖅᑕᖏᓐᓂ 

ᑕᐃᒪᓐᓇ ᑲᔪᓰᓐᓇᖁᔨᓐᓇᕐᒪᑦ. ᐊᓕᐊᓇᐃᑦ 

ᑲᔪᓯᓂᐊᖅᕙᓗᒃᑭᓪᓗᓂᓗ ᑕᐃᑲᓂ 

ᓂᕈᐊᖅᑕᐅᕕᒋᓇᓱᒃᑕᓐᓂᒃ, 

ᐃᓕᓐᓂᐊᕐᕕᓕᐊᖃᑦᑕᖅᓱᖓ ᑕᐃᒪᓐᓇ 

ᐱᖃᑕᐅᔪᒫᖅᑐᑯᓘᓚᐅᕐᒪᑕ ᑕᒪᒃᑯᐊ 

ᐱᓗᐊᓐᖑᐊᖅᑐᑦ ᖁᕝᕙᓯᓐᓂᖅᓴᓂᑦ ᐃᓕᓴᖅᑐᐃᑦ 

ᐊᐱᖅᓱᕈᓐᓇᑦᑎᐊᖅᓱᑎᓪᓗ. ᑕᐃᒪᓐᓇᐃᓚᐅᖅᓱᑎᒃ 

ᓂᕈᐊᓐᖑᐊᓚᐅᕐᒪᑕ ᑕᐃᒪᓐᓇ ᐊᓕᐊᓇᒋᕕᔾᔪᐊᖅᓱᒍ 

ᐅᖃᐅᑎᕌᔪᒍᒪᕋᑖᖅᓱᒍᑦ. 

 

ᐅᓇ ᓂᕈᐊᕕᔾᔪᐊᑎᓪᓗᒋᓪᓕ 

ᓂᕈᐊᕋᔅᓴᐅᔭᕆᐅᓚᐅᕋᒪ ᑕᐃᒪᓐᓇ ᑖᒃᑯᐊ ᖃᓄᖅ 

ᓵᓚᔅᓴᖅᑐᑎᑐᒥᒃ ᐊᑯᓂᐊᓗᖃᑦᑕᓚᐅᕐᒪᑕ, 

ᖃᐅᔨᒪᓕᕋᓗᐊᖅᓱᑕ ᓵᓚᔅᓴᖅᓯᒪᓕᖅᑐᒍᑦ 

ᓄᓇᓕᓐᓂ. ᐱᖓᓱᓂ ᓄᓇᓕᓐᓂ ᑭᒡᒐᖅᑕᐃᒐᒪ 

ᑖᒃᑯᐊ ᓇᓴᐅᔨᒃᑲ ᐅᕙᓐᓂ ᐅᓂᒃᑳᖅᓯᒪᓪᓗᑎᒃ 

ᑭᓯᐊᓂ ᐊᓪᓚᕝᕕᒃᓯᓐᓃᕕᓯ ᐅᓪᓛᒃᑯᑦ ᑭᓯᐊᓂ 

ᓴᖅᑭᑕᐃᓐᓇᖅᓱᓂ, ᓵᓚᔅᓴᖅᑐᑎᒡᒎᖅᓯᒪᔪᒥᒃ. 

ᐅᓐᓄᐊᖑᖅᓰᔪᑐᖄᓘᖃᑦᑕᖅᓱᓂ ᑖᓐᓇ ᖃᓄᖅ 

ᐋᖅᑭᒋᐊᒃᑲᓐᓂᕋᓱᒃᓯᒪᒐᒃᓯᐅᑭᐊᖅ? 

ᑐᑭᓯᒋᐊᕌᕐᔪᒍᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖕᓂ. ᐊᕐᕌᒍᑦ 

ᐱᖓᓲᓕᖅᑐᑦ ᐃᑉᐸᒃᓴᐅᑐᐃᓐᓇᖅᑰᔨᒐᓗᐊᖅᑎᓪᓗᒍ 

ᑎᑎᕋᕐᕕᑉᐳᑦ ᑎᑎᕋᕐᕕᑦᑎᓐᓂᒃ ᐃᒃᓯᕚᓚᐅᖅᓯᒪᒐᒪ 

2-ᒥ ᐅᓪᓛᕌᓗᒃᑯᑦ. ᑕᐃᒪᓐᓇ ᐊᒃᓱᕈᖅᓯᒪᓪᓗᖓ 

ᐊᐅᒪᔮᕈᓘᔭᖅᖢᖓᓗ ᐱᓕᕆᕈᓘᔭᓚᐅᖅᓯᒪᒐᒪ 

ᑐᓴᖅᑎᑕᐅᓂᐊᕐᒪᑕ ᓄᓇᓖᑦ ᑭᓇ 

ᓂᕈᐊᖅᑕᐅᒻᒪᖔᖓ. 

 

ᓯᕗᓪᓕᐅᔾᔨᓯᒪᔪᒍᑦ ᑕᐃᒃᑯᐊ ᓇᓴᐅᑏᑦ 

ᑕᐃᒫᑦᑎᐊᖑᒐᓗᐊᕐᒪᖔᖏᑦ ᐊᒻᒪ 

ᑐᐊᕕᖅᓲᕐᓇᖏᒃᖢᓂ. ᓂᕈᐊᖅᑏᑦ ᑕᐃᒃᑯᐊ 

ᐃᖅᑲᓇᐃᔮᒥᓂᒃ ᐃᓕᓐᓂᐊᖅᑎᑕᐅᓯᒪᒐᒥᒃ 

ᖃᐅᔨᒪᑦᑎᐊᖅᑐᑦ. ᐊᕐᕌᒍᑦ ᑎᓴᒪᑦ ᓈᒑᖓᑕ ᐃᓪᓗᖅ 

ᐊᑕᐅᓯᕐᒥᒃ ᐃᖅᑲᓇᐃᔭᓲᑦ,  

ᐃᑲᕐᕋᒐᓵᓗᓐᓂᓪᓗ ᐃᖅᑲᓇᐃᔭᖅᖢᑎᒃ 

ᓇᓴᐅᑎᖏᓐᓂᓪᓗ ᑕᐃᒫᑦᑎᐊᖅ 

ᓇᓕᖅᑯᑎᒋᐊᖃᖅᖢᑎᒃ.  

 

ᑕᐃᒪᖓᓕᒫᖅ ᐅᓐᓄᐊᖅᓯᐅᖃᑦᑕᕐᓂᐊᖅᑐᒍᑦ 

ᐃᓛᓐᓂᒃᑯᑦ, ᐃᓛᓐᓂᒃᑯᓪᓗ ᐅᓐᓄᐊᒃᑯᑦ ᑭᓯᐊᓂ 

ᑐᑭᓯᖃᑦᑕᖅᑐᒍᑦ ᑭᓇ ᐃᓕᔭᐅᒻᒪᖔᖓ. ᑕᐃᒪᓐᖓᑦ 

ᓂᕈᐊᖅᑕᐅᓇᓱᒃᑐᑦ ᑐᓴᖅᑎᓇᕙᒌᓇᓱᖃᑦᑕᖅᑕᕗᑦ 

ᐊᐱᖅᑯᑎᒋᔭᐅᒍᓪᓗᓂᓗ ᖃᓄᐃᒻᒪᑦ ᐊᑯᓂᓗᐊᕌᓗᒃ 

ᓈᓴᐃᖃᑦᑕᕐᒪᖔᑦ. ᑕᐃᒪ ᓈᓴᐃᒑᓂᒃᑳᒐᒥᒃ 

ᑲᖏᖅᖠᓂᕐᒧᑦ ᐊᐅᓪᓚᖅᑎᑦᑎᖃᑦᑕᓕᖅᑐᑦ ᑕᐃᑲᓂ 

ᓈᓴᐅᑏᑦ ᑖᒃᑯᐊ ᑖᐃᒫᑦᑎᐊᖑᒐᓗᐊᕐᒪᖔᖅ 

ᑐᑭᓯᓇᓱᓕᖅᖢᑎᒃᑯ. 

ᑕᖅᑲᐅᓐᖓᖅᑕᐅᓚᐅᖏᓐᓂᖏᓐᓂ ᑕᐃᒫᑦᑎᐊᖅ 

ᓈᓴᐃᓇᓱᖃᑦᑕᖅᑐᒍᑦ.  

 

ᐊᒻᒪ ᐱᖓᓱᓂ ᓄᓇᖁᑎᖃᕋᔅᓯ ᑕᐃᒪᐅᒋᕗᖅ. 

ᐃᓚᖏᑦ ᓱᒃᑲᓂᖅᓴᐅᓪᓗᑎᒃ ᓈᓴᐅᑎᓂᒃ 

ᖃᐃᑦᑎᖃᑦᑕᖅᑐᑦ ᑭᓯᐊᓂ ᐊᑕᐅᓯᕐᒥᒡᓘᓐᓃᑦ 

ᓂᕈᐊᕐᕕᒃᑕᖃᖅᐸᑦ ᐄ, ᐊᑯᓂᐅᓂᖅᓴᖅ 

ᐱᓕᕆᐊᕆᔭᐅᓇᔭᖅᑐᑦ ᑕᐃᒃᑯᐊ ᓈᓴᐅᑏᑦ.  

 

ᑭᐅᕗᖓᖃᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᑭᐅᓵᕋᖕᓂ. 

ᐄ, ᐱᖓᓱᓂ ᓄᓇᓕᖕᓂᑦ ᑭᒡᒐᖅᑐᐃᔪᖓ, ᑕᐃᒃᑯᐊ 

ᓇᐅᑦᑎᖅᓱᖅᑎᒃᑲᓐᓃᑦ ᓈᓴᐅᑎᓂᒃ 

ᖃᐅᔨᒃᑲᖅᑕᐅᓚᐅᖅᓯᒪᔪᖓ 

ᑕᖅᑲᐅᓐᖓᖅᑕᐅᓚᖏᑎᓪᓗᒋᑦ ᓱᓕ. ᑕᒪᓐᓇ 

ᐅᑕᖅᑭᑯᑖᒃᖢᓂ ᓵᓚᒃᓴᖅᑐᖓ ᖃᐅᔨᒪᒐᓗᐊᖅᖢᖓ 

ᑕᐃᒪ ᑭᓯᐊᓂ ᑎᑎᕋᕐᕖᑦ ᐅᖃᖅᐸᑦ ᖁᕕᐊᓲᑎᕙᒋᑦ 

ᓵᓚᒃᓴᖅᑐᑎᑦ ᑕᐃᒪᐃᓕᔭᐅᒍᒪ ᑭᓯᐊᓂ 

ᖁᕕᐊᓱᓕᕈᓐᓇᖅᓯᑕᐃᓐᓇᕐᓗᖓ, 

ᑕᐃᒪᐃᓕᖓᓚᐅᖅᓯᒪᕗᖓ. 

ᐊᒻᒪ ᐊᓯᐊᓄᑦ ᓅᓕᕐᓗᖓ, ᖃᐅᔨᒪᔪᒃᓴᐅᒐᕕᑦ 

ᑕᐃᒃᑯᐊ ᑭᒡᒐᖅᑐᖅᑕᒃᑲ ᐱᖓᓱᑦ, 9-ᖑᓚᐅᕐᒪᑦ 

ᓂᕈᐊᒐᒃᓴᐃᑦ ᐊᒻᒪᓗ ᑕᐃᑲᓃᓐᖏᓐᓇᑦᑕ 

ᐅᕙᑦᑎᓐᓂᒃ ᓂᕈᐊᕈᓐᓇᓚᐅᖏᑦᑐᒍᑦ. ᐊᒻᒪᓗ 

ᖁᕕᐊᓱᒃᑐᖓ ᑲᖏᖅᖠᓂᕐᒥᐅᑕᖅ 

ᓂᓪᓕᐅᑎᖃᖅᑲᐅᖕᒪᑦ ᐱᔭᕐᓂᕐᓂᖅᓴᒥᒃ 

ᐊᑐᖔᕐᓗᑎᒃ ᐱᐅᓂᖅᓴᐅᓂᕋᐃᓪᓗᓂ. ᖃᐅᔨᒪᓪᓗ 

ᐊᑎᕋ ᓴᕝᕙᕐᓂᐊᖅᑕᕋ ᐊᒻᒪᓗ ᐅᕙᓐᓂᒃ 

ᓂᕈᐊᕈᓐᓇᖏᓐᓇᒪ ᐃᖃᓗᖕᒥᐅᑕᐅᒐᒪ, ᑕᒪᓐᓇ 

ᐱᔭᕆᑐᔪᕐᔪᐊᖑᓚᐅᖅᓯᒪᔪᖅ ᐱᔭᕐᓂᖏᒃᖢᓂᓗ 

ᐊᒻᒪᓗ ᖁᕕᐊᓱᒃᑐᖓ ᑕᒪᓐᓇ 

ᓂᓪᓕᐅᑎᒋᔭᐅᖅᑲᐅᖕᒪᑦ. ᓂᕈᐊᒐᒃᓴᐅᓪᓗᓂ 

ᓄᓇᒦᓐᖏᓪᓗᓂ ᓂᕈᐊᖅᑕᐅᕕᒋᓂᐊᖅᑕᓐᓂ ᑕᐃᒪ 

ᐆᑦᑐᒃᑲᓐᓂᕐᓂᐊᕈᒪ ᐊᓯᔾᔨᖅᓯᒪᓂᕐᒥᒃ 

ᑕᑯᔪᒪᓂᐊᖅᑐᖓ ᐱᔭᕐᓂᕐᓂᖅᓴᐅᖁᓪᓗᒍ. 

 

ᐊᒻᒪᓗ ᐅᖃᖅᑲᐅᒐᕕᑦ, ᑕᐃᒃᑯᐊ ᓈᓴᐅᑏᑦ ᓲᕐᓗ 

ᓂᕈᐊᒐᒃᓴᓐᖑᖅᑐᖃᕈᒪᑉᐸᑦ ᐊᓯᐊᓂᒃ ᓄᓇᖃᕐᓗᓂ 

ᓂᕈᐊᕈᓐᓇᕐᕕᖃᕈᓐᓇᕆᐊᓖᑦ. ᓵᓐᖓᓚᐅᕋᒃᑎᑦ 

ᑕᐃᒃᑯᐊ ᓄᓇᓖᑦ ᑭᒡᒐᖅᑐᕐᓂᐊᖅᑕᒃᑲ ᐃᖃᓗᐃᑦ 

ᓯᓚᑖᓂᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᒫᓐᓇ ᐊᑐᖅᑕᕗᑦ ᐊᒻᒪᓗ ᑕᑯᔪᒪᓂᐊᖅᑕᕗᑦ ᓲᕐᓗ 

ᑐᐊᕕᕐᓇᖅᑐᒃᑯᑦ ᓂᕈᐊᕐᓂᖅ ᐊᑐᖅᑕᐅᔪᓐᓇᖅᑐᖅ 

ᑭᓯᐊᓂ ᓂᕆᐅᓇᓐᖏᑦᑐᒧᑦ ᑎᑭᐅᑎᑲᓪᓚᒃᐸᑦ. 

ᐊᓪᓚᖅᓯᒪᓂᐊᕈᕕᑦ ᐱᖓᓱᓄᑦ ᐱᓇᓱᐊᕈᓯᕐᓄᑦ 

ᓄᓇᔅᓯᓐᓃᖏᓪᓗᑎᒡᓗ ᑎᑎᖅᑲᒃᑯᕕᒃᑎᒍᑦ 

ᓂᕈᐊᕈᓐᓇᖅᑐᖅ. ᑕᐃᓐᓇ ᓂᕈᐊᕐᓇᖅ 

ᒪᑐᐃᖅᑕᐅᒃᐸᑦ ᖃᕋᓴᐅᔭᖅᑎᒍᑦ, 

ᑎᑭᕝᕕᐅᓇᔭᖅᑐᑎᑦ ᓂᕈᐊᕈᑎᒥᒃ, ᓇᓃᒃᑲᓗᐊᕈᕕᑦ. 

ᑕᐃᓐᓇ ᐊᑐᖅᑕᐅᓇᔭᖅᑐᖅ 

ᐊᐅᓪᓚᖅᓯᒪᑯᑖᕐᓂᐊᕈᕕᑦ ᐅᕝᕙᓘᓐᓃᑦ 

ᑕᐃᑲᓃᑦᑐᓐᓇᖅ ᑕᐃᑲᓃᒍᓐᓇᔾᔮᖏᒃᑯᕕᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐊᒻᒪᓗ ᐊᑐᓕᖅᑎᑦᑎᓂᖅ 6-ᒥ 

ᓂᓪᓕᐅᑎᒋᖅᑲᐅᔭᐃᑦ ᒪᓕᒡᓗᒍ ᐸᓖᓯᒃᑯᑦ ᑕᐃᒪ 

ᖃᐅᔨᓴᓕᕐᓗᑎᒃ ᑭᓯᐊᓂᐅᑎᑕᐅᖕᒪᑕ. 

ᐆᒃᑐᑎᖃᕈᓐᓇᕋᒪ ᑕᐃᒃᑯᐊ ᓴᖅᑭᓚᐅᖅᑕᒃᑲ 

ᓂᕈᐊᕋᓱᒍᑎᒃᑲ ᑕᖅᑲᒃᑯᓄᖓ ᑕᑯᔭᐅᓴᐃᑦᑐᓄᑦ 

ᐃᓕᓐᓂᕈᒃᑭᑦ ᐲᖅᑕᐅᓂᕐᓗᓂᓪᓗ. 

ᐸᓖᓯᒃᑯᑎᒎᕆᐊᖃᕋᔭᕋ ᓂᕈᐊᖅᑐᓕᕆᔨᒃᑰᖏᑦᑐᑦ, 

ᐊᑐᓕᖅᑎᑦᑎᔨᐅᔪᑦ ᒪᑯᐊ ᓯᖁᒥᑦᑎᒐᓛᑐᐃᓐᓇᖅᑐᑦ. 

ᐄ, ᐱᕋᔭᕐᔪᐊᕐᓂᖅ ᐊᑐᖅᑕᐅᓂᖅᐸᑦ ᐸᓖᒃᑯᑦ 

ᖃᓄᐃᓐᖏᑦᑐᑦ ᑭᓯᐊᓂ ᓄᓇᕗᒻᒥ ᓂᕈᐊᖅᑐᓕᕆᔨ 

ᐃᒪᐃᓕᔪᖃᓚᐅᕐᒪᑦ 

ᑕᐃᒪᐃᑦᑐᖃᒃᑲᓐᓂᕆᐊᖃᓐᖏᑦᑏᓚᒍᓐᓇᖅᑐᖅ 

ᓇᓚᐅᑎᒃᑯᑦ.  

 

ᑕᒪᓐᓇᖃᐃ ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᓐᓇᖅᐳᖅ. ᐄ, 

ᐸᓖᓯᒃᑯᓂᒃᑯᐊ ᐱᔭᒃᓴᓕᕐᔪᐊᕌᓘᖃᑦᑕᕐᒪᑕ 

ᓄᓇᓕᖕᓂ ᐊᒻᒪᓗ ᓂᕈᐊᖅᑐᓕᕆᔭᕆᐊᖃᕐᓂᖅ, 

ᑕᒪᓐᓇᓕ ᓯᖁᒥᑦᑎᓂᕐᔪᐊᕌᓘᖏᒻᒪᑦ. ᑖᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᖁᓪᓗᒍ ᓂᓪᓕᐅᑎᒋᕙᕋ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᖢᒍᓗ ᑖᓐᓇ ᓂᓪᓕᐅᑎᒋᖕᒪᒍ, 

ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅᑑᕈᑎᒃᓴᓕᐅᕈᒪᔪᖓ ᒥᔅᑕ ᕗᕆᑦᓚᓐᒧᑦ 

ᐃᖅᑲᓇᐃᔭᖅᑎᖓᓄᓪᓗ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᓇᓚᐅᑉᐳᖅ 

ᑕᖅᑭᐅᓂᐊᖅᑐᒥᒃ ᐅᑎᕈᑦᑕ 

ᐊᐱᖅᑯᑎᒋᒃᑲᓐᓂᓛᕋᒃᑯ. ᐃᒻᒪᖄᓗ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᖅᑯᑎᒋᓗᒋᑦ 

ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᖏᑦ 

ᑲᑎᒪᔨᖏᑦ, ᓯᓚᑦᑐᖅᓴᕐᕕᒡᓗ. ᐱᔪᒥᒃᓲᑎᒃᓴᓂᒃ 

ᓴᖅᑭᑦᑎᒃᑲᓐᓂᕐᓗᑎᒃ ᐃᓕᓴᖅᑎᓄᑦ 

ᐊᑎᓕᐅᖁᔨᓂᖅ ᐃᒻᒪᖃᓗ ᐃᓕᓐᓂᐊᖅᑎᑦᑎᓗᑎᒃ 

ᓂᕈᐊᕐᓇᐅᑉ ᐊᕐᕌᒍᐊᓂ ᑕᒃᑯᐊ ᐃᓕᓴᖅᑏᑦ 

ᐃᓕᓐᓂᐊᖅᑕᒥᓄᑦ ᐃᓚᓕᐅᔾᔭᐅᓗᓂ ᓂᕈᐊᕐᓂᖅ 

ᖃᓄᖅ ᐊᐅᓚᖃᑦᑕᕐᒪᖔᖅ 

ᓂᕈᐊᖅᑎᑕᐅᓐᖑᐊᕐᓗᑎᒡᓗ. ᑖᓐᓇ 

ᖃᓄᖅᑑᕈᑎᒃᓴᑐᐃᓐᓇ, ᑕᖅᑭᐅᓂᐊᖅᑐᒥ ᑕᑯᓛᕋᒃᑭᑦ 

ᑕᖅᑭᓕᒫᒃ ᑭᐅᒡᒍᑎᒃᓴᓐᓂᒃ ᐋᖅᑭᒃᓱᐃᔪᓐᓇᖅᑐᑎᑦ. 

 

ᐊᐱᖅᑯᑎᓐᓄᑦ, ᖃᓄᐃᑦᑐᓂᒃ ᐋᖅᑭᒃᓱᐃᓯᒪᕕᓯ 

ᐋᖅᑭᒃᓱᐃᓂᐊᖅᐱᓯᓗ ᓄᕙᒡᔪᐊᕐᓇᖅ ᑕᒪᓐᓇ 

ᐊᑐᖅᑎᓪᓗᒍ ᐊᑐᖅᐸᓪᓗ ᑭᖑᓪᓕᕐᒥᒃ 

ᓂᕈᐊᕐᓂᐊᖅᑐᒥᒃ ᐱᑕᖃᖅᐸᑦ, ᖃᓄᐃᑦᑐᓂᒃ 

ᐋᖅᑭᒃᓱᐃᕙᒌᖅᓯᒪᕕᓯ? ᓲᕐᓗ ᓂᕈᐊᒐᒃᓴᐅᓗᓂ 

ᖃᓄᐃᓕᐅᖃᑦᑕᕆᐊᖃᕐᓂᐊᖅᐱᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᐄ, 

ᑕᒪᓐᓇ ᐃᓱᒪᑦᑎᓃᑦᑐᖅ, ᓂᕈᐊᖅᑐᓕᕆᔨᓕᒫᑦ 

ᑲᓇᑕᒥ ᐊᒻᒪᓗ ᒐᕙᒪᖃᕐᕖᑦ ᐊᑕᐅᓯᐅᓐᖏᑦᑐᖅ 

ᒫᓐᓇ ᐅᐸᓗᖓᐃᖅᐸᓪᓕᐊᔪᑦ ᓂᕈᐊᕐᓇᕐᒧᑦ. 

ᑲᓇᑕᐅᑉ ᒐᕙᒪᒃᑯᖏᑦ ᒪᒥᐊᓇᖅ, 

ᓂᕈᐊᖅᑐᓕᕆᔨᒃᑯᑦ ᑲᓇᑕᒥ ᑕᐃᒃᑯᐊ 

ᓂᕈᐊᖅᑐᓕᕆᔨᐅᖃᑎᒃᑲ 

ᓂᓪᓕᐅᑎᖃᖅᓯᒪᓕᖅᑐᑦ ᖃᓄᐃᑦᑐᓂᒃ 

ᐅᐸᓗᖓᐃᔭᐅᑎᓂᒃ ᐋᖅᑭᒃᓱᐃᓯᒪᖕᒪᖓᑦ 

ᓂᕈᐊᕐᓇᖅ ᐊᑐᖅᑕᐅᓂᐊᖅᑎᓪᓗᒍ ᓄᕙᖕᓇᕐᔪᐊᖅ 

ᑕᒫᓃᑦᑎᓪᓗᒍ.  

 

ᐄ, ᑕᐃᒪᓐᖓᓕᒫᖅ ᑕᐃᒃᑯᐊ ᑕᐃᓐᓇ ᓘᒃᑖᕐᔪᐊᖅ 

ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᐅᖃᖃᑎᒋᓗᒍᓗ 

ᐊᒻᒪᓗ ᑎᓕᐅᕈᑎᓂᒃ ᖃᐃᑦᑎᕕᐅᓂᐊᕐᒥᔪᒍᑦ 

ᐊᑐᕆᐊᖃᕐᓂᐊᖅᑕᑦᑎᓐᓂᒃ ᓂᕈᐊᕐᓂᖅ 

ᑎᑭᓐᓂᖅᐸᑦ. ᓂᕈᐊᕐᓂᖅ ᐊᑦᑕᓇᓐᖏᓪᓗᓂ 

ᐊᑐᕐᓂᐊᕋᑦᑎᒃᑯᑦ. ᐊᒻᒪᓗ ᑕᐃᒪᐃᓚᐅᖅᑎᓪᓗᖓ 

ᐃᓚᖏᑦ ᑕᐃᒃᑯᐊ ᐊᑐᓕᖅᑕᐅᕙᓪᓕᐊᔪᑦ 

ᐱᒋᐊᖅᑎᑕᐅᓯᒪᓕᖅᑐᑦ ᐊᑦᑕᓇᕐᔭᐃᖅᓯᒪᓂᖅ 

ᐊᑐᐃᓐᓇᕐᓂᐊᖅᑐᖅ ᑕᐃᒃᑯᐊᓗ ᒪᓕᒋᐊᖃᖅᑕᕗᑦ 

ᒪᓕᒃᑕᐃᓐᓇᕆᓗᑎᒃᑯᑦ. ᖃᓂᒌᓗᐊᖅᑕᐃᓕᒪᓂᖅ, 

ᒪᑐᐊᖅᓯᒪᓂᖅ ᑕᒪᒃᑯᐊᕈᔪᐃᑦ, ᖃᑦᓯᓪᓗ 

ᓂᕈᐊᕐᕕᒻᒦᑦᑐᓐᓇᕐᒪᖔᖏᑦ.  

 

ᒪᓕᒐᕐᔪᐊᖅᑎᒍᑦ ᐊᑐᕐᓗᒍ ᐊᓯᔾᔨᖅᓯᔪᓐᓇᖅᑐᖓ 

ᑕᐃᒪᐃᑦᑕᕆᐊᖃᕈᒪ. ᓲᕐᓗ ᐆᒃᑑᑎᒋᓗᒍ 

ᖃᓄᐃᓐᖏᑦᑎᐊᕈᑦᑕ ᓂᕈᐊᕐᓂᖅ ᐊᐅᓚᔾᔭᑉᐸᑦ 

ᐱᐅᓐᖏᑦᑐᒥᒃ ᓴᖅᑭᑦᑐᖃᖅᐸᑦ ᑭᓱᓕᒫᑦ 

ᐊᓯᔾᔨᕋᔭᕐᒪᑦ. ᓇᓖᕌᕐᕕᔅᓴᖃᕈᓐᓇᖅᑐᒍᑦ ᖃᓄᕐᓗ 

ᑕᐃᓐᓇ ᐃᖢᐊᓐᖏᓐᓂᐅᔪᖅ ᐋᖅᑭᓂᐊᕐᒪᖔᑦᑎᒍᑦ.  

 

ᑕᒪᑐᒪᓂ ᑐᑭᓯᑎᑕᐅᔪᒪᓂᐊᖅᑐᖓ ᖃᓄᖅ 

ᐊᑐᓕᕐᓂᐊᕐᒪᖔᑦᑎᒍ ᑲᓇᑕᒥ ᓂᕈᐊᖅᑐᓕᕆᔨᒃᑯᑦ 

ᐋᖅᑭᒍᒪᔭᖓᑦ ᐅᓪᓘᓐᓄᑦ ᒪᕐᕉᓐᓄᒃ 

ᓂᕈᐊᕈᓐᓇᕐᕕᖃᕐᓗᑎᑦ ᓯᕗᕐᖓᓂᓗ 

ᓂᕈᐊᕈᓐᓇᖅᑐᑦ ᐊᑐᓕᖅᑎᓴᕋᐃᓪᓗᑎᒃᑯᑦ ᖃᐅᑕᒫᑦ 

ᑕᐃᒃᑯᐊ ᓂᕈᐊᕆᐊᖅᑐᕈᒪᔪᑦ ᐅᐸᒍᓐᓇᓂᐊᕐᒪᑕ.  

 

ᑕᐃᒪᐃᑦᑕᕆᐊᖃᕈᑦᑕ ᓂᕈᐊᕐᓂᖅᑕᖃᕐᓂᐊᖅᐸᑦ 

ᑕᐃᒪᓐᓇ ᓇᓗᓈᕿᓂᕐᒦᑎᓪᓗᑕ. ᐄ, ᑕᒪᓐᓇ 

ᐅᐸᓗᖓᐃᔭᖅᓯᒪᑦᑎᐊᓂᐊᖅᑐᒍᑦ. ᑕᐃᓐᓇ 

ᓈᓚᑐᐃᓐᓇᓂᐊᖅᑕᕗᑦ 

ᓘᒃᑖᕐᔪᐊᖑᓂᕋᖅᑕᐅᕙᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᑭᖑᓪᓕᖅ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᓈᓴᐅᑎᖃᖅᑐᖅ 106 ᑮᓇᐅᔭᖅ. ᐊᑐᖅᑕᐅᓂᑯ ᒫᑦᓯ 

31, ᐅᑭᐅᕆᔭᐅᔪᒥ 2017 ᑎᑭᔅᓱᒍ 2018. 

ᑕᒪᕐᒥᓗᒃᑖᖅ ᑐᒃᓯᕋᐅᑕᐅᓚᐅᖅᑐᖅ 

ᐊᑐᖅᑕᐅᔪᒪᓪᓗᓂ $274,000 ᑭᓯᐊᓂᓕ 

$159,530 ᐊᑐᖅᑕᐅᓂᕐᒪᑦ. ᐊᒥᒃᑲᓪᓗᑎᑦ 

$114,470. ᑖᓐᓇ ᓇᑉᐸᓪᓗᐊᖓᑕ ᐊᔭᐃ 40% 

ᐊᑐᖅᑕᐅᑐᐃᓐᓇᓂᕐᒪᑦ. ᑕᐃᒪᓕ ᑖᓐᓇ 

ᖃᓄᐃᓐᓂᕐᒪᖔᖅ ᖃᐅᔨᔪᒪᔪᖓ 

ᐊᑐᖅᑕᐅᓚᐅᕐᒪᒡᒎᖅ ᑮᓇᐅᔭᓕᐅᕈᑕᐅᓪᓗᓂ 

ᓂᕈᐊᖅᑎᑦᑎᔨᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. ᑖᓐᓇ 

ᑕᑯᓐᓈᖅᑕᐃᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ 

ᑮᓇᐅᔾᔭᔅᓵᖏᑦ ᓂᕈᐊᕐᓇᐅᑎᓪᓗᒍ. ᐊᓪᓚᕝᕕᒐ 

ᐃᖅᑲᓇᐃᔮᖅᑖᑎᑦᑎᑲᐃᓐᓇᓲᖅ 

ᐃᖅᑲᓇᐃᔭᑲᐃᓐᓇᓂᐊᖅᑐᓂᒃ ᐊᓪᓚᕕᒻᒥ. 

ᐊᒻᒪᑦᑕᐅᖅ ᐊᑐᖃᑦᑕᕐᒥᔭᕗᑦ ᑖᒃᑯᐊ ᑮᓇᐅᔭᑦ 

ᐃᖅᑲᓇᐃᔭᑲᐃᓐᓇᑎᑦᑎᒍᑕᐅᓪᓗᓂ ᓈᓴᐃᔨᐅᔪᓂᒃ. 

ᑭᓯᐊᓂᓕ ᑕᕝᕙᓂ ᐊᕐᕌᒍᑦᑎᓐᓂ ᑖᒃᑯᐊ ᑳᓐᑐᕌᑎᑐᑦ 

ᐃᖅᑲᓇᐃᔭᖅᑎᑖᖔᓚᐅᕋᑦᑎᒍ 

ᐃᖅᑲᓇᐃᔭᑲᐃᓐᓇᑐᐃᓐᓇᑎᖔᕐᓇᒍ.  

 

ᑕᕝᕙ ᑖᓐᓇ $264,000-ᓂᒃ ᐊᑐᓗᐊᑦᑕᓂᖅᑯᑦ. 

ᐃᓚᓕᐅᔾᔭᐅᓚᐅᖅᑐᖅ ᑖᓐᓇ 

ᐃᖅᑲᓇᐃᔭᑲᐃᓐᓇᖃᑦᑕᖅᓂᐅᔪᓄᑦ. ᐅᓪᓗᒧᓂᓛᒃ 

ᐊᑕᐅᓯᕐᒧᑦ ᑳᓐᑐᕌᑎᑐᑦ ᒥᑭᓪᓕᒋᐊᖅᑕᐅᓚᐅᖅᑐᐃᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᓂᕈᐊᖅᑐᓕᕆᔨᒻᒪᕆ ᖁᔭᓐᓇᒦᒃ. 

ᒥᔅ ᐊᐃᕙᑦᑕᐅᖅ ᑐᓐᖓᓱᒋᑦ. ᒪᒃᐱᒐᖓᓂ 9-ᖓᓂ 

ᐅᓂᒃᑳᓕᐊᒥᓂᖅᓯᓐᓂ ᐅᖃᐅᓯᖃᕋᔅᓯ 

ᖃᕋᓴᐅᔭᓕᕆᓂᕐᒥ ᐊᒻᒪ ᑕᒪᒃᑯᓂᖓ ᖃᕋᓴᐅᔭᒃᑯᑦ 

ᐊᑐᖃᑦᑕᖅᓯᒪᔭᔅᓯᓐᓂᒃ ᑕᓪᓕᒪᒋᔭᖓᓂ 

ᓂᕈᐊᕐᓇᐅᑎᓪᓗᒍ ᒪᒃᐱᒐ 9-ᖓᓃᑦᑐᖅ. ᑭᓱᓂᒃ 

ᓄᑖᓂᒃ ᐊᑐᓛᕐᓂᐊᖅᑐᒋᕕᓯ 

ᐊᑐᕈᓐᓇᖅᓯᓛᖅᑐᒋᕕᓯ ᑭᖑᓪᓕᕐᒥ 

ᓂᕈᐊᕐᓇᐅᓚᐅᖅᑎᓐᓇᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. 

ᑕᑯᓐᓈᖅᑐᒍ ᐊᑐᐊᕆᐊᔅᓴᖅ ᖃᕋᓴᐅᔭᒃᑯᑦ 

ᓄᑭᓪᓗᐊᒨᖅᑐᓂᒃ ᑭᓱᕈᓘᔭᕐᓂᒃ ᓂᕈᐊᕐᓇᐅᓕᖅᑲᑦ. 

ᑕᕝᕙ ᑖᓐᓇ ᑕᑯᓐᓈᖅᑕᕗᑦ ᐊᑎᖃᖅᑐᖅ “live 

strike-off” ᖃᕋᓴᐅᔭᒃᑯᑦ ᓂᕈᐊᕈᑎ. ᑕᐃᒪᓐᓇ 

ᓂᕈᐊᕋᐃᒐᔅᓯ ᐸᐃᑉᐹᑕᖃᓲᖑᒻᒪᑦ ᐊᑏᑦ 

ᐲᖅᑕᐅᑕᖅᑯ ᓂᕈᐊᕈᓐᓇᖅᑐᓂᒃ. ᐃᒫᒃ ᖃᕋᓴᐅᔭᒃᑯᑦ 

ᑕᐃᒪᓕᖓᔪᓂᒃ ᐊᑐᕈᒪᔪᒍᑦ. ᐊᓪᓚᕕᒻᒥᐅᑕᐅᖁᑎᒃᑲ 

ᒪᓕᔅᓱᐊᕈᓐᓇᓂᐊᖅᑐᐃᑦ ᓂᕈᐊᖅᐸᓪᓕᐊᔪᓂᒃ 

ᐊᔾᔨᒌᓐᖏᑦᑐᕈᓘᔭᕐᓂᒃ ᑕᑯᔪᓐᓇᕐᓂᐊᕋᑦᑕ ᓇᓕᐊ 

ᓂᕈᐊᕐᕕᐅᔭᖅᑐᖃᑦᑕᕐᒪᖔᖅ ᓇᓕᐊᓪᓗ 

ᓂᕈᐊᕐᕕᐅᔭᖅᑐᖃᑦᑕᓐᖏᒻᒪᖔᖅ.  

 

ᑕᕝᕙᓂ ᑮᓇᐅᔭᒃᑯᕕᓕᕆᔨᑎᑐᑦ 

ᓂᕈᐊᖃᑦᑕᕈᓐᓇᕋᔭᖅᑐᐃᑦ ᐅᓪᓗᒥ ᑕᐃᒪ 

ᓂᕈᐊᕆᐊᖅᑐᕋᐃᒐᔅᓯ ᒪᕐᕉᓐᓂᒃ ᓵᑕᖃᓲᖑᒻᒪᑦ 

ᐱᖓᓱᓂᓪᓘᓐᓃᑦ ᓂᕈᐊᕆᐊᖅᑐᕐᕕᐅᔪᓂᒃ. ᐅᓇᓕ 

ᓄᑖᖅ ᑭᒃᑯᑐᐃᓐᓇᕐᓂᒃ 

ᓂᕈᐊᕆᐊᖅᑐᑎᑦᑎᒍᓐᓇᕋᔭᖅᑐᐃᑦ 

ᑮᓇᐅᔭᒃᑯᕕᒻᒥᑎᑐᑦ ᑕᐃᒫᒃ ᐊᑐᐃᓐᓇᖅᑕᖃᓕᖅᑲᑦ 

ᓂᕈᐊᖅᑎᑦᑎᔪᓐᓇᖅᑐᒥ ᑮᓇᐅᔭᒃᑯᕕᒻᒥᑎᑐᑦᑎᐊᖅ. 

ᑕᐃᒫᒃ ᐅᑕᖅᑭᑲᐃᓐᓇᓚᐅᕐᓗᑎᑦ ᓂᕈᐊᑦᑕᓕᖅᑯᑦ.  

 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6233 

ᑕᒪᓐᓇ ᐃᓚᒋᔭᖓ ᕿᒥᕐᕈᐊᖅᑕᑦᑎᓐᓂ 

ᓂᕈᐊᖅᑐᓄᑦ ᐱᔭᕆᐊᑐᓐᖏᓐᓂᖅᓴᐅᖁᓪᓗᒍ ᐊᒻᒪᓗ 

ᓂᕈᐊᕐᓂᖅ ᑲᔪᓯᑦᑎᐊᕐᓂᖅᓴᐅᖁᓪᓗᒍ.  

 

ᐱᕕᖃᖅᑎᑎᒻᒥᔪᖅᑕᐅᖅ ᓂᕈᐊᕋᔅᓴᐅᔪᓂᒃ 

ᖃᕋᓴᐅᔭᒃᑯᑦ ᖃᐅᔨᒪᖃᑕᐅᒋᐊᔅᓴᖅ. ᓄᓇᓕᖏᓐᓂ 

ᓂᕈᐊᖅᑕᐅᓯᒪᕕᖏᓐᓂᒃ ᓂᕈᐊᖅᐸᓪᓕᐊᔪᓂᒃ 

ᑕᑯᓐᓈᕈᓐᓇᕋᔭᖅᑐᐃᑦ. ᓂᕈᐊᕋᔅᓴᐅᔪᐃᑦ 

ᓂᕈᐊᕈᓐᓇᖅᑐᓂᒃ ᐊᑎᖏᓐᓂᒃ 

ᐱᓯᒪᒍᓐᓇᖅᑎᑕᐅᓲᑦ. ᑕᐃᒃᑯᐊᓗ ᐊᓪᓛᑦ 

ᐃᓯᖅᐸᓪᓕᐊᔪᐃᑦ ᓂᕈᐊᕆᐊᖅᑐᐸᓪᓕᐊᔪᐃᑦ 

ᑎᑎᖅᐸᓪᓕᐊᒍᓐᓇᖅᑕᑎᑦ ᐊᑎᖏᑦ ᑕᑯᓐᓈᕐᓗᒋᑦ. 

ᑕᐃᒪᓕ ᓄᕙᓐᓇᕐᔪᐊᑕᓕᐊᓘᑎᓪᓗᒍ 

ᖃᓂᒌᓗᐊᖃᑦᑕᖁᒥᓇᔾᔮᓐᖏᒥᒻᒪᑦ ᐊᖏᕐᕋᓯᓐᓂ 

ᖃᕋᓴᐅᔭᒃᑯᑦ ᑕᑯᓐᓈᕈᓐᓇᖅᑐᓯ ᑭᒃᑯᑦ 

ᓂᕈᐊᕆᐊᖅᑐᐸᓪᓕᐊᒻᒪᖔᑕ.  

 

ᑕᐃᒪᐃᑦᑐᑦ ᑕᒪᔾᔭ ᐊᑐᖅᐸᓪᓕᐊᒐᓱᓛᖅᑕᕗᑦ 

ᐱᔭᕆᐊᑭᓐᓂᖅᓴᐅᓛᕐᓇᖓᑦ ᓂᕈᐊᕆᐊᖅᑐᖅᑐᓄᑦ 

ᓂᕈᐊᕋᔅᓴᐅᔪᓄᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕋ. ᒪᒃᐱᒐᖓ 11-ᖓᓕ 

ᐅᓕᒃᑳᓕᐊᒥᓂᓐᓂ ᐅᖃᐅᓯᖃᕋᕕᑦ ᖃᕋᓴᐅᔭᒃᑯᑦ 

ᐳᓚᐅᑎᕕᒃᑯᑦ ᑕᑯᔅᓴᐅᑎᑕᐅᒍᓐᓇᖅᑐᓂᒃ 

ᐱᒋᐊᖅᑎᑕᒥᓂᔅᓯᓐᓂ. ᖃᓄᕐᓕᐅᓇ ᐊᓪᓚᕕᔅᓯ 

ᑲᒪᖃᑦᑕᖅᑲ ᐅᓐᓂᓗᖅᓴᖅᑐᖃᕋᐃᒻᒪᑦ ᓂᕈᐊᕋᔅᓴᐃᑦ 

ᒥᔅᓵᓄᑦ ᖃᕋᓴᐅᔭᒃᑯᑦ ᐳᓚᐅᑎᕕᒃᑯᑦ? ᐊᐱᕆᔪᖓ 

ᐱᔾᔪᑎᒋᓪᓗᒍ ᖁᐊᖅᓵᓚᐅᖅᓯᒪᒐᒪ 

ᓂᕈᐊᕋᔅᓴᐅᖃᑦᑕᖅᓯᒪᒐᒪ ᓄᓇᕗᒻᒥ, ᑕᐃᒃᑯᐊᓕ 

ᐱᕋᔭᓚᐅᖅᓯᒪᒻᒪᖔᑕ ᖃᐅᔨᓴᖅᑳᖃᑦᑕᓲᖑᒻᒪᑕ 

ᓄᓇᕗᑦ ᒐᕙᒪᖓ ᑕᐃᒪᐃᒋᐊᖃᖅᑎᑦᑎᒐᓂ. 

ᖃᐅᔨᒍᒪᑐᐃᓐᓇᖅᑐᖓᓕ ᖃᓄᖅ ᑲᒪᒋᓲᕆᕕᓯᐅᒃ 

ᐅᓐᓂᓗᖅᓴᖅᑐᖃᕋᐃᒻᒪᑦ ᓈᒻᒪᓴᓐᖏᑦᑐᖃᕋᐃᒻᒪᑦ? 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᖑᓪᓕᖅᐹᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᖅᑯᒻᒧᑦ. 

ᐅᓐᓂᓗᖅᓴᖅᑐᖃᕋᐃᒻᒪᑦ ᖃᕋᓴᐅᔭᒃᑯᑦ 

ᐳᓚᐅᑎᕕᒃᑯᑦ ᖃᐅᔨᒪᒐᓱᐊᓲᕆᒐᑦᑎᒍ. ᑕᐃᒪ 

ᑕᐃᒃᑯᐊ ᐸᓖᓯᒃᑯᑦ ᖃᐅᔨᓴᖅᑎᐅᓲᑦ ᖃᓄᑐᐃᓐᓇᖅ 

ᑕᖅᑲᒃᑯᐊ ᐅᓐᓂᓗᖅᓴᕋᐃᒻᒪᑕ ᑭᒃᑯᑐᐃᓐᓇᐃᑦ.  

 

ᒪᓕᒐᕐᓕ ᐅᖃᖅᓯᒪᔪᖅ 

ᓴᓪᓗᔾᔪᑎᖃᕆᐊᖃᓐᖏᓐᓇᕕᑦ 

ᓂᕈᐊᕋᔅᓴᐅᖃᑎᒋᔭᓐᓂ. ᑕᕝᕗᖓ ᑕᕝᕙ ᓄᖅᑲᖅᑯ. 

ᓂᕈᐊᕋᔅᓴᖅ ᐅᕝᕙᓘᓐᓃᑦ ᑭᓇᑐᐃᓐᓇᖅ ᓄᓇᓕᓐᓂ 

ᓴᓪᓗᓯᒪᔪᓂᒃ ᓱᓕᓐᖏᑦᑐᐊᓗᓐᓂᒃ ᓯᐊᒻᒪᐃᑉᐸᑦ 

ᒪᓕᒐᕐᒥᒃ ᓱᕋᐃᕗᖅ. ᑕᐃᒃᑯᐊ ᐊᓪᓚᕕᑦᑎᓐᓄᑦ 

ᐅᖄᓚᔪᖃᖃᑦᑕᕆᐊᓕᒃ ᖃᐅᔨᔪᖃᕋᐃᑉᐸᑦ 

ᑕᑕᑎᕆᔪᖃᖃᑦᑕᓂᐊᕐᖓᑦ ᐊᒻᒪ ᐸᓖᓯᒃᑯᓐᓄᑦ 

ᐅᓐᓂᓗᖅᓴᕆᐊᑦᑕᐅᑎᒋᒍᓐᓇᕆᓪᓗᑎᒃ. ᐸᓖᓯᒃᑯᑦ 

ᖃᐅᔨᓴᖃᑦᑕᓲᑦ ᓂᕈᐊᕐᓇᐅᑎᓪᓗᒍ ᑕᐃᒪᐃᑦᑐᓂᒃ.  

 

ᐱᕋᔭᓚᐅᖅᓯᒪᒻᒪᖔᑕᓕ ᖃᐅᔨᓴᕐᓂᖅ, ᑖᓐᓇᓕ 

ᑲᓇᑕᒥ ᓂᕈᐊᖅᑕᐅᓯᒪᕕᑦᑕᖃᓐᖏᑦᑐᖅ 

ᒪᓂᑑᕙᑐᐊᑦᑎᐊᖅ ᑕᐃᒪ ᓴᖅᑮᓯᒪᒋᐊᓖᑦ 

ᐱᕋᔭᓚᐅᖅᓯᒪᒻᒪᖔᑕ. ᓄᓇᕗᑦ 

ᐊᔾᔨᒋᔭᐅᑐᐃᓐᓇᖅᑐᖅ ᑲᓇᑕᒥᐅᑕᑎᑐᑦ 

ᓴᖅᑮᖅᓯᒋᐊᖃᓐᖏᓐᓂᖃᓐᖏᑦᑐᖅ 

ᐱᕋᔭᓚᐅᖅᓯᒪᒻᒪᖔᑕ ᐊᒻᒪᓗ ᖃᐅᔨᓴᕆᐊᖃᕐᓇᑎᑦ 

ᐱᕋᔭᓚᐅᖅᓯᒪᒻᒪᖔᑕ ᓂᕈᐊᕋᔅᓴᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᑭᖑᓪᓕᐅᓕᕐᒥᔪᖅ ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒥᓲᓐᖏᑦᑐᓂᒃ ᐊᐱᖅᑯᑎᔅᓴᖃᖅᑐᖓ 

ᓇᓗᓇᐃᖅᑐᐃᖁᓗᐊᑐᐃᓐᓇᖅᑐᖓ 

ᐊᐱᖅᑯᑕᐅᖃᑦᑕᖅᑲᐅᔪᓂᒃ.  

 

ᓄᑖᖅ ᑕᐃᓐᓇ ᓂᕈᐊᕈᑎᐅᒐᔭᖅᑐᖅ 

ᑕᑯᒍᓐᓇᕋᔭᕋᔅᓯ ᑭᒃᑯᑦ ᓂᕈᐊᕆᐊᖅᑐᕐᒪᖔᑕ. 

ᑭᒃᑯᑦᑕᐅᖅ ᓂᕈᐊᕆᐊᖅᑐᓐᖏᒻᒪᖔᑕ 

ᑕᑯᔪᓐᓇᕋᔭᕆᕕᓯ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐄ, 

ᑕᑯᔪᓐᓇᓛᖅᑐᒍᑦ ᑭᒃᑯᑦ ᓂᕈᐊᕆᐊᖅᑐᖅᓯᒪᒻᒪᖔᑕ 

ᑭᒃᑯᓪᓗ ᓂᕈᐊᕆᐊᖅᑐᓚᐅᓐᖏᒻᒪᖔᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᐊᑐᓕᖁᔭᓕᐊᕆᓯᒪᔭᔅᓯ 

ᐃᓚᖓᑦ ᐊᑎᖓ ᐅᖃᕆᐊᖃᓐᖏᓪᓗᓂ. 

ᑐᓂᓯᒍᓐᓇᖅᑐᐃᑦ 2,500-ᒨᕐᓂᐅᓴᓕᕐᖓᑕ 

ᑮᓇᐅᔭᓂᒃ ᑐᓂᓯᒍᓐᓇᖅᑐᑦ. ᑕᐃᒪ 

ᐅᖃᖃᑦᑕᖃᐅᓪᓗᑎᑦ ᐸᐃᑉᐹᑎᒍᑦ 

ᒪᓕᔅᓱᐊᕋᔅᓴᐅᒋᐊᖃᕐᖓᑕ ᑭᒃᑯᓃᖔᕐᒪᑕ 

ᑮᓇᐅᔭᐃᑦ. ᓱᒻᒪᓄᓇ ᓴᖅᑭᖅᑕᐅᕙ 

ᖁᕝᕙᕆᐊᖅᑕᐅᕙ 100-ᒦᑉᐸᓚᐅᖅᑐᓂ 2,500-

ᖑᓂᐅᓴᓕᕐᖓᑦ ᐊᑎᖃᕆᐊᖃᓐᖏᑦᑐᖅ? ᑖᒃᑯᐊ 

ᑮᓇᐅᔭᓕᕆᔾᔪᑏᑦᑕᐅᖅ ᐅᓂᒃᑳᓕᐊᒥᓂᔅᓯᓐᓂᒃ 

ᑕᑯᓪᓗᒋᑦ 24 ᓂᕈᐊᕋᔅᓴᐃᑦ 2,500-ᖑᓗᐊᖅᑐᓂᒃ 

ᐱᖃᑦᑕᓂᖅᑯ ᐊᒻᒪ 43 ᒥᑭᓂᖅᓴᒥ 2,500-ᒥ 

ᑲᑎᓪᓗᒋᑦ ᐊᑐᖅᑐᒥᓃᑦ ᑲᑎᓪᓗᒋᑦ 

ᐃᓚᐃᓐᓇᕆᓐᖏᑕᖓ. ᑖᓐᓇ ᓱᒻᒪᑦ 

ᖁᕝᕙᕆᐊᕐᒪᖔᖅᓯᐅᒃ ᓇᓗᓇᐃᖅᑕᐅᖁᔭᕋᓗᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᕗᕆᐃᑦᓕᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. 

ᑖᓐᓇ ᐊᑎᖓ ᑕᐃᓯᖓᓂ ᑐᓂᓯᒍᓐᓇᖅᑐᐃᑦ 

ᐊᑐᓕᖁᔭᕗᑦ $100-ᒪᑦ ᐊᑕᐅᓯᕐᒥᒃ ᑐᓂᔭᐅᓗᓂ 

ᐊᑕᐅᓯᕐᒧᑦ ᑐᓂᔭᐅᓗᓂ. ᐊᑐᓕᖁᔭᕗᑦ 

ᐃᓱᖃᓐᖏᒻᒪᑕ ᖃᑦᑎᓂᒃ $100-ᒍᑎᓂᒃ 

ᑐᓂᔭᐅᒍᓐᓇᕐᒪᖔᔅᓯ. $30,000-ᓂᒃ ᐃᓱᖃᕐᓂᖅᑲᑦ 

300-ᓂᒃᒧ $100-ᒍᑎᓂᒃ ᑐᓂᓯᒍᓐᓇᕋᔭᕋᔅᓯ 

ᑐᓂᔭᐅᒍᓐᓇᕋᔭᕋᔅᓯ.  

 

ᑖᓐᓇ ᐃᓱᖃᖅᑎᖁᒐᑦᑎᒍ $30,000-ᓂᒃ 

ᐊᑎᖃᓐᖏᑦᑐᐊᓗᓐᓂᒃ ᑮᓇᐅᔭᓂᒃ 

ᑐᓂᐅᖅᑲᐃᖃᑦᑕᖁᔨᓐᖏᓇᑦᑕ ᑖᓐᓇ 

ᐃᓱᖃᖅᑎᒍᒪᔭᕗᑦ $2,500-ᓂᒃ. ᑕᐃᒪᓕ $2,500 

ᑭᖑᓂᐊᒍᑦ $100-ᓂᒃ ᑐᓂᓯᔭᐅᒃᑲᓐᓂᕋᓱᒃᑯᕕᑦ 

ᒪᑑᑉ ᐊᑖᒍᓪᓘᓐᓃᑦ ᐊᖏᕆᐊᖃᕋᔭᓐᖏᑕᐃᑦ 

ᓂᕈᐊᖅᑐᓕᕆᔨᒻᒪᕆᒻᒧᑦ ᑐᓂᒋᐊᖃᕋᔭᖅᑕᐃᑦ. ᑕᕝᕙ 

ᐃᓱᖃᖅᑎᒐᓱᐊᖅᑕᕗᑦ ᑭᒃᑯᓃᓐᖔᕐᒪᖔᑕ 

ᖃᐅᔨᒪᓇᓐᖏᑦᑐᐃᑦ ᐃᑲᔫᑎᐅᔪᐃᑦ 

ᓂᕈᐊᕋᔅᓴᐅᓂᔅᓯᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᐄ, ᑮᓇᐅᔭᒥᒃ 

ᐊᐱᖅᑯᑎᖃᒃᑲᓂᕐᓗᖓ. ᐊᐱᕆᒋᒃᑭᑦ ᑖᓐᓇ 

ᖃᐅᔨᒪᒻᒪᖔᔅᓯᐅᒃ ᑭᖑᓪᓕᖅᐹᒥᒃ ᓄᓇᑦᓯᐊᕐᒥ 

ᓂᕈᐊᕋᔅᓴᐅᔪᖃᖅᑎᓪᓗᒍ ᓂᕈᐊᖅᑕᐅᔪᖃᔪᒻᒪᑦ 

ᐊᑭᓕᔅᓴᖃᖅᑐᒥᓂᐅᓪᓗᓂ ᒐᕙᒪᒃᑯᓐᓄᑦ 

ᐊᖏᔪᕐᔪᐊᕌᓗᓐᓂᒃ. ᑖᓐᓇ ᑕᑯᒥᓇᖅᑐᒋᓐᖏᓇᒃᑯ. 

ᑐᑭᓯᔪᖓᓖᓛᒃ ᒐᕙᒪᒃᑯᓐᓄᑦ ᐊᑭᓕᔅᓴᖃᕈᕕᑦ 

ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᐊᑭᓕᖅᓱᐃᖃᑦᑕᕈᕕᑦ ᑭᓯᐊᓂᓕ 

ᓂᕈᐊᕋᔅᓴᖅᑕᖃᕐᓂᕐᖓᑦ ᐋᒡᒐᐃ. 

ᓂᕈᐊᖅᑕᐅᔪᖃᕐᓂᖅᑳᑦ ᓂᕈᐊᕋᔅᓴᐅᔪᒥᒃ 

ᐊᑭᓕᔅᓴᓕᕕᔾᔪᐊᕋᓘᓪᓗᓂ ᒐᕙᒪᒃᑯᓐᓄᑦ 

ᐊᑭᓕᖅᓱᐃᓐᖏᑕᒥᓂᒃ ᑕᑯᒥᓇᓐᖏᕕᐅᑎᒻᒪᑕ ᑖᓐᓇ. 

ᑖᓐᓇ ᐃᓱᒪᒋᒋᐊᓛᖅᑭᓯᐅᖅᑲᐃ ᓯᕗᓂᑦᑎᓐᓂ? 

ᒫᓐᓇ ᑕᐃᒪ ᕼᐋᒻᒪᓚᒃᑯᓐᓄᑦ ᓂᕈᐊᕋᔅᓴᐅᒍᕕᑦ 

$500-ᖑᓗᐊᖅᑐᓂᒃ ᐊᑭᓕᔅᓴᖃᕈᕕᑦ 

ᓂᕈᐊᕋᔅᓴᐅᖃᑕᐅᒍᓐᓇᖏᓐᓇᕕᑦ. ᑖᓐᓇᖃᐃ 

ᐃᓱᒪᒋᒋᐊᓛᖅᑭᓯᐅᒃ ᓯᕗᓂᑦᑎᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᔭᓐᓇᒦᒃ ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. 

ᐱᔾᔪᑎᖓ $500-ᓂᒃ ᐃᓱᖃᖅᑐᖅ ᒪᓕᒐᕐᒥ 

ᕼᐋᒻᒪᓚᐃᑦ ᓂᕈᐊᖅᑐᓕᕆᓂᖏᓐᓄᑦ 

ᒪᓕᒐᕐᒦᓚᐅᖅᓯᒪᒻᒪᑦ. ᑖᓐᓇᓗ 

ᐱᑐᖃᐅᓕᖅᑐᓂ ᖁᓕᒐᓚᓐᓂᒃ. ᓱᒻᒪᑦ 

ᑕᐃᒪᐃᓕᖓᓐᓂᕐᒪᖔᖅ ᐅᖃᕈᓐᓇᓐᖏᑦᑐᖓ 

ᖃᐅᔨᒪᓐᖏᑦᑐᖓ. ᐅᕙᒍᓪᓕ ᒪᓕᒐᖓᓄᑦ 

ᐊᐅᓪᓛᖅᓯᒪᔪᖅ ᓄᓇᓕᓐᓄᑦ ᑐᔅᓯᕌᖑᓯᒪᒻᒪᑦ. 

ᑕᐃᒪᓕ ᑕᑯᓐᓈᑕᑦᑎᓐᓂᒃ ᓯᕗᓂᑦᑎᓐᓄᑦ 

ᐃᓚᒋᔭᐅᔪᖅ. ᐅᖃᐅᓯᕆᓛᖅᑕᕆᒻᒥᔭᓯᑦᑕᐅᖅ 

ᒪᓕᒐᓕᐅᖅᑏᑦ ᑕᐃᒪᐃᒍᒪᒍᔅᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓇᑦᑎᐊᓂᐊᕐᖓᑦ. ᑕᐃᒪ 

ᒪᓕᒐᓕᐅᕐᕕᒃ ᐊᑐᓕᖁᔭᓕᐅᕈᓐᓇᖅᑐᖅ 

ᓂᕈᐊᖅᑐᓕᕆᔨᒻᒪᕆᐅᑉ ᐊᓪᓚᕝᕕᖓᓄᑦ 

ᐊᑐᓕᖁᔭᓕᐅᕐᓗᑕ ᐃᒫᒃ ᑕᐃᓯᓗᑕ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᑭᓕᔅᓴᖃᕈᕕᑦ 

ᑎᒥᖁᑎᖏᓐᓄᓘᓐᓃᑦ ᓂᕈᐊᕋᔅᓴᐅᒍᓐᓇᕈᓐᓃᕐᓗᑎᑦ. 

ᑕᐃᒫᒃ ᑕᕝᕙ ᑐᓴᕋᒃᑯ. ᒪᓕᒐᓕᐅᕐᕕᒻᒥ 

ᐊᑐᓕᖁᔭᓕᐊᖑᒐᔭᖅᑐᖅ 

ᓂᕈᐊᖅᑐᓕᕆᔨᒻᒪᕆᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᑖᓐᓇ ᐊᐱᖅᑯᑎ 

ᑐᓂᒍᒪᔭᕋ ᒪᓕᒐᕐᓂᐊᖅᑎᓐᓄᑦ ᓯᐊᕋᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅ ᓰᐳᑦ.  

 

ᓰᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎ ᐊᑭᓕᔅᓴᖃᖅᑲᑦ 

ᐲᖅᑕᐅᔾᔪᑕᐅᔪᓐᓇᓂᐊᖅᑲᑦ ᓂᕈᐊᕋᔅᓴᐅᓂᕐᒥᒃ 

ᒪᓕᒐᖅ ᐊᓯᔾᔨᖅᑕᐅᒋᐊᖃᕋᔭᖅᑐᖅ. 

ᐅᖃᐅᔾᔨᒋᐊᕈᓐᓇᕋᔭᖅᑐᖓ ᒪᓕᒐᓕᐅᕐᕕᒻᒥ ᒫᓐᓇ 

ᓄᓇᕗᒻᒥ ᒐᕙᒪᑐᖃᒃᑯᓂᓪᓘᓐᓃᑦ 

ᒪᓕᒐᖅᑕᖃᓐᖏᑦᑐᖅ ᐲᖅᓯᔾᔪᑕᐅᒍᓐᓇᓂᐊᕐᓗᓂ 

ᐊᑭᓕᔅᓴᖃᕈᕕᑦ. ᑖᓐᓇ ᐱᔾᔪᑎᖃᖅᐸᓪᓚᐃᔪᖅ 

ᓈᓴᐅᑎᓕᒃ 3-ᖑᔪᒥᒃ ᑲᓇᑕᒥ ᐃᓱᒪᖅᓱᕈᓐᓇᓂᕐᒧᑦ 

ᐱᔪᓐᓇᐅᑎᐅᔪᓂᒃ 

ᓴᐳᔾᔨᒍᑎᐅᒻᒪᑕ ᑭᒃᑯᑐᐃᓐᓇᕐᓂ 

ᓂᕈᐊᕋᔅᓴᐅᔪᖃᕈᒪᓐᓂᖅᑲᑦ ᒪᓕᒐᓕᐅᕐᕕᒻᒥ. ᑕᐃᒪᓕ 

ᒪᓕᒐᓕᐅᕐᕕᒃ ᑕᐃᒪᐃᑦᑐᒥᒃ ᐋᖅᑭᒋᐊᕈᑎᒥᒃ 

ᐃᓱᒪᔅᓴᖅᓯᐅᕈᑎᖃᕐᓂᐊᖅᑲᑕ ᖃᐅᔨᒪᑦᑎᐊᕐᓗᓯ 

ᒪᓕᒐᕐᔪᐊᕐᓂ ᕿᒥᕐᕈᒋᐊᑦᑎᐊᖅᑳᕆᐊᖃᕋᔭᖅᑐᓯ 

ᐋᖅᑭᒋᐊᕆᓂᐊᕐᓂᕈᔅᓯ ᐊᒻᒪᓗᑦᑕᐅᖅ ᑖᓐᓇ 

ᐃᖅᑲᖅᑐᐃᕕᒃᑯᑦ ᓵᓐᖓᔭᐅᑐᐃᓐᓇᕆᐊᖃᕐᖓᑦ 

ᒪᓕᒐᕐᔪᐊᓂ ᓱᕋᐃᒋᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᐊᔭᒃᑯᑦ ᑕᒫᓂ ᓄᓇᓕᕋᓛᑦ 

ᐱᔪᓐᓇᐅᑎᖏᑦ ᑐᓐᖓᕕᔾᔪᐊᒃᑯᑦ 

ᐱᔪᓐᓇᐅᑎᖏᓐᓂᒃ ᓯᖁᒦᔫᔮᓲᑦ ᑭᓯᐊᓂ 

ᒐᕙᒪᖃᕐᕕᐅᑉ ᐱᔪᓐᓇᐅᑎᖏᑦ ᓯᖁᒥᑕᐅᓐᖏᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅ ᓰᐳᑦ.  

 

ᓰᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᔾᔨᒋᐊᕈᓐᓇᖅᑐᖓ ᐊᑖᓃᑦᑐᖅ ᑲᓇᑕᐅᑉ 

ᐃᓱᒪᔅᓱᕈᓐᓇᐅᑎᖏᑕ ᒪᓕᒐᕐᔪᐊᖏᑎᒍᑦ 3, ᑖᒃᑯᐊ 

ᐊᕕᑦᑐᖅᓯᒪᕕᐅᔪᐃᑦ ᑖᒃᑯᐊ ᐱᔪᓐᓇᐅᑎᖏᓐᓂᒃ 

ᑕᒪᓐᓇ ᑕᐃᒫᒃ ᓄᓇᓕᐅᔪᐃᑦ ᐊᑐᐊᒐᖃᓲᖑᕗᐃᑦ 

ᐊᓪᓛᓘᓐᓃᑦ ᐊᓪᓚᐃᑦ ᓄᓇᖁᑎᒋᔭᖏᓐᓂᑦᑕᐅᖅ 

ᐱᑐᐃᓐᓇᐅᓐᖏᑦᑎᑎᓲᖑᒻᒥᔪᐃᑦ 

ᐊᑭᓕᔅᓴᖃᓐᖏᑉᐸᑕ ᐊᑭᓕᔅᓴᖃᕆᐊᖃᕋᑎᓪᓗ 

ᑖᒃᑯᐊ ᓂᕈᐊᕋᔅᓴᐅᒍᒪᒑᖓᒥᒃ.  

 

ᕿᒥᕐᕈᑦᑎᐊᕆᐊᖃᕋᔭᖅᑕᕗᑦ ᑕᒪᓐᓇ 

ᓴᖅᑭᑕᐅᒍᒪᒐᔭᖅᐸᑦ ᐅᕙᒍᑦ ᒐᕙᒪᖃᕐᕕᒋᔭᖏᑕ 

ᒪᓕᒐᖏᓐᓂᒃ ᒪᓕᒐᒃᓴᓕᐅᕐᓂᐊᕐᓂᕈᑦᑕ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔾᔨᕈᓱᒋᐊᖃᕋᔭᖅᑐᒍᑦ. ᓯᕗᓂᐊᓂ ᑖᒃᑯᐊ 

ᓂᕈᐊᖅᑐᓕᕆᔩᑦ ᕿᒥᕐᕈᓚᐅᖅᓯᒪᒻᒥᒻᒪᑕ 

ᐊᑖᓃᑦᑐᐃᑦ ᑕᒪᒃᑯᐊ ᒪᓕᒐᐃᑦ ᖃᓄᖅ ᐃᓛᖃᐃ 

ᓂᕆᐅᒋᒐᔭᖃᕋᔭᖅᑐᒍᑦ ᖃᓄᕐᓕ 

ᐊᑑᑎᖃᕆᐊᖃᕋᔭᕐᓂᖓ ᐅᕙᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᐳᑦ. 

ᐃᓕᑕᕆᓚᐅᓐᖏᓐᓂᕋᓂ ᐊᓯᐊᓂ ᑲᑎᒪᔨ, ᑖᓐᓇ 

10 ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓗᑕ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 15:02ᒥ ᑲᔪᓯᒃᑲᓂᖅᑐᑎᓪᓗ 

15:26ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐃ, ᒫᓐᓇ 

ᐱᒋᐊᒃᑲᓐᓂᓚᐅᕐᒥᑕ. ᐱᒋᐊᓐᖑᓱᓕᖅᑕ 

ᑲᑎᒪᔨᕋᓛᑎᒍᑦ ᑲᑎᒪᑐᐃᓐᓇᖅᑐᐃᑦ. ᐊᑎᕐᒥᒃ 

ᑕᑯᓐᓇᖅᐳᖓ ᒥᔅᑕ ᖃᐃᕐᓂᕐᒥᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 

ᒥᔅᑕ ᕗᕆᑦᓚᓐ. ᐅᓪᓗᒃᑯᑦ. (ᑐᓵᔨᑎᒍᑦ) 

ᖁᕕᐊᒋᓪᓗᒍ ᐅᓂᒃᑳᓕᐊᕆᔭᐃᑦ ᑎᒍᒥᐊᖅᑕᕗᑦ 

ᒫᓐᓇ.  

 

ᐊᐱᕆᔪᒪᒻᒥᔭᒋᑦ ᑖᒃᑯᐊ ᓂᕈᐊᕐᓂᐅᑉ ᒥᔅᓵᓄᑦ 

ᐊᒻᒪᓗ ᑭᒡᓕᒋᔭᖏᑕ ᓄᓇᐃᑦ ᐊᒻᒪᓗᑦᑕᐅᖅ ᐅᕙᒍᑦ 

ᑭᒡᓕᖃᕋᑦᑕ ᓂᕈᐊᕐᕕᒋᔭᕗᑦ ᐊᒥᓲᒻᒥᒻᒪᑕ. 

ᓂᕈᐊᖅᐸᑦᑐᐃᑦ ᐃᓛᒃ ᐊᑎᓕᐅᖅᑏᑦ ᐊᒥᑦᑐᕐᒥ 

ᐊᒡᒍᕐᒥᓪᓗ ᐊᒻᒪᓗ ᐊᒡᒍ ᐱᓗᐊᖅᑐᒥᒃ ᐃᒡᓗᓕᒻᒥ. 

ᐱᔭᕆᐊᑐᔪᖃᓚᐅᖅᓯᒪᕚ ᑖᒃᑯᐊ ᐊᑎᓕᐅᖅᑐᐃᑦ 

ᓂᕈᐊᖅᑏᑦ? ᓂᕈᐊᖅᑎᓄᑦ ᐊᒥᑦᑐᕐᒥ ᐃᓚᖏᑦ 

ᐊᒡᒍᒦᓐᖔᖅᑑᔭᓚᐅᕐᖓᑕ ᑖᒃᑯᐊ. 

ᓇᓗᖅᑯᑎᒦᓚᐅᖅᐱᓰ ᓇᓪᓕᐊᓃᒋᐊᖃᕋᔭᕐᒪᖔᑕ 

ᑖᒃᑯᐊ ᓂᕈᐊᖅᑏᑦ ᐊᑎᖏᓐᓂᒃ ᑕᒪᒃᑯᐊ 

ᓂᕈᐊᕐᓇᖅᑕᖃᖅᑎᓪᓗᒍ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᐄᓛᒃ ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᐱᕆᒻᒥᒻᒪᑦ ᑖᓐᓇ ᒪᓕᒐᓕᐅᖅᑎ 

ᖁᔭᓐᓇᒦᖅᐸᕋ. ᐊᑕᐅᓯᐅ ᓄᓇᓕᐅᔪᐃᑦ 

ᐱᔭᕆᐊᑐᔪᕈᓘᒍᓐᓇᕐᒥᒻᒪᑦ. ᐃᒡᓗᓕᒻᒥ 

ᓄᓇᓕᐅᑎᓪᓗᒍ ᐃᒡᓗᖏᑦ ᓈᓴᖅᓯᒪᓂᖏᑦ 

ᓇᓗᖅᑯᑎᒋᔭᐅᒍᑎᐅᕙᒻᒥᒻᒪᑦ ᓈᓴᐅᑎᒋᔭᖏᑦ 

ᐃᓪᓗᐃᑦ. ᑭᓯᐊᓂ ᐅᐊᑦᑎᐊᓵᖅ ᐅᐊᑦᑎᐊᕈᓗ 

ᓄᓇᓕᕆᔨᓂᒃ ᐱᓕᕆᖃᑎᖃᖃᑦᑕᖅᓯᒪᕗᒍᑦ ᑖᒃᑯᐊ 

ᓄᓇᐃᑦ ᑭᒡᓕᖏᑦ ᒪᓕᒐᖅᑎᒍᑦ ᐊᒻᒪ 

ᓄᓇᓐᖑᐊᑎᒍᑦ ᐊᔾᔨᒌᔾᔫᒥᒋᐊᖃᕐᓂᖏᓐᓂᒃ 

ᓱᖅᑯᐃᓇᖅᓯᒍᓐᓇᖁᓪᓗᒋᑦ.  

 

ᐊᒻᒪᓗ ᐅᖃᐅᑎᒍᓐᓇᖅᑕᒋᑦ ᐱᔭᕆᐊᑐᔫᓂᖓᓂᒃ 

ᑕᐃᒫᒃ ᓂᕈᐊᖅᑏᑦ ᐊᑎᓕᐅᖅᑕᐅᓯᒪᓂᖏᑦ 

ᑕᐃᒃᑯᓄᖓ ᓂᕈᐊᕐᕕᒋᒋᐊᖃᖅᑕᖏᓐᓂᒃ ᓄᓇᒥ 

ᓇᓪᓕᐊᒃ ᑭᒡᓕᖓᓃᒋᐊᖃᕐᒪᖔᖅ ᐊᒻᒪᓗ 

ᐊᐱᕆᔭᐅᓐᖏᓐᓇᓲᑦ ᓂᕈᐊᖅᑏᑦ 

ᑕᐃᑲᓃᒐᓗᐊᕐᒪᖔᑕ ᑕᐃᔅᓱᒧᖓ ᓄᓇᓐᖑᐊᒥ 

ᑕᑯᓐᓇᖅᓱᑕ ᐊᒻᒪᓗ ᐊᒥᓱᐃᑦ ᖃᐅᔨᒪᕙᓐᖏᒥᒻᒪᑕ 

ᓈᓴᐅᑎᖏᓐᓂ ᐃᓪᓗᖏᑕ ᓈᓴᐅᑎᖓᓂᒃ ᐊᒻᒪᓗ 

ᐅᓇ ᑎᒃᑯᐊᕈᓐᓇᖁᓪᓗᒍ ᓂᕈᐊᖅᑐᓕᕆᔨ 

ᑕᐃᒪᐃᒍᓐᓇᕋᔭᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᒫᓐᓇ ᐅᓂᒃᑳᖅ ᕿᒥᕐᕈᐊᖅᓱᒍ ᐃᒃᑯᐊ 

ᐃᒋᑕᐅᔪᔪᐃᑦ 8 ᐊᒡᒍᒥ ᐊᒻᒪᓗ ᒪᕐᕉᒃ 

ᐃᒋᑕᐅᓪᓗᑎᓪᓗ ᐊᒥᑦᑐᕐᒥ. ᐊᐱᕆᒐᓱᐊᖅᑐᖓ 

ᓇᓗᖅᑯᑎᓚᐅᕐᖓᑖ? ᐅᖃᕋᑖᕋᕕᑦ ᓈᓴᐅᑎᖏᑕ 

ᐃᓪᓗᖏᑦ ᑖᓐᓇᑦᑕᐅᖅ ᐱᔾᔪᑎᐅᒍᓐᓇᕐᓂᖓᓄᑦ. 

ᐃᓛᖃᐃ ᐋᖅᑭᒋᐊᓚᐅᕐᓚᒍ ᐊᐱᖅᑯᑎᒋᔪᒪᔭᕋ. 

ᐃᓛᒃ ᓄᓇᖅᑲᑎᒌᑦ ᐃᒡᓗᑦᓴᐃᓐᓇᕐᒥᒃ 

ᑕᕝᕙᓂᔅᓴᐃᓐᓇᖅ ᑕᕝᕙᓃᑦᑐᐃᑦ ᑲᑎᓐᖓᔪᒥᒃ 

ᐊᑕᐅᓯᕐᒥᒃ ᐊᒻᒪᓗ ᐊᒡᒎᑉ ᓲᕐᓗ ᐃᒡᓘᑉ 

ᐃᓗᐊᓃᑦᑐᐃᑦ ᐊᒡᒍᕐᒥ ᐊᒥᑦᑐᕐᒥᓪᓘᓐᓃᑦ, 

ᐃᒃᑯᐊᖃᐃ ᐃᓚᒌᑦ ᖃᑕᓐᖑᑎᒌᑦ 

ᐊᑎᓕᐅᖅᓯᒪᓚᐅᖅᐹᑦ ᒪᕐᕉᓐᓄᒃ ᐅᕝᕙᓘᓐᓃᑦ 

ᐊᑕᐅᓯᕐᒧᑦ ᓲᕐᓗ ᐊᒥᑦᑐᕐᒧᑦ? ᑕᐃᒪᓐᓇ ᓈᓴᐅᑎᓂᒃ 

ᐅᖃᕋᑖᕋᕕᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᕆᔭᐃᑦ ᖁᔭᓐᓇᒦ ᐊᐱᖅᑯᑎᒋᒐᕕᐅᒃ. 

ᑭᒡᒐᖅᑐᐃᔪᕐᓕ ᑕᐃᒪ ᓂᕈᐊᖅᑎᐅᔪᖅ ᑕᐃᑲᓂ 

ᐊᒡᒍᕐᒥ ᐊᒥᑦᑐᕐᒦᓪᓗᓂ ᑕᐃᓐᓇ ᓇᒻᒥᓂᖅ 

ᓂᕈᐊᖅᑎᐅᔪᖅ ᐱᕕᖃᕆᐊᓕᒃ ᑎᒍᒥᐊᑐᐊᕈᓂ 

ᑎᑎᖅᑲᐅᓯᐊᖅᑖᖅᑕᒥᓂᖓ ᓇᓗᓇᐃᒃᑯᑕᖅ 

ᐃᑲᓃᑉᐳᑎᒡᒎᖅ ᓄᓇᖃᖅᑐᑎᑦ ᐊᒡᒍᕐᒥ ᐅᕝᕙᓘᓐᓃᑦ 

ᓄᓇᖃᖅᑐᑎᑦ ᐊᒥᑦᑐᕐᒥ. ᑕᒻᒪᖅᓯᒪᒍᓂ ᑕᐃᒪ 

ᓂᕈᐊᕐᓇᐅᑎᓪᓗᒍ ᖃᐃᓕᖅᐸᑦ 

ᓇᓗᓇᐃᕈᓐᓇᖅᑐᐃᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ 

ᖃᐅᔨᒃᑲᐃᓗᓂ ᐊᑭᖃᓐᖏᑦᑐᒥᒃ ᐅᖄᓚᐅᑎᓂ 

ᐊᑐᐃᓐᓇᐅᕕᐅᑎᑕᐅᓲᖑᒐᑦᑕ.  

 

ᑖᓐᓇᑦᑕᐅᖅ ᐃᕝᕕᑦ ᓇᓪᓕᐊᓐᓂᒃ ᐃᒻᒪᖄ 

ᐊᑎᓕᐅᖅᑕᐅᓯᒪᓐᓂᕈᓂ ᑕᒻᒪᖅᑕᐅᓯᒪᓗᓂ, ᑭᓯᐊᓂ 

ᑕᐃᒪᐃᓐᓂᑰᒐᓗᐊᖅ ᐅᐊᑦᓯᐊᕈ ᓂᕈᐊᕐᓇᐅᑉ 

ᐅᓪᓗᖓᓂ ᐋᖅᑭᒋᐊᖅᑕᐅᓲᖑᓪᓗᓂᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑐᑭᓯᑎᑦᓯᒐᕕᑦ ᖁᔭᓐᓇᒦᒃ. ᐅᖃᖅᑲᐅᒻᒥᒐᕕᑦ 

ᓂᕈᐊᖅᑐᓕᕆᔩᑦ ᓄᓇᕗᒻᒥ ᐅᖄᓚᐅᑎᒃᑯᑦ 

ᓂᕈᐊᕈᓐᓇᖃᑦᑕᕐᓂᐊᕆᐊᖏᑦ ᐅᕙᖓ 

ᐆᑦᑑᑎᒋᓗᖓ, ᐊᑎᓕᐅᖅᓯᒪᒍᒪ ᐊᒡᒍᕐᒥ 

ᑕᒻᒪᖅᓯᒪᔪᖃᕐᓂᕈᓂ, ᖃᓄᖅ ᐋᖅᑭᒋᐊᖅᑕᐅᒐᔭᖅᑲ 

5 ᒥᓂᑦᑎᒍᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ 

ᐊᑯᓂᐅᓂᖅᓴᖅ ᖃᓄᑭᐊᖅ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓇᑯᕐᒦᒃ, ᐊᐱᖅᑯᑎᒋᒐᕕᐅᒃ. ᐱᔭᕆᐊᑭᑦᑐᕈᓗᒃ. 

ᑭᓇᑐᐃᓐᓇᖅ ᖃᐅᔨᑐᐊᕈᓂ ᑕᒻᒪᖅᑕᐅᓯᒪᒋᐊᖓ 

ᓂᕈᐊᖅᑕᐅᕝᕕᒋᒋᐊᖃᖅᑕᖓᓄᑦ ᑐᑭᓯᑐᐊᕈᓂ 

ᐅᖄᓚᒋᐊᓕᒃ ᓂᕈᐊᖅᑐᓕᕆᔨᒃᑯᓐᓂᒃ. ᐊᑕᐅᓯᑯᓗᒃ 

ᐸᐃᑉᐹᖅ ᑎᑎᕋᕆᐊᖃᕋᔭᖅᑕᖓ 

ᐋᖅᑭᒋᐊᖅᑕᐅᒍᑎᓂᒃ. ᓂᕈᐊᕐᓇᐅᔪᒥᒃ ᑖᓐᓇ 

ᐊᓪᓚᕝᕕᖏᑕ ᓂᕈᐊᖅᑐᓕᕆᔨᒃᑯᑦ 

ᑐᑭᓯᒋᐊᕈᓐᓇᖅᑐᖅ ᓇᒻᒥᓂᖅ ᐅᐸᓪᓗᓂ 

ᐅᕝᕙᓘᓐᓃᑦ ᐊᓪᓛᑦ ᐅᓪᓗᖓᓂ ᓂᕈᐊᕐᓇᐅᑎᓪᓗᒍ. 

ᐃᓯᕈᕕᑦ ᑕᒻᒪᖅᑕᐅᓯᒪᒻᒪᑦ ᐅᓇ ᑐᕌᕈᑎᖓ ᑕᐃᒫᒃ 

ᓇᓪᓕᐊᓐᓃᒋᐊᖃᕈᒪ ᐋᖅᑭᒃᑕᐅᖁᓪᓗᒍ. ᑕᕝᕙ 

ᑕᐃᒫᒃ ᐱᔭᕆᐊᑭᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑐᑭᓯᑎᑦᓯᒐᕕᑦ ᖁᔭᓐᓇᒦᒃ. ᐊᓯᐊᓄᑦ 

ᐊᐱᕆᓚᐅᕐᒥᓚᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒻᒪ 

ᓴᕕᑲᑖᑉ ᑕᒪᓐᓇ ᓂᕈᐊᖅᑐᓕᕆᓂᖅ ᓄᓇᓕᐊᓛᓄᑦ 

ᓂᕈᐊᕐᓇᐅᓲᑦ ᑕᒪᓐᓇ ᐅᖃᐅᓯᕆᖅᑲᐅᒻᒪᐅᒃ 

ᐋᖅᑭᒋᐊᖅᑕᐅᓲᖑᒻᒪᑦ ᐋᖅᑭᒋᐊᖅᑕᐅᓚᐅᕐᒪᑦ 

ᓯᑕᒪᓄᑦ ᐅᑭᐅᓄᑦ. ᐃᓕᓯᒪᒍᓐᓇᓕᕆᐊᖓ 

ᓂᕈᐊᖅᑕᐅᒌᖅᑲᑕ ᓄᓇᓕᖕᓂ. ᑕᒪᒃᑯᐊᑦᑕᐅᖅ 

ᐃᒻᒥᒃᑯᑦ $500-ᓂᒃ ᐊᑭᓕᑦᓴᖃᕆᐊᖃᕋᑎᓪᓗ. 

ᑭᓯᐊᓂ ᑖᓐᓇ ᐊᒡᒍᖅᓯᒪᕕᒋᔭᑦᑕ ᒐᕙᒪᖃᕐᕕᒋᔭᑦᑕ 

ᐊᔾᔨᒋᓐᖏᑕᖓᓂᒃ ᐊᒻᒪᓗ ᒪᓕᒐᓕᕆᔨ ᑖᓐᓇ 

ᕿᒥᕐᕈᑕᐅᑦᓯᐊᕆᐊᖃᕐᓂᖓᓂᒃ, 

ᐅᔾᔨᕆᔭᐅᒋᐊᖃᖅᑐᓂᓗ ᓲᕐᓗ.  

 

ᑖᓐᓇ ᓄᓇᓕᐊᓛᖑᔪᐃᑦ ᓂᕈᐊᕐᓇᐅᔪᖃᕌᖓᑦ 

ᑖᓐᓇ ᐋᖅᑭᒋᐊᕆᔪᖃᕆᐊᖃᕋᔭᖅᐹ ᑖᒃᑯᐊ 

ᒪᓕᒃᑕᐅᒋᐊᖃᖅᑕᖏᖕᓂᑦ $500 

ᐊᑭᓕᑦᓴᖃᕆᐊᖃᕐᓂᖏᖕᓂᒃ? ᑕᒪᓐᓇᑦᑕᐅᖅ 

ᐸᕐᓇᒃᓯᒪᔪᖃᕐᒪᖔᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓕᐅᔪᐃᑦ ᓂᕈᐊᖅᑐᓕᕆᓂᖏᑕ ᒪᓕᒐᖏᑎᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓇᑯᕐᒦᒃ 

ᐊᐱᖅᑯᑎᒋᒐᕕᐅᒃ. ᒫᓐᓇ ᐅᖃᐅᓯᖃᓐᖏᑦᑐᒍᑦ 

ᑖᓐᓇ ᐋᖅᑭᒋᐊᕐᓂᐊᕆᐊᖓ ᑖᓐᓇ 

ᐲᖅᑕᐅᒋᐊᖃᕐᓂᖓᓂᒃ. ᑖᓐᓇ ᑭᓇ 

ᓂᕈᐊᕋᑦᓴᐅᒍᓐᓇᕐᒪᖔᑦ ᓄᓇᓕᐊᓛᑦ $500-ᓂᒃ 

ᐊᑭᓕᑦᓴᖃᖅᑐᓂᒃ. ᐅᖃᖃᑎᖃᓚᐅᓐᖏᑦᑐᒍᑦ 

ᐲᖅᑕᐅᒋᐊᖃᕐᓂᐊᕆᐊᖓᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᐊᑎᕐᒥᒃ ᑕᑯᓐᓈᖅᐳᖓ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ ᑖᓐᓇ 

ᑕᕝᕙᓃᖃᑎᒋᔭᐃᑦ ᑐᓐᖓᓱᓪᓕ.  

 

ᐅᑎᕈᒪᔪᖓ ᑖᓐᓇ ᐃᓕᓐᓂᐊᕐᓂᓕᕆᓂᐅᑉ ᒥᑦᓵᓄᑦ 

ᑖᒃᑯᐊ ᓄᓇᓕᐅᔪᓂᑦ ᑕᒪᒃᑯᐊ ᒪᒃᑯᒃᑐᑦ 

ᐅᕕᒃᑲᖁᑎᕗᑦ ᐃᓕᓐᓂᐊᕐᕖᓪᓗ ᐃᓗᐊᓂ. ᑖᓐᓇ 

ᖁᔭᓐᓇᒦᒃ ᒥᔅᑕ ᐲᓴᑕᓐ ᓇᓗᓇᐃᕆᖅᑲᐅᒻᒪᑦ 

ᐊᐱᕆᓂᐊᖅᑲᐅᒻᒪᖔᑕ ᑕᒪᑐᒪᐅᑉ ᒥᑦᓵᓄᑦ 

ᓯᕗᓂᑦᑎᓐᓂ. ᑖᓐᓇᑦᑕᐅᖅ ᖃᓄᑎᒋ 

ᖃᓄᐃᓐᓂᕆᔭᖏᑕ ᐃᓕᑦᓯ ᓂᕈᐊᖅᑐᓕᕆᔨᐅᓪᓗᓯ 

ᐳᓚᕋᓲᖑᖕᒪᖔᑦᓯᓘᓐᓃᑦ ᑐᓴᒃᑲᐃᑎᑦᓯᓲᖑᖕᒪᖔᑦᓯ 

ᑐᓴᐅᒪᑎᑦᓯᓂᕆᔭᓯ ᖃᓄᐃᑦᑐᒻᒪᕆᐅᖕᒪᖔᖅ 

ᐃᓕᓐᓂᐊᕐᕕᖏᖕᓂ. ᐃᓚᖏᑦ ᐃᓕᓐᓂᐊᕐᕖᑦ, 

ᑖᒃᑯᐊ ᑲᑎᒪᔨᕋᓛᓐᖑᐊᖃᓲᖑᒻᒥᖕᒪᑕ ᐊᓪᓛᑦ 

ᐃᓕᓐᓂᐊᖅᑐᓕᕆᔨᒻᒪᕇᑦ ᑲᑎᒪᔨᖏᑎᒍᑦ 

ᑕᒪᓐᓇᑦᑕᐅᖅ ᐱᓕᕆᔭᐅᓲᖑᒻᒥᖕᒪᑦ.  

 

ᐊᒻᒪᓗᑦᑕᐅᖅ, ᓄᓇᓕᐅᔪᐃᑦ 

ᐊᐅᓚᔾᔭᐃᑎᒍᒪᒐᓱᐊᖅᓱᑎᒍᑦ 

ᐃᓚᐅᓕᕆᐊᖃᒃᑲᓐᓂᕐᓂᖏᖕᓂᑦ 

ᓂᕈᐊᕐᓇᐅᔪᖃᕐᓂᐊᓕᕌᖓᑦ ᑖᒃᑯᐊ 

ᓂᕈᐊᕆᐊᖃᕐᓂᖏᖕᓂᑦ ᐃᓱᒪᖅᓱᕐᓇᐅᑎᓪᓗᒍ. 

ᐃᒻᒥᓂᑦᑕᐅᖅ ᑭᒡᒐᖅᑐᕆᐊᖃᕋᒥ ᓂᕈᐊᕐᓂᖅ 

ᑕᒪᓐᓇ ᐊᑑᑎᖃᕐᓂᖓᓂᒃ 

ᐃᖅᑲᐅᒪᑎᑕᐅᒋᐊᖃᕐᓂᖏᖕᓂᑦ. ᐊᒻᒪᓗ, 

ᐃᓕᑦᓯᑎᒍᑦ ᓂᕈᐊᖅᑐᓕᕆᔨᐅᔪᓯ ᑕᒪᓐᓇ 

ᖃᓄᐃᑉᐸ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ, ᐊᐱᕆᑲᐃᓐᓇᕐᒪᑦ. ᑖᓐᓇᖃᐃ 

ᓴᓐᖏᔪᐊᓗᒻᒥᑦᑕᐅᖅ ᐃᑉᐱᒋᒻᒥᔭᕗᑦ ᓄᓇᓕᖕᓂ 

ᑐᓴᐅᒪᑎᑦᓯᒋᐊᖃᕐᓂᖅ ᓂᕈᐊᕐᓂᖅ 

ᐱᔾᔪᑎᒋᓪᓗᒍ, ᓱᒻᒪᓪᓗ ᓂᕈᐊᕆᐊᖃᖅᐸᑦ? 

ᖃᓄᐃᒻᒪᑦ ᓂᕈᐊᖃᑦᑕᖅᐱᑕ?  

 

ᓂᕈᐊᕐᓇᐅᑎᓪᓗᒍ ᑭᖑᓪᓕᕐᒥᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑦᓱᒥᖓ 

ᐃᓕᓐᓂᐊᕐᕕᓕᒫᓂᑦ ᐃᓚᐅᑎᑦᓯᒐᓱᐊᓚᐅᕐᒪᑕ 

ᑖᒃᑯᐊ ᐃᓕᓐᓂᐊᕐᓂᖅ CIVIX-ᖑᓂᕋᖅᑕᐅᔪᐃᑦ 

ᑖᒃᑯᐊ ᖃᐅᔨᒪᔨᒋᔭᐅᓪᓗᑎᑦ ᖃᐅᔨᒪᔨᒋᔭᖏᑎᒍᑦ 

ᑐᑭᓯᐊᔭᐅᓚᐅᕐᒪᑦ ᑕᒪᓐᓇ ᐃᓕᓐᓂᐊᕐᓂᓕᕆᓂᖅ 

ᐱᓕᕆᒻᒪᔾᔪᑦ. ᑕᐃᒃᑯᑎᒎᓇ ᐊᖅᑯᑎᖃᖅᓱᑎᑦ 

ᑕᒪᓐᓇ ᑮᓇᐅᔭᓂᑦ ᐊᑐᐃᓐᓇᖃᖅᑎᑦᓯᓪᓗᑎᒍᑦ 

ᐃᓕᓐᓂᐊᕐᕖᑦ. 

 

ᐃᓱᒪᒐᑦᑕ ᐃᒻᒥᓂᒃ ᑎᒍᓯᓂᖅᑎᒍᑦ ᐃᓕᒑᖓᒥᒃ 

ᖃᐅᔨᓂᖅᓴᐅᓲᖑᖕᒪᑕ ᐅᖃᓕᒫᕐᓂᖅ 

ᑕᒪᔾᔭᐅᒐᓗᐊᖅᑎᓪᓗᒍ. ᑭᓯᐊᓂ, ᐱᓕᕆᖔᕐᓂᒃᑯᑦ 

ᐃᖅᑲᓇᐃᔭᓪᓚᕆᓕᕌᖓᒥᒃ ᑎᒍᒥᐊᖅᑕᖏᓐᓂᓪᓗ 

ᑕᑯᓂᖅᓴᐅᓕᕌᖓᒥᒃ ᐃᓕᑉᐸᓪᓕᕈᓐᓇᕐᓂᖅᓴᐅᖕᒪᑕ 

ᐊᒻᒪᓗᑦᑕᐅᖅ, ᑖᒃᑯᐊ ᐊᖓᔪᖅᑳᒥᓂᒃ 

ᑕᑯᒍᓐᓇᖁᓪᓗᒋᑦ ᑕᒪᓐᓇ ᓂᕈᐊᓐᖑᐊᖅᑎᓪᓗᒋᑦ 

ᑕᒪᓐᓇᑦᑕᐅᖅ ᐃᓕᓐᓂᐊᕐᓂᑎᒍᑦ 

ᓴᓐᖏᔪᐊᓘᓲᖑᒻᒥᖕᒪᑦ ᐃᓱᒻᒥᖅᑎᑦᓯᓇᕐᒪᑦ 

ᐅᕕᒃᑲᐅᑎᓪᓗᒋᑦ ᖃᓄᖅ ᓯᕗᓂᒃᓴᖏᖕᓂᑦ ᑕᒪᓐᓇ 

ᓂᕈᐊᕐᓇᐅᔪᖅ ᖃᓄᖅ ᐊᑑᑎᖃᕆᐊᖃᕐᓂᖓᓂᒃ 

ᐃᓅᓯᕆᔭᖓᓂᒃ. ᐊᒻᒪᓗ ᐅᓪᓗᖅ ᐊᑕᐅᓯᕐᒥᒃ 

ᓴᓂᕐᕙᕈᓐᓇᓚᐅᖅᑐᐃᑦ ᐃᓕᓐᓂᐊᕐᕕᖏᓐᓂᒃ 

ᐊᑭᓕᖅᑕᐅᓪᓗᑎᒃ. ᓄᓇᓕᖕᒥᓄᑦ ᑕᑯᓂᐊᕐᓗᑎᑦ 

ᐊᒻᒪᓗ ᑕᒪᓐᓇᑦᑕᐅᖅ ᐱᐅᓚᐅᕐᒥᔪᖅ. ᐃᓐᓇᕐᓄᑦ 

ᓄᓇᖅᑲᑎᒌᓄᑦ ᑕᑯᒍᓐᓇᓚᐅᕐᒪᑕ ᓄᓇᓕᖕᓂᑦ 

ᑕᒪᓐᓇ ᐋᖅᑭᒍᔾᔭᐅᓯᒪᔪᕕᓂᐅᑎᓪᓗᒍ ᖃᓄᖅ 

ᐱᓕᕆᐊᕆᔭᐅᑎᓪᓗᒍ ᓂᕈᐊᕐᓇᐅᓐᖑᐊᖅᑎᓪᓗᒍ 

ᑖᒃᑯᑎᒎᓇ ᐃᓕᓐᓂᐊᕐᕕᑎᒍᑦ.  

 

ᐊᒻᒪᓗᑦᑕᐅᖅ ᑕᒪᓐᓇ ᐅᕙᒍᑦ 

ᐊᐅᓚᔾᔭᐃᓚᖓᒋᕗᒍᑦ ᐃᓕᑦᓯ 

ᐃᖅᑲᓇᐃᔭᖅᑎᖁᑎᒋᔭᔅᓯᖕᓂᑦ ᐃᓕᓐᓂᐊᕐᕕᒃᑎᒍᑦ 

ᐊᓪᓛᑦ ᓯᓚᑦᑐᖅᓴᕐᕕᒻᒥᐅᑎᒍᑦ ᑖᒃᑯᐊ ᐅᕙᒍᑦ 

ᑭᒡᒐᖅᑐᐃᔪᓐᓇᐃᓐᓇᕋᑦᑕ ᐃᓕᓐᓂᐊᕐᓂᖅ ᑕᒪᓐᓇ 

ᐱᕈᖅᐸᓪᓕᖁᓪᓗᒍ ᑕᒪᑐᒨᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᔪᐊᓇᓯ. 

 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ 

ᑭᐅᒍᓐᓇᕋᕕᐅᒃ. ᑕᒪᓐᓇ ᓂᕆᐅᓂᖃᑦᓯᐊᖅᐳᒍᑦ 

ᖁᕕᐊᓱᑦᓱᑕᓗ ᑕᒪᔅᓱᒥᖓ. ᓂᕆᐅᑦᓯᐊᖅᑐᖓ 

ᓂᕈᐊᕐᓇᐅᓂᐊᕐᓂᖓᓂᒃ ᒪᑯᐊ ᒪᒃᑯᒃᑐᐃᑦ 

ᐅᕕᒃᑲᓛᑦ ᐃᓚᐅᑦᓯᐊᒃᑲᓐᓂᕈᓐᓇᖁᓪᓗᒋᑦ.  

 

ᖃᓄᖅ ᐅᕙᖓᓕ 16-ᕈᖅᑎᓪᓗᖓ 

ᐅᕕᒃᑲᓛᖑᑎᓪᓗᖓ ᓂᕈᐊᕐᓂᖅ ᐃᓄᐃᑦ 

ᑎᒥᖁᑎᖓᓄᑦ ᐱᓕᕆᖃᑕᐅᒋᐊᑦᓴᒪ 

ᖃᐅᔨᕙᓪᓕᐊᓚᐅᖅᐳᖓ. ᐱᓕᕆᖃᑎᖃᓲᖑᒋᕕᓯᓖ 

ᑖᒃᑯᓂᖓ ᓂᕈᐊᖅᑐᓕᕆᔨᐅᔪᓂᑦ ᓲᕐᓗ ᓄᓇᕗᑦ 

ᑐᓐᖓᕕᒃᑯᓐᓂᓪᓕ ᖃᓄᕐᓗ ᓂᕈᐊᓲᖑᓂᖏᓐᓂᒃ 

ᑖᒃᑯᐊ ᑕᐅᖅᓰᖃᑦᑕᐅᑎᓲᖑᕕᓯᓪᓘᓐᓃᑦ ᑕᒪᒃᑯᐊ 

ᑐᓴᐅᒪᔾᔪᑎᓂᒃ ᑕᒪᒃᑯᑎᒎᓇᖅ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ, ᐊᐱᕆᒐᕕᑦ. ᐊᓪᓚᕝᕕᕗᑦ ᒪᑐᐃᖓᔪᖅ 

ᖃᖓᓕᒫᖅ ᓇᓪᓕᐊᖑᒐᓗᐊᖅᐸᑦ 

ᐊᖑᓇᓱᒃᑐᓕᕆᔨᓄᑦ ᑎᑭᐅᑎᓗᒍ ᐃᒡᓗᓕᕆᔨᐊᓛᑦ 

ᑲᑎᒪᔨᖏᓐᓄᑦ. ᐊᒻᒪᓗ, ᐆᑦᑑᑎᒋᔪᓐᓇᖅᑕᕋ 

ᑭᖑᓪᓕᕐᒥ ᓄᓇᓕᖕᓂ ᕼᐊᒻᓚᒃᑯᑎᒍᑦ ᑖᓐᓇ 

ᓂᕈᐊᕐᓂᐅᔪᖅ ᐊᑎᕆᔭᖏᑦ ᐊᑎᑐᖃᕆᔭᖏᓐᓄᑦ 

ᓄᓇᓕᐅᔪᐃᑦ ᓂᕈᐊᖁᔨᓚᐅᕐᒪᑕ 

ᐃᑲᔪᖅᑕᐅᔪᒪᔪᖕᒪᑕ ᐅᕙᑦᑎᒍᑦ, ᐃᑲᔪᓚᐅᖅᑐᒍᑦ.  

 

ᓯᓚᑖᓃᑦᑑᒐᓗᐊᖅ ᐅᕙᒍᑦ ᑐᓐᖓᕕᒋᔭᖏᓐᓂᒃ 

ᐱᓕᕆᐊᑦᓴᑦᑎᓐᓂᒃ ᑭᓯᐊᓂ 

ᐱᓕᕆᖃᑎᒌᑦᓯᐊᕐᓂᒃᑯᑦ ᓄᓇᓕᖕᓂ ᐊᒻᒪᓗ 

ᐅᕙᑦᑎᒍᑦ ᑕᒪᓐᓇ ᐊᐅᓚᔾᔭᑐᐊᕌᖓᑦ 

ᐱᓕᕆᑦᑎᐊᒃᑲᓐᓂᕈᓐᓇᓛᖅᐳᒍᑦ. ᐃᓚᖏᑦ 

ᑎᒥᐅᔪᐃᑦ ᐱᔭᕆᐊᑐᔪᒥᒃ 

ᓂᕈᐊᖅᑐᓕᕆᔨᖁᑎᖃᖅᑐᐃᑦ ᓲᕐᓗ ᐅᕙᒍᑦ ᐃᓄᐃᑦ 

ᑎᒥᖁᑎᒋᔭᖓᑦ ᑖᒃᑯᐊᑦᑕᐅᖅ ᐅᕙᒍᑦ 

ᑕᐱᖃᑎᒌᓗᐊᕈᑎᒋᓲᕆᓐᖏᑕᕗᑦ 

ᐱᓕᕆᔾᔪᑎᖃᑦᓯᐊᕐᖓᑕᓕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᓇᑯᕐᒦᒃ, ᐃᑦᓯᕙᐅᑖᖅ. ᐊᓯᐊᓄᑦ 

ᐅᖃᐅᓯᒃᓴᖃᕐᓂᐊᕋᒪ ᑖᒃᑯᐊ ᓄᓇᐃᑦ ᑭᒡᓕᖏᑕ 

ᑐᕌᖓᔪᐃᑦ, ᐊᒻᒪᓗ ᑖᓐᓇ ᑕᓪᓕᒪᕆᓕᖅᑕᖓᑦ 

ᓂᕈᐊᕐᓇᐅᓚᐅᖅᓯᒪᔪᖅ ᑕᒪᓐᓇᑦᑕᐅᖅ 

ᐅᖃᐅᓯᕆᓚᐅᖅᓯᒪᒻᒥᖕᒪᐅᒃ ᐊᖏᔫᓚᐅᖅᓯᒪᖕᒪᑦ 

ᑕᐃᑦᓱᒪᓂ ᐅᕙᒍᑦ ᑭᒡᒐᖅᑐᐃᔨᕕᔭᖓᓂᒃ 

ᑭᒡᓕᒋᔭᖏᑕ ᓄᓇᐃᑦ ᖃᓄᖅ 

ᐋᖅᑭᒋᐊᖃᑦᑕᕆᐊᖃᕐᓂᖏᓐᓂᒃ 

ᐋᖅᑭᒋᐊᖁᔭᐅᓪᓗᑎᒃ. ᐅᓂᒃᑳᕐᓂᕕᑦ 

ᒪᑉᐱᖅᑐᒐᖓᓂᒃ 1 ᓯᕗᓪᓕᖏᖕᓂ ᐅᖃᐅᓰᑦ. ᑖᓐᓇ 

ᓂᕈᐊᖅᑐᓕᕆᔨᒃᑯᑦ 2022 ᑕᐃᒫᒃ 

ᖃᐅᔨᒃᑲᐃᑲᓐᓂᓛᕐᓂᖏᓐᓂᒃ ᖃᓄᖅ ᓄᓇᐃᑦ 

ᑭᒡᓕᒋᔭᖏᓐᓂᒃ ᖃᓄᐃᑦᑑᒐᔭᕐᓂᖏᓐᓂᒃ ᒪᑯᐊ 

ᓄᓇᓐᖑᐊᓕᕆᓂᑎᒍᑦ ᐊᓯᖏᑎᒍᓪᓘᓐᓃᑦ ᑖᒃᑯᓄᖓ 

ᓂᕈᐊᖅᑐᓕᕆᔨᓄᑦ ᐋᖅᑭᒃᓲᔾᔨᒐᔭᕆᐊᖏᓐᓂᒃ. 

 

ᐅᖃᐅᓯᕆᒍᓐᓇᕋᔭᖅᐱᐅᒃ ᓱᓇᓕᑭᐊᖅ 

ᖃᐅᔨᖃᑦᑕᖅᓯᒪᕕᑦ ᓄᓇᐃᑦ ᑭᒡᓕᒋᔭᖏᓐᓄᑦ 

ᒪᓕᔭᓐᓂᖏᓐᓄᑦ ᓂᕈᐊᕐᓇᖅ ᖃᓄᖅ 

ᐋᖅᑭᒃᓲᔾᔭᐅᓲᖑᓂᖏᓐᓄᑦ ᓲᕐᓗ ᑭᓱᓄᓪᓗ 

ᐱᔾᔪᑎᖃᓲᖑᖕᒪᖔᑕ? ᖃᐅᔨᒪᔪᒎᒐᓗᐊᖅ 

ᐃᓄᒋᐊᑦᓯᕙᓪᓕᐊᓂᖏᓐᓄᑦ ᑕᒪᓐᓇ 

ᒪᓕᔭᓐᓂᖓᓂᒃ ᑭᓯᐊᓂ ᖃᓄᕐᓕᑭᐊᖅ ᓄᓇᕗᒻᒥ 

ᖃᓄᖅ ᑕᒪᓐᓇᑦᑕᐅᖅ ᐃᓱᒪᒃᓴᖅᓯᐅᕈᑕᐅᒐᔭᕐᒪᖔᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ. ᑖᒃᑯᓄᖓ ᑭᒡᓕᖏᖕᓄᑦ ᓂᕈᐊᕐᓇᐅᑉ 

ᐊᕐᕌᒎᒃ ᒪᕐᕉᒃ ᐱᓕᕆᖃᑕᐅᕝᕕᒋᓚᐅᕋᒃᑯ ᑖᒃᑯᐊ 

ᓂᕈᐊᖅᑐᓕᕆᓂᕐᒧᑦ ᑭᒡᓕᓕᕆᓂᖅ. ᑖᒃᑯᓄᖓ 

ᒪᓕᒐᓕᐅᕐᕕᖕᒥᓪᓕ ᑕᐃᓐᓇ ᐊᐅᓚᔾᔭᒋᐊᖅᑕᐅᓲᖅ, 

ᐱᓕᕆᐊᒃᓴᖃᕐᕕᒋᔭᕗᑦ. ᐅᖃᖅᑲᐅᒐᒪ 

ᐃᑲᔪᖅᓱᐃᓂᕐᒥᒃ ᓄᓇᓐᖑᐊᓕᐅᓂᕐᒥᒃ, ᐄ, ᐊᒻᒪᓗ 

ᓇᐅᒃᑯᑦ ᐃᑲᔪᖅᓰᒃᑲᓐᓂᕈᓐᓇᕐᒪᖔᑦᑕ. 

 

ᒫᓐᓇᐅᔪᖅ ᐅᖃᐅᓯᕆᔪᓐᓇᓗᐊᖅᑰᓐᖏᒻᒥᔭᕋ ᑖᒃᑯᐊ 

ᒪᓕᑦᑕᐅᔭᕆᐊᓖᑦ 

ᑖᒃᑯᐊ ᑭᒡᓕᓕᕆᔩᑦ ᓂᕈᐊᕐᓂᕐᒧᑦ ᑲᒥᓴᓐᖑᔪᑦ. 

ᑕᐃᓐᓇ ᑕᐃᒪᓕ ᒪᓕᒐᓕᐅᖅᑎ ᑐᓴᕈᒪᓐᓂᕈᓂ 

ᐅᓂᒃᑳᖑᓕᐊᖃᑦᑕᖅᓯᒪᔪᓂᒃ ᓇᓗᓇᐃᖅᓯᔾᔪᑎᓂᒃ 

ᑕᒪᒃᑯᓂᖓ ᐃᓚᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐊᐱᖅᑯᑎᒃᑲ ᒪᓕᒡᓗᒋᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓐᓅᓚᐅᓐᖏᓐᓂᓐᓂ ᑖᒃᑯᐊ ᒪᒃᑯᒃᑐᓄᑦ 

ᐃᓚᐅᑎᑦᑎᓇᓱᓚᐅᖅᑐᑦ ᓂᕈᐊᕐᓂᐅᓚᐅᖅᑐᒧᑦ 

ᑕᒪᒃᑯᓄᖓ ᑕᑯᓐᓈᖁᓪᓗᒋᑦ ᓂᕈᐊᖃᑦᑕᓂᕐᒥᒃ 

ᑕᐃᒪ ᐃᖅᑲᓇᐃᔭᖅᑎᑦᑎᓪᓗᒋᑦ 

ᐱᐅᔪᒻᒪᕆᐊᓘᓚᐅᕐᒪᑦ. ᐊᒻᒪᓗ, ᑕᐃᒫᒃ 

ᓂᕈᐊᕋᓗᐊᕐᒪᖔᑕ ᖃᐅᔨᒪᓇᓱᒃᑐᓪᓕ.  

 

ᐊᑐᓕᖁᔨᑐᐃᓐᓇᖅᑐᖓ ᒥᔅᑕ ᕗᕆᑦᓚᓐ 

ᐃᓱᒪᒃᓴᖅᓯᐅᖁᓪᓗᒍ ᕿᒥᕐᕈᓂᐅᓛᖅᑐᒥᒃ 

ᓂᕈᐊᕐᓇᐅᓛᖅᑐᒥᒃ ᓂᕈᐊᕈᓐᓇᖅᑐᓂᒃ ᑕᐃᒃᑯᐊ 

ᒪᒃᑯᒃᑐᑦ ᐱᓕᕆᖃᑕᐅᓚᐅᖅᓯᒪᔪᑦ ᖃᔅᓯᒃᑭᐊᖅ 

ᒪᒃᑯᒃᑐᑦ ᑕᐃᒃᑯᐊ ᐱᓕᕆᔪᒪᓂᖅᑖᕐᓂᕐᒪᖔᑕ 

ᓂᕈᐊᖃᑦᑕᖅᑐᓂᒃ. ᐊᕐᕌᒍᖏᓪᓗ ᓈᒻᒪᒃᓯᒃᐸᑕ 

ᓂᕈᐊᕐᓗᑎᒃ. ᐅᖃᐅᓯᒃᓴᑐᐃᓐᓇᖅ ᐊᑐᓕᖁᔨᔾᔪᑎ. 

 

ᑲᔪᓯᒋᐊᕐᓗᖓ, ᖃᐅᔨᒋᐊᒃᑲᓐᓂᕈᒪᔪᖓ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖏᓐᓄᑦ ᒥᔅ ᓇᑲᓱᒃ 

ᓴᖅᑭᑦᑎᖅᑲᐅᖕᒪᑦ ᑖᓐᓇ ᐊᕐᓇᓂᒃ ᑭᒡᒐᖅᑐᐃᔨᓂᒃ 

ᐊᒥᓱᕈᕆᐊᖅᑎᑦᑎᓂᕐᒧᑦ ᒪᓕᒐᓕᐅᕐᕕᖕᒥ. ᑖᓐᓇ 

ᐱᔭᕆᐊᖃᖅᑰᕐᒪᑦ. ᐊᕐᓇᐃᓪᓗ ᐊᖑᑏᓪᓗ 

ᓇᓕᒧᑦᑕᕆᐊᖃᕐᓂᖏᑦ ᐃᓱᒪᖅᓱᖅᑐᓂᒃ 

ᐃᓅᖃᑎᒌᒃᑐᓂᒃ. ᒥᔅᑕ ᕗᕆᑦᓚᓐ 

ᐅᖃᐅᓯᕆᓯᒪᖅᑰᖅᑕᕋᓗᐊᖓ, 

ᐅᖃᖃᑎᒌᖕᓂᖅᑕᖃᓚᐅᕐᒪᑦ. 

ᖃᐅᔨᔪᒪᑐᐃᓐᓇᖅᑐᖓ, ᑭᓱᓪᓚᑦᑖᓂᒃ 

ᐅᖃᐅᓯᖃᖅᑐᖃᓚᐅᕐᒪᑦ? ᖃᓄᕐᓗ, ᑲᖓᒃᑯᓪᓗ 

ᐸᕐᓇᒃᓯᒪᕕᓯ, ᑕᒪᒃᑯᐊ  ᐃᒃᓯᓐᓇᖅᑕᐅᓯᒪᕈᔪᖅᑰᔨᔪᑦ 

ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ, ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᑕᑯᓯᒪᒐᑦᑕ, ᒪᓕᒐᖅ ᐊᓯᔾᔨᖅᑕᐅᓚᐅᖅᑎᓪᓗᒍ 

ᑖᒃᑯᓄᖓ ᓂᕈᐊᒐᒐᒃᓴᓕᐅᕐᓂᐅᖃᑦᑕᓚᐅᖅᑐᓄᑦ 

ᑕᐃᒪ ᐸᕐᓇᒃᐸᓪᓕᐊᓯᒪᔪᒥᒃ ᑕᐃᒪ ᐲᕋᑦᑎᒍᑦ 15-

ᓂᑦ ᐊᑎᓕᐅᖅᑎᑦᑎᔭᕆᐊᖃᓚᐅᕐᒪᑕ 

ᐃᑲᔪᖅᓱᐃᔪᓂᒃ. ᑕᐃᒪᓐᖓᓂᓪᓕ ᐊᒥᓱᕈᕆᐊᖅᓯᒪᔪᑦ 

ᒪᒃᑯᒃᑐᐃᑦ, ᐊᕐᓇᐃᓪᓗ ᓂᕈᐊᒐᒃᓴᐅᔪᑦ. ᑕᐃᒪ 

ᒪᓕᒐᖅᑎᒍᑦ ᐱᓕᕆᓯᒪᔪᒍᑦ, 

ᐱᔮᖅᑯᒥᐅᓐᖏᑦᑑᒐᓗᐊᖅᑲᐃ. ᑕᐃᒫᒃ, ᐃᓛᒃ 

ᐱᖃᑕᐅᔪᓪᓗ ᑕᒪᒃᑯᐊ 

ᐱᖃᑕᐅᖃᑦᑕᓚᐅᓐᖏᑦᑑᒐᓗᐊᑦ.  

 

ᐊᒡᓚᒡᕕᑦᑎᓐᓂ ᐅᖃᐅᓯᕆᖃᑦᑕᐅᔭᐃᓐᓇᖅᑕᕗᑦ, 

ᑕᒪᒃᑯᐊ ᐱᓕᕆᐊᖃᑕᐅᓐᖏᑎᑕᐅᔪᖅ 

ᓂᕈᐊᖅᑐᓕᕆᓂᕐᒧᑦ ᑎᒥᐅᔪᓂᒃ. ᑕᕝᕙᓂ 

ᐅᓂᒃᑳᑦᑎᓐᓃᒻᒪᑦ, ᑕᑯᒃᓴᐅᔾᔪᑎᒋᖕᒪᒍ 

ᑎᑎᕋᕐᕕᑦᑎᓐᓂ ᐅᕙᖓᓗ ᓇᖕᒥᓂᖅ, 

ᐱᒻᒪᕆᐅᓱᕆᒐᑦᑎᒍᑦ. 

ᐱᒋᐊᖅᑎᑦᑎᔪᖃᖃᑦᑕᖅᓯᒪᔫᒐᓗᐊᖅ 

ᐱᖃᑕᐅᕕᒋᓚᐅᓐᖏᑕᑦᑎᓐᓂ. 

ᐱᓕᕆᖃᑕᐅᔪᒪᒐᔭᓚᐅᕋᓗᐊᕐᒪᑦ ᐊᒡᓚᒡᕕᒃᐳᑦ 

ᐃᒻᒥᒃᑰᖅᑐᒥᒃ ᐱᔭᒃᓴᖃᕐᒥᒐᑦᑕ, 

ᐱᓕᕆᖃᑕᐅᒐᔪᓐᓇᓐᖏᓐᓇᑦᑕ ᖃᓄᐃᓕᐅᕐᓂᕐᒧᑦ 

ᐃᒪᓐᓇ ᓲᕐᓗ ᐊᑭᕋᓐᖑᐊᕇᓕᖅᑐᓂᒃ, ᑕᐃᒫᒃ 

ᐊᑭᕋᓐᖑᐊᕇᓕᖅᑎᑦᑎᓂᖅ, ᑕᒪᓐᓇ ᓄᓇᖓᑦ 

ᑕᐅᑐᒃᑕᕗᑦ. ᑕᐃᒪ ᒪᒃᑯᒃᑐᓄᑦ ᑎᑭᐅᑎᓇᓱᑦᑐᒍᑦ, 

ᑕᒪᓐᓇ, ᑖᓐᓇ ᐱᔭᒃᓴᖅᑕ ᐃᓗᐊᓃᖅᑐᕆᒐᑦᑎᒍᑦ. 

ᑕᒪᓐᓇ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᒃ ᐊᒻᒪᓗ 

ᑐᕌᖅᑎᑦᑎᓂᖅ ᐃᒪᓐᓇ ᐊᕐᓇᓂᒃ ᐊᖑᑎᓂᒡᓘᓐᓃᑦ, 

ᓲᕐᓗ ᖃᓄᖅ ᐃᒃᐱᒋᓂᖃᖅᑎᒋᒐᓗᐊᕋᑦᑎᒍ 

ᐱᓕᕆᖃᑕᐅᓂᕆᔭᕆᐊᖃᖅᑐᒥᒃ.  

 

ᑕᐃᒪ ᐅᖃᖅᑲᐅᒐᒪ ᒪᓕᒐᓕᐅᖅᑎᐅᖅᑲᐅᔪᒧᑦ 

ᑎᑎᕋᕐᕕᒃᐱᑦ ᐱᒋᐊᖅᑎᓪᓚᑦᑖᖃᑦᑕᖅᓯᒪᓐᖏᑦᑐᖅ 

ᐊᕐᓇᕐᓄᑦ, ᒐᕙᒪᓕᕆᓂᕐᒧᑦ. ᑕᐃᒪ 

ᐅᖃᐅᓯᕆᔪᒪᔪᓐᓇᕋᔭᖅᑕᕋᓗᐊᕋ, 

ᖃᐅᔨᒪᔪᕐᔪᐊᖑᓐᖏᓐᓇᕐᒪ ᑕᒪᑐᒧᖓ. ᐅᒃᐱᕆᒐᒃᑯᑦ, 

ᓄᓇᕗᒻᒥ ᖃᐅᔨᒪᔭᖃᕐᓂᖅᓴᐅᖕᒪᑕ ᒪᑯᐊᓗ 

ᓂᕈᐊᖅᑕᐅᖃᑦᑕᖅᓯᒪᔪᑦ. ᐄ, ᑐᑭᓯᑦᑎᐊᖅᑕᕋ. 

ᒪᒥᐊᓇᕐᓗ, ᑕᐃᒫᒃ ᑭᐅᔾᔪᑎᒐ 

ᓈᒻᒪᓗᐊᖅᑰᓐᖏᑦᑑᒐᓗᐊᖅ. ᑕᐃᒪ 

ᐱᐅᓯᒋᐊᕐᕕᖃᕈᓐᓇᖅᑰᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ, ᑭᐅᔾᔪᑎᖓᓄᑦ. ᑕᒪᒃᑯᐊ 

ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᖏᓐᓄᑦ.  

 

ᐊᓯᓐᖏᑦ ᐊᕕᑦᑐᖅᓯᒪᔪᑦ, ᐊᕐᓇᓂᑦ 

ᐊᒥᓱᕈᕆᐊᖅᑎᑦᑎᔪᒪᖕᒪᑕ ᑭᒡᒐᖅᑐᑕᐅᓂᖓᓂᒃ, 

ᒐᕙᒪᓕᕆᓂᒃᑯᑦ. ᑕᐃᒪᐃᓛᒃ ᐃᓕᓐᓂᐊᕐᕕᓐᓂᒃ 

ᓴᖅᑭᑦᑎᔅᓯᒪᓕᕐᒪᑕ ᑭᑭᑕᐅᖃᑦᑕᖅᓯᒪᔪᓂᒃ. ᑖᓐᓇ 

ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ, 

ᐃᓱᒪᒃᓴᖅᓯᐅᕈᑕᐅᔪᓐᓇᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᖃᐅᔨᒪᑦᑎᐊᓐᖏᓐᓇᑯ, ᒫᓐᓇ 

ᐅᖃᐅᓯᕆᔭᕐᓂᒃ. ᑐᓴᕐᓂᖅᑐᐊᓘᖅᒐᓗᐊᖅ. ᑕᐃᒪ 

ᐃᓕᓐᓂᐊᕐᕕᖕᒧᑦ ᐊᒃᑐᐊᑐᐊᖅᐸᑦ 

ᐱᐅᓂᐅᓴᑐᐃᓐᓇᕐᒪᑦ. ᑕᐃᒪ ᑎᑎᕋᕐᕕᑦᑎᓂ 

ᖃᓄᐃᓕᐅᒃᑲᓐᓂᕈᓐᓇᕋᔭᓐᖑᐊᕋᓗᐊᖅᐳᒍᑦ 

ᐃᓕᓐᓂᐊᕐᓂᓕᕆᓂᕐᒥ. ᒫᓐᓇ 

ᐃᖅᑲᓇᐃᔭᖅᑎᖃᓐᖏᓐᓇᑦᑕ ᑐᕌᖓᓛᕐᓗᓂ. 

ᑖᓐᓇᓕ, ᑕᒪᓐᓇ ᐱᒻᒪᕆᐅᓱᒋᒐᒃᑯ. ᑐᓴᖅᖢᖓ 

ᐃᓕᖕᓂᒃ ᑕᑯᓇᑦᑎᐊᒻᒪᕆᖕᓂᐊᖅᑐᖓ ᑕᒪᑐᒥᖓ 

ᐱᐅᓯᕚᓪᓕᕆᐊᕐᓗᒍᓗ. ᐱᕚᓪᓕᕆᐊᖃᕐᒪᑦ 

ᑕᒪᓐᓇᐅᓕᖅᑎᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ, ᑭᐅᔾᔪᑎᓐᓄᑦ. ᐊᓯᐊᓅᓕᕐᒥᓗᖓ. 

ᐅᖃᐅᓯᐅᖅᑲᐅᖕᒥᔪᖅ ᓂᕈᐊᕐᓇᐅᑉ ᐅᓪᓗᖓᓂ. 

ᐅᒃᐱᕆᒐᒃᑯ ᒪᓕᒐᖅ ᑎᑎᕋᖅᓯᒪᓂᖓ, ᑕᑯᓗᒍ 

ᕿᑎᖅᑰᒧᑦ ᑭᖑᓪᓕᖅᐹᒧᑦ ᐊᒃᑑᕝᕙ. 

ᐅᖃᕈᓐᓇᖅᑐᖓᓕ, ᓂᕈᐊᒐᒃᓴᐅᔪᒪᓗᓂ ᐋᒃᑑᕝᕙ 

ᓄᓐᖑᕈᔪᐊᓂ ᖁᕕᐊᓇᖏᒻᒪᑦ. ᑕᐃᒪᓕ 

ᐊᔭᐅᖅᑐᒻᒪᕆᒃᑲᔭᖅᐸᕋ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐃᓱᒪᒋᔭᖃᖁᓗᒋᑦ ᑖᓐᓇ 

ᐅᓪᓗᖓ ᖃᓂᒡᓕᒋᐊᖅᑎᔾᔫᒥᓗᒍ, ᓲᕐᓗ 

ᓯᕗᓪᓕᖅᐹᒧᖃᐃ ᕿᑎᖅᑰᒧᑦ ᐋᒃᑑᕝᕙᒥ. ᒪᓐᓇᖃᐃ, 

ᐃᓱᒪᒋᔭᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ, ᒪᓕᒐᓕᐅᑎ ᐊᐱᖅᑯᑎᖓᓄᑦ. 

ᐃᖅᑲᐅᒪᓂᐊᖅᑐᒃᓴᐅᕗᑎᑦ ᑭᖑᓪᓕᖅᐹᒥᒃ 

ᓂᕈᐊᕐᓂᖅᑕᖃᕌᖓᑦ ᕼᐋᒻᓚᓐᓂ ᐋᒃᑑᕝᕙᐅ 

ᓄᓐᖑᐊᓂ. ᐃᒪᓐᓇ, ᐱᖅᓯᓂᕐᓄᓪᓗ, 

ᖃᒥᖃᑦᑕᖅᑐᓄᓪᓗ ᐊᒃᓱᕉᑎᖃᓚᐅᕋᑦᑕ. ᑭᓯᐊᓂ 

ᐋᒃᑑᕝᕙ ᐱᒋᐊᕐᓂᖓᓂᒃ ᐲᖅᓯᖃᑦᑕᓚᐅᕐᒥᖕᒪᑦ, 

ᖃᒥᖃᑦᑕᕆᓪᓗᑎᒃ. ᐊᔾᔨᒌᓐᖏᑦᑐᑦ ᓄᓇᓖᑦ 

ᐊᔾᔨᒌᓐᖏᑦᑐᓂᒃ ᐊᕐᕌᒎᑉ ᐃᓚᖏᓐᓂ 

ᐱᒻᒪᕆᐅᑎᑕᖏᓐᓂᒃ. ᐃᖃᓗᐃᖅᑲᐃ ᐊᒃᑑᕝᕙᐅᑉ 

ᓄᓐᖑᐊᓂ ᐊᓄᕆᖃᕐᓗᓂ ᑕᒪᓐᓇ 

ᐊᐅᓚᔾᔭᒋᐊᖅᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ 

ᑕᐃᔅᓱᒪᓂ. ᐊᒻᒪᓗ ᑕᒪᑐᒧᖓᓗ 

ᐋᖅᑭᒃᓱᐃᔨᐅᖏᓐᓇᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᒥᓗᖓᑦᑕᐅᖅ ᐅᖃᐅᓯᐅᖅᑲᐅᖕᒥᔪᒧᑦ. 

ᒫᓂᑑᕙ ᐱᕋᔭᒃᓯᒪᓂᕐᒧᑦ ᐅᖃᕆᐊᖃᕐᓂᖏᑦ 

ᓂᕈᐊᒐᒃᓴᐅᔪᑦ. ᒥᔅᑕ ᕗᕆᑦᓚᓐ, ᐊᐱᕆᔪᒪᒐᒃᑯ, 

ᖃᐅᔨᒪᖕᒪᖔᑦ ᐱᔾᔪᑎᖓᓂᒃ ᐱᓇᓱᒃᑕᖓᓂᓪᓗ 

ᑕᐃᔅᓱᒧᖓ ᒪᓕᒐᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᖃᐅᔨᒪᔭᕋ, 

ᐱᓇᓱᒃᑕᖓᓂᒃ ᒪᓕᒐᐅᑦ, ᖃᐅᔨᒪᑦᑎᐊᓐᖏᑕᕋᓕ 

ᐱᔾᔪᑎᖓᓂᒃ. ᐱᓇᓱᒃᑕᖓᓕ ᑕᒪᒃᑯᐊ 

ᓂᕈᐊᒐᒃᓴᐅᔪᓕᒫᑦ, ᓂᕈᐊᒐᒃᓴᐅᔪᒪᔪᓕᒫᓄᓪᓗ 

ᐅᖃᖅᓯᒪᔭᕆᐊᖃᕐᓂᕈᑦᑕ ᐱᕋᔭᒃᓯᒪᓂᑯᖏᑦ ᑲᓇᑕᒥ 

ᐱᕋᔭᖕᓂᕐᒧᑦ ᒪᓕᒐᖏᓐᓂᒃ. ᐊᒻᒪᓗ 

ᐃᓐᑲᒻᑖᒃᓯᓕᕆᓂᕐᒧᑦ ᒪᓕᒐᖏᓐᓄᑦ. ᑕᕝᕙᓕ, 

ᑕᕝᕘᓇᑐᐊᖅ ᖃᐅᔨᒪᒐᒃᑯ ᑕᒪᑐᒪᐅᑉ ᒥᒃᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓂᑦᑎᐊᖓᒍᑦ, ᒫᓂᑑᕙᒥ 

ᒪᓕᒐᓐᖑᖅᑎᑕᐅᓚᐅᖅᑎᓪᓗᒍ. 

ᓂᕈᐊᕐᓂᖅᑕᖃᓚᐅᕐᒪᑦ ᑕᖅᑭᒐᓴᐅᓗᐊᓐᖏᑦᑐᑦ 

ᐊᓂᒍᖅᑎᓪᓗᒋᑦ ᒪᓕᒐᖅ ᐱᒋᐊᖅᑎᑕᐅᓚᐅᑎᓪᓗᒍ. 

ᐊᐱᕆᔪᒪᔭᕋ, ᒥᔅᑕ ᕗᕆᑦᓚᓐ. ᑕᐃᔅᓱᒥᖓ 

ᖃᐅᔨᒪᓇᓱᓚᐅᕐᒪᖔᑦ ᓂᕈᐊᕐᓂᕆᓚᐅᖅᑕᖓ 

ᓇᓗᓇᐃᖅᓯᓐᓂᕐᒪᖔᓪᓘᓐᓃᑦ ᑲᔪᓯᑦᑎᐊᖅᑐᓂᒃ, 

ᐊᒃᓱᕈᕐᓇᕐᓂᖏᓪᓗ ᒫᓂᑑᕙ ᓂᕈᐊᖅᑐᓕᕆᔨᒃᑯᓐᓄ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᑕᕋ ᐊᐱᖅᑯᑎᖓ. ᑕᐃᒪ 

ᐱᓕᕆᑦᑎᐊᕐᓂᖃᕋᒪ ᒫᓂᑑᕙ 

ᓂᕈᐊᖅᑐᓕᕆᔨᒃᑯᓐᓄᑦ. ᐊᒡᓚᒡᕕᓕᕆᓂᖅᑎᒍᓪᓕ 

ᐃᓱᒫᓗᖕᓇᖅᑐᖃᓚᐅᖅᑰᓐᖏᑦᑐᖅ ᐸᐃᑉᐹᖅᑎᒍᑦ. 

ᑕᐃᒪ ᐅᖃᖅᑲᐅᒐᒪ, ᑖᓐᓇ ᓇᖕᒥᓂᖅ 

ᓴᖅᑭᑦᑎᓚᐅᕐᒪᑦ. ᐃᒪᓐᓇ ᖃᐅᔨᒋᐊᕐᓂᐅᓐᖏᑦᑐᑦ 

ᑭᓯᐊᓂ ᐸᐃᑉᐹᖅᑎᒍᑦ ᐃᒻᒥᓂᒃ ᓇᓗᓇᐃᕐᓂᖅ. 

ᐊᒡᓚᒡᕕᓕᕆᓂᒃᑯᓪᓕ ᐃᓗᐊᓐᖏᓕᐅᕈᑎᖃᓐᖏᑦᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᒃᓴᓄᑦ ᐸᕐᓇᐅᑎᖏᓐᓂᒃ ᓂᕈᐊᖅᑐᓕᕆᔨᒃᑯᑦ 

ᓄᓇᕗᒻᒥ ᐅᖃᐅᓯᖃᖅᓯᒪᖕᒪᑦ ᐊᕐᕌᒍᑕᒫᑦ ᑲᓇᑕᒥ 

ᓂᕈᐊᖅᑐᓕᕆᔨᒻᒪᕆᒃᑯᑦ ᑲᑎᒪᖃᑦᑕᓲᖑᖕᒪᑕ. 

ᐊᐱᖅᑯᑎᒃᑲᓐᓂᕋᓕ, ᑖᒃᑯᓂᖓ ᐊᕐᕌᒍᑕᒫᑦ 

ᑲᑎᒪᕐᔪᐊᕐᓂᐅᔪᓂ ᑕᒪᓐᓇ ᐱᕋᔭᒃᓯᒪᓂᕐᒧᑦ 

ᓴᖅᑭᖅᑎᔭᕆᐊᖃᕐᓂᖅ ᓂᕈᐊᒐᒃᓴᓄᑦ 

ᓴᖅᑭᓚᐅᖅᓯᒪᖕᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᑕᕋ ᐊᐱᖅᑯᑎᖓ. ᑖᓐᓇ CCO 

ᑲᑎᒪᓂᖅ, ᐊᒻᒪᓗ ᐅᖃᖃᑎᒌᖕᓂᕆᖃᑦᑕᖅᑕᖏᑦ. 

ᑕᐃᒪᓕ ᐃᖅᑲᐅᒪᔪᓐᓇᕋᒪ, 

ᓴᖅᑭᑕᐅᑐᐃᓐᓇᓚᐅᖅᓯᒪᔪᑦ ᒫᓂᑑᕙᐅᑉ 

ᐊᑐᓕᖅᑎᑦᑎᓂᖓᓂᒃ ᒪᓕᒐᕐᒥᒃ, 

ᓯᕗᓂᖓᒎᓐᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑐᒧᖓ ᑲᔪᓰᓐᓇᕐᓗᖓ ᒫᓂᑑᕙᒥ ᐱᕋᔭᒃᓯᒪᓂᕐᒧᑦ 

ᓴᖅᑭᑦᑎᔭᕆᐊᖃᕐᓂᖏᓐᓂᒃ ᒪᓕᒐᖏᓐᓄᑦ. 

ᐃᓚᖓᓐᓂ ᑐᓴᒐᒃᓴᓃᓚᐅᖅᑐᖅ ᓴᖅᑭᑕᐅᓚᐅᖅᑐᖅ 

ᑕᐃᔅᓱᒪᓂ. ᐅᖃᖅᓯᒪᔪᖃᔪᒻᒪᑦ,  ᒪᓕᒐᓕᐅᕐᕕᖓᒎᖅ 

ᒫᓂᑑᕙᒥ ᐊᖏᖃᑎᖃᕐᓂᖓ, ᐃᒻᒪᓐᓇ 

ᑕᑯᒃᓴᐅᑦᑎᐊᕐᓂᖅ, ᐃᓱᒪᖅᓱᕐᓂᖅ 

ᓴᓐᖏᑎᑦᓯᓂᖓᓂᒃ ᐊᔾᔨᒌᑎᑦᓯᓂᐅᑉ 

ᒐᕙᒪᓕᕆᓂᕐᒥ. ᓂᕈᐊᖅᑏᓪᓗ ᒫᓂᑑᕙᒥ 

ᖃᐅᔨᒪᔭᕆᐊᖃᕐᒪᑕ ᐊᑐᖅᓯᒪᔭᖏᓐᓂᒃ 

ᓂᕈᐊᒐᒃᓴᐃᑦ ᐋᖅᑭᒃᓯᑦᑎᐊᕈᑎᒋᓂᐊᕋᒥᑦ. ᑖᓐᓇ 

ᓂᕈᐊᖅᑐᓕᕆᔨᒻᒪᕆᒃ, ᑖᒃᑯᓂᖓ 

ᐊᖏᖃᑎᖃᕐᒪᖔᑦ ᐅᖃᐅᓯᐅᓯᒪᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑦᑖᖑᒐᓗᐊᖅ, ᑖᓐᓇ 

ᑐᓴᖅᑕᐃᓐᓇᕆᕋᑖᓐᖏᓐᓇᒃᑯ, ᐊᖏᖃᑎᒋᓗᒍ, 

ᐊᖏᖃᑎᓐᖏᓪᓗᒍᓘᓐᓃᑦ. ᐅᖃᕈᓐᓇᖅᑐᖓ, 

ᓇᖕᒥᓂᖅ ᐃᓱᒪᒋᔭᕋᓕ 

ᐊᑑᑎᖃᓐᖏᒻᒪᑦ ᑕᕝᕙ, ᐃᒻᒥᒃᑰᖅᑑᓪᓗᖓ 

ᐃᖅᑲᓇᐃᔭᖅᑎᐅᒐᒪ ᒪᓕᒐᓕᐅᕐᕕᖕᒧᑦ. 

ᑲᔪᓯᑎᑦᑎᖃᑦᑕᕋᒪ ᐱᔪᒪᔭᔅᓯᓐᓂᒃ. ᑕᐃᒪᓕ ᑕᒪᓐᓇ 

ᐊᐱᖅᑯᑎᒋᒐᔭᖅᑕᕋ ᓇᖕᒥᓂᖅ. ᐃᓱᒪᒋᔭᓐᓂᒃ 

ᐅᖃᕐᕕᒋᔪᓐᓇᓐᖏᓐᓇᒃᑯ. ᓯᕗᒧᐊᒋᐊᕐᓗᖓᓗ, 

ᐱᑕᖃᖅᑎᑦᑎᔪᓐᓇᖅᑐᖓ, ᑕᒪᒃᑯᐊ 

ᐊᒃᓱᕈᕐᓇᕐᓂᕆᔭᖏᓐᓂᒃ ᐊᐅᓚᓐᓇᓱᒃᑐᒋᑦ 

ᑕᒪᑐᒧᖓᑐᐊᖅ ᑭᓯᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᐱᒋᑦᑎᐊᖅᐸᕋ. ᐊᓯᐊᓅᕈᒪᓕᕐᒥᒐᒪ, 

ᐅᖃᐅᓯᐅᖅᑲᐅᖕᒥᔪᒥᒃ. ᕼᐋᒻᓚᒃᑯᓐᓄᑦ 

ᐊᑭᓕᒃᓴᕆᔭᐅᔪᑦ, ᑖᒃᑯᐊ ᓂᕈᐊᒐᒃᓴᐅᔪᓐᓇᕈᑏᑦ 

ᐅᕝᕙᓘᓐᓃᑦ ᓂᕈᐊᒐᒃᓴᐅᔪᓐᓇᓐᖏᑦᑑᔾᔪᑏᑦ 

ᐊᐱᕆᔪᒪᔪᖓ, ᖃᔅᓯᐊᖅᑎᖅᑐᓂ ᓂᕈᐊᒐᒃᓴᐅᔪᑦ 

ᕼᐋᒻᓚᒃᑯᓐᓄᑦ, ᐃᒪᓐᓇ ᓱᕋᐃᓯᒪᕙᑦ ᑕᒪᑐᒥᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᑕᕋ ᕼᐋᒻᓚᒃᑯᑦ ᓂᕈᐊᕐᓂᖏᓐᓄᑦ. 

ᖃᐅᔨᒪᓇᓱᖃᑦᑕᓐᖏᑕᕗᓪᓕ ᐊᒡᓚᒡᕕᑦᑎᓐᓂ. 

ᑕᐃᒪᓕ ᓂᕈᐊᖅᑕᐅᔭᕇᖅᑎᓪᓗᒍ ᐅᕝᕙᓘᓐᓃᑦ 

ᐃᓕᑐᐃᓐᓇᓚᐅᖅᑎᓪᓗᒍ. ᑕᐃᒪᓕ ᑭᖑᓂᖓᒍᑦ 

ᖃᓄᐃᓕᖓᓂᖓ, ᕼᐋᒻᓚᒃᑯᑦ ᒪᓕᒐᖓᓃᑦᑐᑦ, 

ᓄᓇᓕᐸᐅᔭᐃᓪᓘᓐᓃᑦ ᒪᓕᒐᖏᑎᒍᑦ. ᑖᓐᓇ 

ᐊᓯᖏᓐᓃᒻᒪᑦ ᐱᓕᕆᕝᕕᖕᓂ. 

 

ᑕᐃᒪᓕ ᓂᕈᐊᕐᓇᖅ ᐊᑐᖅᑎᓪᓗᒍ, ᑕᐃᒪ 

ᐊᑭᓕᒃᓴᖃᓐᖏᓐᓂᕋᕐᓂᕐᒧᑦ ᐊᑎᓕᐅᖅᑕᐅᓪᓗᓂ 

ᓂᕈᐊᒐᒃᓴᓄᑦ ᐅᖃᖅᓯᒪᔪᓂᒃ 

ᐊᑭᓕᒃᓴᖃᓐᖏᓐᓂᕋᕐᓗᑎᒃ, ᓄᓇᓕᐅᑉ ᒐᕙᒪᖓᓄᑦ. 

ᑖᓐᓇᓗ ᐊᑎᓕᐅᖅᑕᐅᔭᕆᐊᖃᓪᓚᕆᒃᑐᖅ 

ᑮᓇᐅᔭᓕᕆᔨᖏᓐᓄᑦ ᕼᐋᒻᓚᒃᑯᑦ. 

ᓂᕈᐊᕐᓇᐅᕋᑖᓚᐅᖅᑐᒥ ᕼᐋᒻᓚᒃᑯᑦ 

ᓂᕈᐊᖅᑎᑦᑎᑎᓪᓗᒋᑦ ᓱᕋᐃᓯᒪᔪᖃᓚᐅᓐᖏᑦᑐᖅ 

ᓂᕈᐊᒐᒃᓴᓂᒃ. ᑭᖑᓂᖓᒍᓪᓕ 

ᖃᓄᐃᓕᐅᓚᐅᕐᒪᖔᑕ 

ᐅᖃᕈᓐᓇᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᓕᕐᓗᖓ. ᐊᒻᒪ ᕿᑎᐸᓗᐊᓂ ᑖᔅᓱᒪᓂ 

ᐅᓂᒃᑳᓕᐊᕕᓂᕐᓂᒃ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ, 

ᓂᕈᐊᒐᒃᓴᓐᖑᖅᑎᑕᐅᓯᒪᓕᖅᖢᓂ. ᐅᖃᖅᑲᐅᒐᒪ, 

ᐃᓚᖏᓂᒃᑯᐊ ᐊᑭᓕᒃᓴᖃᓚᐅᕐᒪᑕ. 

ᓂᕈᐊᖅᑕᐅᓇᓱᒡᓗᓂ, ᖃᓄᖅ ᐊᑭᓕᒃᓴᒧᑦ 

ᑎᑭᐅᑎᔪᓐᓇᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᒋᒐᖕᓂ. 

ᐊᑭᓕᒃᓴᖃᕐᓂᖅ, ᓲᕐᓗ ᓂᕈᐊᒐᒃᓴᐅᑎᑕᐅᓂᖅ 

ᐊᑐᕐᓗᒍ, ᑮᓇᐅᔭᑦ ᐃᓯᖅᐸᓪᓕᐊᔪᓂᒃ 

ᐊᖏᓂᖅᓴᐅᒃᐸᑦ, ᑮᓇᐅᔭᖅᑐᕈᑎᖏᑦ. ᒪᓕᒐᕐᔪᐊᖅ 

ᐱᕕᖃᖅᑎᑦᑎᕗᖅ, ᐱᓇᓱᐊᕈᓰᖅ ᒪᕐᕉᒃ 

ᐱᖓᓱᓪᓘᓐᓃᑦ ᓂᕈᐊᕐᓇᐅᓚᐅᖅᑎᓪᓗᒍ 

ᑮᓇᐅᔭᖁᑎᒥᓂᒃ ᐋᖅᑭᒃᓱᐃᔪᓐᓇᖅᑐᖅ. ᓲᕐᓗ 

$100-ᓂᒃ ᐊᑐᕐᓂᕈᓂ ᓂᐱᖓᑖᓄᑦ $80-

ᖃᑐᐃᓐᓇᕐᓗᓂ ᓂᕈᐊᕐᓇᐅᑉ ᐅᓪᓗᖓᓂ, ᑕᐃᒪ 

ᐊᑭᓕᒃᓴᒧᑦ ᑎᑭᑉᐳᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᒃᐱᖅᑐᒐᖅ 55 ᑮᓇᐅᔭᓕᕆᓂᕐᒧᑦ ᑐᕌᖓᔪᑦ 

ᐃᖃᓗᐃᑦ-ᒪᓂᕋᔭᖕᒧᑦ. ᐊᒻᒪᓗ, ᑕᕝᕙᓂ 

ᑮᓇᐅᔭᖅᑐᕈᑎᒃᑲ ᓇᓕᒧᖃᓚᐅᕐᒪᑕ ᑮᓇᐅᔭᑦ 

ᐃᓯᖅᐸᓪᓕᐊᔪᓂᒃ. ᖃᓄᖅ ᐅᓇ ᑕᐃᒪᐃᓕᔪᖅ? 

ᑕᐃᒪᓐᓇᑎᒋ ᑮᓇᐅᔭᖅᑖᓚᐅᓐᖏᑦᑐᖓ 

ᐅᓄᓐᖏᑦᑐᓪᓛᓗᖕᓂᒃ ᑮᓇᐅᔭᓂᒃ ᐱᑎᑕᐅᓚᐅᕋᒪ. 

ᖃᓄᐃᒻᒪᓄᓇ ᑕᐃᒪᐃᓕᖓᓐᖏᓚᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᐃᓗᓕᑯᓘᔭᖏᓐᓂᒃ ᐱᓯᒪᓐᖏᓐᓇᒪ 

ᐊᑐᖅᑕᐅᔪᕕᓂᕐᓂᒃ ᒪᓕᒐᓕᐅᖅᑎᓄᑦ. ᑭᓯᐊᓂ 

ᐅᖃᕈᓐᓇᖅᑐᖓ ᑮᓇᐅᔭᑦ ᐃᓯᖅᑑᓂᕋᖅᑕᐅᓲᖑᕗᑦ 

ᑮᓇᐅᔭᓪᓚᕆᐅᓐᖏᑦᑑᒐᓗᐊᑦ.  

 

ᐊᒻᒪᓗ ᓇᓗᓇᐃᖅᓯᔪᒪᓪᓗᖓ ᐅᑯᐊ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᒻᒪᑕ. ᑖᒃᑯᐊ ᓈᓴᐅᑏᑦ 

ᑎᑎᕋᕐᕕᑦᑎᓐᓅᖅᑐᑦ ᑕᐃᒪᓐᓇ 

ᓇᓕᖅᑯᓐᓇᓱᒃᖢᑎᒃᑯᑦ ᑎᑎᕋᖃᑦᑕᕋᑦᑎᒃᑯᑦ ᐅᕗᖓ. 

ᐃᓚᖏᓪᓗ ᑐᑭᓯᓇᑦᑎᐊᖅᖢᑎᒃ, ᐃᓚᖏᓪᓗ 

ᓇᓗᓇᖅᐸᓗᒃᖢᑎᒃ. ᐊᒻᒪ ᑕᒻᒪᖅᓯᒪᔪᖅᓯᐅᖅᑕᐅᒐᒥᒃ 

ᓈᓴᐅᑎᖏᑦ ᓇᓗᓇᐃᔭᖅᑕᐅᖦᖤᖅᐳᑦ ᐅᑯᐊ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᑦᑐᑦ.  

 

ᓲᕐᓗ ᕿᒥᕐᕈᓇᓚᐅᕐᒪᑕ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑏᑦ ᐃᕝᕕᑦ ᑎᑎᖅᑲᖁᑎᑎᑦ 

ᐊᑐᖅᑕᐅᓪᓗᑎᒃ. ᑕᐃᒪ ᑕᑯᔪᒪᒍᕕᑦ 

ᑕᒻᒪᖅᓯᒪᔪᖅᓯᐅᖅᑑᑉ ᑕᑯᓚᐅᖅᑕᖏᓐᓂᒃ ᐊᑏ 

ᑕᐃᒃᑯᐊ ᐃᑭᐊᖅᑭᕕᒃᑯᑦ ᑕᑯᒋᐊᕐᓂᐊᖅᐸᑎᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᓯᐊᓄᑦ. ᒪᒃᐱᖅᑐᒐᖅ 6, ᐅᖃᖅᓯᒪᖕᒪᑦ 

ᓂᕈᐊᖅᑐᓕᕆᔨᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᑭᒡᓕᓯᓂᐊᖅᑕᕕᓂᖏᑦ. ᓂᕈᐊᖅᑏᑦ ᐊᐱᖅᑯᑎᖏᑦ 

ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ. ᐄ, ᑖᓐᓇ 

ᑕᑯᔪᒥᓇᖅᑐᖅ 

ᓂᕈᐊᖅᑎᒃᑲ ᓂᕈᐊᖅᑎᓐᓃᑦᑐᑦ ᐊᑎᖏᑦ 

ᑕᒻᒪᖅᓯᒪᓚᐅᕐᒪᑕ. ᑖᒃᑯᐊᖑᑎᓪᓗᒋᑦ ᖃᔅᓯᑦ 

ᐲᖅᑕᐅᓚᐅᖅᐸᑦ ᑕᐃᒃᑯᐊ ᐃᓕᓯᒪᒋᐊᖃᓐᖏᑦᑐᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᓂᕈᐊᖅᑏᑦ ᐊᑎᖁᑎᖏᖕᓃᑦᑐᑦ 

ᐲᖅᑕᐅᓂᐊᖅᐸᑕ ᓇᓕᖅᑲᖃᕆᐊᓕᒃ 

ᐃᓅᔪᓐᓃᖅᓯᒪᔪᕐᖑᓇ ᐅᕝᕙᓘᓐᓃᑦ ᓄᓇᕗᒻᒥ 

ᐊᐅᓪᓚᖅᑐᖅ. ᐃᓅᔪᓐᓂᖅᑐᑦ ᐲᖅᑕᐅᓂᐊᖅᐸᑕ 

ᓂᕈᐊᖅᑐᓕᕆᔩᑦ ᑕᐃᒃᑯᐊ ᖃᐅᔨᒪᓲᖑᖕᒪᑕ ᑭᒃᑯᑦ 

ᓄᓇᖓᓐᓂ ᐃᓅᔪᓐᓃᖅᓯᒪᓕᕐᒪᖔᑦ. ᐊᒻᒪᓗ, ᓲᕐᓗ 

ᐃᖃᓗᐃᑦ ᐊᕐᕌᒍᑦ ᑎᓴᒪᑦ, ᐃᓛᒃ 

ᐊᓯᔾᔨᖅᑕᐃᓐᓇᐅᔭᕐᒪᑕ ᑕᒡᕗᓐᖓᖅᑐᑦ, ᐊᐅᓪᓚᓯᔪᑦ 

ᐊᓯᐊᓄᑦ ᓄᓇᓕᖕᓄᑦ ᐊᐅᓪᓚᖅᑐᑦ, ᖃᓪᓗᓈᑦ 

ᓄᓇᖏᓐᓄᓪᓗ ᐊᐅᓪᓚᖅᑐᑦ. 

ᑕᐃᒪᓐᓇᐅᖏᓐᓇᐅᔭᕐᒪᑕ.  

 

ᑕᐃᒪᐃᑦᑑᓂᖓᓄᑦ, ᓄᓇᓕᖕᓂ ᐃᖃᓗᐃᑦ 

ᐃᓚᒋᔭᐅᖃᑕᐅᓪᓗᓂ ᓈᑦᑕᖅᑐᐊᓗᐃᑦ 

ᐅᓄᖅᑑᑎᓪᓗᒋᑦ ᐊᒻᒪᓗ ᓂᕈᐊᖅᑏᑦ ᐊᑎᖁᑎᖏᑦ 

ᐅᓄᖅᑐᓐᓃᑦᑐᑦ ᐅᓄᖅᑑᓪᓗᑎᒃ. ᑕᒫᓂ 23 ᐳᓴᓐ 

ᓂᕈᐊᖅᑏᑦ ᐲᖅᑕᐅᓚᐅᖅᑐᑦ ᑭᖑᓪᓕᕐᒥᒃ ᐃᓛᒃ 

ᑭᖑᓪᓕᖅᐹᒥᒃ ᖃᓪᓗᓈᑦ ᓄᓇᖓᓐᓄᑦ ᐅᑎᓚᐅᕐᒪᑕ 

ᐃᖃᓗᐃᓪᓘᓐᓃᑦ ᓯᓚᑖᓄᑦ. ᑕᐃᒪᓐᓇᑎᒋ 

ᐅᓄᖅᑎᒋᓚᐅᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐃᓱᓕᑦᑎᒐᕕᑦ. ᐊᑎᖁᑎᓐᓂᒃ ᒥᔅᑕ 

ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᖅᖢᑎᓪᓗ ᐃᒃᓯᕙᐅᑖᖅ. 

ᑐᓐᖓᓱᖁᓪᓗᒍ ᒥᔅᑕ ᕗᕆᑦᓚᓐ. ᑕᐃᒪᓐᓇ ᐃᓛᒃ 

ᑕᑯᒋᐊᕋᒃᑭᑦ ᒪᓕᒐᕐᓂᐊᖅᑏᓪᓗ.  

 

ᐅᐊᑦᑎᐊᖅ ᐅᖃᖅᑲᐅᒐᕕᑦ ᐊᑎᓕᐅᕐᓂᐊᕋᕕᑦ, 

ᐃᓛᒃ ᐊᑎᕐᓂᒎᖅ ᓄᐊᑦᑎᓂᐊᕋᕕᑦ 

ᓂᕈᐊᕆᐊᖅᑐᖃᑦᑕᖅᑐᑦ 

ᓂᕈᐊᕆᐊᖅᑐᖃᑦᑕᓐᖏᑦᑐᓪᓗ ᐊᑎᖏᓐᓂᒃ. 

ᑕᐃᒪᐃᓕᐅᓕᕇᓐᖏᓐᓇᕖᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᑎᑦ ᐊᐱᕆᒐᕕᑦ. ᐄ. ᑕᒪᓐᓇ 

ᐊᑐᖅᑕᐅᓕᕇᖅᑐᖅ. ᖃᐅᑕᒫᑦ ᓯᕗᕐᖓᓂ 

ᓂᕈᐊᕐᓂᖅᑕᖃᖅᑎᓪᓗᒍ ᑕᐃᒃᑯᐊ ᓂᕈᐊᖅᑐᓕᕆᔩᑦ 

ᐊᑎᕐᓂᒃ ᖃᐃᑦᑎᖃᑦᑕᖅᑐᑦ ᑭᒃᑯᑦ ᓂᕈᐊᕌᓂᖕᒪᖔᑦ. 

ᐊᒻᒪᓗ, ᑕᐃᒃᑯᐊ ᐊᑎᖏᑦ ᓂᕈᐊᖅᑕᐅᓇᓱᒃᑐᓄᑦ 

ᑐᓐᓂᖅᑯᑕᐅᓪᓗᑎᒃ. ᑖᒃᑯᐊ 

ᐲᔭᖅᑕᐅᕙᓪᓕᐊᖃᑦᑕᖅᑐᑦ. ᐄ, ᐊᑐᓕᕇᖅᑕᕗᑦ. 

ᖃᓄᖅᑑᕈᑎᒃᓴᓕᐅᖅᑐᒍᓪᓕ ᐱᔭᕐᓂᕐᓂᖅᓴᒥᒃ 

ᐋᖅᑭᒃᓯᓗᑕ ᑕᐃᒃᑯᐊ ᓂᕈᐊᖅᑕᐅᓇᓱᒃᑐᑦ ᐊᑎᕐᓂᒃ 

ᐱᓴᕋᐃᓐᓂᖅᓴᐅᔪᓐᓇᕐᓂᐊᕐᒪᑕ 

ᑕᐃᑯᓐᖓᓐᖏᒃᑲᓗᐊᕐᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑭᐅᒐᕕᑦ. 

ᖃᐅᔨᒪᔪᒍᑦ ᓂᕈᐊᕐᓂᖅᑕᖃᒃᑲᓐᓂᕐᓂᐊᕐᒪᑦ ᐊᕐᕌᒍ 

ᐊᒻᒪᓗ ᓂᕈᐊᖅᑐᓕᕆᔨᓂᒃ 

ᐃᖅᑲᓇᐃᔭᖅᑎᑦᑎᓂᐊᖅᖢᑎᒃ ᓂᕈᐊᖅᑕᐅᕕᖕᓂ. 

ᑕᖅᑭᑦ ᖃᔅᓯᑦ ᓯᕗᕐᖓᓂ 

ᐃᖅᑲᓇᐃᔭᖅᑎᑖᖅᐸᓪᓕᐊᓕᖃᑦᑕᖅᐱᑦ 

ᓂᕈᐊᖅᑐᓕᕆᔨᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᕆᒐᕕᑦ. 

ᓂᕈᐊᖅᑐᓕᕆᔨᑖᖅᐸᓪᓕᐊᓕᓲᖑᔪᒍᑦ ᓄᕖᕝᕙ 

ᐃᓱᐊᓂ ᑎᓰᕝᕙ ᐱᒋᐊᕐᓂᖓᓂ. 

ᐊᑭᓕᖅᓱᖅᑕᐅᕙᓪᓕᐊᓕᓲᑦ ᖁᕕᐊᓱᒡᕕᖕᒥ, ᔫᓂ, 

ᔪᓚᐃ ᐃᓕᓐᓂᐊᖅᑎᑕᐅᓕᖅᖢᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑭᐅᒐᕕᑦ. 

ᐃᖅᑲᓇᐃᔭᖃᑎᖃᕐᓂᕋᖅᑲᐅᒐᕕᑦ CIVIX 

Canada−ᑯᓐᓂᒃ ᓂᕈᐊᖅᑐᓕᕆᓂᖅ ᐱᓪᓗᒍ. 

ᒪᒃᑯᒃᑐᓄᑦ ᓵᓐᖓᓗᐊᓐᖑᐊᕐᓃᑦ ᖃᐅᔨᒪᓪᓗᒍ, 

ᐊᒻᒪᓗ ᓂᕈᐊᕆᐊᖅᑐᕈᓐᓇᖅᓯᓲᑦ 18, 19-ᒥᒡᓘᓐᓃᑦ 

ᐊᕐᕌᒍᖃᓕᖅᑎᓪᓗᒋᑦ ᐊᒻᒪᓗ ᐃᓕᓐᓂᐊᕐᕕᐊᓗᖕᒥ 

ᑕᐃᒃᑯᐊ ᓯᕗᕐᖓᓂ ᐃᓕᓐᓂᐊᖅᑎᑕᐅᖃᑦᑕᖅᐹᑦ 

ᓂᕈᐊᖅᑐᓕᕆᓂᖅ ᖃᓄᖅ ᐋᖅᑭᒃᓯᒪᖕᒪᖔᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᑎᑦ ᐊᐱᖅᑯᑎᒋᒐᖕᓂ. ᐄ. 

CIVIX-ᑯᓂᒃᑯᐊ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᖅᑐᓂᒃ ᐅᐸᖃᑦᑕᖅᑐᑦ 

ᓂᕈᐊᖅᑐᓕᕆᓂᕐᒥᒃ ᐃᓕᓐᓂᐊᖅᑎᑦᑎᓪᓗᑎᒃ. ᐄ, 

ᐊᒻᒪᓗ ᑕᑯᒃᑲᓐᓂᕈᒪᔪᖓ ᐅᑭᐅᖅᑖᓛᖅᑐᑦ 

ᐊᑎᖏᓐᓂᒃ ᐱᓗᒍ, 16, 17 

ᐊᑎᖁᑎᓅᖅᑕᐅᓗᑎᒃ 18-ᓐᖑᓕᕈᑎᒃ 

ᑎᑎᕋᕐᕕᒋᔪᓐᓇᕐᓂᐊᖅᐸᕋ 

“ᓂᕈᐊᕆᐊᖅᑐᕈᓐᓇᖅᓯᔪᑎᑦ”. ᑕᐃᒪᓐᓇ 

ᐋᖅᑭᒃᓯᓇᓱᒃᑐᒍᑦ ᒪᒃᑯᖕᓂᖅᓴᐃᑦ ᑕᐃᒃᑯᐊ ᐊᑎᖏᑦ 

ᐃᓕᓯᒪᖃᓯᐅᔾᔭᐅᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐃᓱᒻᒥᐅᓯᒃᓴᑦᑎᐊᕙᒃ. ᓂᕈᐊᕐᓂᖅᑕᖃᕐᓂᐊᕐᒪᑦ 

ᐊᕐᕌᒍ, ᐊᒻᒪᓗ ᓂᕈᐊᕆᐊᖅᑐᖅᑐᑦ 

ᐅᓄᕈᓐᓃᖅᐸᓪᓕᐊᑐᐃᓐᓇᖃᑦᑕᖅᖢᑎᒃ. ᐊᒻᒪᓗ 

ᐅᕙᒍᑦ ᐃᓱᒫᓘᑎᖃᕋᑦᑕ ᐊᕐᕌᒎᓂᐊᖅᑐᒥ 

ᐊᒃᑑᕝᕙᐅᓂᐊᖅᑐᒥ ᓂᕈᐊᕐᓇᖅ ᑕᐃᓐᓇ 

ᑕᖅᑲᒃᑯᓄᖓ ᑐᓴᖅᑕᐅᑎᑉᐸᓪᓕᐊᓕᕐᓗᑎᒃᑯᑦ 

ᓯᕗᕐᖓᓂ ᖃᐅᔨᒪᓂᐊᕐᒪᑕ ᐊᒻᒪᓗ ᑕᐃᒃᑯᐊ 

ᓂᕈᐊᒐᒃᓴᓐᖑᕈᒪᔪᑦ ᐅᐸᓗᖓᐃᔭᖅᐸᓪᓕᐊᓕᕐᓗᑎᒃ. 

ᖃᓄᖅᑑᕈᑎᒃᓴᑐᐃᓐᓇᖅ ᑖᓐᓇ.  

 

ᐅᓇ ᐊᐱᖅᑯᑎᒋᔪᒪᔭᕋ ᒪᒃᐱᖅᑐᒐᖅ 4-

ᒦᖅᑰᖅᑐᕐᖏᓐᓇ. ᒪᒃᐱᖅᑐᒐᖅ 2. ᓈᓴᐅᑎᓕᒃ 4. 

ᓄᕕᐱᕆ 5, 2015 ᑐᖔᓂ. ᓂᕈᐊᒐᒃᓴᐃᓂᒃᑯᐊ 

ᐊᑲᐅᓐᖏᓕᐅᕈᑎᖃᖅᑰᓚᐅᕐᒪᑕ. ᖃᓄᐃᒻᒪᓄᓇ 

ᐅᕙᓃᖃᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. ᑖᓐᓇ 

ᒪᓕᒐᖅ 

2015 ᑐᖔᓂ ᓂᕈᐊᕐᓇᐅᑉ ᐅᓪᓗᖓᓂᒃ 

ᐃᒥᐊᓗᖕᒥᒃ ᓂᐅᕐᕈᑎᖃᕆᐊᖃᓚᐅᓐᖏᒃᑲᓗᐊᕐᒪᑕ 

ᒫᓐᓇ ᐃᒥᐊᓗᖕᓂᒃ 

ᓂᐅᕐᕈᑎᖃᕈᓐᓇᖅᓯᑎᑕᐅᓚᐅᖅᑐᑦ 2015-ᒥ. 

ᐃᒥᐊᓗᖕᒥᒃ ᐊᑐᕐᓂᕐᓗᖕᓂᖅᐸᑦ ᑕᐃᒪᓕ 

ᖃᐅᔨᒃᑲᖅᑕᐅᓕᕋᔭᖅᐳᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐊᑎᖁᑎᓐᓂ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᖃᕋᓴᐅᔭᒃᑯᑦ ᓂᕈᐊᕐᓂᖅ ᓂᓪᓕᐅᑎᒋᒃᑲᓐᓂᕈᒪᓪᓗᒍ 

ᐅᖃᐅᓯᕆᔭᐅᖅᑲᐅᔫᒐᓗᐊᖅ. 

ᑐᑭᓯᓇᖅᓯᑎᒋᐊᒃᑲᓐᓂᕈᒪᑐᐃᓐᓇᖅᖢᒍ ᖃᓄᖅ 

ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᓂᕈᐊᖅᑐᓕᕆᓂᖅ 

ᐊᑐᖅᑕᐅᔪᓐᓇᖅᓯᓂᐊᕐᒪᑦ ᐊᒃᑑᕝᕙᐅᓚᐅᖅᑎᓐᓇᒎ 

ᐅᕝᕙᓘᓐᓃᑦ ᑭᓱᓂᑦ ᑕᑯᓂᐊᖅᐱᑕ 

ᐃᑭᐊᖅᑭᕕᒃᑰᖅᑎᑕᐅᓯᒪᔪᓂᒃ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. ᐄ. 

ᖃᕋᓴᐅᔭᒃᑯᑦ ᓂᕈᐊᕐᓂᐅᓐᖏᑦᑐᖅ. 

ᐊᑎᓕᐅᕈᓐᓇᕐᕕᒃ ᐊᒻᒪᓗ 

ᓂᕈᐊᒐᒃᓴᓐᖑᖅᑎᑕᐅᓯᒪᔪᑦ ᖃᕋᓴᐅᔭᒃᑯᑦ 

ᑕᑯᓐᓇᕐᕕᒃᓴᒥᒃ ᑕᑯᒃᓴᐅᑲᐅᑎᒋᔪᓂᒃ ᑕᐃᒪᐃᑦᑐᓂᒃ 

ᑕᐅᑐᒍᓐᓇᖅᓯᓂᐊᖅᑐᑦ. ᐊᒻᒪᓗ, ᓂᕈᐊᖅᑐᓕᕆᔩᑦ 

ᑕᐃᒃᑯᐊ ᖃᕋᓴᐅᔭᒃᑯᑦ, ᐃᓛᒃ ᐊᑎᖅᐳᑦ 

ᐲᖅᑕᐅᖃᑦᑕᕐᒪᑕ ᓂᕈᐊᕌᖓᑦᑕ, ᑕᐃᒪᓐᓇ 

ᖃᕋᓴᐅᔭᒃᑯᑦ ᐃᕐᖐᓐᓇᖅ ᐲᖅᑕᐅᔪᖅ 

ᖃᐅᔨᒪᓇᖅᓯᓂᐊᖅᑐᖅ. 

 

ᑖᒃᑯᐊ ᓄᑖᑦ ᐊᑐᕐᓗᑎᒃᑯᑦ ᓂᕈᐊᖅᑏᑦ 

ᖃᐅᔨᒪᑲᐅᑎᒋᓂᐊᖅᑕᕗᑦ ᓲᕐᓗ 23-ᓂᒃ ᐊᕐᕌᒍᓕᒃ 

ᖃᔅᓯᑦ ᐊᕐᕌᓂ ᓂᕈᐊᓚᐅᖅᐸᑦ? ᒫᓐᓇ 

ᐅᖃᕈᓐᓇᓐᖏᑦᑐᖓ, ᑭᓯᐊᓂ ᐅᑐᐱᕆ 

ᓂᕈᐊᕐᓂᖃᓚᐅᖅᑎᓪᓗᒍ 

ᑐᑭᓯᑲᐅᑎᒋᔪᓐᓇᖅᓯᓂᐊᖅᑐᒍᑦ 

23-ᓂᒃ ᐊᕐᕌᒍᓖᑦ ᖃᔅᓯᑦ ᓂᕈᐊᓚᐅᕐᒪᖔᖏᑦ. 

ᑕᒪᒃᑯᐊᓕᒫᖅ ᐱᓕᕆᐊᕆᔪᓐᓇᖅᓯᔭᕗᑦ 

ᖃᕋᓴᐅᔭᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᓄᓇᑦᓯᐊᕐᒥᐅᑦ 

ᑕᑯᓐᓈᖅᑲᐅᒐᒃᑭᑦ ᓂᕈᐊᕐᓂᕆᕋᑖᓚᐅᖅᑕᖏᑦ. 

ᓯᕗᓪᓕᐹᑦᑎᐊᖑᕙᓪᓚᐃᒻᒪᑕ ᑲᓇᑕᒥ ᖃᕋᓴᐅᔭᒃᑯᑦ 

ᐃᑭᐊᖅᓯᕕᒃᑯᑦ ᓂᕈᐊᕈᓐᓇᖅᑎᑦᑎᓪᓗᑎᒃ. 425-

ᖑᕙᓪᓚᐃᔪᓂᒃᑯᐊ ᓂᕈᐊᖅᑐᒥᓃᑦ ᖃᕋᓴᐅᔭᒃᑯᑦ. 

ᑐᑭᓯᓯᒪᔭᒃᑯᓪᓕ ᑖᓐᓇ ᐊᑐᖅᑕᒥᓂᖅ 

ᐊᔾᔨᐅᓐᖏᑦᑐᒃᑯᑦ ᓂᕈᐊᕈᑎᑖᖅᑐᑎᑦ 

ᑐᔅᓯᕋᖅᑳᓚᐅᖅᑐᑎᑦ ᓯᕗᓂᐊᒍᑦ ᑖᓐᓇ 

ᐃᓇᖐᔾᔪᑕᐅᓂᐊᕐᓂᓐᖏᑦᑐᖅ 

ᓂᕈᐊᕆᐊᖅᑐᓪᓚᕆᖃᑦᑕᕐᓂᕐᒥᒃ. ᑖᓐᓇ 

ᓴᓂᓪᓕᑎᓐᓄᑦ ᓄᓇᑦᓯᐊᕐᒥ ᐊᑐᖅᑕᐅᓐᓂᕐᖓᑦ. 

ᑖᓐᓇᓕ ᓱᒻᒪᑦ ᑕᑯᓐᓈᖅᑕᐅᓐᖏᓚᑦ 

ᐋᖅᑭᑦᑕᐅᒋᐊᖓ 2021-ᒧᑦ? ᖃᕋᓴᐅᔭᒃᑯᑦ 

ᓂᕈᐊᕈᓐᓇᕐᓂᖅ ᕿᒥᕐᕈᔭᐅᓐᓂᖅᑳ? ᐅᕝᕙᓘᓐᓃᑦ 

ᐃᓱᒪᒋᔭᐅᕙ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᕋᓴᐅᔭᒃᑯᑦ ᐃᑭᐊᖅᓯᕕᒃᑯᑦ ᓂᕈᐊᕐᓂᖅ 

ᓂᕈᐊᖅᑐᓕᕆᔨᓄᑦ ᑕᑯᓐᓈᖅᑕᐅᓕᖅᑐᖅ 

ᑕᐃᒪᓐᖓᓂᑦ ᖃᕋᓴᐅᔭᒥᒃ ᐃᑭᑦᑎᔪᖃᓚᐅᖅᓯᒪᒻᒪᑦ. 

ᖃᐅᔨᓴᖅᑕᐅᖃᑦᑕᖅᓯᒪᔪᖅ. ᐄ, ᓱᓕᔪᑎᑦ 

ᑕᐃᒪᐃᓕᕋᑖᕋᕕᑦ ᓄᓇᑦᓯᐊᖅ ᒐᕙᒪᑐᖃᒃᑯᓐᓂ 

ᓄᓇᕗᑦ ᐊᕕᑦᑐᖅᓯᒪᓂᕋᓛᖑᔪᓂᓪᓗ ᖃᕋᓴᐅᔭᒃᑯᑦ 

ᓂᕈᐊᖅᑐᖃᕆᐅᖅᑐᖅ. ᐊᓯᖏᑦᑕᐅᖅ ᑲᓇᑕᒥ 

ᐊᕕᑦᑐᖅᓯᒪᔪᐃᑦ ᕿᒥᕐᕈᓯᒪᔪᐃᑦ ᑕᒪᑐᒥᖓ 

ᓇᓗᓇᐃᖅᓯᓯᒪᔪᑦ ᐅᓪᓗᒥᒎᖅ ᐊᑦᑕᓇᓗᐊᖅᑐᖅ 

ᐅᓗᕆᐊᓇᓗᐊᖅᑐᖅ. ᐃᓯᖅᑕᐅᓂᐅᓴᓗᐊᖅᑐᐊᓘᒻᒪᑦ 

ᒫᓐᓇ ᒫᓐᖓᑐᐃᓐᓇᖅ. 

 

ᐅᖃᖅᑲᐅᒐᒪ ᑕᐃᒪ 

ᐊᔪᕈᓐᓃᖅᑎᑦᑎᕙᓪᓕᐊᓕᑕᐃᓐᓇᕋᑦᑕ ᖃᕋᓴᐅᔭᒃᑯᑦ 

ᓂᕈᐊᕈᓐᓇᖅᑐᓂᑦ ᑎᑎᕋᖃᑦᑕᓂᕐᒥᒃ. ᒫᓐᓇᖃᐃ 

ᒫᓐᓇᓕ ᐊᑐᐃᓐᓇᕈᖅᓯᒪᓐᖏᓗᐊᖅᑐᒍᑦ 

ᖃᕋᓴᐅᔭᒃᑯᑦ ᓂᕈᐊᖅᑎᑦᑎᒐᓱᒋᐊᔅᓴᖅ. 

ᐃᓯᖅᑕᐅᔪᓐᓇᕐᓂᖓ ᓴᓂᕌᓂ ᐃᓱᒫᓗᒋᒐᒃᑯ. 

ᖃᕋᓴᐅᔭᒃᑯᑦ ᑮᓇᐅᔭᒃᑯᕕᓕᕆᒍᓐᓇᖅᑐᖓ, ᐃᒻᒥᓂᒃ 

ᐅᖃᕈᓐᓇᖅᑐᓯ ᖃᕋᓴᐅᔭᒃᑯᑦ, ᐊᒻᒪᑦᑕᐅᖅ 

ᐃᓕᖅᓯᓯᓐᓈᕆᓪᓗᑕ 100%-ᑯᓗᒻᒥᒃ 

ᐃᓯᖅᑕᐅᒍᓐᓇᓐᖏᓐᓂᖃᓐᖏᒻᒪᑦ. ᐱᕋᔭᓐᓄᑦ 

ᐃᓯᖅᑕᐅᒍᓐᓇᕐᓂᖃᓲᖑᒻᒥᒻᒪᑕ. ᐅᕙᖓᓕ ᓇᒻᒥᓂᖅ 

ᓯᕗᒧᐊᕆᐊᕈᑎᒋᔪᒪᓐᖏᑕᕋ. ᒪᑯᐊ 

ᖃᐅᔨᒪᓇᓐᖏᑦᑐᐃᑦ ᐅᐊᑦᑎᔭᐅᒋᐊᓖᑦ 

ᓇᓗᓇᐃᖅᑕᐅᑦᑎᐊᓚᐅᓐᖏᓐᓂᖏᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᓯᐊᓄᖔᖅ ᓅᒋᐊᓕᕐᓚᖓ. 

ᖁᔭᓐᓇᒦᒃ. ᐊᐱᖅᑎᖃᕈᒪᔪᖓᓕ ᑕᐃᒪ ᑕᐃᒃᑯᓂᖓ 

ᑭᒃᑯᑐᐃᓐᓇᕐᓂᖏᓛᒃ ᐅᔭᕋᓐᓂᐊᕐᕕᒻᒥ 

ᐃᖅᑲᓇᐃᔭᖅᑐᓂ ᓄᓇᕗᒻᒥ. ᑕᐃᒃᑯᐊ ᖃᕋᓴᐅᔭᒃᑯᑦ 

ᓂᕈᐊᕈᓐᓇᔾᔮᓛᓐᖏᒻᒪᑕ 2021-ᒥ. ᐊᒻᒪ 

ᐊᑐᓕᖁᔨᓯᒪᓪᓗᑎᑦ ᓂᕈᐊᕈᔾᔨᖃᑦᑕᕐᓂᖅ 

ᐊᑐᖅᑕᐅᓗᐊᖁᔪᒍᓐᓃᕋᔅᓯᐅᒃ. 

ᓴᓂᓕᕇᑎᑦᑎᒍᓐᓇᖅᑮᑦ 2017-ᒥ ᓂᕈᐊᕐᓂᐅᔪᔪᓂᑦ 

ᐊᒻᒪᑦᑕᐅᖅ ᓂᕆᐅᒋᔭᐅᔪᓂᑦ 2021-ᒥ 

ᓂᕈᐊᕐᓇᐅᓕᖅᑲᑦ? ᑕᐃᑲᓂ ᐊᔾᔨᒌᓐᖏᓐᓂᖃᓛᖅᑳᑦ 

ᑭᓇᑐᐃᓐᓇᖅ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ 

ᐃᖅᑲᓇᐃᔭᕆᐊᖃᖅᐳᑦ ᐊᖏᕐᕋᖅᓯᒪᕙᑦᑐᑎᑦ 

ᓇᓪᓕᒃᑭᑕᖃᑎᖃᖅᑐᑎᑦ, ᓂᕈᐊᕈᓐᓇᓛᕋᓗᐊᕐᒪᖔᑕ 

ᓂᕈᐊᕐᓇᐅᓕᖅᑲᑦ? ᓂᕈᐊᕐᓂᕆᖃᑦᑕᖅᑕᖏᑦ 

ᐊᔾᔨᑐᐃᓐᓇᕆᓛᖅᑳ ᐅᕝᕙᓘᓐᓃᑦ ᐊᓯᔾᔨᖅᓯᒪᓛᖅᑲ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕗᕆᑦᓚᓐ.  

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᑦᑕᐅᖅ ᒥᔅᑕ ᒪᐃᓐ ᐊᐱᕆᒻᒪᑦ 

ᑕᐃᒫᒃ. ᐄ. ᐅᖃᐅᓯᕆᐊᕐᔪᖃᐅᒻᒥᒐᒃᑯᑦᑕᐅᖅ 

ᐱᓕᕆᒐᓱᒋᐊᕆᐊᖃᓛᖅᐸᓪᓚᐃᔪᒍᑦ 

ᑭᐅᑦᑕᐅᑎᒋᒐᓱᖃᑦᑕᕐᓗᑕ, ᐃᓛᒃ 

ᓱᒋᐊᑦᑕᐅᑎᒋᖃᑦᑕᕐᓗᑕ ᐊᐳᖅᑕᕈᑎᖃᑲᓪᓚᓂᖅᑲᑦ 

ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ ᐊᒻᒪ ᐅᐃᒍᒋᐊᖅᓯᓂᖅ 

ᓯᕗᓂᐊᒍᑦ ᓂᕈᐊᕈᓐᓇᕐᓂᐅᔪᓂᒃ.  

 

ᐊᒻᒪᓗᑦᑕᐅᖅ ᑲᔪᖏᖅᓴᐃᓛᕐᒥᔪᖓ ᓄᓇᕗᒻᒥᐅᓂᒃ 

ᓂᕈᐊᖅᓴᕋᐃᖁᔨᓗᖓ, ᐃᓛᒃ 

ᓂᖁᐊᖅᓴᕋᐃᒍᓐᓇᖅᑲᖅᑲᑦ. ᒫᓐᓇ ᖃᓪᓗᓈᓃᑦᑐᐃᑦ 

ᓵᓐᖓᒐᓱᑉᐸᑲᑦᑎᒍᑦ ᐊᒻᒪ ᐅᔭᕋᓐᓂᐊᕕᒻᒦᑦᑐᐃᑦ. 

ᑭᓯᐊᓂ, ᐊᓯᒃᑲᓐᓂᖏᑦ 

ᐃᓱᒪᒋᓗᐊᓲᕆᓐᖏᓐᓇᑦᑎᒍᑦ. ᑕᑯᒋᐊᕐᔫᒥᒍᑦᑕᖃᐃ 

ᑲᔪᖏᖅᓴᐃᒋᐊᕐᓗᑕ ᓄᓇᕗᒻᒥᐅᓕᒫᓂᒃ 

ᑎᑎᖅᑲᓂᐊᕐᕕᒃᑯᑦ ᓂᕈᐊᖁᔨᓗᑕ. 

ᐊᖏᕐᕋᖅᓯᒪᑐᐃᓐᓇᕐᓗᓯ ᓂᕈᐊᕐᓗᓯ.  

 

ᐅᔭᕋᓐᓂᐊᕐᕕᓐᓄᓪᓕ ᑖᓐᓇ ᕼᐊᒻᓚᐃᑦ 

ᓂᕈᐊᖅᑎᓪᓗᒋᑦ ᐊᕐᕕᐊᕐᒥ ᖃᒪᓂ’ᑐᐊᕐᒥᓗ 

ᑕᑯᓚᐅᖅᑐᒍᑦ ᓂᕈᐊᕐᓇᐅᓕᖅᑎᓪᓗᒍ ᐊᒥᓱᐊᓗᐃᑦ 

ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᓕᕐᖓᑕ 

ᑕᐅᓇᓂᒥᐅᑕᐃᑦ. ᐊᐅᓪᓛᖅᑕᖅᑐᐃᑦ ᓂᕈᐊᕐᕖᑦ 

ᐅᔭᕋᓐᓂᐊᕐᕕᓐᓅᖅᑎᑉᐸᓐᖏᒻᒥᒐᑦᑎᒍᑦ 

ᓄᓇᓕᑦᑎᓐᓄᑦ ᑐᕌᖓᒻᒪᑕ. ᐊᕐᕕᐊᕐᒥᓕ 

ᐃᒪᐃᓕᐅᔪᔪᒍᑦ, ᐊᔾᔨᐅᓐᖏᑦᑐᒥᒃ 

ᓂᕈᐊᕐᕕᖃᖅᑎᑎᓪᓗᑕ ᖃᖓᑕᓲᒃᑯᕕᖕᒥ 

ᐅᔭᕋᓐᓂᐊᖅᑏᑦ ᐊᐅᓪᓚᑎᓪᓗᒋᑦ 

ᑎᑭᓕᖅᑎᓪᓗᒋᓪᓘᓐᓃᑦ ᓂᕈᐊᖅᑎᑕᐅᖃᑦᑕᔪᔪᑦ. 

 

ᐊᓪᓚᕝᕕᒐ ᒪᐅᖓ ᐊᓯᖏᓐᓄᑦ ᓴᖑᖃᑦᑕᕈᓘᔭᕐᓂᖓ 

ᑭᒃᑯᓕᒫᓂᒃ ᓂᕈᐊᕈᓐᓇᖃᑕ 

ᓂᕈᐊᖅᑎᑦᑎᖃᑦᑕᓂᐊᖅᑐᑦ ᐱᒐᓱᐊᖅᑲᑕ, 

ᓂᕈᐊᕈᒪᑉᐸᑕ. ᐅᔭᕋᓐᓂᐊᕐᕕᒻᒥᓕ ᐅᖃᖅᑐᖃᖅᑲᑦ 

ᓂᕈᐊᕈᓐᓇᔮᓐᖏᓐᓇᒪ ᐊᒻᒪᓗ ᑎᑎᖅᑲᓂᐊᕐᕕᒃᑯᑦ 

ᑐᔅᓯᕋᓚᐅᕐᒥᓇᓂ ᓂᕈᐊᕈᒪᓐᓂᓐᖏᑉᐸᑦ, ᑕᐃᒪᓕ 

ᑕᐃᓐᓇ ᓂᕈᐊᕈᓐᓇᓐᖏᑐᐃᓐᓇᕆᐊᓕᒃ ᐊᓯᐊᒍᑦ 

ᓂᕈᐊᕐᕕᖃᖅᑐᒥᓂᕕᔾᔪᐊᕌᓘᓚᐅᕋᓗᐊᕐᓗᓂ. 

ᐸᐃᑉᐹᒃᑰᓐᖏᑦᑐᖅ, ᐅᖄᓚᐅᑎᒃᑯᖔᖅ 

ᓂᕈᐊᖅᑎᑦᑎᒍᓐᓇᕐᒥᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᕗᕆᑦᓚᓐ 

ᐱᒻᒪᕆᐊᓘᓱᒋᒐᒃᑯᑦᑕᐅᕐᖏᓛᒃ 

ᐊᒥᓲᓂᖅᓴᕈᖁᒍᑦᑎᒍᑦ ᓄᓇᕗᒻᒥᐅᑕᐃᑦ 

ᐅᔭᕋᓐᓂᐊᕐᕕᓕᐊᖃᑦᑕᖅᑐᑦ ᐃᑲᔪᕈᓐᓇᑦᑕᕈᑦᑎᒍᑦ 

ᓇᐅᒃᑯᒃᑭᐊᖅ. ᑕᐃᒃᑯᐊᑦᑕᐅᖅ ᓇᒻᒥᓂᖅ 

ᐱᒐᓱᐊᕆᐊᖃᕐᒥᒻᒪᑕ ᑐᑭᓯᔭᕋ.  

 

ᓄᓇᑦᓯᐊᕐᒧᑦ ᑕᐃᒪ ᐊᐱᖅᑯᑎᖃᒃᑲᓐᓂᕈᒪᒐᒪ. 

ᒫᓐᓇᓕᓴᐅᓛᖅ ᓂᕈᐊᕐᓇᕆᓯᒪᔭᖓᑦ ᒪᒃᑯᒃᑐᓂᒃ 

ᑭᒡᒐᑐᖅᑎᖃᖅᑎᑦᑎᓐᓂᕐᖓᑕᒎᑦ. ᑐᑭᓯᓯᒪᔭᒃᑯᓪᓕ 

ᐃᓅᓱᓐᓂᖅᓴᐃᑦ ᒪᒃᑯᓂᔅᓴᐃᑦ ᐃᖅᑲᓇᐃᔭᖅᑐᑦ 

ᑕᖅᑲᐅᖓ ᑎᑭᐅᑎᑎᑕᐅᒐᓱᑦᑐᑎᑦ 

ᑕᐃᒪᐃᓪᓗᐊᖃᑎᒥᓂᑦ ᓂᕈᐊᕆᐊᖅᑐᖁᔨᓂᐊᕐᖓᑕ. 

ᑖᓐᓇ ᐅᐃᒍᒋᐊᖅᓯᓂᕐᔫᔮᖅᑐᖅ 

ᐱᓕᕆᐊᕆᓚᐅᖅᓯᒪᔭᔅᓯᓐᓂᒃ 2017-ᖑᑎᓪᓗᒍ 

ᒪᒃᑯᒃᑐᓂᒃ ᐃᓅᓱᑦᑐᓂᒃ ᓂᕈᐊᕆᐊᖅᑐᖅᑐᓄᑦ 

ᓂᕈᐊᕐᕕᓐᓂ ᐃᖅᑲᓇᐃᔭᖅᑎᑎᓐᓂᕋᔅᓯ. 

ᐊᓕᐊᓇᐃᑦᑐᓃᓛᒃ ᑕᒪᓐᓇ ᐃᖅᑲᓇᐃᔭᕐᕕᒋᒋᐊᖓ 

ᐃᓅᓱᑦᑑᓪᓗᓂ. ᑖᓐᓇ ᐃᓱᒪᒋᔭᐅᕚ ᑭᖑᓪᓕᕐᒧᑦ 

ᓂᕈᐊᕐᓇᐅᓛᖅᑐᒧᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑕᐃᓐᓇ ᓄᓇᑦᓯᐊᕐᒥ 

ᓂᕈᐊᖅᑐᓕᕆᔨᐅᖃᑎᒐ 

ᖁᕕᐊᓱᓪᓚᕆᒃᑲᔭᖅᐸᓪᓚᐃᔪᖅ ᑕᑯᓐᓈᕋᒃᑯ 

ᑕᐃᔅᓱᒪᐅᑉ ᑕᑯᓐᓈᕋᑦᑕ ᐱᒋᐊᖅᑎᑕᒥᓂᖏᓐᓂᒃ 

ᒪᒃᑯᑦᑐᓄᑦ ᑎᑭᐅᑎᑎᒐᓱᐊᕐᓂᕐᒥᒃ. ᐄ, ᑕᒪᒃᑯᐊ 

ᒪᒃᑯᒃᑐᓂᑦ ᑭᒡᒐᑐᖅᑎᖃᕐᓂᖅ ᓄᓇᑦᓯᐊᕐᒥ 

ᐱᐅᓪᓚᕆᓚᐅᖅᑐᖅ. ᓄᓇᑦᓯᐊᕐᒥ 

ᐱᓕᕆᑦᑎᐊᖅᑐᐊᓘᒻᒪᑕ, ᓇᒥᓕᒫᕐᖏᓛᒃ ᑲᓇᑕᒥ. 

ᑖᓐᓇ ᑲᓇᑕᒥᐅᓕᒫᓄᑦ ᑕᑯᓐᓈᖅᑕᐅᔪᖅ. ᑕᐃᒃᑯᐊᓕ 

ᐱᓕᕆᔾᔪᑎᖏᑦ ᑭᓱᕈᓘᔭᖏᑦ ᐊᔾᔨᒋᓐᖏᒥᒻᒪᒋᑦ 

ᐱᑦᑕ. ᓇᐃᓈᕐᓗᒍ, ᐄ, ᑖᓐᓇ ᒪᒃᑯᑦᑐᓂᑦ 

ᑭᒡᒐᑐᖅᑎᖃᕐᓂᖅ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6249 

ᐱᐅᔪᐊᓗᒃ ᐊᒻᒪ ᓄᓇᑦᓯᐊᖅ ᓂᕈᐊᖅᑐᓕᕆᔨᖏᑦ 

ᐱᓕᕆᖃᑎᒋᔪᓐᓇᕐᓂᐊᖅᑕᒃᑲ ᖃᓄᖅ ᑖᓐᓇ ᒫᓂ 

ᐊᑐᖅᑕᐅᒍᓐᓇᕋᔭᕐᒪᖔᑦᑕᐅᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᖁᕕᐊᓇᖅᑐᖅ ᑐᓴᕆᐊᔅᓴᖅ ᑖᓐᓇ 

ᑕᑯᒋᐊᕐᓂᐊᕋᕕᐅᒃ. ᑕᑯᒥᓇᖅᑐᕐᔫᔮᕐᖓᑦ 

ᖃᑦᑏᓐᓇᕕᔾᔪᐊᑯᓘᖃᑦᑕᑎᓪᓗᒌᓛᒃ ᒪᒃᑯᑦᑐᐃᑦ 

ᓂᕈᐊᕆᐊᖅᑐᖅᑐᑦ. 

 

ᒪᑉᐱᒐᖓ 11-ᖓᓂ ᐅᓂᒃᑳᓕᐊᒥᓂᕐᓂᒃ 

ᐅᖃᖅᓯᒪᒻᒪᑦ ᓄᓇᕗᒻᒥ ᓂᕈᐊᖅᑐᒥᓃᑦ 

ᖃᕋᓴᐅᔭᒃᑯᑦ ᐳᓛᕈᑎᒃᑯᑦ ᑕᑯᔅᓴᐅᖃᑦᑕᓂᕐᖓᑕ 

2017-ᖑᑎᓪᓗᒍ ᐊᒻᒪᓗ ᒪᐅᓇᑐᐃᓐᓇᖅ 

ᓂᕈᐊᕐᓂᐅᕋᑖᓚᐅᖅᑐᖅ ᐃᓱᒪᒋᓪᓗᒍ, ᐅᑯᐊ ᐱᐅᔪᑦ 

ᑐᑭᓯᒃᑲᓐᓂᕈᑎᔅᓴᓂᒃ ᐱᑎᑦᑎᒍᓐᓇᕋᔅᓯ 

ᑭᒃᑯᑐᐃᓐᓇᕐᓄᑦ. ᒪᓕᒐᓕᐅᖅᑎᐅᖃᑎᒐ ᒥᔅᑕ 

ᓯᒪᐃᓚᒃ ᐊᒻᒪᓗ ᐲᑐᓴᓐ ᐃᓕᔭᐅᑐᐃᓐᓇᕐᖓᑎᒃ. 

ᖃᐅᔨᓚᐅᖅᑐᖓ ᑖᓐᓇ ᓴᖅᑭᑐᐊᓪᓚᕆᒃᑲᕕᐅᒃ 

ᓂᕈᐊᖅᑐᓕᕆᔨᒃᑯᑦ ᓴᖅᑮᑐᐊᕐᖓᑕ ᐳᓚᐅᑎᕕᒻᒧᑦ 

ᖃᐅᔨᒪᓕᓚᐅᖅᑕᕋ. ᐱᕙᓪᓕᐊᔪᓕᕆᔨᒃᑯᑦ 

ᑐᓴᖅᑐᖃᓚᐅᖅᑎᓐᓇᒋᑦ. ᑖᓐᓇ 

ᐱᐅᔪᕕᔾᔪᐊᕌᓘᓱᒋᔭᕋᓕ ᐱᒋᐊᖅᑎᑕᒥᓂᐅᔪᖅ 

ᐳᓚᐅᑎᕕᒃᑯᑦ ᖃᕋᓴᐅᔭᒃᑯᑦ. ᑖᓐᓇ 

ᐅᖃᐅᓯᕆᒍᒪᑐᐃᓐᓇᕋᑖᖅᑕᕋ. 

 

ᑭᖑᓪᓕᖅᐹᖅ ᐊᐱᖅᑯᑎᒋᔪᒪᒐᕋ ᒪᕐᕉᒃ, ᒪᕐᕉᖅᑲᐃ. 

ᓯᕗᓪᓕᖅᐹᖅ, ᑖᓐᓇ 

ᓂᕈᐊᕆᐊᖅᑐᕆᐊᖃᓪᓚᕆᑦᑎᑦᑎᒐᓱᐊᕐᓂᖅ. ᑖᓐᓇ 

ᐅᖃᐅᓯᐅᓯᒪᕚ? ᑲᑎᒪᖃᑎᖃᖅᑎᓪᓗᓯ 

ᓂᕈᐊᖅᑐᓕᕆᔨᐅᖃᑎᔅᓯᓐᓂᒃ ᑲᓇᑕᒥ 

ᑕᐃᒪᐃᓕᑎᒐᔅᓴᐅᕚ? ᕿᒥᕐᕈᒐᔅᓴᐅᕚ? ᖃᓄᖅ 

ᑭᒃᑯᓕᒫᕌᓗᐃᑦ ᓂᕈᐊᕆᐊᖃᓪᓚᕆᓕᖅᑎᑕᐅᓗᑎᑦ 

ᓄᓇᕗᒻᒥᐅᑕᐃᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. ᓇᐃᓈᕐᓗᒍ, 

ᐋᒡᒐ. ᑲᓇᑕᒥᓕ ᐅᖃᐅᓯᐅᓂᖓ ᑕᐃᒫᒃ 

ᐅᖃᐅᓯᐅᓐᖏᒻᒪᕆᑦᑐᖅ. ᐊᓯᐊᒎᕐᕕᖃᕋᓂ 

ᓂᕈᐊᕆᐊᖅᑐᕆᐊᖃᖅᑎᑦᑎᓂᖅ ᓯᓚᕐᔪᐊᕐᒥ, 

ᓄᓇᕐᔪᐊᕐᒥ ᐋᔅᑐᕋᐃᓕᐊ ᑕᐃᒪᐃᑦᑑᖃᑕᐅᔪᖅ 

ᓂᕈᐊᕆᐊᖅᑐᕆᐊᖃᓪᓚᕆᑦᑐᐃᑦ ᐊᑭᓖᑎᑕᐅᓲᑦ 

ᓂᕈᐊᕆᐊᖅᑐᓂᓐᖏᑦᑐᖅ. ᑕᕝᕙᑐᐊᕐᓕ ᑖᓐᓇ 

ᖃᐅᔨᒪᔭᕋ, ᑐᓴᐅᒪᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ 

ᓂᕈᐊᕆᐊᖃᓪᓚᕆᑦᑐᐊᓘᑎᑦᑎᓂᖅ 

ᕿᒥᕐᕈᐊᖅᑕᐅᒍᒪᔫᔮᓐᖏᑦᑐᖅ ᑲᓇᑕᒥ ᓄᓇᕗᒻᒥ. 

ᕿᒪᑐᐃᓐᓇᓕᕐᓚᒍ ᑖᓐᓇ.  

 

ᑭᖑᓪᓕᖅᐹᖅ ᐊᐱᖅᑯᑎᒐ ᑮᓇᐅᔭᓕᕆᓂᕐᒥᒃ 

ᐱᔾᔪᑎᖃᖅᑐᖅ ᐆᒪᑉ ᐅᓂᒃᑳᓕᐊᒥᓂᐅᑉ ᑐᓄᐊᓂ 

ᐅᐃᒍᖓᓂ G. ᒪᑉᐱᒐᖓ 106. ᑖᓐᓇ 2017-ᒥ 

ᓂᕈᐊᕐᓂᕐᒥ ᐱᔾᔪᑎᖃᖅᑐᖅ. ᑕᑯᓐᓈᕋᒪ 

ᐱᔨᑦᑎᕋᕐᓂᕐᒧᑦ ᑳᓐᑐᕌᒃᑦ-ᒧᑦ ᖃᑦᑎᐅᓂᖓ. 

ᐊᑐᕋᔅᓴᒥᐊᓕᒥᓃᑦ $782,000 ᑮᓇᐅᔭᑦ, ᐊᒻᒪ 

ᐊᑐᓪᓚᕆᑦᑐᒥᓂᐅᓪᓗᑎᒃ $1.046 ᒥᓕᐊᓐ 

ᑮᓇᐅᔭᓂᒃ ᐱᔨᑦᑎᕋᕐᓂᕐᒧᑦ ᑳᓐᑐᕌᒃᑦ-ᖑᒻᒪᑕ. 

ᓱᒻᒪᓄᓇ ᐊᖏᓂᖅᓵᓗᒻᒥ ᐊᑐᕐᓂᖅᑲᑦ? 

ᓴᓂᕐᕙᖅᑕᒥᓃᑦ, ᓴᓂᕐᕙᖅᓯᒪᔭᓕᒫᖏᓐᓂᒃ 

ᐊᑖᓃᑦᑐᒥᓂᐅᒐᓗᐊᕐᖑᓇ. ᓱᒻᒪᓄᑯᐊ ᐊᔾᔨᒌᓐᖏᓚᑦ 

ᐱᔨᑦᑎᕋᕐᓂᕐᒧᑦ ᑳᓐᑐᕌᒃᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑕᐃᒫᒃ. 

ᐅᖃᖅᑲᐅᒻᒥᒐᒪ ᑕᐃᒪ ᐅᐊᑦᑎᐊᕈ 

ᓂᕈᐊᖅᑐᓕᕆᔨᓂᒃ ᐃᖅᑲᓇᐃᔮᖅᑖᑎᑦᑎᖃᑦᑕᔪᒐᑦᑕ 

170-180 ᐃᖅᑲᓇᐃᔭᑲᐃᓐᓇᑎᑦᑐᒋᑦ. ᑕᐃᒪᓕ 

ᐃᖅᑲᓇᐃᔭᑲᐃᓐᓇᖅᑐᐃᑦ ᑮᓇᐅᔾᔭᔅᓵᖏᓐᓂᒃ 

ᐱᖃᑦᑕᖅᑐᑎᑦ. ᒫᓐᓇᓕ ᖃᐅᔨᓚᐅᖅᑐᒍᑦ 

ᐅᓪᓗᐃᓐᓇᖅ ᐃᖅᑲᓇᐃᔮᖅᑖᑎᑦᑎᒐᐃᒐᑦᑖ, 

ᐱᒻᒪᕆᐊᓗᒻᒧᓂᓛᒃ, 

ᐃᖅᑲᓇᐃᔭᕆᐊᓐᖐᓐᓇᖅᑐᖃᕆᐊᖃᓐᖏᓪᓚᕆᒻᒪᑦ, 

ᐃᒫᒃ ᓈᒻᒪᑦᑐᑯᓗᓐᓂᒃ ᑮᓇᐅᔾᔭᔅᓴᑎᒋᐊᖃᖅᑐᒍᑦ 

ᑮᓇᐅᔭᖅᑖᖅᑎᓇᓵᓗᐊᕈᒪᓲᕆᓐᓇᑎᒍᓗ ᑳᓐᑐᕌᒃᑦ-

ᒃᑯᑦ ᐃᖅᑲᓇᐃᔭᖅᑎᑖᕆᒍᑦᑎᒍᑦ. ᑖᓐᓇ ᑕᕝᕙ 

ᑕᐃᒫᒃ ᐱᖔᔪᒐᑦᑎᒍᑦ ᐱᔨᑦᑎᕋᕐᓂᕐᒧᑦ ᑳᓐᑐᕌᒃᑦ 

ᐊᖏᓂᖅᓴᐅᖔᖅᑯᑦ. ᑕᐃᒫᒃ 

ᐸᕐᓇᓯᒪᔪᒐᓗᐊᕋᑦᑎᒍᑦ, ᑭᓯᐊᓂᑦᑕᐅᖅ ᐊᓯᐊᓄᑦ 

ᐊᑦᑐᖅᑕᐅᓯᒪᒻᒥᔪᖅ.  

 

ᐊᑐᖅᑐᐊᕈᑏᑦ ᐃᓪᓗᐃᑦ 

ᐊᑭᑦᑐᐸᓪᓕᐊᔪᐊᓗᑐᐃᓐᓇᐅᒻᒥᒻᒪᑕ 

ᐊᑐᖅᑐᐊᕋᓱᑦᑐᒋᑦ ᐱᓐᖑᐊᕐᕕᕈᓘᔭᐃᑦ ᒪᑯᐊ 

ᓄᓇᓕᓐᓂ. ᓄᓇᕘᓕᒫᒥ ᐊᑐᖅᑐᐊᖃᑦᑕᕋᑦᑕ 

ᓄᓇᓕᓕᒫᐸᓗᑦᑎᐊᓐᓂ ᑕᖅᑮᓐᓄᒃ ᒪᕐᕉᓐᓄᒃ 

ᑳᓐᑐᕌᓂᑦ ᓇᐃᑦᑐᒥᓪᓗ ᐊᑭᑐᔪᐊᓘᒍᓐᓇᖅᑐᓂ. 

ᐃᓚᖏᑦᑕᐅᖅ ᑕᐃᒫᑎᒋᐊᓗᒃ 

ᐊᑭᑦᑐᓂᐊᖅᑐᒋᔪᓐᖏᒃᑲᓗᐊᕋᑦᑎᒍᑦ, ᐊᒻᒪ 

ᐊᑐᓗᐊᓐᖏᔅᓯᒪᕗᒍᑦ ᐱᔾᔪᑎᒋᓪᓗᒍ 

ᐊᔅᓱᕈᕐᓂᖅᓴᐅᒋᐊᖃᓚᐅᕋᑦᑕ ᑮᓇᐅᔭᓂᒃ 

ᐊᑐᓗᐊᖅᑕᐃᓕᒪᓪᓗᑕ. ᐊᓪᓚᕝᕕᕗᓪᓗ 

ᐊᐅᓚᑦᑎᐊᓂᖅᓴᐅᓕᔪᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᓇᓗᓇᐃᖅᑐᕋᕕᐅᒃ. 

ᖃᐅᔨᒪᔪᖓ ᒪᑉᐱᒐᖓ 103-ᒥ ᑐᑦᓯᕋᕋᔅᓯ ᑖᒃᑯᐊ 

ᐱᔭᕆᐊᑭᓪᓕᑎᕋᓱᒃᑲᔅᓯᐅᒃ 

ᐃᖅᑲᓇᐃᔭᑲᐃᓐᓇᖃᑦᑕᖅᑎᓯ 

ᑮᓇᐅᔭᖅᑖᖅᑎᑕᐅᑦᑎᐊᖃᑦᑕᓂᐊᕐᖓᑕ. ᑖᓐᓇ 

ᐱᐅᔪᖅ. 

 

ᑭᖑᓪᓕᐊᖅᐹᖅ ᐊᐱᖅᑯᑎᒐ, 

ᑭᖑᓪᓕᐹᓪᓚᕆᐅᓕᖅᑐᖅ. ᐃᓱᒪᖅᓱᑎᑦᑎᓂᕐᒥᒃ ᐊᒻᒪ 

ᓂᕈᐊᖅᑎᑦᑎᓂᒥᒃ ᐋᖅᑮᒐᓱᑦᑐᑎᒃ ᑭᓱᑐᐃᓐᓇᕐᒥᒃ. 

ᓇᒥᑐᐃᓐᓇᖅ ᑲᓇᑕᒥ ᒪᓕᑦᑕᐅᓲᖑᒻᒪᑦ 

ᑭᓱᑐᐃᓐᓇᕐᒥᒃ ᐃᓱᒫᓗᓇᖅᑐᖃᓕᕋᐃᒻᒪᑦ 

ᐃᓄᒋᐊᓄᑦ, ᐆᑦᑑᑎᖃᑲᐃᓐᓇᕐᓚᖓ ᓄᖑᔪᐃᑦᑐᒥᒃ 

ᐅᔭᕋᓐᓂᐊᕐᓂᖅ. ᑖᓐᓇ ᐃᓚᖏᓐᓂᒃ 

ᐊᑐᖅᑕᐅᒋᐊᖃᔾᔭᓐᖏᓚᖅ 

ᐱᓕᕆᐊᖑᖁᔭᐅᔾᔭᓐᖏᓚᖅ ᐊᕕᑦᑐᖅᓯᒪᓂᖏᑕ 

ᒐᕙᒪᖏᓐᓄᑦ ᐊᒻᒪᓗ 

ᐅᖃᐅᓯᐅᔪᕕᔾᔪᐊᕌᓘᖃᑦᑕᕐᖔᑦ. ᑖᓐᓇ 

ᐆᑦᑑᑎᒋᓪᓗᒍ, ᐃᓱᒫᓗᓇᖅᑐᖁᑎᖃᕐᓂᕈᔅᓯ 

ᐊᖏᖃᑎᒌᒍᑕᐅᒍᓐᓇᓐᖏᑦᑐᒥᓪᓘᓐᓃᑦ 

ᓄᓇᕗᒻᒥᓄᑯᐊ ᓂᕈᐊᖅᑐᓕᕆᔨᒃᑯᑦ ᐊᑐᐊᒐᖃᖅᑳᑦ 

ᐱᓕᕆᕙᓪᓕᐊᔾᔪᓯᖃᖅᑲᑦ ᓂᕈᐊᖅᑎᑦᑎᒍᓐᓇᕐᓗᓯ 

ᑭᓱᑐᐃᓐᓇᕐᒥᒃ ᖃᓄᖅ ᐃᓱᒪᑖᕈᑎᐅᒐᓱᐊᖅᑐᒥᒃ?  

 

ᓄᓇᑦᓯᐊᖅ ᐊᕕᑕᐅᒐᓱᑦᑎᓪᓗᒍ ᑕᕝᕙ ᑖᓐᓇ 

ᐆᑦᑑᑎᒐ. ᐆᑦᑑᑎᒋᔪᓐᓇᖅᑕᕋ 

ᒫᓐᓇᓕᓴᐅᓛᖑᕙᓪᓚᐃᔪᖅ, ᐃᓛᒃ 

ᐅᐊᑦᑎᐊᕈᑲᓪᓚᐅᓕᕐᒥᔪᕐᖏᓛᒃ. ᖃᓄᖅ 

ᐊᐅᓚᒃᑲᔭᖅᑲ? ᐊᖅᑭᑦᑎᕆᓯᒪᑦᑕᐅᑎᒋᕕᓰ 

ᐊᐅᓚᑦᑎᒍᑎᔅᓴᒥᒃ ᑕᐃᒫᒃ 

ᓂᕈᐊᖅᑎᑦᑎᔪᖃᕐᓂᐊᖅᑎᓪᓗᒍ ᑭᓱᑐᐃᓐᓇᕐᒥᒃ 

ᐋᖅᑮᒐᓱᓪᓗᑎᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᒪᐃᓐ ᑭᖑᓪᓕᖅᐹᕆᕋᑖᕋᕕᐅᒃ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐄ, ᓄᓇᕗᒻᒥ ᑖᒃᑯᐊ ᒪᓕᒐᐃᑦ ᐅᕙᒍᑦ 

ᐊᐱᖅᑯᑎᐅᒑᖓᑕ ᓂᕈᐊᕈᑕᐅᒋᐊᖃᕌᖓᑕ ᑖᒃᑯᐊ 

ᓇᓪᓕᐊᓐᖑᒐᓗᐊᖅᑲᑦ ᕼᐊᒻᓚᒃᑯᑎᒍᓪᓘᓐᓃᑦ 

ᓂᕈᐊᕆᐊᖃᖅᑎᑦᓯᑉᐸᑕ ᐊᐱᖅᓱᕐᓂᒃᑯᑦ 

ᐃᓄᖁᑎᒋᔭᖏᓐᓂᒃ. ᑖᓐᓇ ᓄᓇᓕᖕᓄᑦ ᐅᓇ 

ᐊᐱᖅᑯᑕᐅᔭᕋ ᐅᕝᕙᓘᓐᓃᑦ ᓄᓇᕘᓕᒫᒧᑦ ᑖᓐᓇ 

ᑕᐃᒪᓐᓇ ᕿᓂᖅᑕᐃᑦ ᑖᓐᓇ. 

 

ᒪᑯᐊᑦᑕᐅᖅ ᓄᓇᐃᑦ ᓂᐅᕕᐊᑦᓴᐅᒋᐊᖃᕐᓂᖏᓐᓂᒃ 

2016. ᓄᓇᓕᓕᒫᑦ ᐊᐱᕆᔭᐅᓚᐅᖅᓯᒪᖕᒪᑕ 

ᓂᐅᕕᐊᑦᓴᖃᖃᑦᑕᕈᒪᒻᒪᖔᑕ ᓄᓇᖁᑎᒋᔭᖏᓐᓂᒃ 

ᓄᓇᓕᖕᓂ. ᑖᓐᓇ ᐃᓛᓐᓂᒃᑯᑦ 

ᓴᖅᑭᑕᐅᓲᖑᓐᖏᒻᒥᔪᐃᑦ ᐊᑭᑐᔫᓂᖏᓐᓄᑦ 

ᐊᒻᒪᓗᑦᑕᐅᖅ ᖃᐅᔨᓴᓲᖑᔭᕗᑦ ᑖᒃᑯᐊ ᐊᑖᒎᖓᔪᑦ 

ᐊᓯᐊᒍᑦ ᒪᓕᒐᖅᑎᒍᑦ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐊᑎᕐᒥᒃ ᑕᑯᓐᓈᕐᒥᒐᒪ ᓱᓕ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᐃᓄᒃᑎᑑᖓᔪᑦ ᐱᑕᐃᓐᓇᕋᑖᖅᑲᐅᒐᒃᑭᑦ 

ᖃᓪᓗᓈᑎᑐᑦ ᐃᓚᖏᓐᓂᒃ 

ᐅᖃᓕᒫᑦᑎᐊᕈᓐᓇᖃᑦᑕᓐᖏᓐᓇᒪ. 

ᐅᖃᓕᒫᕈᓐᓇᕋᓗᐊᖅᑐᖓ 

ᐅᖃᓕᒫᖅᑕᐃᓐᓇᕆᔪᓐᓇᖃᑦᑕᓐᖏᓐᓇᒃᑭᑦ. ᐅᑯᐊ 

ᐅᖃᓕᒫᓕᑕᐃᓐᓇᖅᑲᐅᒐᒃᑭᑦ ᐃᓄᒃᑎᑑᖓᔪᑦ 

ᑕᑯᔭᐃᓐᓇᕆᓐᖏᑕᕋᓗᐊᒃᑲ ᓱᓕ. 

 

ᐆᒥᖓ ᓯᕗᓪᓕᕐᒥ ᐊᐱᕆᑲᐃᓐᓇᕐᓗᖓ, ᑕᐃᒪ 

ᑕᒪᓐᓇ ᓂᕈᐊᕐᓂᖅ ᐱᒻᒪᕆᐊᓘᒻᒪᑦ ᐊᒻᒪ 

ᓂᕈᐊᕋᔅᓴᐅᓂᖅ. ᓂᕈᐊᕋᔅᓴᐅᖃᑦᑕᖅᑐᑦ ᑕᒪᒃᑯᐊ 

ᓂᕈᐊᕋᔅᓴᐅᓕᕋᐃᒻᒪᑕ ᐊᑎᖏᑦ 

ᑐᓐᓂᖅᑯᑕᐅᖃᑦᑕᕐᖓᑕ ᓂᕈᐊᖅᑐᓕᕆᔨᒧᑦ 

ᑕᒪᒃᑯᓄᖓᓕ ᑲᒪᒋᔭᐅᓕᖅᐸᑦᑐᑎᑦ ᐊᑎᖏᑦ 

ᑭᒃᑰᒻᒪᖔᑕ. ᑕᐃᒪᓕ ᐊᑎᖓᓂᒃ 

ᓂᕈᐊᕋᔅᓴᐅᓇᓱᒃᑐᖃᓕᕐᓂᖅᑲᑦ ᐊᑎᕐᒥᓂᒃ 

ᐊᑎᕆᓐᖏᑕᒥᓂᒃ ᐊᑐᕐᓗᓂ 

ᓂᕈᐊᕋᔅᓴᐅᓇᓱᑦᑐᖃᕐᓂᖅᑲᑦ ᑕᒪᓐᓇ ᖃᓄᖅ 

ᖃᐅᔨᓴᖅᑕᐅᖃᑦᑕᖅᑲ ᑖᓐᓇᓚᑦᑖᖑᒐᓗᐊᕐᒪᖔᖅ 

ᓂᕈᐊᕋᔅᓴᐅᔪᖅ? ᑖᓐᓇᖃᐃ ᑐᑭᓯᓇᕐᓂᕈᒪ 

ᓯᕗᓪᓕᕐᒥ ᐊᐱᖅᑯᓯᕆᔭᕋ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᔪᒃᑖᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᕕᐊᒋᔭᕋ ᐊᐱᖅᑯᑎᒋᔭᖓᓂᒃ. ᒪᕐᕉᓐᓂᒃ 

ᕿᒥᕐᕈᒍᓐᓇᖅᑐᒍᑦ ᑖᓐᓇ ᓱᓕᔫᓂᖓᓂᒃ ᓱᓕᔪᓂᒃ 

ᐅᖃᖅᓯᒪᓲᖑᒻᒪᑕ ᑎᑎᕋᖅᑕᐅᔪᑦ 

ᐊᑎᓕᐅᕆᐊᖃᓲᖑᔪᖅ ᐊᒻᒪᓗ ᐅᑎᓕᐅᖅᑕᐅᓲᖅ 

ᓂᕈᐊᕐᓂᐅᔪᖅ ᐊᑎᓕᐅᖅᑕᐅᒋᐊᖃᓲᖑᖕᒪᑕ 

ᓂᕈᐊᖅᑏᑦ. 

ᐅᕙᒍᑦ ᐊᑐᕈᓐᓇᓲᖅ ᐊᑎᕐᓂᒃ ᓇᓪᓕᐊᓐᓂᑐᐊᖅ 

ᐊᑐᕈᒪᑉᐸᑦ ᐊᑎᓐᖑᐊᑐᐃᓐᓇᕐᒥᓪᓘᓐᓃᑦ. 

ᐃᓄᒃᑎᑐᓪᓘᓐᓃᑦ ᖃᓪᓗᓈᑎᑐᓪᓘᓐᓃᑦ ᐊᑎᖓᓂᒃ 

ᓇᓪᓕᐊᑐᐃᓐᓇᖅ ᑕᐃᓐᓇ ᐸᐃᑉᐹᖅ ᑎᑎᖅᑲᖁᑎ 

ᓂᕈᐊᕈᑕᐅᓂᐊᖅᑐᐃᑦ ᓇᓪᓕᐊᑦ 

ᓇᓖᕌᕈᑕᐅᓲᖑᒻᒪᑕ. ᐅᕙᒍᑦ ᐊᑏᑦ 

ᑎᑎᕋᖅᓯᒪᑦᓯᐊᖅᑳ? ᐃᓄᒃᑎᑐᑦ ᓈᒻᒪᒃᐹ? 

ᖃᓪᓗᓈᑎᑐᑦ ᑕᐃᒫᒃ ᓈᒻᒪᑉᐹ? ᐅᑉᐱᕆᒐᑦᑎᒍᑦ 

ᑕᐃᓐᓇ ᓂᕈᐊᕋᒃᓴᐅᔪᖅ ᖃᓄᖅ 

ᑎᑎᕋᕆᐊᖃᕐᒪᖔᕐᒥᐅᒃ ᐊᑎᓂᒃ. ᑖᓐᓇ 

ᑭᒡᒐᖅᑐᐃᒋᐊᖃᕋᒥ ᓇᒻᒥᓂᖅ ᐊᑎᕐᒥᓂᑦ 

ᖃᐅᔨᓴᖅᑕᐅᓲᖑᓐᖏᑦᑐᖅ ᐊᑎᖏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᓐᓇ 

ᐊᑎᖓ ᖃᐅᔨᔭᐅᑉᐸᑦ ᑖᓐᓇᐅᓐᖏᑦᑐᖅ 

ᓂᕈᐊᕋᔅᓴᐅᔪᖅ ᑕᕝᕗᖓ ᓄᓇᒧᑦ ᐊᑎᕆᓐᖏᑕᒥᓂᒃ 

ᐊᑐᖅᑎᓪᓗᒍ ᐊᑐᕐᓗᓂ ᓂᕈᐊᕋᔅᓴᐅᕋᓱᐊᕐᓂᕈᓂ, 

ᑕᐃᒪ ᖃᓄᐃᓕᔭᐅᒐᔭᖅᐸᑭᐊᖅ ᑖᓐᓇ 

ᖃᐅᔨᔭᐅᒃᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕿᔪᒃᑖᖅ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓛᒃ ᐊᑎᓪᓚᕆᒻᒥᓂᒃ ᖃᓄᑦᓴᓐᖏᑦᑐᐃᑦ. ᐅᕙᒍᑦ 

ᖃᐅᔨᒪᔭᑦᑎᒍᑦ ᐊᑐᕋᔪᒃᑕᖓᓂᒃ ᐊᑎᕐᒥᓂᑦ ᐊᑐᕈᓂ 

ᖃᓄᐃᓐᖏᑦᑐᖅ. ᓲᕐᓗ ᒫᑎᐅᖑᒃᐸᑦ, ᒫᑦ-

ᓚᔭᐅᑐᐃᓐᓇᕆᐊᕐᒥᔪᖅ ᓇᐃᑦᑑᓗᓂ. ᑖᓐᓇ 

ᐃᓅᕕᕕᓂᖓᑕ ᐊᑎᕆᓐᖏᒃᑲᓗᐊᖅᐸᐅᒃ 

ᖃᓄᐃᓐᖏᑦᑐᖅ. ᐅᕙᖓ ᐅᖃᑲᒻᒪᑦᑐᖃᕐᓂᕈᓂ 

ᐅᕝᕙᓘᓐᓃᑦ ᐊᑎᕆᔭᐅᒍᒥᓇᓐᖏᑦᑐᖅ 

ᐱᑦᓯᐊᕐᓂᓐᖏᑉᐸᑦ ᑕᐃᒪ ᑕᒡᒐ ᓱᒋᐊᕋᔭᖅᐳᖓ. 

ᐃᓱᒪᖅᓱᖅᑐᕐᓕ ᑕᐃᓐᓇ ᓂᕈᐊᕋᔅᓴᖅ ᐊᑎᖅ 

ᓇᓪᓕᐊᒃ ᐱᒍᒪᒻᒪᖔᑕ ᐊᑐᕈᒪᒻᒪᖔᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᕿᔪᒃᑖᖅ.  

 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᓕ 

ᑕᕝᕗᖓ ᑐᕌᖓᔪᒃᓴᐅᓐᖏᑦᑑᒐᓗᐊᖅ, ᑖᓐᓇᓕᑭᐊᖅ 

ᐃᓄᒃ ᐊᑎᓂ ᐊᑐᖅᑕᐅᔪᒥᓂᐅᑎᓪᓗᒍ 

ᓂᕈᐊᖅᑕᐅᓇᓱᓚᐅᓐᖏᓪᓗᓂ ᑖᓐᓇ ᐃᓄᒃ, 

ᐊᓯᒥᓄᑦ ᐊᑎᖓᑦ ᐊᑐᖅᑕᐅᔪᖅ ᑖᓐᓇ 

ᓂᕈᐊᕋᔅᓴᐅᓐᖏᑦᑐᖅ ᖃᓄᐃᓕᓂᖃᖅᑳ? ᐊᑎᖓᑦ 

ᐊᑐᖅᑕᐅᑐᐃᓐᓇᕐᓗᓂ ᓂᕈᐊᕋᔅᓴᐅᓐᖏᓪᓗᖓ ᐊᓯᒪ 

ᐊᓯᖔᖓᑦ ᐅᕙᖓ ᐊᑎᕋ ᐊᓯᖔᓐᓄᑦ 

ᐊᑐᖅᑕᐅᓗᓂ ᓂᕈᐊᕋᔅᓴᐅᔪᖃᓕᕐᓂᖅᑲᑦ ᐊᑎᕋ 

ᖃᐅᔨᒍᒃᑯ ᐃᓕᔭᐅᓯᒪᔪᖅ ᓂᕈᐊᕋᔅᓴᐅᓐᖏᓪᓗᖓ. 

ᑕᐃᒪ ᖃᓄᐃᓕᕕᖃᕋᔭᖅᑯᖓ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕿᔪᒃᑖᖅ. 

ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓵᓚᒃᓴᕋᔭᖅᐳᑎᖃᐃ? ᐊᑏᑐᖅ. ᐊᑎᓕᐅᖅᑐᖃᕌᖓ 

ᓱᓕᔫᓂᕋᕐᓗᓂ ᐅᑯᐊ ᑕᒡᒐ ᑎᑎᖅᑲᖁᑏᑦ ᓱᓕᔪᐃᑦ 

ᐊᑎᓕᐅᑐᐊᕈᓂᐅᒃ ᐊᑎᓕᐅᖅᑕᐅᒋᐊᓕᒃ, ᑖᓐᓇ 

ᑕᕝᕙ ᐅᕙᒍᑦ ᐊᓪᓚᕝᕕᕗᑦ ᐸᓖᓯᒃᑯᓪᓗ 

ᖃᐅᔨᒃᑲᖅᑕᐅᒐᔭᖅᑐᐃᑦ. 

ᑕᐃᒪᐃᑦᑐᖃᓚᐅᖅᓯᒪᓐᖏᑦᑐᖅ ᑭᓯᐊᓂ. ᑖᒃᑯᐊ 

ᑕᓪᓕᒪᐃᑦ ᓂᕈᐊᕋᔅᓴᐃᑦ ᓱᓕ ᒪᖓᑦᓯᓗᓂ 

ᓴᓪᓗᕿᓪᓗᓂ ᑕᐃᒪᐃᑦᑐᖃᓚᐅᖅᓯᒪᓐᖏᑦᑐᖅ. 

ᑕᐃᒪᓐᓇᑦᑕᐅᖅ ᓴᓪᓗᕿᔾᔮᓐᖏᒻᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᕙᓂ 

ᐅᓂᒃᑳᓕᐊᖑᓯᒪᔪᓂᒃ ᐃᓄᒃᑎᑑᖓᔪᑦ, ᐅᑯᐊ 

ᐅᖃᓕᒫᓕᑕᐃᓐᓇᖅᑲᐅᒐᒃᑭᑦ. ᑎᑎᕋᖅᓯᒪᓂᖏᑦ 

ᑕᑯᓪᓗᒋᑦ ᓂᕈᐊᕋᒃᓴᐅᔪᒥᓃᑦ ᐊᕐᕕᐊᑦ 

ᐅᐊᓐᓇᖓᓄᑦ-ᑎᑭᕋᕐᔪᐊᕐᒧᓪᓗ ᓂᕈᐊᕋᒃᓴᐅᔫᒃ 

ᒪᕐᕈᐃᓐᓇᐅᓐᓂᕐᖓᑎᒃ ᐸᐅᓗᓯ ᕿᔪᒃᑖᖅ, ᐊᒻᒪ 

ᐋᕐᓗᒃ ᒪᐃᒃ. ᓵᓚᐅᓐᓂᖅᑐᓂ ᐸᐅᓗᓯ ᕿᔪᒃᑖᖅ.  

 

ᐊᒻᒪ ᐅᕙᓂ ᐅᖅᑯᕐᒥᐅᓂ ᓂᕈᐊᒐᒃᓴᐅᔪᖃᓕᕐᒥᒻᒪᑦ, 

ᐸᐅᓗᓯ ᕿᔪᒃᑖᖅ ᓵᓚᒃᓴᓕᑕᐃᓐᓇᖅᑐᒥᓂᐅᓪᓗᓂ 

ᑕᕝᕙᓂ. ᑕᒪᓐᓇ ᓂᕈᐊᕐᓂᖅ 

ᐱᓐᖑᐊᖑᓐᖏᑦᑐᐊᓘᑎᓪᓗᒍ ᑕᐃᒪᓕ ᐊᑎᕋ 

ᐊᑐᖅᑕᐅᓂᓐᖏᒃᑲᓗᐊᖅᐹ? ᐅᕝᕙᓗ ᐅᑯᐊ 

ᑎᑎᕋᖅᓯᒪᓂᖏᑦ ᑕᒻᒪᖅᓯᒪᔪᑯᓗᐊᐲᑦ 

ᑕᐃᒪᐃᓕᖓᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᔪᒃᑖᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᒥᐊᓇᐅᒐᓗᐊᖅ ᑖᓐᓇ ᖃᓄᖅ ᐊᐱᕆᒻᒪᖔᑦ 

ᑕᒻᒪᖅᓯᒪᔪᖃᕐᒪᖔᑦ ᐸᐅᓗᓯ ᕿᔪᒃᑖᖅ 

ᓂᕈᐊᕋᑦᓴᐅᓚᐅᖅᑐᖅ ᐅᖅᑯᕐᒥᐅᓂᒃ, ᐊᒻᒪᓗ 

ᐅᖅᑯᕐᒥᐅᑦ ᑲᖏᖅᑐᒑᐱᒃ ᕿᑭᖅᑕᕐᔪᐊᖅ. ᑖᒃᑯᐊ 

ᒪᕐᕉᒃ ᓄᓇᓕᐅᔫᒃ ᓂᕈᐊᖅᑐᖃᓚᐅᖅᑐᓂᓗ 

ᒪᕐᕉᓐᓂᒃ ᕿᑭᖅᑕᕐᔪᐊᕐᒥ ᓂᕈᐊᓚᐅᖅᑐᐃᑦ ᐸᐅᓗᓯ 

ᕿᔪᒃᑖᒥᒃ, ᑲᖏᖅᑐᒑᐱᒻᒥ ᓂᕈᐊᓚᐅᕐᒥᔪᐃᑦᑕᐅᖅ 

ᐸᐅᓗᓯ ᕿᔪᒃᑖᖅ. ᑖᓐᓇᑦᓴᐃᓐᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖃᓪᓗᓈᑎᑑᖓᔪᓂᒃ ᑕᐃᒪᐃᓕᖓᔪᒃᓴᐅᔫᒐᓗᐊᖅ 

ᑭᓯᐊᓂ ᐊᒥᓲᒻᒪᑕ ᐃᓄᒃᑎᑐᑐᐃᓐᓇᖅ 

ᐅᖃᓕᒫᕈᓐᓇᖅᑐᑦ ᖃᓪᓗᓈᑎᑐᑦ 

ᐅᖃᓕᒫᕈᓐᓇᓐᖏᑦᑐᑦ ᐅᕙᓂ ᑎᑎᕋᖅᓯᒪᒻᒪᑦ 

ᐊᕐᕕᐊᑦ ᐅᐊᓐᓇᖓᓄᑦ ᓂᕈᐊᕋᔅᓴᐅᔪᒥᓃᑦ 

ᑭᒃᑰᓂᕐᒪᖔᑕ ᐸᐅᓗᓯ ᕿᔪᒃᑖᖅ ᐊᒻᒪᓗ ᐋᕐᓗᒃ 

ᒪᐃᒃ. ᑖᓐᓇ ᐅᕙᓐᓂᑦ ᑎᑎᕋᖅᓯᒪᒻᒪᑦ. 

ᓂᕈᐊᕋᔅᓴᐅᓚᐅᖅᓯᒪᓐᖏᓐᓇᒪ ᐊᕐᕕᐊᑦ 

ᐅᐊᓐᓇᖓᓄᑦ. ᑭᓯᐊᓂ ᐅᖅᑯᕐᒥᐅᓄᑦ 

ᓂᕈᐊᕋᔅᓴᐅᖃᑦᑕᖅᓯᒪᒐᒪ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᔪᒃᑖᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᒪᒥᐊᓇᐅᒐᓗᐊᖅ ᑖᓐᓇ 

ᑕᒻᒪᖅᓯᒪᔪᕕᓂᕐᒥᒃ ᑕᒻᒪᖅᑕᐅᓐᓂᕋᕕᑦ ᐊᑏᓪᓗ 

ᑕᐃᑲᓃᒋᐊᖃᓐᖏᑦᑐᖅ. ᐄ, ᐊᕐᕕᐊᑦ ᐅᐊᖕᓇᖓᓄᑦ 

ᓂᕈᐊᖅᑕᐅᓚᐅᓐᖏᑦᑐᖅ ᑭᓯᐊᓂ ᐅᖅᑯᕐᒥᐅᓂᒃ. 

ᒪᕐᕉᖕᓂᒃ ᑮᓇᐅᔾᔭᒃᓵᔾᔮᓐᖏᖦᖢᑎᒃ. ᑖᓐᓇ 

ᐃᓄᒃᑎᑑᖅᑐᖅ ᐋᖅᑭᒋᐊᖅᑕᐅᒃᑲᓐᓂᓚᖓᔭᖓᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᐱᕆᓂᐊᖅᑐᖓ ᑖᓐᓇ ᓯᕗᓪᓕᖅ ᑕᐃᒪ 

ᒪᓕᒐᑐᖃᐃᑦ ᓂᕈᐊᖅᑐᓕᕆᓂᕐᒧᑦ ᖃᐅᒃᐸᓐᖑᖅᐸᑦ 

ᓂᕈᐊᕐᓇᐅᓂᐊᓕᖅᑎᓪᓗᒍ ᐊᒻᒪ ᓂᕈᐊᕐᓇᒥ 

ᓂᕈᐊᒐᒃᓴᐅᔾᔪᑎᑦᑎᓐᓂᒃ 

ᐅᖃᓪᓚᒋᐊᖃᕈᓐᓂᖅᑎᑕᐅᓯᒪᒐᑦᑕ ᒪᓕᒐᖅ 

ᒪᓕᒃᖢᒋᑦ. 

 

ᑕᕝᕙᓂ ᓄᑖᓂᒃ ᑎᑎᕋᖅᓯᒪᔪᒥᒃ ᑕᑯᖅᑲᐅᒐᓗᐊᕋᒪ 

ᐊᓯᔾᔨᖅᑕᐅᓯᒪᔪᒥᒃ ᓇᓗᓇᐃᓐᖏᐅᔭᕈᓗᖅᑲᐅᓪᓗᒍ 

ᓇᓂᔪᓐᓇᐃᓪᓕᒐᒃᑯ ᕿᓂᖅᓴᖅᑖᓗᒋᕋᑖᖅᑕᕋᓗᐊᕋ, 

ᐱᔪᓐᓇᖅᑎᑕᐅᓯᒪᓕᖅᑐᑦ ᑕᕝᕙᓂ 

ᓇᓗᓇᐃᖅᑰᔨᓐᖏᑦᑐᖅ ᑕᒻᒪᓐᖏᒃᑯᒪ ᓂᕈᐊᕐᓇᐅᑉ 

ᖃᐅᒃᐸᑦ ᑕᕝᕙ ᓂᕈᐊᕐᓇᐅᓂᐊᓕᖅᑎᓪᓗᒍ ᐊᒻᒪ 

ᓂᕈᐊᕐᓇᒥ ᓂᕈᐊᒐᒃᓴᐅᔾᔪᑎᑦᑎᓐᓂᒃ 

ᐅᖃᓪᓚᒍᓐᓇᖅᓯᔪᒍᑦ ᒪᓂᓴᕈᓐᓇᖅᓯᔪᒍᑦ 

ᓂᕈᐊᖅᑕᐅᔪᒪᓂᑦᑎᓐᓂᒃ? ᑕᒪᓐᓇ ᑕᒻᒪᓐᖏᓚᕌ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐄ, ᓱᓕᔪᑎᑦ. ᑖᓐᓇ ᓱᓕᔪᖅ. ᓂᕈᐊᖅᑕᐅᔪᒐᕕᑦ 

ᑕᒪᐅᓇᑐᐃᓐᓇᖅ ᓂᕈᐊᕋᑦᓴᐅᓚᐅᕋᕕᑦ. ᐄ, 

ᒪᑉᐱᖅᑐᒐᖓᓂᒃ 2 ᐅᖃᖅᓯᒪᖕᒪᑦ ᑖᒃᑯᐊ ᖃᖓᒃᑯᑦ 

ᓂᕈᐊᕋᑦᓴᐅᔪᖅ ᓂᕈᐊᕋᑦᓴᐅᓂᕐᒥᓄᑦ 

ᑖᓐᓇ ᖃᖓ ᐲᖅᑕᐅᓚᐅᕐᒪᑦ. ᖃᖓᓕᒫᖅ 

ᓂᕈᐊᕋᑦᓴᐅᓂᕆᔭᐃᑦ ᐅᖃᐅᓯᕆᒍᓐᓇᖅᑕᑎᑦ 

ᐅᖃᓪᓚᓪᓗᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐅᖃᐅᓯᐅᖃᑦᑕᖅᓯᒪᔪᒃᓴᐅᔫᒐᓗᐊᖅ ᑕᕝᕙᓂ 

ᒪᓕᒐᓕᐅᕐᕕᖕᒥ, ᐅᕝᕙᓘᓐᓃᑦ 

ᐅᖄᓚᕕᐅᖃᑦᑕᖅᓯᒪᔪᒃᓴᐅᔪᑎᑦ. ᓂᕈᐊᒐᒃᓴᐅᓪᓗᑕ 

ᓂᕈᐊᒐᒃᓴᐅᓕᕌᖓᑦᑕ ᓂᕈᐊᕐᓇᒥ ᐃᓚᖏᑦ 

ᓂᕈᐊᒐᒃᓴᐅᔪᑦ ᓂᕈᐊᕐᕕᖕᒧᑦ 

ᐅᓯᖃᑦᑕᕈᓐᓇᕐᓂᕋᖅᖢᑎᒃ 

ᓇᓗᓇᐃᖅᓯᖃᑦᑕᖅᓯᒪᖕᒪᑕ ᓈᓚᐅᑎᒃᑯᑦ, ᓄᓇᓖᑦ 

ᓈᓚᐅᑎᖏᑎᒍᑦ, ᖃᕆᔭᐅᓴᒃᑯᓪᓗ. ᑕᒪᓐᓇ 

ᓱᖁᑕᐅᓐᖏᑦᑑᖅ ᓂᕈᐊᒐᒃᓴᐅᓗᑕ 

ᐅᓯᖃᑦᑕᕈᓐᓇᕐᓂᕋᕐᓗᑕ ᓂᕈᐊᕐᕕᖕᒧᑦ?  

 

ᐃᓛᑎᒍᑦ ᓂᕈᐊᒐᒃᓴᐅᔪᒍᑦ ᐅᓯᖃᑦᑕᕈᓐᓇᓐᖏᖅᑎᒍᑦ 

ᐅᓯᔾᔪᔾᔭᐅᕙᓪᓗᑕ ᓲᕐᓗ ᑕᐃᒪᓐᓇ. ᑕᒪᓐᓇ 

ᓱᖁᑕᐅᓐᖏᑦᑐᖅ ᓂᕈᐊᒐᒃᓴᐃᑦ ᓂᕈᐊᕐᓇᒥ 

ᓄᓇᓯᐅᑎᖃᕐᓂᖏᑦ ᐅᓯᖃᑦᑕᕈᓐᓇᖅᑐᑦ 

ᓂᕈᐊᕐᕕᖕᒧᑦ? ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᖅᑯᑎᒋᔭᐃᑦ ᐊᐱᖅᑯᑎᑦᓴᑦᓯᐊᕙᐅᖕᒪᑦ. ᐃᓛᒃ 

ᓂᕈᐊᓐᓇᐅᒑᖓᑦ ᓴᖅᑭᓐᓂᐅᓴᑐᐃᓐᓇᔭᕐᒪᑦ ᑖᓐᓇ 

ᐃᑭᒪᑎᑦᓯᒍᓐᓇᕐᓂᕋᐃᓪᓗᓂ, ᑕᐃᒫᒃ 

ᐊᔪᕐᓇᓐᖏᑦᑐᖅ. ᑭᓯᐊᓂ ᑕᐃᓐᓇ 

ᓴᖑᑎᒐᓱᐊᕐᓂᐊᕈᕕᐅᒃ ᑕᐃᒪᐃᒋᐊᖃᓐᖏᑦᑐᑎᑦ 

ᑭᓯᐊᓂ. ᐆᑦᑑᑎ, “ᐃᑭᒪᑎᒍᓐᓇᖅᑕᒋᑦ ᑭᓯᐊᓂ 

ᓂᕈᐊᕐᓂᐊᕈᕕᑦ ᐅᕙᓐᓄᑦ” ᐃᒪᐃᓕᖔᕆᐊᖃᖅᑐᑎᑦ 

“ᐱᑦᓯᐊᕋᒪ, ᐃᓄᑦᓯᐊᕙᐅᒐᒪ” ᓲᕐᓗ ᑕᐃᒪᓐᓇᖔᖅ 

ᐱᕕᖃᕈᓐᓇᖅᑐᖅ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕗᕆᑦᓚᓐ. 

ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑭᖑᓪᓕᖅᐹᖅ 

ᐅᖃᐅᓯᒃᓴᕋ. ᑕᐃᒪ ᑕᒡᕙᓂ ᓄᓇᓕᖕᓂ ᒐᕙᒪᐅᔪᑦ 

ᕼᐋᒻᓚᐅᔪᑦ ᓇᓗᓇᐃᖅᑐᐃᓯᒪᓐᖏᒃᑲᓗᐊᖅᑎᓪᓗᒋᑦ 

ᐊᐱᖅᑯᑕᐅᑲᑕᖃᑦᑕᖅᑕᐅᖕᒪᑕ ᓄᓇᓕᖕᓂ 

ᕼᐋᒻᓚᐅᔪᓂᒃ ᓂᕈᐊᕐᓇᐅᑉ ᒥᒃᓵᓄᑦ.  

 

ᑕᐃᒪ ᐅᖃᐅᓯᐅᖃᑦᑕᖅᓯᒪᓕᕐᒥᖕᒪᑦ ᐃᓄᒃᑎᑐᓪᓗ 

ᐅᖃᐅᓯᖅ ᐊᒻᒪᓗ ᐃᓅᔨᖓᔪᑎᑐᑦ. ᐃᓄᒃᑎᑐᓪᓗ 

ᖃᓂᐅᔮᖅᐸᐃᑦ, ᑕᐃᒃᑯᐊ ᖃᐅᔨᒪᑦᑎᐊᖏᓐᓇᒃᑭᑦ. 

ᑐᑭᓯᒍᕕᖓ ᐃᓄᒃᑎᑐᓪᓗ ᐃᓅᔨᖓᔪᑎᑐᓪᓗ 

ᐅᖃᐅᓯᖅ ᑎᑎᕋᕐᓂᕐᓗ ᑐᓴᖅᓯᒪᖃᑦᑕᖅᖢᑕ 

ᓂᕈᐊᕈᑕᐅᔪᒪᔮᖅᖢᓂ ᑖᓐᓇ ᐃᓅᔨᖓᔪᑎᑐᑦ 

ᑎᑎᕋᖃᑦᑕᕐᓂᖅ ᐊᑐᖅᑕᐅᓗᓂ 

ᐅᖃᐅᓯᐅᖃᑦᑕᖅᓯᒪᖕᒪᑦ. ᓂᕈᐊᕈᑕᐅᔾᔪᑕᐅᔪᓐᓇᖅᐹ 

ᓂᕈᐊᖅᑎᑦᑎᔪᒪᔪᖃᓕᕐᓂᕈᓂ ᑖᒃᑯᓂᖓᒃ ᒪᕐᕉᖕᓂᒃ? 

ᐃᒃᓯᕙᐅᑕᓖᒃ, ᑐᑭᓯᓇᕈᒪ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᔅᑕ ᕗᕆᑦᓚᓐ. 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓇᑯᕐᒦᒃ ᐊᐱᖅᓱᕋᕕᑦ ᑖᑦᓱᒪᐅᑉ ᒥᑦᓵᓄᑦ. ᐄ, ᐅᕙᒍᑦ 

ᕿᒥᕐᕈᐊᖅᓯᒪᔪᒍᑦ ᑕᒪᒃᑮᒃ ᐃᓅᔨᖓᑎᑐᑦ ᐃᓄᒃᑎᑐᑦ 

ᑖᒃᑯᐊᒃ ᑎᑎᕋᐅᓯᖏᓐᓂᒃ ᐱᒻᒪᕆᐅᒻᒪᑕ ᐅᕙᒍᑦ 

ᖃᕋᓴᐅᔭᑎᒍᑦ ᐃᑭᐊᖅᑭᕕᖏᑦ ᓄᑖᖑᓛᖑᔪᓂᒃ 

ᓴᖅᑭᑎᑦᓯᒐᓱᐊᖅᑐᒍᑦ ᐃᓄᒃᑎᑑᖅᑐᓂᒃ 

ᐊᒻᒪᓗᑦᑕᐅᖅ ᐃᓅᔨᖓᔪᓂᒃ 

ᐃᓚᓕᐅᑎᑦᓯᕙᓪᓕᐊᒐᓱᐊᖅᑐᒍᑦᑕᐅᖅ ᐊᒻᒪ 

ᓂᕈᐊᕐᓇᐅᔪᓄᑦ ᑐᕌᖓᔪᐃᑦ ᑖᒃᑯᐊᑦᑕᐅᖅ 

ᐃᓅᔨᖓᑎᑐᑦ ᓴᖅᑭᐸᓪᓕᐊᒐᓱᐊᕐᒥᔭᕗᑦᑕᐅᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᓗᐊᖅᑰᕋᑖᓐᖏᓐᓇᒪ. ᐊᐱᕆᓇᓱᒃᑐᖓ 

ᐅᖃᐅᓯᐅᖃᑦᑕᖅᓯᒪᒻᒪᑦ ᐃᓄᑦᑎᑐᑦ ᑎᑎᕋᐅᓯᕐᒥᒃ 

ᐅᕝᕙᓘᓐᓃᑦ ᓄᑖᓂᒃ ᖃᓂᐅᔮᖅᐸᐃᓂᒃ. 

ᐅᖃᐅᓯᐅᖃᑦᑕᖅᓯᒪᔪᖅ ᐋᖅᑭᓯᔪᓐᓇᕐᒪᖔᕐᒥ 

ᓇᓕᐊᓐᓂᒃ ᑎᑎᕋᐅᓯᕐᒥᒃ ᓄᓇᕗᒻᒥ 

ᐊᑐᕆᐊᖃᕐᒪᖔᑕ. ᐊᐱᖅᑯᑎᒐᖃᐃ ᑖᓐᓇ 

ᓂᕈᐊᕈᑕᐅᔪᓐᓇᒻᒪᕆᒻᒪᑦ ᖃᓄᑭᐊᖅ 

ᑕᐃᔭᐅᔫᒐᓗᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅ 

ᐊᐱᖅᑯᑎᖓᓄᑦ. ᑕᒪᒃᑯᐊ ᑕᕝᕙ ᐊᐱᖅᑯᑏᑦ 

ᓂᕈᐊᖅᑎᑦᑎᓂᕐᒥᒃ ᓄᓇᕗᓕᒫᒥ ᓄᓇᓕᓐᓂᓘᓐᓃᑦ 

ᑐᓐᖓᕕᖃᕐᓗᑕ ᑐᓐᖓᕕᒋᓗᒍ ᖃᓄᑐᐃᓐᓇᖅ 

ᐊᐱᖅᑯᑎᒋᔭᐅᔪᖅ ᐊᑐᕐᓗᒍ.  

 

ᑎᑎᕋᕐᕕᑉᐳᑦ ᐊᐱᖅᑯᑎᑕᐅᒐᔭᖅᑐᒥᒃ 

ᐋᖅᑭᓯᔨᐅᓐᖏᓇᑦᑕ. ᑕᐃᒪᓕ ᐅᖃᖃᑎᒌᒍᑎᒥᒃ 

ᒪᓕᒐᓕᕆᔨᕗᑦ ᐅᖃᖅᑎᒋᒍᓐᓇᑎᐊᖅᑐᒍᑦ ᐊᒻᒪᓗ 

ᐃᑲᔪᕈᓐᓇᕐᓂᖅ ᑕᐃᒫᒃ ᖃᐅᔨᓇᓱᖁᓐᖏᒃᑭᒃᑭᑦ 

ᓇᒻᒥᓂᖅ, ᐅᖃᖃᑎᒋᔪᓐᓇᕆᓐᖓ ᐅᖃᐅᓯᕆᔭᕗᑦ 

ᑕᒪᓐᓇ.  

 

ᐃᖅᑲᐅᒪᒋᐊᕐᓗᒋᑦ ᑕᒪᒃᑯᐊ ᓂᕈᐊᖅᑎᑦᑎᓂᐅᔪᑦ 

ᓄᓇᕗᓕᒫᒧᑦ ᑮᓇᐅᔭᖅᑐᖅᑐᕐᔪᐊᖑᒻᒪᑦ. 

ᑕᐃᒪᐃᓕᐅᒐᓚᓪᓗᓂ 

ᑕᐃᒪᐃᓕᐅᕈᓐᓇᒍᒪᒐᔭᓐᖑᐊᖏᑦ ᓄᓇᕗᑦ ᓄᓇᖓ 

ᐊᖏᔪᐊᓘᒻᒪᑦ ᑮᓇᐅᔭᖅᑐᖅᑐᒻᒪᕆᐅᓪᓗᓂᓗ ᑖᓐᓇ 

ᐃᖅᑲᐅᒪᔭᕆᐊᖃᕋᑦᑕ. ᑭᐅᔭᒃᓴᕆᒐᓗᐊᖅᐸᒋᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᐊᑎᖁᑎᖃᕈᓐᓃᕋᒪ ᐊᐱᖅᑯᑎᓕᖕᓂᒃ. 

ᒥᔅᑕ ᒪᐃᓐ.  

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᖃᒪᓂᐅᑉ ᐊᐱᖅᑯᑎᖓᓄᑦ 

ᐃᓚᒋᐊᕈᒪᑐᐃᓐᓇᖅᑕᕋ ᐊᒻᒪᓗ ᑭᐅᓪᓕᖅᐸᐅᓗᖓ 

ᐊᐱᖅᑯᑎᓪᓚᑦᑖᓐᓂᒃ. ᖃᔅᓯᕌᓲᖑᒻᒪᑦ ᓄᓇᕗᓕᒫᒥ 

ᓂᕈᐊᖅᑎᑦᑎᓂᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᑎᕐᓄᑦ. ᓈᓴᐅᑎᓚᑦᑖᖅ 

ᐱᓯᒪᓐᖏᑕᕋᓗᐊᒃᑲ. ᖃᐅᔨᒪᓪᓗᖓ ᑐᓐᖓᕕᓪᓗ 

ᑕᐃᒪ ᓄᓇᕗᓕᒫᒥ ᓂᕈᐊᖅᑎᑦᑎᓂᖅ ᑕᒫᓂ $1-

ᒥᓕᐊᕌᕆᓪᓗᓂ ᓄᓇᕗᓕᒫᒧᑦ. ᖃᐅᔨᓇᓱᓐᓂᖅ 

ᐊᕐᕌᒍᑕᒫᖅᓯᐅᑎ ᐅᓂᒃᑳᑎᓐᓂ ᖃᐅᔨᔪᓐᓇᕐᓂᖅ 

ᖃᓄᖅ ᑕᐃᒪᓐᓇ ᐊᔾᔨᑲᓴᑐᐃᓐᓇᖓᑦ ᓂᕈᐊᕐᓂᐅᑉ.  

ᐊᔾᔨᒌᓐᓂᒃ ᒪᓕᒐᖃᖅᑐᑎᒃ ᐃᖅᑲᓇᐃᔭᖅᑎᖏᓪᓗ 

ᑖᒃᑯᐊᑕᐃᓐᓇᐅᓪᓗᑎᑦ.  

 

ᑕᐃᒪᓕ ᐊᐱᖅᑯᑏᑦ ᓂᕈᐊᕈᑎᖃᖅᑎᑦᑎᓂᐊᕐᓗᑕ 

ᐱᕙᒌᔭᖅᓯᒪᔭᕆᐊᖃᕋᑦᑕ 

ᐊᑭᓕᕈᓐᓇᕋᓗᐊᕐᒪᖔᑦᑎᒍᑦ. ᐅᖃᓚᐅᕋᓗᐊᖅᑐᒍᑦ 

ᖃᐅᔨᒋᐊᕐᓂᕐᒧᑦ ᐊᓯᖏᑦᑕᐅᖅ ᓂᕈᐊᖅᑐᓕᕆᔩᑦ 

ᐱᓕᕆᖃᑎᒋᒍᑎᖏᑦ ᐊᑕᐅᓯᐅᓐᖏᑦᑐᖅ 

ᐊᑕᐅᑦᑎᒃᑯᑦ ᐱᓕᕆᔪᓐᓇᕋᑦᑕ ᑕᕝᕘᓇ 

ᐊᔾᔨᐅᓐᖏᓐᓇᑦᑕ. ᑭᐅᔭᔅᓴᕆᒐᓗᐊᖅᐸᕋ ᐊᐱᖅᑯᑏᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᔪᒪᒐᒃᑭᑦ ᐊᐱᖅᑯᑕᐅᖅᑲᐅᔪᒥᒃ ᐱᓪᓗᒍ. 

ᑖᓐᓇ ᑕᖅᑭᓂ 12-ᓂᒃ ᓄᓇᖃᖅᓯᒪᔭᕆᐊᖃᕐᓂᖓ.  

 

ᐅᖃᐅᓯᖃᕈᒪᑐᐃᓐᓇᖅᑐᖓᓗ ᒪᕉᖕᒪᑎᒃ 

ᐊᔾᔨᒌᓐᖏᑦᑑᒃ, ᓂᕈᐊᕐᓂᑐᐃᓐᓇᕐᒧᑦ 

ᓄᓇᖃᕆᐊᖃᖅᑎᑦᑐᖓ 

ᓄᓇᕗᓕᒫᒧᑦ. ᑖᒃᑯᐊ ᑕᒪᐅᓇᑐᐃᓐᓇᕐᓗ ᓂᕈᐊᕐᓃᑦ 

ᓄᓇᖃᖅᑎᒋᓯᒪᔭᕆᐊᑐᓐᖏᑦᑐᑦ. ᑖᔅᓱᒧᖓ 

ᓂᕈᐊᖅᑕᐅᕕᒋᓯᒪᔭᖓᓂᒃ ᓄᓇᖃᕐᓂᑰᔭᕆᐊᖅᑲᕐᒪᑦ.  

 

ᐊᐱᖅᑯᑎᒃᓴᖃᕋᒪ ᖃᔅᓯᓂᒃᑭᐊᖅ. ᖃᓄᐃᒻᒪᑦ ᑕᐃᒪ 

ᒪᕐᕉᒃ ᓂᕈᐊᕐᓃᒃ ᐊᔾᔨᒌᓐᖏᑦᑐᓂᒃ ᒪᓕᒐᖃᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐅᖃᕈᓐᓇᖅᑐᖓᓕ ᐊᓪᓚᕝᕕᑦᑕ ᐃᓱᒪᖃᕐᕕᖏᑕ 

ᖃᓄᐃᒻᒪᑦ ᑕᐃᒪᐃᓕᖓᒻᒪᖔᖅ. ᖃᐅᔨᒪᔪᖓ 

ᐃᓗᐊᓐᖏᑦᑐᖅ ᐊᒻᒪᓗ ᑐᑭᓕᐅᕈᓐᓇᖅᑐᒍᑦ 

ᒪᓕᑦᑕᐅᑦᑎᑦᑐᓐᓇᖅᑐᒍᓗ. ᐄ, ᓱᓕᔪᑎᑦ 

ᐊᔾᔨᒌᓐᖏᑦᑐᓂᒃ ᓄᓇᖃᖅᓯᒪᔭᕆᐊᖃᕐᓂᕐᒥᑦᑕᐅᖅ 

ᓂᕈᐊᕐᓂᑐᐃᓐᓇᒃᑯᑦ ᑕᒪᐅᓇᑐᐃᓐᓇᕐᓗ 

ᓂᕈᐊᕐᓂᒃᑯᑦ.  

 

ᑕᐃᓐᓇ ᒪᓕᒐᕐᓂᐊᖅᑎ ᑭᐅᖅᑰᖅᑕᕋ 

ᑭᐅᔪᓐᓇᕐᓂᓕᒫᑦᑎᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓰᐳᑦ? 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᒃ ᐊᓪᓚᕝᕕᔅᓯᒃ ᐊᒃᓱᕈᓐᓇᖅᑐᓂᒃ 

ᖃᐅᔨᖃᓚᐅᖅᓯᒪᕚᑦ ᒪᕐᕉᓐᓂᒃ ᒪᓕᒋᐊᓖᓐᓂᒃ 

ᐊᔾᔨᒌᓐᖏᑦᑐᓂᒃ ᐊᓯᖏᑦ ᐊᕕᑦᑐᖅᓯᒪᔪᑦ ᑕᐃᒪᓕ 

ᑖᒃᑯᓄᖓ ᒪᕐᕉᓐᓄᒃ ᐊᔾᔨᒌᓐᖏᑦᑑᓐᓄᒃ ᓂᕈᐊᕐᓂᕐᒧᑦ 

ᓄᓇᖃᖅᓯᒪᓂᖃᕆᐊᖃᕐᓂᕐᒧᑦ? ᐊᔾᔨᒌᓐᖏᑕᖃᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐄ, 

ᐊᒃᓱᕈᕐᓇᖅᑐᒃᑰᓚᐅᖅᓯᒪᔪᑦ 2008 

ᐃᑭᐊᖅᑭᕕᑦᑎᓄᑦ ᑖᓐᓇ 

ᐃᖅᑲᖅᑐᐃᕕᒻᒥ ᐋᖅᑭᑕᐅᓚᐅᖅᑐᖅ ᖃᔅᓯᑲᓪᓚᓐᓂᒃ 

ᐊᐱᖅᑯᑎᑕᖃᓚᐅᕐᒪᑦ ᐃᖅᑲᖅᑐᐃᕕᒃᑯᓐᓂ 

ᑭᐅᔭᐅᓪᓗᑎᓪᓗ. ᐄ, ᐊᓯᖏᑦ ᐊᕕᑦᑐᖅᓯᒪᔪᑦ 

ᐊᔾᔨᒌᓐᖏᑦᑐᓂᑦ ᓄᓇᖃᖅᓯᒪᓂᖃᕆᐊᓕᓐᓄᑦ 

ᒪᓕᒐᑦ ᑲᓇᑕᓕᒫᒥ ᐊᔾᔨᒌᓐᖏᒻᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᖕᒪᑦ. ᐊᓯᐊᓄᑦ ᓅᖔᓕᕐᒥᓗᖓ 

ᐊᐱᖅᑯᒻᒥᒃ. ᒪᑉᐱᒐᖅ 27-ᒥ, ᓂᕈᐊᖅᑏᑦ 

ᐅᐸᓐᓂᖏᑦᑕ ᖃᔅᓯ ᐳᓴᓐᑎᖓᓄᑦ 

ᓇᓗᓇᐃᖅᓯᓯᒪᓂᖅ. 64 ᐳᓴᓐᑎᐅᒻᒪᑦ 

ᓂᕈᐊᖅᑕᐅᕕᓐᓂ ᐊᑖᓃᑦᑑᒐᓗᐊᑦ ᐃᓚᖏᑦ. 

ᐊᐱᖅᑯᑎᒃᑲᓐᓂᕋᓕ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐱᒋᐊᖅᑎᑦᑎᕙᑦ ᑖᒃᑯᓂᖓ ᓂᕈᐊᖅᑕᐅᓯᒪᕕᓐᓂ 

ᑖᒃᑯᐊ ᖃᔅᓰᓐᓇᑯᓗᓐᓂ ᓂᕈᐊᕐᕕᐅᓚᐅᖅᑐᓂᒃ 

ᐱᔪᒥᓇᖅᓯᑲᓐᓂᕋᓱᓪᓗᒍ ᐃᓚᐅᔪᒪᓂᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᑕᐅᑐᒐᕆᓗᐊᕆᐊᖃᓐᖏᑕ ᐊᕐᕕᐊᑦ ᐅᓇ ᐊᕐᕕᐊᑦ 

ᓂᒋᐊᓗ ᓂᕈᐊᖅᑎᖃᖅᑰᔪᒥᓂᖅ 

ᓂᕈᐊᕈᒻᒫᓘᖅᑯᔨᒻᒪᑕ. ᑖᓐᓇᓗ ᐱᐅᒋᓪᓗᒍ.  

 

ᑖᒃᑯᐊᓕ ᐊᑦᑎᓂᖅᓴᐃᑦ ᓂᕈᐊᕐᕕᐅᕋᖅᑐᓂᒃ 

ᓂᕈᐊᖅᑕᐅᓯᒪᕕᓐᓄᑦ, ᑕᐃᒪᓕ 

ᐊᑐᓕᖁᔭᐅᒻᒪᕆᑦᑐᖅ ᑖᓐᓇ ᐱᓗᐊᕆᓐᖏᓗᒍ ᖃᔅᓯ 

ᐳᓴᓐᑎᐅᖃᑦᑕᕐᒪᖔᑕ. ᐅᖃᕈᓐᓇᖅᑐᖓᓕ 

ᑕᑯᓐᓇᒍᓐᓇᖅᑐᒥᒃ ᑖᒃᑯᐊ 

ᓂᕈᐊᕆᐊᖅᑐᓐᖏᓐᓂᖅᓴᐅᖃᑦᑕᖅᑐᑦ ᑖᒃᑯᐊ 

ᓂᕈᐊᖅᑐᓕᕆᔨᕗᑦ ᑕᐃᒃᑯᓇᓂ ᓄᓇᓕᖕᓂ 

ᐱᓕᒻᒪᒃᓴᐃᔭᐅᓯᒪᑦᑎᐊᕋᓗᐊᕐᒪᖔᑕ ᐱᐅᓂᖅᓴᒃᑯᑦ. 

ᑖᒃᑯᐊᓗ ᖃᐅᔨᒃᑲᐃᓇᓱᓐᓂᕐᒧᑦ ᒥᑭᔪᑯᓗᒻᒥᒃ 

ᐊᓪᓚᕝᕕᖃᕋᑦᑕ 

ᐊᒻᒪᓗ ᐱᓕᕆᔾᔪᑎᔅᓴᕗᑦ ᐃᓱᖃᕐᒥᖕᒪᑕ. 

ᐃᒪᐃᓕᐅᖔᕈᒪᒐᔭᖅᑐᖓᓕ ᑕᒪᒃᑯᐊ 

ᐃᖅᑲᓇᐃᔭᐅᑎᒃᑲ ᒪᑯᓄᖓ ᑎᑭᑕᐅᓯᒪᔪᓂᒃ ᓲᕐᓗ 

ᒪᒃᑯᑦᑐᓄᑦ ᐊᕐᓇᓄᓪᓗ ᓂᕈᐊᕈᓐᓇᖅᑐᑐᐃᓐᓇᕐᓂᒃ 

ᑐᕌᓐᖏᓪᓗᑎᒃ.  

 

ᑕᐃᒪ ᐱᓕᕆᖃᑎᒌᑦᑐᑕ ᓂᕈᐊᕋᔅᓴᐃᓪᓗ 

ᓄᓇᕗᒻᒥᓗ ᓂᕈᐊᖅᑐᓕᕆᔨᒃᑯᑦ 

ᐱᓕᕆᐊᒃᓴᖃᕐᕕᒋᔭᐃᓐᓇᕆᒐᑦᑎᒍᑦ. ᑕᐃᒪᓕ 

ᓄᓇᓖᑦ ᐊᑦᑎᓂᖅᓴᒥᒃ ᐅᐸᒃᑐᖃᖃᑦᑕᕐᓂᖅ 

ᓂᕈᐊᖅᑎᒥᓐᓂᒃ ᐱᓕᕆᖃᑎᖃᐃᓐᓇᕐᓗᑎᒃ 

ᓂᕈᐊᕆᐊᖅᑐᖃᑦᑕᖁᓗᒋᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᖅᑲᐅᒪᒋᐊᕐᓂᐊᖅᐸᕋ.  

 

ᐅᕗᖓ ᐅᖃᐅᓯᔅᓴᓄᑦ ᐅᖃᓪᓚᓕᕐᒥᓗᖓ, 

ᖃᓪᓗᓈᓂ ᒐᕙᒪᓕᕆᓃᑦ 

ᑕᑯᒥᓇᓐᖏᑐᒻᒪᕆᐅᓕᕈᓐᓇᖅᑐᑦ ᐅᐱᒋᔭᒻᒪᔾᔪᒃ 

ᑕᕝᕙᓂ ᒪᓕᒐᓕᐅᕐᕕᖕᒥ ᐃᓕᖅᑯᓯᑦᑎᓐᓂ. ᑕᐃᒪᓕ 

ᓂᕈᐊᕐᓇᐅᑲᓐᓂᓕᕐᓂᖅᐸᑦ ᖃᓪᓗᓈᑦ 

ᓄᓇᖓᓐᓃᑦᑐᑦ ᖃᐅᔨᒪᔭᐅᑦᑎᐊᕐᖓᑕ ᐃᒪᓐᓇ 

ᐅᖃᕐᓂᓪᓗᖃᑦᑕᐅᑎᖃᑦᑕᓂᕐᒥᓂᒃ 

ᐱᐅᓐᖏᓐᓂᕋᐃᓪᓗᑎᓪᓗ. ᓂᕈᐊᒐᒃᓴᐅᓪᓗᖓ ᑖᒃᑯᐊ 

ᓂᕈᐊᒐᒃᓴᖁᑎᕗᑦ ᑕᐃᒪᐃᑦᑐᒃᑯᑦ 

ᐱᖃᑕᐅᓚᐅᖅᓯᒪᓐᖏᒻᒪᑕ ᓂᕈᐊᖅᑕᐅᔪᒪᓂᕐᒥᒃ. 

ᖃᐅᔨᔪᒪᑐᐃᓐᓇᖅᑐᖓ ᐊᒡᓚᕝᕕᔅᓯ 

ᓇᐅᑦᑎᓱᖅᐸᒻᒪᖔᑕ ᑕᐃᒪᐃᓕᖓᔪᓂᑦ ᐅᕝᕙᓘᓐᓃᑦ 

ᓈᒻᒪᓴᓐᖏᑦᑐᓂᒃ ᐅᖃᐅᔾᔭᐅᓚᐅᖅᓯᒪᒻᒪᖔᓯ 

ᒪᑯᓂᖓ ᐱᐅᓐᖏᑎᑦᑎᓂᕐᒧᑦ 

ᓂᕈᐊᒐᒃᓴᐅᖃᑎᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᖃᐅᔨᒪᔭᖃᓐᖏᑦᑐᖓ ᐱᔮᖅᑯᑎᒃᑯᑦ 

ᐱᐅᓐᖏᑎᑦᑎᓂᑕᖃᕐᓂᕐᒥᒃ ᐱᑕᖃᕐᓂᕐᒥᒃ. ᑕᐃᒪ 

ᐅᖃᐅᓯᐅᐱᓪᓚᖅᑲᐅᒻᒪᑦ ᐅᓪᓗᒥ ᒪᓕᒐᓕᐅᖅᑎ 

ᐅᖃᖅᑲᐅᖕᒪᑦ ᓂᕈᐊᕋᒃᓴᐃᒡᒎᖅ ᐃᓚᖏᑦ 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᒃ ᖃᕋᓴᐅᔭᖅᑎᒍᑦ ᐱᑦᑎᐊᓐᖏᑦᑐᒥᓃᑦ ᑭᓯᐊᓂ 

ᓂᕈᐊᕋᒃᓴᐅᖃᑎᖏᓐᓂᐅᓚᐅᓐᖏᑦᑐᕐᓕ. 

ᐊᖏᖃᑎᒋᔪᒪᓪᓗᒍᓕ ᐃᑲᔪᖅᓯᕐᓗᒍᓗ ᑖᓐᓇ 

ᓈᒻᒪᔅᓴᕐᓂᖅ ᓄᓇᕗᒻᒥ ᑕᐃᒪᐃᓕᐅᖃᑦᑕᖏᓐᓂᖅ 

ᖃᓪᓗᓈᑦ ᓄᓇᖓᓐᓂᒃ ᒐᕙᒪᓕᕆᔨᑎᑑᓐᖏᓇᑦᑕ 

ᖁᓛᓂᒃᑲᑦᑕᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕋᓕ ᒪᑐᒧᖓ ᐊᑐᓕᖁᔭᐅᓯᒪᔪ 

ᒪᒃᐱᒐᖅ 92-ᒥ. ᓈᓴᐅᑎᖓ 2 ᑖᓐᓇ 

ᑐᐊᕕᕐᓇᖅᑐᒃᑯᑦ ᓂᕈᐊᕐᓂᖅ ᐊᖏᓪᓕᒋᐊᕐᓗᒍ 

ᑕᒪᒃᑯᓄᖓ ᑐᓴᐅᑎᑎᒍᑦ ᓲᕐᓗ ᐅᖄᓚᐅᑎᒃᑯᑦ 

ᐃᑭᐊᖅᑭᕕᒃᑯᓪᓗ. ᐄ, ᑖᓐᓇ ᐱᐅᒋᓪᓗᒍ 

ᐃᓱᒪᒋᔭᐅᔪᖅ ᐊᒻᒪᓗ ᑐᒡᓕᐊᓂ ᐅᖃᖅᓯᒪᖕᒪᑦ 

ᑖᓐᓇ ᓄᑖᖅ ᐅᖃᐅᓯᖃᕋᔭᖅᑐᖅ ᓂᕈᐊᕐᓇᐅᑎᓪᓗᒍ 

ᐅᓪᓗᒥ ᓂᕈᐊᕈᓐᓇᓐᖏᑦᑐᓂᒃ ᑕᐃᒪ 

ᐋᓐᓂᐊᕕᓕᐊᕆᐊᖃᓯᑳᓪᓚᒃᑯᑎᒡᓘᓐᓃᑦ ᑭᓯᐊᓂ 

ᐱᖃᓯᐅᔾᔨᓯᒪᓐᖏᒻᒪᑦ ᐃᓕᓐᓂᐊᕆᐊᖅᓯᒪᔪᓂᒃ.  

 

ᐊᐱᕆᔪᒪᒋᔅᓯ ᖃᓄᐃᒻᒪᑦ ᓄᓇᕗᒻᒥ 

ᐃᓕᓐᓂᐊᕆᐊᖅᓯᒪᔪᑦ ᐱᖃᓯᐅᔾᔨᓯᒪᓐᖏᑉᐸᑦ 

ᑕᕝᕘᓇ ᑐᐊᕕᕐᓇᖅᑐᒃᑯᑦ ᓂᕈᐊᕐᓂᕐᒥᒃ? ᓲᖃᐃᒻᒪ 

ᑕᐃᒪ ᓂᕈᐊᖅᑐᑦ ᐊᒥᓲᓂᖅᓴᒻᒪᕆᐅᒐᔭᖅᑰᖅᑐᑦ 

ᐃᒪᓐᓇ ᑎᑎᖅᑲᓂᐊᕐᕕᑯᑦᑕᐅᖅ 

ᓂᕈᐊᕈᓐᓇᖅᑎᑕᐅᓐᖏᒃᑯᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᐊᕕᕐᓇᖅᑐᒃᑯᑦ ᓂᕈᐊᕐᓂᖅ ᑐᕌᖅᑕᖃᕐᒪᑦ 

ᑐᐊᕕᕐᓇᖅᑐᒦᑦᑐᑐᐊᓄᑦ ᐃᓕᓐᓂᐊᖅᑏᑦ 

ᑐᐊᕕᕐᓇᖅᑐᒦᓐᖏᒻᒪᑕ 

ᑕᐃᒪᐃᑦᑐᒦᑦᑐᕆᒐᓗᐊᖅᑎᓪᓗᒋᑦ.  

 

ᐊᔪᓐᖏᑎᑦᑎᔪᒍᑦ ᑎᑎᖅᑲᕐᓂᐊᕐᕕᒃᑯᖅ ᓂᕈᐊᕐᓂᖅ 

ᑖᓐᓇᓕ ᐃᓕᓐᓂᐊᖅᑎᓄᑦ ᐊᑐᓲᖑᔪᖅ 

ᑮᓇᐅᔭᖃᖅᑎᑦᑎᓲᓂᒃ ᐊᒻᒪᓗ ᐃᓄᐃᑦ ᑎᒥᖏᓐᓂᒃ 

ᑎᒃᑯᐊᖅᑕᐅᓯᒪᔪᑦ. ᑕᐃᒪ ᑐᓴᐅᒪᒐᓗᐊᕐᒪᑦ 

ᖃᐅᔨᒪᔭᐃᓐᓈᓗᒋᓐᖏᑕᕋᓗᐊᕗᑦ ᑭᓯᐊᓂ 

ᐃᓕᓐᓂᐊᖅᑎᖁᑎᕗᑦ ᑮᓇᐅᔭᖅᑎᒍᑦ 

ᐃᑲᔪᖅᑕᐅᓐᖏᑦᑐᑦ ᑕᐃᒪ ᑐᓴᖅᑎᖃᑦᑕᖅᑕᕗᑦ 

ᑎᑎᖅᑲᓂᐊᕐᕕᒃᑯᑦ ᐱᔪᓇᓱᒍᓐᓇᕐᓂᕋᖅᑐᑦ.  

 

ᑕᐃᒪᓕ ᐅᕗᖓ ᐃᓱᖃᕐᓗᓂ ᓂᕈᐊᕐᓂᐅᓚᐅᖅᑐᒥ 

ᓯᕗᓂᒃᓴᕗᒃᑯᓐᓅᓚᐅᕋᒪ ᐅᖃᓪᓚᒡᕕᒋᔭᖅᑐᖅᖢᒋᑦ 

ᐊᒻᒪᓗ ᐊᑎᓕᐅᕆᐊᖅᑐᖅᑐᒋᑦ. ᑖᒃᑯᐊ ᓯᕗᓂᒃᓴᒥ 

ᓯᕗᓕᖅᑎᒃᓴᕗᑦ ᐃᒪᓐᓇ ᓂᕈᐊᕐᓂᒃᑯᑦ 

ᐱᓕᕆᑦᑎᐊᖃᑎᒋᖃᑦᑕᕐᓂᐊᖅᑕᕗᑦ 

ᐃᓂᖅᓯᒪᖅᓱᓐᖏᑦᑐᓂᒃ ᑕᐃᒪ 

ᐱᓕᕆᑦᑎᐊᑐᒻᒪᕆᐅᖃᑦᑕᖅᑐᒍᑦ ᐃᓕᓐᓂᐊᖅᑎᓄᑦ 

ᓂᕈᐊᖁᓪᓗᒋᑦ. ᑕᐃᒪᓕ ᑖᓐᓇ 

ᓂᕈᐊᕆᐊᖅᑐᓕᕐᓂᕋᓗᐊᕐᒪᖔᑕ ᖃᐅᔨᒪᓇᓱᖕᓂᖅ 

ᐊᓯᐊᒎᕐᓂᕐᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕋ ᑐᐊᕕᕐᓇᖅᑐᒃᑯᑦ ᓂᕈᐊᕐᓂᖅ, 

ᖃᓄᕐᓕ ᖃᐅᔨᒐᓱᒃᑲᔭᕐᒪᑕ 

ᑭᓇᐅᓪᓚᑦᑖᕋᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᑕᕋ ᐊᒻᒪᓗ ᑭᓇᐅᒻᒪᖔᖅ 

ᑭᓇᐅᓂᖓᓂᒃ ᖃᐅᔨᓗᑎᑦ ᑐᐊᕕᕐᓇᖅᑐᒃᑯᑦ 

ᓂᕈᐊᕐᓂᕐᒧᑦ. ᑕᐃᒪᓕ ᑐᐊᕕᕐᓇᖅᑐᒃᑯᑦ 

ᓂᕈᐊᕈᓐᓇᕈᒪᓪᓗᑎᒃ ᐱᓇᓱᒋᐊᖃᕐᒪᑕ ᐸᐃᑉᐹᑎᒍᑦ 

ᐱᓇᓲᑎᖃᕐᓗᓂ. ᑖᓐᓇ ᐱᓇᓲᑎᖓᑦ ᐱᖃᓯᐅᔾᔨᒻᒪᑦ 

ᑭᓇᐅᖕᒪᖔᕐᒥᒃ ᑕᐃᒫᒃ ᓂᕈᐊᕈᓐᓇᖅᑐᖅ 

ᐊᑎᖏᓐᓂᒃ. ᐃᒪᓐᓇ ᐊᔾᔨᓐᖑᐊᖓᓂᓪᓗ ᐊᒻᒪᓗ 

ᖃᕋᓴᐅᔭᖅᑎᒍᑦ ᐊᔾᔨᓐᖑᐊᖃᕐᓗᓂ 

ᐊᖁᑦᑐᓐᓇᐅᑎᓂ ᐊᓯᖏᓐᓂᓘᓐᓃᑦ 

ᓇᓗᓇᐃᒃᑯᑕᖏᑦ.  

 

ᑕᐃᒪ ᒥᑭᔫᓪᓗᑕ ᐊᕕᒃᑐᖅᓯᒪᔫᓪᓗᑕ ᓇᓗᓇᐃ 

ᑖᒃᑯᐊ ᓂᕈᐊᖅᑐᓕᕆᔨᕗᑦ ᑕᐃᒪ ᐊᐅᓪᓚᖅᓯᒪᔪᓂᒃ 

ᖃᐅᔨᒪᓐᖏᒻᒪᑕ ᐃᖃᓗᐃᑦ 

ᑕᐃᒪᐃᑦᑐᓐᓇᓐᖏᑐᐃᓐᓇᕆᐊᓕᐅᒐᓗᐊᖅ. ᑕᐃᒪᓕ 

ᐱᓇᓲᑎᖓ ᐊᑎᓕᐅᕐᓗᑎᑦ ᐅᓇᐅᓪᓚᑦᑖᖅᑐᖓ 

ᐅᕙᓂᓗ ᐅᖄᓪᓚᒡᕕᐅᔪᓐᓇᖅᐳᖓ. ᐄ, ᑖᒃᑯᐊ 

ᐅᒃᐱᕆᒐᑦᑎᒍᑦ. ᐃᒪᓐᓇ ᑭᓇᐅᖕᒪᖔᕐᒥᒃ 

ᓇᓗᓇᐃᖅᓯᒍᓂ ᑲᓇᑕᒥᐅᑕᐅᖕᒪᑕ ᐊᒻᒪᓗ 

ᐃᓅᓂᕐᒥᓄᑦ ᐃᒪᓐᓇ 18-ᖑᒪᖔᑕ 

ᐅᒃᐱᕆᓂᖅᑕᖃᕐᒪᑦ.  

 

ᑕᐃᒪᓕ ᓴᒡᓗᔪᕕᓂᐅᒃᐸᑦ ᐊᑎᓕᐅᖅᑕᒥᓂᒃ ᐊᒻᒪᓗ 

ᑕᐃᓐᓇᐅᓐᖏᓪᓗᓂ ᑭᓇᐅᓂᕋᕐᓗᓂ ᑕᐃᒪᓕ 

ᐸᓖᓯᒃᑯᑦ ᐅᖃᐅᑎᒐᔭᖅᑕᕗᑦ 

ᐃᖅᑲᖅᑐᒐᒃᓴᓐᖑᖅᑎᑕᐅᔪᓐᓇᓕᕋᔭᖅᐳᖅ. 

ᖁᔭᓐᓇᒦᒃ. ᑐᑭᓯᓇᖅᑐᒃᓴᐅᒐᓗᐊᖅᐳᖓ, 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ. ᓯᕗᓕᖅᑎ ᑖᓐᓇ 

ᐅᖃᐅᓯᕆᔭᐅᖃᑦᑕᖅᓯᒪᖕᒪᑦ 

ᓂᕈᐊᖅᑕᐅᖃᑦᑕᕆᐊᖃᖅᖢᓂ ᓄᓇᕗᒻᒥᐅᓂᑦ. 

ᖃᓄᐃᓕᖓᓇᔭᖅᐱᑕᓕ ᑕᐃᒪᓐᓇ ᐃᓱᒪᖃᕐᓂᕈᑦᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᖓ ᖃᓄᒃᑲᓐᓂᖅ 

ᐊᐱᕆᔪᓐᓇᖅᐸᐅᒃ ᑭᓱᓂᒃ ᕿᓂᕋᓗᐊᕐᒪᖔᑦ 

ᑐᑭᓯᓇᒃᑲᓐᓂᕆᐊᓚᐅᕐᓕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᑦᑎᐊᒃᑲᓐᓂᕐᓗᒍ, ᓄᓇᕗᒻᒥᐅᑕᐃᑦ ᓯᕗᓕᖅᑎᐅᑉ 

ᒥᒃᓵᓄᑦ ᓂᓪᓕᐅᑎᖃᖃᑦᑕᖅᓯᒪᖕᒪᑦ. ᐅᓇ 

ᐊᐱᖅᑯᑎᒐ ᐃᒪᐃᓕᖓᔪᖅ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᐊ ᑕᒪᑐᒥᖓ 

ᐃᓱᒪᒃᓴᖅᓯᐅᕈᑎᖃᖅᓯᒪᕚ ᐊᒻᒪᓗ ᖃᓄᐃᑦᑐᓂᒃ 

ᓇᓖᕌᕈᑎᓂᒃ ᐱᑕᖃᕋᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᑦᓚᓐ.  

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᑦᑎᐊᒃᑲᓐᓂᕐᒪᑦ. 

ᑕᐃᒫᑐᐃᓐᓇᖅ ᐃᒻᒥᒃᑰᖅᖢᖓ 

ᐊᑐᓕᖅᑎᑦᑎᔪᓐᓇᖅᑐᖓ ᒪᓕᒐᓕᐅᖅᑏᑦ 

ᐱᔪᒪᔭᖏᓐᓂᒃ ᐃᓱᒪᒃᑯᑦ ᑎᑎᕋᕐᕕᑎᒍᓪᓗ 

ᐊᑐᓐᖏᑦᑐᑦ. ᑕᒪᑐᒥᖓᓕ ᐃᓱᒪᖅᓲᑎᖃᕋᔅᓯ ᑖᓐᓇ 

ᓯᕗᓕᖅᑎ ᓄᓇᕗᓕᒫᒧᑦ 

ᓂᕈᐊᖅᑕᐅᖃᑦᑕᕐᓂᐊᕐᒪᖔᖓ ᐅᕝᕙᓘᓐᓃᑦ 

ᒪᓕᒐᓕᐅᕐᕕᖕᒧᑦ. ᑕᐃᒪ ᑕᐃᒪᓐᓇ ᑭᓯᐊᓂ 

ᑭᐅᔪᓐᓇᖅᑐᖓ ᐃᓱᒪᖅᓲᑎᒋᔭᐅᖕᒪᑦ ᐃᓕᔅᓯᓐᓄᑦ.  

 

ᑎᑎᕋᕐᕕᒐ ᐊᐅᓚᑦᑎᔪᓐᓇᖅᑐᖅ 

ᖃᓄᐃᑦᑐᑐᐃᓐᓇᕐᓂᒃ ᓂᕈᐊᕐᓂᕐᒥᒃ ᑎᓕᔭᐅᑐᐊᕈᒪ 

ᑎᓕᔭᐅᑐᐊᕈᑦᑕ ᑭᓱᓕᕆᒐᓗᐊᖅᐸᓪᓘᓐᓃᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐊᓯᐊᓄᑦ 

ᐅᑎᒃᑲᓐᓂᕈᒪᒐᒪ ᓂᓪᓕᐅᑎᒋᔭᐅᖃᑦᑕᖅᓯᒪᔪᖅ 

ᐊᑕᐅᓯᐊᕐᓇᓂ ᐱᕋᔭᒃᓯᒪᓂᑰᓂᕐᒥᒃ 

ᓇᓗᓇᐃᖅᓯᓂᕐᒨᖓᔪᖅ.  

 

ᑖᒃᑯᐊ ᒪᓕᒐᓕᐅᖅᑏᑦ ᑕᕝᕙᓃᑦᑐᐃᓐᓇᐅᔪᒍᑦ 

ᓱᓕᓂᕐᒥᒃ ᑐᓐᖓᕕᖃᕆᐊᖃᕋᑦᑕ 

ᐱᔭᒃᓴᖅᑖᖅᑎᑕᐅᓯᒪᓪᓗᑕᓗ ᓱᓕᑦᑎᐊᓂᕐᒧᑦ 

ᒪᓕᒐᕐᔪᐊᖅᑎᒍᑦ ᐊᒻᒪᓗ ᐊᐃᑉᐸᖓ, 

ᐱᕐᔪᐊᖑᖃᑕᐅᒻᒥᔪᖅ ᒪᓕᒐᓕᐅᖅᑎᐅᓪᓗᓂ 

ᒪᓕᒐᒃᓴᓂᒃ ᕿᒥᕐᕈᓇᒃᑎᐅᖕᒪᑕ 

ᒪᓕᒐᕐᔪᐊᓕᐅᓲᖑᓪᓗᑎᒡᓗ. ᑕᐃᒪᓕᐅᕈᓐᓇᕐᓂᐊᕈᑦᑕ 

ᐊᒻᒪᓗ ᓇᓗᖅᑯᑎᒋᔭᐅᔾᔮᓐᖏᒃᑯᑦᑕ ᑕᖅᑲᒃᑯᓄᖓ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ 

ᐃᓗᓕᖃᖃᓯᐅᔾᔨᓯᒪᖕᒪᑦ ᐊᑭᓖᒍᓐᓇᕐᓂᕐᒥᒃ 

ᐊᒻᒪᓘᓐᓃᑦ ᐲᖅᓯᔪᓐᓇᕐᓂᕐᒥᒃ ᒪᓕᒐᓕᐅᖅᑎᒥᒃ 

ᓯᖁᒥᑦᑎᔪᒥᓂᖅ ᒪᓕᒐᓂᒃ.  

 

ᐃᒃᓯᕙᐅᑖᖅ, ᓴᒡᕙᖅᓯᔪᒪᕗᖓ ᐱᖁᔨᕗᖔᕐᒥᒃ 

ᑕᐃᒪᐃᑦᑐᓐᓇᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐊᑏ. ᒥᔅᑕ ᓚᐃᑦᓯᑑᓐ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 011 - 5(2): 

ᐋᖅᑭᒋᐊᕈᑎᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᒪᓕᒐᕐᒧᑦ ᐱᔾᔪᑎᓕᒃ ᐃᖅᑲᑐᖅᑕᐅᔾᔪᑎᑦ 

ᑐᓴᐅᒪᔭᐅᑎᑕᐅᓂᖏᑦ ᐱᕋᔭᓐᓂᐅᑉ ᒪᓕᒐᑉ 

ᐊᓯᖏᓪᓗ ᒪᓕᒐᐃᑦ ᐊᑖᒍᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᒪ ᑕᕝᕙᓃᑦᑐᐃᓐᓇᐅᔪᒍᑦ ᐱᕐᔪᐊᕌᓗᖕᓂᒃ 

ᐃᖅᑲᓇᐃᔮᖃᕋᑦᑕ ᐱᔭᒃᓴᖅᑖᕆᓯᒪᔭᕗᓪᓗ 

ᐃᓚᖓᒍᑦ ᓱᓕᔪᒥᒃ ᑐᓐᖓᕕᖃᑦᑎᐊᕆᐊᖃᕋᑦᑕ 

ᐊᒻᒪᓗ ᐱᕐᔪᐊᖑᔪᖅ ᒪᓕᒐᓕᐅᖅᑏᑦ ᒪᓕᒐᓂᒃ 

ᒪᓕᑦᑎᐊᕐᓗᑎᒃ ᐊᒻᒪᓗ ᑕᐃᒪᐃᖦᖢᑕ. ᑭᓯᐊᓂᑦᑕᐅᖅ 

ᐱᕋᔭᒃᓯᒪᓂᑯᑦ ᑕᒪᓐᓇ ᓂᓪᓕᐅᑎᒋᔪᒪᒐᒃᑯ. 

ᑐᓴᖅᑎᑕᐅᓚᐅᖅᖢᖓᓗ ᐃᓄᐃᑦ ᑎᒥᖁᑎᖏᑦ 

ᐱᔪᓐᓇᕐᓂᖅᑖᑎᑕᐅᓯᒪᔪᓂᒃ ᒪᓕᒐᖃᐅᕐᒪᑕ 

ᓂᕈᐊᕐᓂᕐᒥᒃ ᐊᑐᕐᓂᐊᖅᑎᓪᓗᒋᑦ ᐃᓚᓕᐅᔾᔭᐅᓪᓗᓂ 

ᒪᓕᒐᓂᒃ ᓯᖁᒥᑦᑎᓯᒪᔭᕆᐊᖃᓐᖏᓐᓂᖅ.  

 

ᖃᐅᔨᓴᖅᓯᒪᒐᒪ ᖃᐅᔨᓚᐅᖅᑐᖓ ᓄᓇᕗᑦ 

ᑐᓐᖓᕕᒃᑯᓐᓄᑦ ᕿᑭᖅᑖᓗᖕᒥ ᐃᓄᐃᑦ ᑎᒥᖁᑎᖏᑦ 

ᑭᕙᓪᓕᕐᒥᐅᓪᓗ ᐃᓄᐃᑦ ᑎᒥᖁᑖᓂᒃ. 

ᓂᕈᐊᒐᒃᓴᓐᖑᖅᑎᑕᐅᔪᓐᓇᖅᑎᑦᑎᖕᒪᑕ ᐃᒪᓐᓇ 

ᐅᖃᖅᓯᒪᓪᓗᓂ, ᑕᐃᒪ 

ᓂᕈᐊᒐᒃᓴᓐᖑᖅᑎᑕᐅᔪᓐᓇᕐᓂᐊᕈᕕᑦ ᑭᓇᑐᐃᓐᓇᖅ 

ᐸᓯᔭᔅᓴᓐᖑᖅᑎᑐᔪᕕᓂᖅ ᓴᓐᖏᓂᖅᓴᓄᑦ ᐊᒻᒪᓗ 

ᑎᒍᔭᐅᓯᒪᓐᓂᕈᓂ 

ᓂᕈᐊᕐᓇᐅᓚᐅᖅᑎᓐᓇᒍ 

ᓂᕈᐊᕋᔅᓴᐅᔪᓐᓃᖅᑎᑕᐅᔪᓐᓇᖅᑐᖅ.  ᐄ, ᐃᓄᐃᑦ 

ᑎᒥᖁᑎᖏᓐᓂᓄᒃᑯᐊ ᑕᐃᒪᐃᑦᑐᓂᒃ ᒪᓕᒐᖃᖅᑐᑦ 

ᐱᔾᔪᑎᒃᓴᖃᕋᒥᒃ.  

 

ᐊᒻᒪᓗ ᒫᓂᑑᕙᒥᐅᑕᐃᑦ 2019-ᒥ 

ᐅᖃᓚᐅᖅᓯᒪᖕᒪᑕ ᑲᓇᑕᒥᓗ 

ᓯᕗᓪᓕᖅᐹᑦᑎᐊᖑᓪᓗᑎᒃ ᑕᐃᒪᐃᓚᐅᖅᓯᒪᖕᒪᑕ 

ᒪᓕᒐᓕᐅᖅᑎᒃᓴᐃᑦ ᒪᓕᒐᓕᐅᖅᑏᑦ 

ᓯᖁᒥᑦᑎᓐᓂᕈᑎᒃ ᓇᓗᓇᐃᖅᓯᓗᒋᑦ. ᑕᒪᓐᓇ 2019-

ᒥ ᐅᖃᓕᒫᕋᒃᑯ ᑕᐃᒪᓐᓇ ᖃᐅᔨᓴᓕᓚᐅᖅᓯᒪᔪᖓ 

ᖃᓄᐃᑦᑐᓂᒃ ᑕᐃᒪᐃᑦᑐᐸᓗᖕᓂᒃ ᒪᓕᒐᖅᑕᖃᕐᒪᖔᑦ 

ᓄᓇᕗᑦ ᐃᓗᐊᓂ.  

 

ᑕᐃᒪᐃᓕᖅᑲᐅᑎᓪᓗᖓ, ᐃᒃᓯᕙᐅᑖᖅ, ᐱᖁᔨᕗᖓ 

ᑖᒃᑯᐊ ᑲᑎᒪᔨᕋᓛᑦ ᑲᑎᒪᔨᓕᕆᔨᒃᑯᑦ 

ᐊᖅᑯᑎᒋᔭᐅᓗᑎᒃ ᐊᒻᒪᓗ ᓂᕈᐊᖅᑐᓕᕆᔩᑦ 

ᐃᓚᐅᓗᓂ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ 

ᐋᖅᑭᒋᐊᖅᑕᐅᖁᓪᓗᒍ ᑕᐃᒃᑯᐊ ᐱᕋᔭᓐᓂᕐᒧᑦ 

ᑐᕌᖓᔪᑦ ᐃᓚᓕᐅᔾᔭᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᑖᓐᓇ ᐱᖁᔨᕗᖔᕈᑦ ᑎᑎᕋᖅᑎᒧᑦ 

ᑐᓐᓂᖅᑯᑎᒋᒍᒃ. 10 ᒥᓂᔅᓯᒥᒃ 

ᓄᖅᑲᖓᓚᐅᑲᖕᓂᐊᕋᑦᑕ ᑖᓐᓇ 

ᐅᓄᖅᓯᓕᖅᑎᑕᐅᔪᓐᓇᕐᓂᐊᕐᒪᑦ 

ᑐᓂᐅᖅᑲᖅᑕᐅᓗᓂᓗ ᒪᓕᒐᓕᐅᖅᑎᓄᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:07ᒥ 

ᑲᔪᓯᒃᑲᓐᓂᖅᑐᑎᒃ 17:20ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᑐᓐᖓᓱᒋᔅᓯ ᑲᑎᒪᑐᐃᓐᓇᕐᓂᕐᒧᑦ ᐅᑎᕐᓂᐊᕋᑦᑕ.  

 

ᑖᓐᓇ ᐱᖁᔨᕗᖔᕈᑦ ᐊᔾᔨᖏᑦ 

ᑐᓂᐅᖅᑲᖅᑕᐅᓯᒪᓕᖅᑐᑦ ᐊᒻᒪᓗ 

ᐋᖅᑭᑎᐊᖅᓯᒪᓪᓗᓂ.  

 

ᑕᒪᓐᓇ ᑲᔪᓯᑎᓚᐅᓐᖏᓐᓂᑦᑎᓐᓂ 

ᐊᐃᕙᐅᑕᐅᓚᐅᓐᖏᓐᓂᖓᓂᓪᓗ ᓂᓪᓕᐅᑎᒃᓴᖃᕋᒪ 

ᖃᓄᖅ ᐱᕙᓪᓕᐊᔾᔪᓯᖃᕐᓂᐊᕐᒪᖔᑦᑕ. 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎ ᐊᑕᐅᓯᐊᕐᓗᓂ ᐱᖁᔨᕗᖔᕐᒧᑦ 20 

ᒥᓂᔅᓯᖃᕈᓐᓇᖅᑐᖅ.  

 

ᑖᓐᓇᓗ ᐱᒋᐊᖅᑎᑦᑎᔪᖅ ᓯᕗᓪᓕᖅᐸᐅᓗᓂ 

ᓂᓪᓕᐅᑎᖃᕈᓐᓇᖅᑐᖅ.  

 

ᐱᖁᔨᕗᖔᕐᒧᑦ ᓅᑦᑎᒋᐊᖅᑐᖅ ᑭᖑᓪᓕᖅᐹᖑᓗᓂᓗ 

ᓂᓪᓕᐅᑎᖃᕈᓐᓇᕐᓗᓂ ᒪᑐᔾᔪᑎᒋᓕᕐᓗᒍ.  

 

ᐱᖁᔨᕗᖔᕈᒻᒧᑦ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓱᐃᓪᓛᒃ ᓇᓗᓇᐃᖅᓯᔪᒪᒐᒪ ᐃᓚᖏᖕᓂᒃ 

ᑕᒪᑐᒧᖓ ᑐᕌᖓᔪᒥᒃ. ᐅᓇ ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᑲᐅᑎᒋᔾᔮᓐᖏᑦᑐᖅ ᓄᓇᕗᒻᒥ 

ᓂᕈᐊᕐᓂᓕᕆᓂᕐᒧᑦ ᒪᓕᒐᕐᔪᕐᒥᒃ. 

ᐊᑐᓕᖁᔭᓕᐅᕈᒪᔪᒍᑦ ᑖᒃᑯᐊ ᑲᑎᒪᔨᓕᕆᔨᒃᑯᑦ 

ᐅᖃᓪᓚᖃᑎᖃᓚᐅᕐᓗᑎᑦ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂ ᐃᓱᒪᒃᓴᖅᓯᐅᕐᓗᑎᑦ 

ᐋᖅᑭᒋᐊᖅᑕᐅᓂᐊᕐᒪᖔᖅ ᒪᓕᒐᕐᔪᐊᖅ ᐊᒻᒪ 

ᓄᖅᑲᖓᑎᑦᑎᓇᓱᓐᖏᑦᑐᖅ ᑭᓇᑐᐃᓐᓇᕐᒥᒃ 

ᓂᕈᐊᒐᒃᓴᓐᖑᖃᑕᐅᔪᒪᔪᒥᒃ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓕᖅᑎᓪᓗᒋᑦ. ᐅᓇ ᐱᔾᔪᑎᖓ 

ᐃᓱᒪᓕᐅᕈᑎᒋᔭᐅᔪᓐᓇᕐᓂᐊᕐᒪᑦ ᑐᓴᐅᒪᔾᔪᑎᓕᒫᑦ 

ᐊᑐᐃᓐᓇᕈᖅᑎᑕᐅᖃᑦᑕᕐᓗᑎᒃ. 

 

ᐊᒻᒪᓗ ᐃᓚᒃᑲᓐᓂᕈᓐᓇᕐᒥᔭᕗᑦ ᐅᓄᖅᑐᓂᒃ 

ᓇᓖᕌᕈᑎᖃᕈᓐᓇᖅᑐᒍᑦ 

ᐃᓱᒪᒃᓴᖅᓯᐅᕈᑎᒋᓗᑎᒃᑯᓪᓗ. ᓲᕐᓗ ᐆᒃᑑᑎᒋᓗᒍ 

ᑕᒪᒃᑯᐊ ᐃᖅᑲᖅᑐᐃᕕᑦᑎᒍᑦ ᓇᓗᓇᐃᖅᑕᐅᓯᒪᔪᑦ 

ᒪᓗᓐᓈᕿᔪᑦ ᓲᕐᓗ ᐱᓂᕐᓗᖕᓂᖅᐸᑦ 

ᖁᓄᔪᖕᓂᐊᖅᐸᑦ ᓴᒡᓗᓂᒃᑯᓘᓐᓃᑦ 

ᐊᐅᓚᑦᑎᓐᓂᖅᐸᑦ ᓱᕈᓯᕐᓂᐊᕐᓂᑰᓐᓂᖅᐸᓪᓗ ᐊᒻᒪ 

ᐊᓯᖏᑦ ᐃᓱᒪᒋᔭᐅᖃᓯᐅᔾᔭᐅᔪᓐᓇᖅᑐᑦ 

ᐃᓱᓕᑦᑕᕐᕕᓕᐅᖅᑕᐅᓗᑎᒡᓗ ᑖᒃᑯᐊ 

ᓴᖅᑭᑕᐅᔪᓐᓇᕐᓂᖏᑦ. ᑭᓇᑐᐃᓐᓇᖅ 

ᐃᖅᑲᖅᑐᐃᕕᑦᑎᒎᖅᑎᑕᐅᓯᒪᓂᒃᑰᒃᐸᑦ 

ᓂᕈᐊᒐᒃᓴᔾᔪᓇᓐᖏᑦᑑᓐᖏᑦᑑᒍᓐᓇᖅᑐᖅ ᓲᕐᓗᖃᐃ 

ᐊᕐᕌᓂ ᓯᖁᒥᑦᑎᔪᕕᓂᖅ ᐅᕝᕙᓘᓐᓃᑦ ᑕᓪᓕᒪᑦ 

ᐊᕐᕌᒍᑦ ᓯᖁᒥᑦᑎᔪᕕᓂᖅ ᐆᒃᑐᑎᒋᑐᐃᓐᓇᕐᓗᒍ.  

 

ᐄ, ᓂᕈᐊᖅᑏᑦ ᑕᖅᑲᒃᑯᐊ ᑐᓴᐅᒪᑦᑎᐊᕐᓗᑎᒃ 

ᐊᑐᕈᓐᓇᕆᐊᓖᑦ ᐃᓛᒃ ᐃᓱᒪᓕᐅᕈᑎᖃᕐᓂᐊᕈᑎᒃ 

ᑭᓇᒥᒃ ᓂᕈᐊᖅᖠᕐᓂᐊᕐᒪᖔᑦ. ᓯᖁᒥᑦᑎᔪᖃᕐᓂᖅᐸᑦ 

ᒪᓕᒐᓕᐅᑦᑎᐊᕈᓐᓇᕐᓗᓂᓗ ᐊᒻᒪᓗ ᐄ, 

ᓂᕈᐊᖅᑕᐅᓇᔭᖅᑐᖅ ᓄᓇᖅᑲᑎᒥᖕᓄᑦ. ᑕᐃᒪᓐᓇ 

ᓴᖅᑭᑦᑎᓗᓂ ᐱᕋᔭᖕᓂᑰᓐᓂᕈᓂ 

ᓱᓕᑦᑎᐊᕐᓂᖅ ᑕᒪᓐᓇ ᓴᖅᑭᔮᒃᑲᓐᓂᕋᔭᖅᑐᖅ 

ᒪᓕᒐᓕᐅᕐᕕᐅᑉ ᐃᓗᐊᓂ. ᑕᕝᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐱᖁᔨᕗᖔᕐᒧᑦ. ᐱᖁᔨᕗᖔᕐᒧᑦ. ᒥᔅᑕ 

ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᑯᐊ 

ᐃᓄᒃᑎᑑᖓᔪᑦ ᑐᑭᓯᑎᑕᐅᓂᐊᕐᒥᒐᒪ, ᐃᒃᓯᕙᐅᑖᖅ, 

ᐃᕝᕕ ᐃᖅᑲᓇᐃᔭᖅᑎᖏᓐᓂᒡᓗ ᑕᑉᐹᓂ 

ᐃᒃᓯᕚᖅᑐᓯ. ᐃᓄᒃᑎᑑᖓᔪᓄᑯᐊ ᐅᖃᖅᓯᒪᖕᒪᑕ 

ᐊᑐᓕᖁᔨᓂᖓ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐅᖃᖃᑎᖃᕐᓗᑎᒃ. ᑖᓐᓇᖃᐃ ᐊᐅᓚᑦᑎᔩᑦ 

ᐱᔨᑦᑎᕋᖅᑏᓪᓗ ᑲᑎᒪᔨᖏᑦ ᑕᐃᒪᓐᓇ ᐊᑎᖃᕐᒪᑦ 

ᑕᐃᒪᓐᓇ ᓇᕿᑦᑕᖅᑕᐅᓯᒪᕙᑦ? ᑐᑭᓯᑦᑎᐊᕈᒪᔪᖓ 

ᓯᕗᓪᓕᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᐄ, ᐊᓐᖔᔭᐅᒐᒪ, ᐄ, ᑖᓐᓇ ᐊᑐᖅᑕᐅᓲᖅ. 

ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓂᕈᐊᖅᑏᑦ ᓄᓇᓕᖕᓂ ᖃᐅᔨᒪᑦᑎᐊᕐᒪᑕ ᑭᒃᑯᑦ 

ᖁᓄᔪᕐᓂᐊᖅᓯᒪᔪᕕᓂᐅᖕᒪᖔᑕ 

ᓱᕈᓯᓕᕆᓇᓱᖃᑦᑕᖅᓯᒪᓐᓂᕐᒪᖔᑕ ᐊᓯᖏᓐᓂᒡᓗ 

ᐃᓄᐊᖅᓯᓐᓂᕐᒪᖔᑕᓘᓐᓃᑦ ᖃᐅᔨᒪᖕᒪᑕ. ᑖᓐᓇ 

ᐃᑲᔪᖅᑐᔾᔮᓐᖏᑕᕋ ᐱᖁᔨᕗᖔᕈᑎᐅᓇᓱᒃᑑᒐᓗᐊᖅ.  

 

ᐅᖃᐅᔾᔭᐅᖅᑲᐅᒐᑦᑕ ᑕᐃᒪ ᑲᓇᑕᒥᐅᖑᓪᓗᑕ 

ᐱᔪᓐᓇᐅᑎᖃᕋᑦᑕ. ᑲᓇᑕᒥᐅᖑᓪᓗᑕ ᐱᔪᓐᓇᐅᑎᕗᑦ 

ᑕᕝᕙᓂ ᓱᕋᒃᑕᐅᒐᔭᕐᒪᑦ ᐊᒻᒪ ᑐᑭᓯᐅᒪᓪᓗᖓ 

ᑲᑎᒪᕕᖕᒥ ᑕᕝᕙᓂ 

ᐊᖏᖅᑎᑦᑎᓇᓱᖃᑦᑕᖅᓯᒪᒐᓗᐊᕐᒪᑦ ᑲᑎᒪᔨᐅᖃᑎᒐ 

ᖁᓄᔪᕐᓂᐊᖅᓯᒪᔪᑦ ᐊᑎᖏᓐᓂᒃ 

ᓴᖅᑭᔮᖅᑎᑦᑎᖃᑦᑕᖁᔨᓪᓗᓂ. 

ᐃᖅᑲᖅᑐᐃᕕᓕᕆᔨᒃᑯᑦ ᑕᒪᑐᒥᖓ 

ᓴᖅᑭᑦᑎᔪᒪᓐᖏᒻᒪᑕ ᑐᒃᓯᕋᖃᑦᑕᖅᑕᕋᓗᐊᖓᓂᒃ. 

ᑖᓐᓇ ᑲᓇᑕᒥᐅᑕᐅᓪᓗᑕ ᐱᔪᓐᓇᐅᑎᑦᑎᓐᓂᒃ 

ᓱᕋᒃᓯᑐᐃᓐᓇᕆᐊᖃᕐᓂᖓᓄᑦ ᐃᑲᔪᖅᑐᕈᒪᓐᖏᑕᕋ, 

ᐃᒃᓯᕙᐅᑖᖅ.  

 

ᐱᕕᒃᓴᓕᐊᓘᒐᓗᐊᖅᑐᖓ, ᑕᕝᕗᖓᑐᐊᖅ 

ᐅᖃᓪᓚᒍᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᐱᖁᔨᕗᖔᕈᑎᒧᑦ. ᐱᑕᖃᓐᖏᓐᓇᒻᒪ. 



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᕈᑎᓕᐅᖅᑲᐅᔪᖅ ᑭᖑᓪᓕᕐᒥᒃ 

ᓂᓪᓕᕈᒪᕚ? ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᖅᑕᕋᑦᑕᐅᖅ ᒥᔅᑕ ᖃᒪᓂᖅ 

ᐅᖃᐅᓯᕆᕋᑖᖅᑕᖏᓐᓄᑦ. 

 

ᑲᔪᖏᖅᓴᖅᑲᔅᓯ ᒪᓕᒐᓕᐅᖅᑎᓕᒫᑦ ᓂᕈᐊᖁᓪᓗᓯ 

ᐃᓱᒪᔅᓯᓐᓂᑦ. ᐄᓛᒃ ᖁᐊᖅᓵᕋᓗᐊᖅᑐᓯ ᑕᐃᒫᒃ 

ᓴᖅᑭᓐᓂᐊᖅᑐᒋᖅᑲᐅᓐᖏᓐᓇᔅᓯᐅᒃ. 

ᓂᑯᕕᖃᑦᑕᖁᔨᔾᔮᓐᖏᑦᑐᖓ ᓂᕈᐊᓕᕈᔅᓯ 

ᐃᓱᒪᖅᓱᖁᒐᒃᑭᑦ ᓂᕈᐊᕐᓗᑎᒃ ᒪᓕᒐᓕᐅᖅᑏᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒫᓐᓇ ᐊᐃᕙᐅᑕᐅᓂᖓ ᒪᑐᕗᖅ. 

ᓂᕈᐊᓐᖑᓱᓕᖅᑯᓯ. ᐱᖁᔨᕗᖔᕈᒻᒧᑦ. ᓈᒻᒪᔅᓴᖅᑐᐃᑦ 

ᐱᖁᔨᕗᖔᕈᒻᒥ ᐃᓵᒋᔅᓯ. ᐊᑭᕋᖅᑐᖅᑐᑦ. 

ᓂᕈᐊᓐᖏᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ. ᖁᔭᓐᓇᒦᒃ. 

ᒫᓐᓇ ᐊᑎᖁᑎᖃᕈᓐᓃᕋᒪ ᐊᐱᕆᒍᒪᓯᒪᔪᓂᒃ. ᒥᔅᑕ 

ᕗᕆᑦᓚᓐ, ᒪᑐᓯᒍᑎᓂᒃ ᐅᖃᐅᓯᔅᓴᖃᖅᑮᑦ? 

 

ᕗᕆᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᐅᓯᔅᓴᖃᓗᐊᓐᖏᑦᑐᖓ, ᑭᓯᐊᓂ ᒪᓕᒐᓕᐅᕐᕕᒃ 

ᖁᔭᓐᓇᒦᕈᒪᔭᕋ ᖃᐃᑎᑕᐅᒍᓐᓇᕋᒪ ᐅᓂᒃᑳᑲᓗ 

2017-ᓕᐃᓴᑦ ᐅᓂᒃᑳᕆᒍᓐᓇᕋᒃᑭᑦ.  

 

ᐊᕐᕌᒍᑉᐸᖅᑲᐃ ᑕᑯᒃᑲᓐᓂᓛᕐᒥᒋᔅᓯ 

ᐱᖓᓲᔪᖅᑐᒋᔭᖓᓂ ᒪᓕᒐᓕᐅᕐᕕᒻᒥ ᐱᑕᖃᓕᖅᑲᑦ. 

ᖁᔭᓐᓇᒦᒃᑲᓐᓂᓕᖅᐸᕋ ᐅᖃᖅᑏ 

ᐱᕕᖃᖅᑎᑦᑎᖅᑲᐅᒻᒪᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕆᑦᓚᓐ. ᑲᑎᒪᔩᑦᑕᐅᖅ ᖁᔭᓐᓇᒦᕈᒪᔪᑦ 

ᑭᐅᑦᑎᐊᖃᑦᑕᕈᓐᓇᕋᑖᕋᕕᑦ ᐊᐱᖅᑯᑎᒐᓛᓗᓐᓂᒃ. 

ᑲᑎᒪᔩᑦ ᖃᓄᐃᖁᔨᓕᖅᑲᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐅᓂᒃᑳᓕᐅᕈᒪᓪᓗᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᕈᒪᓕᖅᑐᒥᒃ 

ᐱᕙᓪᓕᐊᓂᐅᓯᒪᔪᒥᒃ ᐊᐃᕙᐅᑎᔅᓴᐅᒐᓂᓗ. 

ᓈᒻᒪᓴᖅᑐᐃᑦ ᐱᖁᔨᕗᖔᕈᒻᒥᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᖃᕐᓗᖓ. 

 

ᐅᖃᖅᑎ: ᐅᓐᓄᓴᒃᑯᑦ. ᓈᓴᐅᑎᓕᒃ 20. (ᑐᓵᔨᑎᒍᑦ) 

ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 

ᑎᑎᖅᑲᒥᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓯᒪᔪᒥᒃ 65 

- 5(2) ᐊᒻᒪᓗ ᑖᓐᓇ ᑎᑎᖅᑲᖅ ᓈᓴᐅᑎᓕᒃ 65 - 

5(2) ᐃᓱᒪᒃᓴᖅᓯᐅᖅᑕᐅᓂᖓ ᐱᔭᕇᖅᑐᖅ. 

ᐊᑕᐅᓯᖅ ᐱᖁᔨᕗᖔᕈᑎ ᐊᖏᖅᑕᐅᖅᑲᐅᔪᖅ. 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒥᒃ 

ᓇᑦᑎᕐᒦᖅᑐᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᐊᕿᐊᕈᖅ. 

ᓅᑦᑎᒋᐊᕈᑎ ᓈᒻᒪᖕᒪᑦ. ᓅᑦᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᓅᑦᑎᒋᐊᕈᑎ ᑲᔪᓯᕗᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖅ ᒪᓕᒐᒃᓴᐃᑦ. 

ᐱᑕᖃᓐᖏᒻᒪᑦ. 22. (ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ.  



ᐊᐃᑉᐱᖅ, ᓯᑎᐱᕆ 29, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᕐᓗᖓ ᑲᑎᒪᔨᓕᕆᔩᑦ ᑲᑎᒪᔨᖏᑦ 

ᖃᐅᑉᐸᑦ 9-ᒨᖅᑲᑦ ᑐᑦᑑᑉ ᑲᑎᒪᕕᖓᓂ 

ᑲᑎᒪᓛᕐᖓᑕ.  

 

ᑲᑎᒪᔾᔪᑎᔅᓴᐃᑦ ᐊᒃᑑᕝᕙ 21-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖃᒍ 

ᐊᖏᕐᕋᐅᓂᐊᖅᑐᑦ ᐃᖏᕐᕋᑦᑎᐊᕐᓂᐊᖅᐳᓯ ᐊᒻᒪᓗ 

ᑭᖑᓪᓖᒃᑯᑦ ᐊᖏᕐᕋᐅᓂᐊᖅᑐᑦ 

ᐃᖏᕐᕋᑦᑎᐊᕐᓂᐊᖅᐳᓯ ᖃᓄᐃᓐᖏᑦᑎᐊᕐᓂᐊᖅᐳᓯ 

ᐅᑭᐊᒃᓵᖅ ᑕᑯᓛᕆᕗᒍᑦ.  

 

ᑖᓐᓇ ᐃᒡᓗᕐᔪᐊᖅ ᒪᑐᓯᒪᓂᐊᓕᕐᒥᔪᖅ ᑲᑎᒪᓂᒃᑯᑦ 

ᑭᓯᐊᓂ ᐱᖓᔪᐊᖑᓕᖅᐸᑦ ᐅᑐᐱᕆ 21, 2020, 

1:30-ᒧᐊᖅᐸᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:34ᒧᐊᖅᑎᓪᓗᒍ



 

 

 


